
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᕐᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ 

 
ᔨᓂ ᐅᒡᔪᖅ 
(ᓇᑦᑎᓕᒃ) 

  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᕿᑎᖅᑰ, ᔫᓂ 3, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2088

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᔫᓂ 3, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᕐᔪᒃ, ᐊᖓᔪᖅᑳᖅ 
ᐲᑕ ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ, ᔨᓂ ᐅᒡᔪᖅ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ. 
ᑕᐃᒪ ᑲᑎᒪᔾᔪᑎᑦᑎᓐᓄᑦ ᐱᒋᐊᓚᐅᖏᓂᑦᑎᓐᓂ 
ᐊᐱᕆᔪᒪᓪᓗᒍ ᒥᔅᑕ ᑰᓕ ᑐᒃᓯᐊᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᑦ. ᒥᔅᑕ ᑰᓕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑰᓕ. 
ᐅᓐᓄᓴᒃᑎᐊᕙᒃᑯᑦ ᓯᕗᓕᖅᑏ, ᒥᓂᔅᑕᐃᑦ, 
ᒪᓕᒐᓕᐅᖅᑏᑦ, ᓄᓇᕗᑦᒥᐅᓪᓗ ᐊᒻᒪᑦᑕᐅᖅ 
ᑲᖏᑦᑐᒑᐱᒻᒥᐅᑦ, ᕼᐊᐃᑉᐸᒃᑯ.  
 
(ᑐᓵᔨᒃᑯᑦ) ᑲᑎᒪᔾᔪᑎᔅᓴᑦ 2. ᒥᓂᔅᑕᐃᑦ ᐅᖃᐅᓯᖏᑦ. 
ᐲᑕ ᑕᑉᑑᓇ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 157 - 3(2): 

ᖁᑦᑎᑦᑐᒥᑦ ᐃᖕᕋᔪᓕᕆᓂᕐᒧᑦ ᖃᐅᔨᓴᕐᓂᖅ 
(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐅᓐᓄᓴᒃᑯᑦ ᑕᐃᒃᑯᐊᓗ ᑲᑎᒪᔨᐅᖃᑎᒃᑲ 
ᐊᒻᒪᓗ ᓄᓇᕗᑦᒥᐅᑦ, ᖁᓪᓗᖅᑑᕐᒥᐅᑦ ᐱᓗᐊᖅᑐᒋᑦ. 
 

ᐅᖃᖅᑏ, ᖁᔭᓕᔪᒪᕗᖓ ᓂᑯᕕᒍᓐᓇᕋᒪ ᓵᑦᓯᓐᓂ 
ᑐᓴᖅᑎᑦᑎᔪᒪᓪᓗᖓ ᖃᐅᔨᓴᕐᓂᐅᓚᐅᖅᑐᒥᒃ 
ᐱᓕᕆᕕᒋᔭᓐᓂ ᑕᒫᓂ ᐊᕐᕌᒍᒥ. 
ᐊᑭᑐᔪᒻᒪᕆᐅᓂᖓᓂᒃ ᖃᖓᑕᖃᑦᑕᕐᓂᐅᔪᖅ 
ᐃᖏᕐᕋᖃᑦᑕᕐᓂᐅᔪᖅ ᐅᑭᐅᖅᑕᖅᑐᒥ ᓄᓇᓕᓐᓂ. 
 
ᖃᐅᔨᓴᕐᓂᐅᔪᖅ ᐱᔭᕇᓪᓚᕆᓕᖅᑑᒐᓗᐊᖅ 
ᓇᓗᓇᐃᖅᓯᓯᒪᑦᑎᐊᖅᑐᑦ ᐊᐅᓱᐃᑦᑐᒥᒃ, 
ᖃᐅᓱᐃᑦᑐᒥᒃ, ᐃᒃᐱᐊᖅᔪᒻᒥ ᑕᑉᐹᓂ ᖁᑦᑎᑦᑐᒥ 
ᐃᓅᓯᕐᓂ ᖃᓄᕐᓗ ᑕᒪᒃᑯᐊ ᑲᒪᒋᔭᐅᒻᒪᖔᑕ 
ᐊᓯᐊᓂ ᓯᓚᖅᔪᐊᕐᒥ ᑲᒪᒋᔭᐅᒻᒥᔪᑦ 
ᑕᐃᒫᑦᓴᐃᓐᓇᕈᔪᒃᑕᐅᖅ ᐊᑐᖅᐸᑦᑐᓂᒃ ᐊᒻᒪᓗ 
ᖃᓄᖅᑑᕈᑎᔅᓴᐅᔪᓂᒃ ᖃᓄᖅ ᒐᕙᒪᒃᑯᑦ, 
ᒐᕙᒪᑐᖃᒃᑯᓪᓗ ᐱᓕᕆᖃᑎᒌᒍᓐᓇᕐᒪᖔᑕ. 
 
ᐅᖃᖅᑏ, ᐱᒋᐊᓚᐅᖅᓯᒪᔪᒍᑦ ᖁᑦᑎᑦᑐᒨᖅᑐᑕ 
ᑐᓴᕆᐊᖅᑐᖅᑐᑕ ᐃᓱᒫᓗᒋᔭᖏᓐᓂᒃ. 
ᑲᑎᖃᑎᒋᓪᓗᒋᑦ ᑖᒃᑯᐊ ᐊᑐᓂᒃ ᓄᓇᓖᑦ ᖁᑦᑎᑦᑐᒥ 
ᐱᖓᓱᑦ. ᑲᑎᒪᖃᑦᑎᓪᓗᑕ ᐊᖏᓚᐅᖅᓯᒪᔪᒍᑦ 
ᐅᑎᕐᓂᐊᕐᓂᕋᑦᑐᑕ ᖃᐅᔨᔭᑦᑎᓐᓂᒃ 
ᐅᖃᕆᐊᖅᑐᕐᓗᑕ. ᑕᐃᒪᓕ ᖁᕕᐊᓱᑉᐳᖓ ᐅᖃᖅᑏ, 
ᑐᓴᖅᑎᑦᑎᒋᐊᔅᓴᖅ ᖁᕕᐊᓱᑉᐳᖓ ᐅᑎᕈᓐᓇᖅᓯᒐᑦᑕ 
ᖁᑦᑎᑦᑐᒥᐅᓄᑦ ᑕᐃᒃᑯᐊ ᖃᐅᔨᓚᐅᖅᑕᕗᑦ 
ᐅᖃᐅᓯᕆᓗᒋᑦ. ᑕᐃᒪ ᐋᖅᑮᓯᒪᔪᒍᑦ ᔪᓚᐃ 
ᕿᑎᐊᓂ ᑕᑉᐸᐅᖓᓛᕋᑦᑕ. 
 
ᕿᓛᓈᖅᑯᖓᓗ ᐅᖃᖃᑎᖃᓛᕐᓂᐊᕐᕆᐊᔅᓴᖅ 
ᐊᑐᓕᖁᔭᐅᓚᐅᖅᑐᓂᒃ ᖁᑦᑎᑦᑐᒥ 
ᐃᖏᕐᕋᖃᑦᑕᓂᕐᒧᑦ ᖃᐅᔨᓴᕐᓂᕐᒧᑦ. ᐊᒻᒪᓗ 
ᑕᐃᒫᑦᓴᐃᓐᓇᖅ ᐃᖅᑲᒋᔭᐅᓂᐊᖅᑐᒋᒋᕗᖓ 
ᑕᑯᓚᐅᕋᑦᓯ ᖃᐅᔨᓚᐅᖅᑕᑎᓐᓂᓪᓗ ᑕᑉᐹᓂ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑕᒑᖅ ᑰᓕ. 

ᓇᔭᓐᖓᐊᖑᓂᕐᒧᑦ ᐃᓕᓐᓂᐊᕌᓂᒃᑐᑦ (ᑰᓕ) 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᖁᕕᓱᑦᑐᒻᒪᕆᐅᕗᖓ ᐅᖃᕆᐊᔅᓴᖅ 
ᑕᓪᓕᒪᐅᔪᑦ ᑎᓴᒪᖓᓐᓂ ᐊᕐᕌᒍᒥ ᓄᓇᕗᑦᒥ 
ᓯᓚᑦᑐᖅᓴᖅᕕᒻᒥ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᖅᑐᑦ ᐱᔭᕇᖅᓯᒪᓕᕐᒪᑕ ᖃᐅᔨᓴᕐᓂᕐᒧᑦ 
ᐋᓐᓂᐊᓯᐅᖅᑎᐅᓂᕐᒧᑦ. ᑕᕝᕙᓐᖓᑦ ᑕᓪᓕᒪᓂᒃ 
ᒪᕐᕉᒃ ᓄᓇᖅᑲᖅᑳᖅᓯᒪᔫᒃ. 
 
ᑖᒃᑯᐊ ᓄᑖᖑᔪᑦ ᑲᓇᑕᒥ ᐋᓐᓂᐊᓯᐅᖅᑎᓪᓚᕆᓐᓄᑦ 
ᖃᐅᔨᓴᕈᑕᐅᔪᒥ ᑎᑎᕋᕈᓐᓇᕐᓂᐊᕐᓕᖅᑐᑦ 
ᐱᔭᕇᖅᐸᑕᓗ ᑖᒃᑯᓂᖓ ᑕᐃᒃᑯᐊ 
ᐃᖅᑲᓇᐃᔭᖃᑦᑕᕈᓐᓇᕐᓂᐊᕐᓕᖅᑐᑦ ᐊᑦᔨᒌᖏᑦᑐᓂ 
ᓄᓇᕗᑦᒥ ᐋᓐᓂᐊᖅᑐᓕᕆᓂᕐᒥ. ᐱᖃᓯᐅᑎᓗᒋᑦ 
ᐋᓐᓂᐊᖅᕖᑦ, ᓄᓇᓕᓐᓂ ᐋᓐᓂᐊᖅᕕᕋᓛᑦ, 
ᐊᖏᕐᕋᕆᔭᐅᔪᓂᑦ, ᐅᖁᒪᐃᓐᓂᓂᐊᕐᕕᒻᒥ ᐊᒻᒪᓗ 
ᐃᓐᓇᒃᑯᕕᐅᔪᓂᑦ ᐃᕐᓂᓱᔅᓰᕕᓂᓪᓗ.  
 
ᐅᖃᖅᑏ, ᐃᓐᓄᒐᓱᑦᑐᒋᑦ ᐋᓐᓂᐊᓯᐊᕐᕕᐅᔪᑦ 
ᐱᔭᕆᐊᑐᔫᒻᒪᑦ ᓄᓇᕗᒻᒥ ᑕᕝᕘᓇ 
ᐃᓕᓐᓂᐊᓚᐅᖅᑎᓪᓗᒋᑦ ᓄᓇᕗᒻᒥᐅᑕᐅᔪᑦ 
ᐃᖅᑲᓇᐃᔭᖅ ᐊᒥᓱᕈᖅᐸᓪᓕᐊᑐᐃᓐᓇᖅᑐᑦ 
ᓄᓇᕗᒻᒥᐅᓂᑦ ᐋᓐᓂᐊᓯᐅᖅᑎᓂᑦ. ᐊᑐᓂ 
ᐱᔭᕇᖅᑐᑦ ᐃᓕᓐᓂᐊᖅᑐᑦ ᑐᓱᒋᔭᐅᕙᑦᑐᑦ 
ᐃᔾᔪᐊᓯᑦᑎᐊᕙᐅᓪᓗᑎᑦ ᓄᓇᓕᓐᓂ ᑐᓱᓖᕙᒻᒪᑕ 
ᓄᓇᕗᒻᒥᐅᓂᑦ ᐋᓐᓂᐊᓯᐅᖅᑎᖑᖁᔨᓂᕐᒧᑦ.  
 
ᐅᖃᖅᑏ, ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᑦᑎᔪᒫᓐᓂᐊᖅᑐᑦ 
ᐱᔭᕇᖅᓯᒪᔪᓂᑦ ᓄᓇᕗᒻᒥᐅᑕᐅᔪᓂᑦ 
ᓚᐅᓴᑖᖅᓯᒪᔪᓂᓪᓗ ᐋᓐᓂᐊᓯᐅᖅᑎᐅᓂᕐᒧᑦ. 
ᑎᓴᒪᐅᔪᑦ ᑕᕝᕙᓂ ᐱᔭᕇᖅᑐᑦ ᕿᑭᖅᑕᓂ 
ᐋᓐᓂᐊᕕᒻᒥ ᑕᐃᓐᓇ ᑕᓪᓕᒪᒋᔭᖓᑦ ᐊᓯᐊᓂ 
ᕿᓂᖅᑎᓪᓗᒍ ᑕᒫᓂᑦᑕᐅᖅ ᓄᓇᕗᒻᒥ. 
 
ᐊᒻᒪ ᓱᓕ ᐃᖅᑲᓇᐃᔮᒧᑦ ᐃᓚᒋᓪᓗᓂᔾᔪ ᐊᒻᒪᓗ 
ᐃᑲᔪᕋᓱᓪᓗᒋᑦ ᐱᔭᕇᕐᓂᐊᖅᑐᑦ ᑲᔪᓯᑦᑎᐊᖁᓪᓗᒋᑦ. 
ᑖᒃᑯᐊ ᐃᓕᓐᓂᐊᑎᑕᐅᓯᓐᓈᓂᐊᕐᒥᔪᑦ ᑕᖅᑭᓂᑦ  

ᑎᓴᒪᓂᑦ 12-ᓄᑦ ᑕᖅᑭᓄᑦ ᒪᓕᓪᓗᒋᑦ 
ᑭᓱᓕᕆᓂᖏᑦ.  
 
ᐅᖃᖅᑏ, ᑕᐃᒪ ᑲᑎᓕᒫᖅᑐᒋᑦ 28 
ᐱᔭᕇᖅᓯᒪᓕᖅᑐᑦ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᖅᑐᑦ ᐊᒻᒪᓗ ᑖᒃᑯᐊ 12-ᖑᔪᑦ 
ᐱᔭᕇᖅᓯᒪᔪᑦ ᓄᓇᑖᖃᑕᐅᓯᒪᔪᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐅᐱᒍᓱᖃᑎᒋᔪᒪᕙᔅᓯ ᐅᑯᓂᖓ 
ᐱᔭᕇᕐᓂᐊᖅᑐᑯᓗᓐᓂᑦ ᐊᔅᓱᕈᑦᑎᐊᖅᑐᑎᑦ 
ᐃᓕᓐᓂᐊᖅᓯᒪᔪᑦ ᑲᔪᓯᑦᑎᐊᕐᓂᖏᓪᓗ. ᐅᖃᖅᑏ, 
ᑖᒃᑯᐊ ᑐᓄᓐᓂ ᐃᔅᓯᕚᖅᑐᑦ: 
 

• ᐊᒫᓐᑕ ᕼᐊᑦ 
• ᐃᐅᕆᑲ ᒥᑦᓱᓪ 
• ᐸᓂᒐ ᑎᐱᑑ 
• ᕼᐃᐊᕆᐊᑦ ᕙᐃᑦ 
• ᓈᓐᓯ ᓱᕼᐃᐅᑎ 

 
ᒪᒥᐊᓇᖅ ᐅᖃᑦᑎᐊᖏᒃᑯᒪ. 
 
ᐊᒻᒪᓗᑦᑕᐅᑎᖅ ᒫᓐᓇᐅᔪᖅ ᐃᓕᓴᖅᓯᔪᒪᒻᒥᔪᖓ 
ᑖᒃᑯᐊ ᐃᓕᓴᐃᔨᐅᖃᑦᑕᓚᐅᖅᑐᑦ 
ᐃᑲᔪᖅᓯᒪᓂᖏᓐᓂ ᐊᒻᒪᓗ ᐊᖏᖅᓯᒪᑦᑎᐊᕐᓂᖓᓄᑦ 
ᐊᒻᒪᓗ ᑭᒃᑯᑐᐃᓐᓇᐃᑦ ᐃᑲᔪᖅᑐᐃᖃᑦᑕᓚᐅᖅᑐᑦ 
ᐃᓕᑉᐸᓪᓕᐊᑎᓪᓗᒋᑦ ᑕᒪᔅᓱᒧᖓ.  
 
ᐅᐱᒋᔪᒪᑦᑎᐊᖃᒃᑲ ᑕᒫᓂ ᐊᕐᕌᒍᒥ ᐱᔭᕇᖅᑐᑦ 
ᐊᒻᒪᓗ ᐃᓅᓯᖏᓐᓂ ᑲᔪᓯᑦᑎᐊᖁᔪᒥᓇᕐᓂᐊᖅᑯᑦ 
ᐃᖅᑲᓇᐃᔭᓕᖅᑎᓪᓗᒋᑦ ᓄᑖᒥ. ᖁᔭᓐᓇᒦᒃ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐄᓛᒃ, ᐄᓛᒃ! 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. 
ᐅᐱᒍᓱᑦᑎᐊᖅᐳᒍᑦ ᐃᓕᔅᓯᓐᓂᓕᒫᖅ. 
(ᑐᓵᔨᑎᒎᓕᖅᑐᖅ) ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 
ᓗᐃ ᑕᐹᕐᔪᒃ.  

ᐱᖁᓯᓕᕆᕝᕕᖕᒥ 
ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ 
ᐃᓕᓐᓂᐊᑎᒃᓴᓯᐅᕐᓂᕐᓗ (ᑕᐹᕐᔪᒃ) 

 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐅᓐᓄᓴᒃᑯᑦ ᐅᖃᖅᑎᑦᑎᔩ 
ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ. ᐅᖃᖅᑎᑦᑎᔩ, ᐅᓇ 
ᓇᖏᖅᓯᔾᔪᑎᒋᔭᕋ ᐱᖅᑯᓯᓕᕆᕝᕕᒃ ᐃᓕᓐᓂᐊᕕᔅᓴᖅ 
ᑖᓐᓇ ᐱᔾᔪᑎᒋᓪᓗᒍ ᑕᐃᒃᑯᓂᖓ 
ᐱᓕᕆᔪᖃᕐᓂᐊᓕᕐᒥᒻᒪᑦ. ᐃᓄᐃᑦ ᐱᐅᓯᖏᑦ 
ᐃᓕᖅᑯᓯᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ 
ᐊᓐᓇᐅᒪᔪᓐᓇᓚᐅᕐᓂᖏᑦ ᑕᒫᓂ ᓄᓇᓖᑦ ᓯᓚᑖᓐᓂ 
ᐊᒻᒪᓗ ᑖᒃᑯᐊ ᖃᐅᔨᒪᔭᐅᖁᑦᑎᐊᒻᒪᕆᒃᑲᑦᑎᒍ 
ᑕᐅᕗᖓ ᑭᖑᕚᓪᓕᐅᖅᐸᓪᓕᐊᓗᑕ 
ᓯᕗᓂᕆᓂᐊᖅᑕᑎᓐᓄᑦ.  
ᐊᕐᕌᒍᓂᑦ ᐊᒥᓱᓂᑦ ᑕᒪᓐᓇ ᐸᕐᓇᑦᑕᐅᓯᒪᒻᒪᑦ ᖃᓄᕐᓗ 
ᑕᒪᓐᓇ ᐊᐅᓚᓂᖃᕋᔭᕐᒪᖔᑦ ᑕᒪᓐᓇ 
ᐸᕐᓇᑦᑕᐅᑯᑖᓯᒪᒻᒪᑦ. ᒫᓐᓇᓕ 
ᓴᓇᔪᖃᓪᓚᕆᓕᕐᓂᖓᓄᑦ ᑕᒪᔅᓱᒧᖓ ᐃᓕᓴᖅᕕᔅᓴᒥᑦ 
ᑖᓐᓇᓕ ᐃᖅᑲᓂᐊᕐᕕᔅᓴᐅᑎᖃᕐᓂᐊᖅᑐᓂ ᐊᐃᐳᕈᓪ 
2011 ᐊᒪ, ᐅᖃᖅᑎᑦᑎᔩ, ᑖᓐᓇ 
ᒪᑐᐃᒻᒪᕆᒃᑲᔭᓐᖑᐊᖅᑐᓂ ᐊᐅᔭᐅᓂᐊᖅᑐᖅ 2011 
ᐊᕐᕌᒎᓂᐊᖅᑐᒥ, ᑕᒪᑐᒪᓂᐅᓐᖏᑦᑐᖅ ᐋᒌᓯ ᑭᓯᐊᓂ 
ᐊᕐᕌᒎᖓ. ᓂᕆᐅᓗᐊᖅᑕᐃᓕᑲᓚᐅᕆᑦ ᓄᓇᓃᑦᑐᓪᓗ, 
ᐅᖃᖅᑎᑦᑎᔩ.  
 

ᖁᔭᓐᓇᒦᕈᒪᓪᓗᖓ ᐊᒻᒪᓗ ᑐᓴᖅᑎᑦᑎᔪᒪᓪᓗᖓ ᑖᓐᓇ 
ᔫᓇᑕᓂ ᐸᓪᓗᖅ, ᑲᖏᖅᖢᒑᐱᒻᒥᐅᑕᔅᓴᔭ, ᑖᓐᓇ 
ᐊᐅᓚᑦᑎᔨᓐᖑᓪᓚᕆᓐᓂᐊᓕᕐᒪᑦ ᑕᕝᕙᓂ 
ᐱᖅᑯᓯᓕᕆᕝᕕᒻᒥ. ᔫᓇᑕᓕ ᑕᐃᑲᓂ ᐱᕈᖅᓴᓚᐅᖅᑐᖅ 
ᓄᓇᓕᕌᓛᒥ ᑲᖏᖅᖢᒑᐱᐅᓪᓗ ᒥᑦᑎᒪᑕᓕᐅᓪᓗ 
ᐊᑯᓐᓂᐊᓐᓂ ᐊᒻᒪᓗ ᑕᒪᒃᑯᓂᖓ ᐃᓕᑦᑎᓯᒪᑦᑎᐊᑐᕐᓗ 
ᖃᐅᔨᒪᒐᑦᑕ ᑕᒪᒃᑯᐊ ᓄᓇᒥ ᐊᓐᓇᐅᒪᓇᓱᐊᕐᓂᒥᓪᓗ 
ᐊᒻᒪᓗ ᑕᒪᒃᑯᐊ ᖃᐅᔨᒪᔭᐅᔭᕆᐊᓖᑦ ᐱᐅᓰᑦ, 
ᐃᓕᖅᑯᓰᑦ ᐊᒻᒪᓗ ᓴᓇᒐᔅᓴᐃᑦ. ᑖᓐᓇ 
ᐱᓕᕆᐊᔅᓴᖃᒻᒪᕆᓐᓂᐊᖅᑐᖅ ᑖᓐᓇ 
ᐃᖅᑲᓇᐃᓰᓐᓇᓱᓐᓂᐊᕐᒪᑦ ᑕᒪᒃᑯᐊᓗ 
ᐃᓐᓄᑦᑕᐅᔭᕆᐊᓖᑦ ᐊᐅᓚᓂᕆᓂᐊᖅᑕᖏᓐᓂᓪᓗ 
ᐋᖅᑭᑦᑎᐊᖅᓯᒪᑎᑦᑎᓂᖅ ᐊᒻᒪ ᑖᓐᓇ 
ᐊᐅᓚᓂᖃᓕᖅᐸᑦ ᖃᓄᖅ 
ᑕᐅᑐᖅᑰᖅᑎᑕᐅᔪᓐᓇᕐᓂᐊᕋᑦᑕ ᑖᔅᓱᒧᖓ 
ᑲᒪᒋᓂᐊᖅᑕᖓᓄᑦ. ᑐᓐᖓᓱᖁᑦᑎᐊᒻᒪᕆᑉᐸ ᔫᓇᑕᓂ, 
ᐅᖃᖅᑎᑦᑎᔩ.  
 

ᑖᒃᑯᐊ ᓲᕐᓗ ᐱᖅᑯᓯᓕᕆᕝᕕᒻᒧᑦ ᑕᐃᒪ 
ᓇᓗᓇᐃᑎᓯᓯᒪᒐᑦᑕ ᒫᔾᔨ 2008-ᒥ, ᑕᒪᓐᓇ ᖃᓄᑎᒋ 
ᐱᔭᕆᑐᑎᒋᓂᐊᕐᒪᖔᑦ ᓇᓗᓇᐃᖅᓯᒪᒐᑦᑎᒍᑦ, ᐊᒻᒪᓗ 
ᑮᓇᐅᔭᖅᑑᑎᒋᓂᐊᖅᑕᕗᑦ ᑐᒃᓯᕌᕆᓯᒪᓪᓗᑎᒍᑦ, ᐊᒻᒪᓗ 
ᐃᖅᑲᓇᐃᔭᖅᑎᐅᓂᐊᖅᑐᑦ ᑕᕝᕙᓂ 2010-2011-ᒥ 
ᐃᓐᓄᒐᓱᖕᓂᐊᖅᑕᕗᑦ ᑖᒃᑯᐊ ᑮᓇᐅᔭᐃᑦ  

ᑐᒃᓯᕌᕆᓯᒪᔭᕗᑦ ᒪᓕᒡᓗᒋᑦ. ᑕᕝᕙᓂ, ᐃᓐᓄᒃᑯᑦᑎᒍᑦ 
2010-ᒥ 2011-ᒥ, ᐅᑯᐊ  
ᐃᖅᑲᓇᐃᔭᖅᑎᓐᖑᐊᕋᔭᖅᑕᕗᑦ: ᐊᐅᓚᑦᑎᔨ 
ᑮᓇᐅᔭᓕᕆᓂᕐᒧᑦ; ᑎᑎᕋᖅᑎ ᑮᓇᐅᔭᓕᕆᓂᕐᒧᑦ; 
ᑐᑭᒧᐊᖅᑎᑦᑎᔨ ᐃᓕᓴᐅᑎᒃᓴᓄᑦ; ᐊᒻᒪᓗ, 
ᐃᓕᓴᐃᔨᐅᓇᔭᖅᑐᑦ ᑲᖏᖅᑐᒑᐱᖕᒥ; ᑐᑭᒧᐊᒃᑎᑦᑎᔨ 
ᐃᒡᓗᓕᖕᒥ; ᐊᒻᒪᓗ, ᑐᑭᒧᐊᒃᑎᑦᑎᔨ ᖃᒪᓂᑦᑐᐊᕐᒥ. 
ᑖᒃᑯᐊ ᐊᒥᐊᒃᑯᖃᕐᓂᐊᕐᒪᑕ 7-ᐅᔪᓂᒃ, ᑖᒃᑯᐊᓕ 
ᐃᓐᓄᖕᓂᐊᕋᓱᒋᔭᕗᑦ ᐊᕐᕌᒍᒃᐸᑦ 2011-2012. 
 

ᐅᖃᖅᑎᑦᑎᔩ, ᐱᖅᑯᓯᓕᕆᒡᕕᒃ - ᐃᖅᑲᓇᐃᔭᖅᑎᖏᑦ 
ᓈᒃᐸᑕ - ᑕᐃᒪ ᒪᒃᑯᒃᑐᑦ ᑭᒃᑯᑐᐃᓐᓇᐃᑦ 
ᐃᓕᓐᓂᐊᕆᐊᕈᒪᔪᓄᑦ ᒪᑐᐃᕐᓂᐊᕐᒪᑦ. ᑕᒪᒃᑯᐊᓕ 
ᐃᓕᓐᓂᐊᕆᐊᕈᒪᔪᑦ ᓂᕈᐊᖅᑕᐅᕝᕕᖃᕈᓐᓇᕐᓂᐊᖅᖢᑎᒃ 
ᓄᓇᓕᓕᒫᓂᑦ, ᐊᒻᒪᓗ ᖃᓄᑐᐃᓐᓇᖅ ᐊᕐᕌᒍᖏᓐᓂᒃ… 
ᐃᓛᒃ, ᒪᑐᐃᖓᓂᐊᖅᑐᖅ ᐊᕐᓇᓄᓪᓗ, ᐊᖑᑎᓄᓪᓗ. 
ᑭᓯᐊᓂ ᐱᒋᐊᕈᑎᖃᕈᒪᒐᓗᐊᖅᐳᒍᑦ, ᐅᖃᖅᑎᑦᑎᔩ, 
ᓲᕐᓗ ᒪᒃᑯᖕᓂᖅᐹᖅ 18 ᐊᕐᕌᒍᖃᖁᓪᓗᒍ ᑖᒃᑯᓇᓂ 
ᐆᒃᑐᕋᓱᖕᓂᐊᖅᑐᓂᒃ. ᐊᒻᒪᓗ ᖃᐅᔨᒪᔭᕆᐊᖃᕐᓂᐊᕐᒪᑕ 
ᐃᓄᒃᑎᑐᑦ, ᐃᓄᐃᓪᓗ ᓄᓇᖓᓐᓂ 
ᐊᓐᓇᐅᒪᓇᓱᐊᕐᓂᕐᒥᒃ, ᐊᐅᓪᓚᖃᑦᑕᕐᓂᕐᒥᒃ, 
ᖁᕕᐊᓲᑎᖃᑦᑎᐊᕐᓗᑎᒃ. ᐊᓐᓇᐅᒪᓇᓱᐊᕐᓂᕐᒧᑦ, 
ᐃᓅᓇᓱᐊᕐᓂᕐᒧᑦ ᖃᓄᐃᑦᑐᑐᐃᓐᓇᕐᓄᑦ, 
ᐃᓕᑦᑐᒪᑦᑎᐊᕐᓗᑎᒃ, ᐊᒻᒪᓗ ᓄᓇᒥᓐᓂᒃ 
ᐃᑲᔪᖅᓱᖅᑕᐅᓯᒪᑦᑎᐊᑐᐊᕈᑎᒃ, ᑖᒃᑯᐊ 
ᐱᔪᒥᓇᓪᓚᕆᖕᓂᐊᕐᒪᑕ ᐃᓕᓐᓂᐊᕐᕕᐅᑉ ᐃᓗᐊᓄᑦ 
ᐃᓯᖅᑎᑕᐅᔪᓐᓇᖁᓪᓗᒋᑦ. ᑕᐃᒪᓕ ᑐᒪᒃᑯᓄᖓ, ᓲᕐᓗ 
26 ᐅᖓᑖᓄᑦ, ᐆᒃᑐᖅᑐᖃᖅᑐᕕᓂᐅᓐᓂᖅᐸᑦ, ᑕᐃᒪᓕ 
ᑕᐃᒃᑯᐊ ᐃᓂᒃᓴᖃᓐᖏᑦᑐᕕᓃᑦ ᐊᑎᖏᑦ 
ᐱᓯᒪᐃᓐᓇᕐᓂᐊᖅᑕᕗᑦ. ᑭᖑᓪᓕᕐᒥᒃ ᐆᒃᑐᕐᓇᖅᓯᒃᐸᑦ 
ᑕᐃᒃᑯᐊ ᐃᓱᒪᒋᔭᐅᓛᖁᓪᓗᒋᑦ. 
 

ᐅᖃᖅᑎᑦᑎᔩ, ᑖᒃᑯᐊ ᑐᓴᐅᒪᖁᕙᒃᑲ, 
ᓂᕈᐊᖅᑕᐅᖃᑎᒋᓯᒪᔭᒃᑲᓗ, ᑕᒪᓐᓇ ᐱᕙᓪᓕᐊᓂᖓᓂᒃ 
ᑐᓴᐅᒪᑎᑦᑎᐊᕐᓂᐊᖅᐸᕗᑦ, ᐊᒻᒪᓗ ᑕᒪᓐᓇ ᐅᐱᒋᕙᕋ 
ᐃᖏᕐᕋᓯᕙᓪᓕᐊᑦᑎᐊᕐᒪᑦ. ᐊᒻᒪᓗ, 
ᐊᑐᕐᓂᐊᓂᕆᓚᐅᖅᑕᑦᑎᓐᓂᒃ ᓈᒻᒪᖅᑯᓯᒪᕈᔪᒃᑲᑦᑕ 
ᐸᕐᓇᒃᓯᒪᔭᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓚᒦᒃ, ᒥᓂᔅᑕ. ᖁᔭᓐᓇᒦᒻᒪᕆᐊᓗᒃ. 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᕼᐊᓐᑕ ᑑᑐ. 
 

ᐊᖓᔪᖅᑳᑉ ᐅᖃᐅᓯᖓ 160 - 3(2): ᐃᖃᓗᓐᓂ 
ᐃᑯᒻᒪᖅᑯᑎᓯᐅᑎᖏᑦ ᓄᑖᖑᕆᐊᖅᑕᐅᓂᖏᑦ 
(ᑐᑐ) 

ᐊᖓᔪᖅᑳᖅ Hᐊᓐᑐ ᑐᑐ: ᖁᔭᓐᓇᒦᒃ ᐅᖃᖅᑏ. 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᒍᒪᓪᓗᖓ 
ᒪᓕᒐᓕᐅᖅᑎᐅᖃᑎᑦᑎᓐᓂᒃ ᐊᑭᑐᔪᒥᒃ 
ᓴᓇᒋᐊᕈᑕᐅᔪᒥᒃ ᐃᖃᓗᖕᓂ ᐊᐅᓚᐅᑎᖃᕐᕕᐅᔪᒥᒃ 
ᖃᐅᒻᒪᖅᑯᑎᓄᑦ. 
 



ᕿᑎᖅᑰ, ᔫᓂ 3, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᓴᓇᒋᐊᖅᑕᐅᓂᐊᔪᔪᖅ ᓴᓐᖓᒃᑎᑕᐅᒋᐊᖅᓯᒪᖕᒪᑦ 
5KV-ᒥᑦ 25KV-ᒧᑦ.  
ᑕᐅᕗᖓᓕᒫᖑᓂᖅᓴᐅᓪᓗᓂ, ᐊᑭᑭᓐᓂᖅᓴᐅᓪᓗᓂ, 
ᐊᑦᑕᕐᓇᓐᖏᓐᓂᖅᓴᐅᓗᓂᓗ, 
ᐱᔨᑦᑎᕈᓐᓇᕐᓂᐊᓕᕐᖓᑦ ᐃᖃᓗᐃᑦ 
ᐊᖏᓪᓕᕙᓪᓕᐊᑎᓪᓗᒍ ᐅᑭᐅᓄᑦ 35-ᓄᑦ. 
ᐊᒻᒪᓗᑦᑕᐅᖅ ᐊᑭᑭᓈᕐᓂᖅᓴᐅᓂᐊᖅᑐᖅ 
ᐊᑭᓕᕆᐊᖃᖅᐸᒃᑐᑦ ᑕᒪᒃᑯᓄᖓ. ᐊᒻᒪᓗ ᐃᒫᒃ 
ᐳᔪᕐᓗᓐᖏᓐᓂᖅᓴᐅᓗᓂ. 
 
ᐅᖃᖅᑏ, ᑖᓐᓇ ᑐᑭᖃᖅᑐᖅ 
ᐱᐅᓯᕚᓪᓕᖅᑎᑕᐅᓂᐊᕐᓂᖏᓐᓄᑦ ᑕᒪᒃᑯᐊ 
ᖃᐅᒻᒪᖅᑯᑎᓕᕆᓂᕐᒨᖓᔪᑦ ᐱᔨᑎᖅᐸᒃᑕᑦᑎᓐᓄᑦ. 
ᐊᒻᒪᓗ ᐃᒫᒃ ᖃᒥᑲᐃᓐᓇᕆᐊᖃᖅᑎᓪᓗᒋᑦ 
ᕿᓚᒻᒥᐅᓂᖅᓴᐅᖃᑦᑕᓕᕋᔭᖅᑯᑦ ᑖᒃᑯᐊ 
ᐱᓕᕆᐊᖃᕆᐊᖃᕐᒪᑕ ᐊᑦᑕᕐᓇᓐᖏᑦᑐᒥ ᐊᒻᒪᓗ 
ᐊᑐᓗᐊᓐᖏᑦᑐᓂᒃ, ᑕᒪᒃᑯᓄᖓ 
ᑲᒪᔨᐅᖃᑕᐅᕙᒃᑐᓄᑦ. 
 
ᑖᓐᓇ ᓴᓐᖓᑦᑕᒋᐊᖅᑕᐅᓂᖓ 25kV ᐃᑲᔪᖅᑐᐃᔪᖅ 
ᓄᓇᕗᑦ ᒐᕙᒪᒃᑯᓐᓂᒃ ᐸᕐᓇᒍᑎᒋᔭᖏᓐᓂᒃ 
ᐊᖏᕐᕋᖃᖅᑐᑦ, ᑕᒪᒃᑯᐊ ᓇᐸᕙᒃᑐᑦ, 
ᓇᒻᒥᓂᖃᖅᑐᓄᓪᓗ. ᑕᒪᒃᑯᐊ ᐃᖃᓗᖕᓂ 
ᑭᓐᖒᒪᔭᐅᕙᒃᑐᓂᒃ ᐊᒻᒪᓗ ᓂᐅᕕᕐᕕᐅᕙᒃᑐᑦ, 
ᓴᖅᑭᑕᐅᕙᓪᓕᐊᖃᑦᑕᖅᑐᑦ ᐊᕐᕌᒍᑕᒫᖅ. 
 
ᐅᖃᖅᑏ, ᑖᓐᓇ ᐊᖏᔫᓂᖓᓄᑦ ᐱᓕᕆᐊᖑᔪᖅ, 
ᐅᖃᐅᔾᔭᐅᒋᐊᕈᒪᓚᐅᖅᓯᒪᒐᒪ ᐆᒻᒪᖅᑯᑏᑦ 
ᐊᑭᖏᓐᓄᑦ ᕿᒥᕐᕈᔨᓄᑦ ᑲᑎᒪᔨᓄᑦ. ᑕᐃᒪᓕ 
ᐅᓂᒃᑳᓕᐅᓕᓚᐅᕐᒪᑕ ᐊᑐᓕᖁᔨᓪᓗᑎᒃ ᑖᓐᓇ 
ᑲᔪᓯᑎᑕᐅᖁᓪᓗᒍ. ᕿᒥᕐᕈᓪᓗᒍ ᐅᓂᒃᑳᖑᔪᖅ, 
ᑖᒃᑯᓇᓐᖓᑦ ᑲᑎᒪᔨᓂᑦ, ᐊᖏᓚᐅᖅᓯᒪᔭᕋ ᒪᐃ 5-
ᖑᑎᓪᓗᒍ ᑕᒫᓂ ᐊᕐᕌᒎᔪᒥ. 
 
ᖁᓪᓕᕐᒥ ᐆᒻᒪᖅᑯᑎᓕᕆᔨᒃᑯᑦ 
ᑳᓐᑐᕌᒃᕈᑎᒃᓴᐅᒐᔭᖅᑐᓂᒃ ᐱᓇᓱᐊᖅᓯᒪᓕᖅᑐᑦ. 
ᐊᒻᒪᓗ ᐅᖃᐅᔾᔭᐅᓯᒪᓪᓗᖓ ᑖᓐᓇ ᐸᕐᓇᒍᑕᐅᔪᖅ 
ᐋᖅᑭᒃᑕᐅᓯᒪᓕᕐᖓᑦ ᑕᖅᑲᒃᑯᐊ ᐊᒻᒪᓗ 
ᐃᖃᓗᒻᒥᐅᑕᐅᔪᑦ ᑐᓴᐅᒪᑎᑕᐅᓂᐊᕐᖓᑕ 
ᓯᕗᓂᐊᒍᑦ ᖃᒥᑦᑐᖃᑲᓪᓚᓂᐊᕐᓂᖅᑲᑦ 
ᐱᓕᕆᑎᓪᓗᒋᑦ. 
 
ᐅᖃᖅᑏ, 25kV-ᒥᒃ ᓴᓐᖏᓂᖃᑦᑐᖅ 
ᐆᑦᑑᑎᑦᑎᐊᕙᐅᔪᖅ. ᐸᕐᓇᐃᒍᑎᒋᔭᑦᑎᓐᓂ  

ᓯᕗᒧᐊᑎᑦᑎᓂᕐᒧᑦ ᐊᒻᒪᓗ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐃᒫᒃ 
ᐊᖏᓪᓕᕙᓪᓕᐊᖃᑕᐅᔪᓐᓇᕐᒪᑦ ᐃᖃᓗᓐᓄᑦ 
ᓄᓇᕗᑦᒧ, ᑕᒪᓐᓇ ᓄᓇᕗᑦ ᐱᕙᓪᓕᐊᓂᐊᖅᑎᓪᓗᒍ 
ᐊᕐᕌᒍᓂ ᐊᒡᒋᖅᑐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. 
Hudson Bay-ᒧᑦ ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐃᓱᒫᓘᑕᐅᔪᑦ ᐱᔨᑦᑎᕋᐅᔭᕆᐊᖃᖅᑐᓂ 
ᓴᓂᑭᓗᐊᕐᒥ (ᕋᒻᐴᑦ) 

 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 
ᓂᑯᕕᑉᐳᖓ ᑐᓴᖅᑎᑦᑎᒍᒪᓪᓗᖓ ᑖᒃᑯᐊ 
ᑭᒡᒐᑐᖅᑕᒃᑲ ᓴᓂᑭᓗᐊᕐᒥ 
ᐊᑲᐅᖏᓕᐅᕈᑎᖃᒻᒪᕆᒻᒪᑕ 
ᐊᖁᑦᑐᖅᓯᐅᑎᑖᕐᓂᕐᒧᑦ, ᐅᕝᕙᓘᓐᓃᑦ 
ᐊᑦᔨᓐᖑᐊᖅᑖᒥᒃ ᓇᓗᓇᐃᒃᑯᑕᕐᒥᒃ.  
 
ᐅᖃᖅᑏ, ᖃᐅᔨᒪᒐᑦᑕ ᒐᕙᒪᒃᑯᓐᓂᑦ ᑐᓂᔭᐅᓯᒪᔪᑦ 
ᐊᑦᔨᓐᖑᐊᖑᔪᑦ ᐱᑕᖃᕆᐊᖃᒻᒪᑕ ᐃᒫᒃ ᐊᖁᓪᓗᓂ 
ᐊᐅᓚᕐᓗᓂᓘᓐᓃᑦ. ᒐᕙᒪᒋᔭᕗᑦ ᐅᑉᐱᕈᓱᒃᑐᖓ 
ᑕᒪᒃᑯᓂᖓ ᐱᔨᑦᑎᕆᐊᖃᕋᓗᐊᕐᒪᑕ ᓄᓇᕗᒻᒥᐅᓄᑦ 
ᐊᑯᓂᐅᓗᐊᖏᓪᓗᑎᒃ. ᐃᓛᓐᓂᒃᑯᑦ 
ᑕᖅᑭᒐᓴᒻᒪᕆᐅᕙᒻᒪᑕ. ᑕᒪᓐᓇᓗ ᓈᒻᒪᖏᒻᒪᑦ. 
 
ᐅᖃᖅᑏ, ᒪᓕᒐᓕᐅᖅᑎᐅᓪᓗᖓᓕ 
ᐱᓕᕆᔭᕆᐊᖃᕋᒪ ᑕᒪᒃᑯᓂᖓ 
ᖃᐅᔾᔨᐊᓚᒃᑎᑦᑎᖃᑦᑕᕆᐊᖃᕋᒪ ᐊᒻᒪᓗ ᒐᕙᒪᒃᑯᑦ 
ᓵᑕᔅᓴᐅᔭᕆᐊᖃᕐᖓᑕ ᑕᒪᒃᑯᓂᖓ 
ᐱᔭᐅᔭᕆᐊᖃᓪᓚᕆᑦᑐᓂᒃ. 
 
ᐅᖃᖅᑏ, ᑖᒃᑯᐊ ᐊᖁᑦᑐᖅᓯᐅᑕᐅᔪᑦ 
ᐊᔾᔨᓐᖑᐊᖑᔪᓪᓗ ᑐᓂᔭᐅᕙᑦᑐᑦ ᓄᓇᕗᑦᒥ ᑖᒃᑯᐊᓕ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑖᓐᓇ  

ᐱᑕᖃᕆᐊᖃᓪᓚᕆᑦᑐᖅ ᓄᓇᕗᑦᒥᐅᓄᑦ 
ᐊᑐᐃᓐᓇᐅᑎᑕᐅᑦᑎᐊᕐᓗᓂ ᐊᑯᓂᐅᓗᐊᖏᑦᑐᖅ, 
ᐊᑯᓂᐅᓗᐊᕐᓂᐊᖃᓪᓗ ᐋᖅᑭᒋᐊᖅᑕᐅᒍᓐᓇᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖃᒪᓂᖅᑐᐊᕐᒧᑦ 
ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 238 - 3(2): 

ᖃᒪᓂᑦᑐᐊᕐᒥ ᐃᓅᓱᒃᑐᐃᑦ ᐊᑐᖅᑕᖏᑦ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᓂᑯᕕᑉᐳᖓ ᐅᐱᒍᓱᒍᒪᓪᓗᖓ 
ᐃᓕᓐᓂᐊᖅᑐᓕᕆᔨᒃᑯᑦ ᑕᐃᑲᓂ ᖃᒪᓂᖅᑐᐊᕐᒥ, 
ᐅᐱᒍᓱᑦᑎᐊᕋᑦᑕ ᐅᕕᒃᑲᕆᔭᑦᑎᓐᓂ. ᐱᐅᓪ ᑰᐴ, 
ᑖᓐᓇ ᐊᖏᔪᖅᑳᕆᔭᐅᓪᓗᓂ ᑲᒪᖃᑦᑕᕐᒪᑦ ᑕᐃᑲᓂ 
ᐃᓕᓴᐃᔨᓄᓪᓗ ᐃᑲᔪᖅᑎᖏᓐᓄᓪᓗ ᖃᒪᓂᖅᑐᐊᕐᒥ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, 
ᐊᖓᔪᖅᑳᕆᔭᐅᔪᑦ, ᐸᖅᑭᔨᐅᔪᑦ ᐊᒻᒪᓗ 
ᐊᑭᓕᖅᓱᖅᑕᐅᕙᓐᖏᑦᑐᑦ.  
 
ᐃᒪᓕ ᐅᐱᒍᓱᑉᐳᖓ ᐹᓪ ᐊᖏᖅᑕᐅᓯᒪᒻᒪᑦ ᓄᓇᕗᑦ 
ᓯᕗᓂᒃᓴᑯᓐᓄᑦ ᐋᑐᐊᒥ. 
 
ᑐᕆᓐ ᐊᒃᓴᓂ ᐊᖏᖅᑕᐅᓯᒪᕗᖅ Canada World 
Program-ᒧᑦ. 
 
ᐊᒻᒪᓗ ᔫ ᐊᒥᓐᓈᖅ ᐃᓕᓐᓂᐊᕐᕕᒃ ᖃᒪᓂᑦᑐᐊᕐᒥ 
ᓂᕈᐊᕐᓂᖃᖃᑖᓚᐅᖅᐳᑦ. ᑕᐃᒃᑯᐊ ᒐᕙᒪᓕᕆᓂᕐᒥ 
ᐊᖏᔪᖅᑳᕆᔭᐅᓪᓗᓂ: ᐊᓛᓇ ᐃᑭᓂᓕᒃ. ᑐᕇᓴ 
ᐊᐅᕗᑦ, ᑎᑎᕋᖅᑎᐅᓪᓗᓂ. 

ᐊᒻᒪᓗᒃᑕᐅᖅ ᐃᒫᒃ ᑎᓕᐅᖅᑲᓂᖅᐸᒃᑲ 
ᐃᓕᓐᓂᐊᖅᑎᐅᔪᑦ Nunavut Youth Abroad: 
ᐹᓪᓚ ᐱᖅᔪᐊᖅ, ᑖᓄᕙᓐ ᓇᒡᔪᒐᓕᒃ, ᑖᒥ 
ᕿᓄᐊᕐᓈᖅ; ᐃᐅᓪᒪ ᐃᖅᑭᓕᒃ ᐊᒻᒪ ᐊᓛᓇ 
ᐃᑭᓂᓕᒃ. ᑕᐃᒃᑯᐊ ᐋᕗᕆᒃᑲᒨᓛᕐᖓᑕ. 
ᐊᒻᒪᓗᒃᑕᐅᖅ, ᑲᓇᑕᒦᑦᑐᓪᓕ: ᑐᕇᓇ ᖃᖅᑲᖅ, 
ᕆᐊᓂᐊ ᐴᒃᓈᖅ, ᒪᓚᑲᐃ ᑲᔅᓚᒃ, ᐄᑐᕆᐊᓐ ᐊᔭᒍ 
ᐊᒻᒪ ᐅᕋᕼᐋᐱ ᐊᖑᔾᔪᐊᖅ. 
 
ᑕᐅᓇᓐᖓᑦᑕᐅᖅ ᑎᑭᑕᐅᓯᒪᓚᐅᕐᒥᒻᒪᑕ Kingston-
ᒦᖔᖅᑐᓂᒃ ᐊᐅᓚᑦᑎᔪᑦ, ᑕᐅᖅᓰᓯᒪᔪᑦ, ᑎᓃᔅ ᑰᐳ 
ᐊᒃᓱᐊᓗᒃ ᑕᒪᓐᓇ ᐃᑲᔪᖅᐹᓪᓕᕈᑕᐅᓚᐅᖅᓯᒪᒻᒪᑦ 
ᑕᒫᓂ ᓄᓇᕗᑦᒦᖔᕐᓗᓂ. 
 
ᑭᖑᕙᖅᑐᖅᓴᐅᔫᒐᓗᐊᑦ 2010-ᒥᐅᒻᒪᑦ 
ᐊᔪᓐᖏᑦᑐᓂ ᐊᒃᓱᐊᓗᒃ ᐅᐱᒍᓱᓚᐅᕋᑦᑕ ᑭᓐ ᑎᐴ 
ᒎᓗᑖᖅᑐᑦ, ᐅᕋᓇᐃ ᐳᒃᓈᖅ ᓯᐅᓪᕗᑖᖅᑐᖅ, ᓱᕆᐊ 
ᐊᖓᒃᑖᖅᔪᐊᖅ ᑲᔪᖅᑐᖅᑖᖅᑐᖅ, ᑐᕇᓇ ᖃᖅᑲᖅ 
ᑲᔪᖅᑐᖅᑖᖅᑐᖅ, ᐃᐅᕆᒃ ᐴᑭᓴᓐ ᑲᔪᖅᑐᖅᑖᖅᑐᖅ, 
ᐹᐱ ᑕᒍᓐᓈᖅ ᓯᐅᓪᕗᑖᖅᑐᖅ ᐊᒻᒪᓗ ᔭᐃ 
ᐅᖃᔪᐃᑦᑐᖅ. 
 
ᐊᒻᒪᓗ ᐅᖃᖅᑏ, ᒍᕋᐃᑦ 8-ᓂᒃ ᖁᑦᑎᓐᓂᖃᑦᑐᑦ 
ᐃᓕᓴᕆᔭᐅᓚᐅᕐᒥᒻᒪᑎᒃ: ᐊᒥᖅ ᓇᑎᓛᖅ ᐊᒻᒪ 
ᒋᓕᐊᓐ ᐅᓕᔪᖅ. 
 
ᓄᓇᕗᒻᒥ ᖁᔭᓐᓇᒦᕈᒪᔭᒃᑲ ᑕᒪᒃᑯᓄᖓ 
ᖁᕕᐊᓱᑦᑎᐊᖅᑯᖓ, ᐅᐱᒍᓱᑉᐳᖓᓗ ᑕᒪᒃᑯᓂᖓ 
ᖁᕕᐊᓇᖅᑐᓂᒃ ᐃᓕᓐᓂᐊᕐᓂᕐᒧᑦ ᑐᕌᖓᔪᓂᒃ. 
ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐊᒥᑦᑐᕐᒧᑦ, ᒥᔅᑕ ᑕᐹᕐᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 239 - 3(2): 

ᐃᕐᖑᑕᖅᑖᒃᑲᓐᓂᕐᓂᖓ (ᑕᐹᕐᔪᒃ) 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ ᑕᐃᒃᑯᐊᓗ ᓂᕈᐊᖅᑕᐅᕝᕕᒋᓯᒪᔭᒃᑲ 
ᑕᐅᑐᒃᑲᓗᐊᖅᖢᑎᖏᒃᑯᐊ ᑐᓵᔪᓐᓇᖃᑦᑕᖏᒻᒪᑕ 
ᓴᓇᔭᐅᔪᕈᓘᖅᑯᖅᑑᒐᓗᐊᖅ.  
 
ᐅᓇ ᑕᐃᒪᐃᒃᑲᓗᐊᖅᑎᓪᓗᒍ, ᐅᖃᖅᑎᑦᑎᔩ, 
ᓇᖏᖅᓯᔾᔪᑎᒋᔭᕋ, ᔫᓂ 1-ᖑᑎᓗᒍ ᐃᑉᐸᒃᓴᖅ 
ᐅᖓᓕᐊᓂ, ᐃᓛᖃᐃ 2-3-ᖑᖅᑰᖅᑐᖅ ᐄ, 
ᐃᑉᐸᒃᓴᕐᖏᓛᒃ ᑐᓴᖅᑐᑕᐅᓚᐅᕋᒪ ᐃᖑᑕᖅᑖᕐᓂᕋ 
ᔫᓐ 1ᒥ ᖃᐅᔨᓐᖏᑯᑖᒃᖢᖓ ᑖᓐᓇ ᐃᓛᒃ 
ᐅᐱᒋᔪᒪᓪᓗᒋᑦ ᑖᒃᑯᐊ ᐃᕐᓂᒃᑯᒃᑲ ᓕᐊᐱᒃᑯᒃ 
ᐊᑦᕗᑦᑯᑦ ᖠᐊᐱᒃᑯᒃ. 
 
ᑖᓐᓇ ᐃᕐᖑᑕᖅᑖᕋ, ᐃᓛᒃ 
ᐅᖃᕈᒪᖅᑰᖏᑦᑐᖓᓘᓐᓃᑦ ᖃᑦᓯᐅᓕᕐᒪᖔᑕ 
ᓇᐃᓴᕈᓐᓇᐃᓪᓕᒐᒃᑭᑦ ᐃᕐᖑᑖᓗᒃᑲ 
ᐊᒥᓲᓗᐊᓕᕐᓂᖏᓐᓄᑦ, ᑭᓯᐋᓂ ᐅᓇ ᐅᐱᒋᔪᒪᓪᓗᒍ, 
ᑕᐃᓐᓇ ᑎᒍᐊᖑᓂᐊᖅᑑᒐᓗᐊᖅ ᑕᐅᓄᖓ 
ᖃᓪᓗᓈᑦ ᓄᓇᓐᓄᑦ, ᐊᖓᔪᑯᓗᐊᓗ ᑕᐃᓐᓇ 
ᑎᐊᖑᓚᐅᖅᓯᒪᖕᒥᖕᒪᑦ ᐊᒻᒪ ᑖᓐᓇ 
ᑎᒍᐊᖑᓂᐊᖅᑑᒐᓗᐊᖅ ᑭᓯᐊᓂ ᑖᒃᑯᐊ 
ᖁᔭᓐᓇᒦᕈᒪᑦᑎᐊᖅᖢᒋᑦ ᐃᕐᖑᑕᓕᓂᐅᖅᑕᒻᒪᕆᐊ 
ᐃᓛᒃ ᐃᓛᓐᓂᒃᑯᓂᓛᒃ ᐃᑦᑐᕈᕈᒪᖏᒃᑲᓗᐊᖅᖢᖓ 
ᑕᒪᒃᑯᓄᖓ ᐃᕐᖑᑕᕐᓄᑦ ᐃᑦᑐᕈᖅᑎᑕᐅᓗᐊᖃᑦᑕᕋᒪ. 
 
ᑖᓐᓇ ᐅᓐᓃᑦ ᖃᐅᔨᒪᓐᖏᑯᓗᒃᑲᓗᐊᖅᑎᓪᓗᒍ 
ᖃᐅᔨᔪᒫᕐᒪᑦ ᑲᑎᒪᔾᔪᑎᕕᓂᕐᓂᒃ 
ᐊᑎᕐᓗᖅᑯᐃᔨᒋᒐᓗᐊᖅᖢᒍ ᑭᓯᐊᓂ 
ᖃᓄᐃᓚᕋᓂᓗ, Destiny ᕆose, ᐊᒻᒪᓗ 
ᐊᓈᓇᒋᓚᐅᖅᑕᓐᓂᑦ ᐊᑦᑎᖅᑕᐅᓐᓂᕐᒪᑦ ᑕᓄᔭᕐᒥᑦ 
ᐊᑎᖃᕆᓪᓗᓂ ᑖᒃᑯᐊ ᑐᓴᖁᓪᓗᒋᑦ ᐊᒻᒪᓗ ᑖᒃᑯᐊ 
ᓘᓯᓗ ᓂᖏᐅᓐᖑᕐᒪᑦ ᐊᐅᓪᐳᑦ ᐊᒻᒪ ᔨᐊᐱᒃ 
ᖁᕕᐊᓱᖃᑎᒋᕙᑦᓯ. ᐱᓯᒪᔾᔮᓐᖏᑕᕋᓗᐊᓯ 
ᖃᐅᔨᒪᓪᓗᖓ, ᑭᓯᐊᓂ 
ᑭᖑᕚᓕᐅᖅᐸᓪᓕᐊᔪᓐᓇᕋᔅᓯᓗ ᑕᐃᒪᓐᓇᓗ 
ᐃᓐᓄᒃᐸᓪᓕᐊᒐᑦᓯᐅᒃ, ᖁᔭᓐᓇᒦᒃ ᐅᖃᖅᑎᑦᑎᔩ. 

 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᙵᒡᑕ ᑕᐹᕐᔪᒃ, 
ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒪᓕᒐᓕᐅᖅᑎ 
ᓇᑦᑎᓕᖕᒧᑦ, ᒥᔅ ᐅᒡᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 240 - 3(2): 

ᖁᔭᓕᓂᖅ ᑭᑦᓄᓇ (ᐅᒡᔪᖅ) 
 
ᒥᔅ ᐅᒡᔪᖅ: ᖁᔭᓐᓇᒦᒃ ᐅᖃᖅᑏ, ᑕᐃᑲᓂ 
ᑕᓗᖅᔪᐊᓂ ᑭᑦ ᓄᓇᒃᑯᑦ 
ᕼᐊᓇᐅᒐᖅᑖᖅᑎᑦᑎᕙᓪᓕᐊᒻᒪᑕ ᐅᑉᓚᕉᖅ 
ᐊᐱᖅᓱᖅᑐᑎᒃ ᕼᐊᓇᓗᒃᓴᓂᒃ ᐊᒥᕼᐅᓂ ᑖᕙᓂ 
ᕿᑎᕐᒥᐅᓂ ᒥᑭᔪᓂ ᓄᓇᓕᓐᓂ 
ᕼᐊᓇᐅᒐᒃᓴᖃᑦᑎᐊᖃᑦᑕᖏᒻᒪᑦ, ᑭᑦ ᓄᓇᒃᑯᑦ 
ᖁᔭᒋᕙᒃᑲ ᐊᐱᖅᓲᒪᖕᒪᑕᒎᒃ ᕼᐊᓇᔪᒃᓴᓂᒃ ᒥᕝᕕᒃ 
ᑕᓗᖅᔪᐊ ᒥᕝᕕᐊ ᖄᓕᖅᑕᐅᕚᓕᖅᑕᐅᓂᐊᖅᑎᓪᓗᒍ  
ᐱᓗ ᑕᐃᓐᓇᓗ ᐃᒥᖅᑕᐅᑉ ᐃᒪᖃᕐᕕᐊ 
ᕼᐊᓇᔭᐅᓂᐊᖅᑎᓪᓗᒍ ᑭᑦ ᓄᓇᒃᑯᑦ. 
 
ᖁᔭᒋᕙᒃᑲ ᐃᓄᖕᓂᑦ ᑕᓗᖅᔪᐊᕐᒥᐅᑕᓂᒃ 
ᕼᐊᓇᒃᑲᐃᓂᐊᕐᒪᑕ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅ ᐅᒡᓗᒃ, ᒪᓕᒐᓕᐅᖅᑏᑦ 
ᐅᖃᐅᓯᖏᑦ, ᒪᓕᒐᓕᐅᖅᑎ ᓇᓄᓕᖕᒧᑦ, ᒥᔅᑕ 
ᓂᖏᐅᓐᖓᑦ. 

ᐃᑲᔫᑎᒃᑲᓐᓃᑦ ᐃᓐᓇᕐᓄᑦ ᐃᓕᓐᓂᐊᕐᕕᒻᒧᑦ 
ᓴᓪᓕᓂ (ᓂᖏᐅᖓᓐ) 

 
ᓂᖏᐅᓐᖓᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᓴᖅᑮᔪᒪᓪᓗᖓ 
ᐃᓛᒃ ᐅᖃᕈᒪᓪᓗᖓ ᒐᕙᒪᒃᑯᓐᓄᑦᖅ 
ᐃᓱᒪᒃᓴᖅᓯᐅᕈᑎᔅᓴᐅᔪᒧᑦ ᑕᐃᑲᓂ 
ᐃᓕᓐᓂᐊᕐᕕᐅᒐᔭᖅᑐᒥ ᓴᓪᓕᕐᓂ. 
 
ᖃᐅᔨᒪᒐᓗᐊᖅᑐᖓ ᔫᓐᒦᓕᖅᑐᒍ ᐊᒻᒪᓗ 
ᓴᓇᒋᐊᕐᓂᐊᓕᕐᒥᔪᐃᑦ ᐃᓪᓗᓂᒃ ᑕᒫᓂ ᐊᒻᒪᓗ 
ᓯᕗᓂᑦᑎᓐᓄᒃᑦ ᐸᕐᓇᖕᓂᒃ ᐃᓱᒪᒋᔭᐅᓗᐊᖏᑦᑐᖅ  

ᑭᓯᐊᓂᓕ ᓴᖅᑮᒐᓗᐊᕐᒥᒍᒃᑯᑦ ᐅᑭᐊᒃᓵᖅ 
ᑭᖑᕙᑐᐃᓐᓇᕆᐊᖃᕋᒪ. 
ᐃᓱᒪᒋᔭᒃᓴᖅᓯᐅᕈᑕᐅᒃᑲᓐᓂᑯᓪᓗᒍ ᐊᑭᑐᔪᖅᑐᓄᑦ 
ᐸᕐᓇᓕᖅᐸᑕ. 
 
ᐅᖃᖅᑏ, ᓱᖅᑯᐃᓱᒃᑲᕕᑦ, ᑖᓐᓇ 
ᐅᖃᐅᓯᕆᖃᑦᑕᖅᓯᒪᓕᕋᒃᑯ ᑕᐃᒪᓐᖓᓂᑦ 
ᒪᓕᒐᓕᐅᖅᑎᕈᓚᐅᖅᓯᒪᒐᒪ ᐊᒥᓱᐊᖅᑎᑦᑐᖓ 
ᓄᑖᖑᔪᑦ ᐃᓕᓐᓂᐊᕐᕕᔅᓴᐅᔪᑦ 2006-ᒧᑦ 
ᐃᓕᔭᐅᓚᐅᖅᓯᒪᔪᖅ ᒐᕙᒪᒃᑯᑦ ᐸᕐᓇᒍᑎᖏᓐᓂᑦ 
ᑕᓪᓕᒪᓄᑦ 2007-ᒥᑦ 20112-ᒧᑦ ᐊᒻᒪ ᑖᒃᑯᐊ 
ᕿᓚᓈᖃᑦᑕᖅᓯᒪᔪᑦ ᓄᑖᒥᒃ ᑕᑯᔪᓚᓪᓗᑎᒃ, 
ᑭᓯᐊᓂᓕ ᒐᕙᒪᓕᒃ, ᒐᕙᒪᒃᑯᑦ ᓯᕗᓪᓕᐅᑎᖁᒥᓂᐊ 
ᐊᓯᔾᔩᓯᒪᓕᕐᒥᔪᑦ ᓯᕗᓪᓕᐹᖑᖁᔭᐅᓗᐊᕈᓐᓃᖅᑐᖅ, 
ᑕᐃᒪᓕ ᐸᕐᓇᕐᓂᐅᔪᖅ ᐃᓕᓐᓂᐊᕐᕕᒻᒧᑦ 
ᐱᒋᐊᖅᑕᐅᔪᒫᕐᓂᐊᖅᑐᑦ 2014-15. 
 
ᐅᖃᖅᑏ, ᓇᓗᓇᖅᑑᒐᓗᐊᖅ ᖃᓄᐃᑦᑐᓂᒃ 
ᒐᕙᒪᒃᑯᑦ ᒪᓕᖃᑦᑕᕐᒪᖔᑕ, ᓯᕗᓪᓕᐅᔾᔨᓇᓱᒃᑐᑎᒃ. 
ᑖᓐᓇ ᒪᓕᒃᑕᐅᕙᒃᑐᖅ 2006-ᒥ ᑕᕝᕗᖓ ᐅᓪᓗᒥ 
ᐊᑐᖅᑕᐅᔫᔮᕈᓐᓃᕐᖓᑦ, ᓇᓗᓇᕆᓪᓗᓂᓗ ᖃᓄᖅ 
ᒐᕙᒪᒃᑯᑦ ᖃᓄᖅ ᐱᐅᓯᕚᓪᓕᑎᑦᑎᓂᐊᕐᒪᖔᑕ 
ᐃᓕᓐᓂᐊᖅᑐᓕᕆᓂᕐᒥᒃ, ᑕᒪᒃᑯᓂᖓ ᑮᓇᐅᔭᓂᒃ 
ᐊᑐᖏᓪᓗᑎᒃ ᐃᓕᓴᕕᐅᔪᓄᑦ, 
ᐃᓕᓐᓂᐊᒻᑐᓕᕆᓂᕐᒧᑦ ᐱᖁᔭᐅᔪᑦ ᓄᑖᖑᔪᑦ ᑖᒃᑯᐊ 
ᒪᓕᒃᑕᐅᓗᐊ ᐊᑐᖅᑕᐅᔪᓐᓇᓗᐊᔾᔮᓐᖏᑦ, ᐃᓛᒃ 
ᐱᐅᔪᓂᑦ ᐃᓕᓐᓂᐊᖅᕕᖃᓐᖏᑦᑐᓄᑦ. 
 
ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᑏᓪᓗ ᓴᒃᑯᒥ 
ᐃᓕᓐᓂᐊᕕᒻᒥ ᓇᓗᓇᐃᖅᓯᓯᒪᔪᑦ ᖃᓄᐃᒻᒪᑦ 
ᐃᓕᓐᓂᐊᕕᑦᑖᕆᐊᖃᕐᒪᖔᑕ. ᓈᒻᒪᓕᖅᑲᓪᓗ 
ᓴᖅᑮᓂᐊᖅᑐᖓ ᑖᒃᑯᓂᖓ 
ᑐᓴᖅᑎᑕᐅᔾᔪᑎᒋᓯᒪᔭᓐᓂ ᓴᖅᑮᓂᐊᖅᑐᖓ. 
 
ᐅᖃᖅᑏ, ᒐᕙᒪᒃᑯᑦ ᑎᓕᐅᒃᑲᓂᖅᑲᒃᑲ ᓄᑖᖑᔪᒥᑦ 
ᐃᓕᓴᕕᐅᔪᒥᑦ ᐃᓕᓯᖁᓪᓗᒋᑦ ᑭᖑᓪᓕᕐᒥ  

ᐊᑭᑐᔪᖅᑐᕈᑎᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ.  

ᐊᔪᕈᑎᖃᖅᑐᓄᑦ ᐱᓕᕆᕕᓕᐅᕐᓂᖅ ᓄᓇᕗᑦ 
ᒐᕙᒪᒃᑯᖓᓐᓂ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒐᕙᒪᒃᑯᓐᓂ ᑲᒪᑲᓐᓂᕈᓐᓇᖁᓪᓗᒋᑦ ᓄᓇᕗᒻᒥᐅᓄᑦ 
ᐱᒡᒐᕈᑎᖃᖅᑐᓄᑦ. 
 
ᐅᖃᖅᑏ, ᖃᐅᔨᒪᒐᔅᓯ ᐊᐱᖅᓱᖃᑦᑕᐃᓐᓇᓲᖑᒐᒪ 
ᑕᒪᒃᑯᓂᖓ ᐱᒡᒐᕈᑎᖃᖅᑐᓄᑦ ᑎᒥᒥᒍᑦ ᓄᓇᕗᒻᒥ. 
ᑖᒃᑯᐊᓗ ᐃᑉᐱᒋᔭᐅᑐᐃᓐᓇᐸᑦᑐᑦ ᐊᕐᕌᒍᒥᑦ 
ᐊᑕᐅᓯᕐᒧᑦ ᑮᓇᐅᔭᖃᖅᑎᑕᐅᓂᖏᓐᓄᑦ, 
ᐅᕝᕙᓘᓐᓃᑦ ᐱᔨᑦᑎᕈᑕᐅᔪᓄᑦ 
ᐱᑕᖃᓐᖏᑦᑐᓂᓪᓘᓐᓂᑦ. ᐅᖃᖅᑏ, ᑕᒪᓐᓇ 
ᓈᒻᒪᖏᒻᒪᑦ. 
 
ᓄᓇᕗᒻᒥ ᐊᒥᓱᑦ ᓄᓇᕗᒻᒥᐅᑦ ᐊᔪᕈᑎᖃᖅᑐᑦ 
ᑎᒥᒥᒍᑦ ᐃᒫᒃ ᐃᓱᒪᖅᓱᕈᓐᓇᖃᑦᑕᖏᒻᒪᑕ 
ᐃᑲᔪᖅᑕᐅᔪᓐᓇᓗᐊᕋᑎᓪᓗ. ᖃᐅᔨᒪᔪᖓ 
ᑮᓇᐅᔭᖃᖅᑎᑕᐅᕙᑦᑐᑦ ᑭᓯᐊᓂ 
ᑮᓇᐅᔭᖃᖅᑎᑦᑎᓂᒧᑐᐃᓐᓇᐅᖏᒻᒪᑦ, ᑭᓯᐊᓂᓕ 
ᐱᔨᑦᑎᕈᑏᑦ ᐱᑕᖃᓗᐊᓐᖏᒻᒪᑕ ᑭᓱᒥᑦ 
ᑭᓐᖑᒪᒐᓗᐊᕐᒪᖔᑕ ᖃᐅᔨᓇᓗᐊᖅᐸᖏᑦᑐᑦ. 
 
ᒫᑦᓯ 16, 2010, ᓯᕗᓕᖅᑎ 
ᐅᖃᑦᑎᐊᑐᒻᒪᕆᐋᓘᓚᐅᖅᓯᒪᒻᒪᑦ ᐊᐅᓚᔾᔨᓂᕐᒧᑦ 
ᓯᕗᓕᖅᑎᐅᓂᕐᒧᑦ ᐊᒻᒪᓗ ᐅᖃᓚᐅᖅᑐᓂᓗ  

ᒥᓂᔅᑕᐅᔪᓕᒫᒡᒎᖅ ᐱᓕᕆᓂᐊᕐᖓᑕ ᑕᒪᒃᑯᓄᖓ 
ᐊᔅᓱᕈᕐᓗᑎᑦ.  
 
ᐅᖃᖅᑏ, 7-ᖑᔪᓂᖃᐃ ᑲᓇᑕᒥ ᐊᕕᑦᑐᖅᓯᒪᔪᓂ 
ᐅᑭᐅᖅᑕᖅᑐᒥᓗ ᑕᒪᒃᑯᐊ ᐱᒡᒐᕈᑎᖃᖅᑐᓂᑦ 
ᑭᒡᒐᑐᖅᑎᖃᖃᑦᑕᕐᖓᑕ ᒥᓂᔅᑕᖃᖅᑐᑎᑦ ᑕᒪᒃᑯᐊ. 
 
ᐊᔾᔨᒋᓐᖏᒻᒥᔫᒐᓗᐊᑦ ᑲᒪᒋᒋᐊᓕᖏᑦ, ᑭᓯᐊᓂ 
ᑕᒪᒃᑯᐊ ᓄᓇᕗᒻᒥ ᑕᒪᒃᑯᐊ ᐱᒡᒐᕈᑎᖃᖅᑐᑦ 
ᑎᒥᒥᒍᑦ ᐊᔾᔨᒋᒐᔭᓐᖏᓂ. ᑭᓯᐊᓂᓕ, 
ᐱᒋᐊᓕᑕᐃᓐᓇᕐᓗᑕ ᑕᒪᓐᓇ ᑲᒪᒋᓐᖏᒍᓐᓇᕋᑦᑎᒍ.  
 
ᐅᖃᖅᑏ, ᓈᒻᒪᓕᖅᑲᑦ ᓴᖅᑮᓂᐊᖅᑐᖓ ᐊᔾᔨᖓᓂᑦ 
ᓄᓇᑦᓯᐊᕐᒥ ᖃᓄᖅᑑᕈᑎᔅᓴᐅᔪᓂᑦ ᑕᒪᒃᑯᓄᖓ 
ᐱᒡᒐᕈᑎᖃᖅᑐᓄᑦ. ᑕᐃᒪᓕ ᖁᓕᓂᑦ ᐊᕐᕌᒍᓂᑦ 
ᐅᖓᑖᓂᑦ ᓄᓇᕗᖃᓕᖅᑎᓪᓗᑕ ᑕᒪᒃᑯᐊ ᒪᓕᒐᖏᑦ 
ᐋᖅᑭᓯᒪᓂᖏᑦ ᒐᕙᒪᒃᑯᓪᓗ ᐃᓕᒋᐊᖃᕋᓗᐊᕋᑦᑕ 
ᐱᐅᓂᖅᐹᖑᔪᓂᑦ ᑕᒪᒃᑯᐊ ᑐᔅᓯᕋᐅᑎᒋᔭᕗᑦ 
ᑲᔪᓯᑦᑎᐊᖅᓯᒪᔪᓄᑦ ᐃᔾᔪᐊᖅᓯᓗᑕ.  
 
ᐅᖃᖅᑏ, ᑖᓐᓇ ᓯᕗᓕᖅᑎ ᕿᓄᕕᒋᕙᕋ 
ᑎᓕᓯᖁᓪᓗᒍ ᒥᓂᔅᑕᐅᔪᒥᑦ ᓄᓇᕗᒻᒥ 
ᐱᒡᒐᕈᑎᖃᖅᑐᓄᑦ ᒥᓂᔅᑕᐅᓂᐊᕐᓗᓂ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ ᖁᒻᒧᐊᑦᑐᖅ.  

ᐃᖅᑲᐅᒪᔭᐅᓂᖓ ᓂᐊᓕ ᐋᑦᑕᐃᓐᓇᖅ 
ᕿᓚᕝᕙᖅ (ᖁᒻᒧᐊᑦᑐᖅ) 

 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
(ᑐᓵᔨᑎᒎᓕᖅᑐᖅ) ᓇᓪᓕᒍᓱᒍᒪᓪᓗᖓ 
ᐃᓚᒋᔭᖏᓐᓄᑦ ᐱᖃᓐᓇᕆᔭᖏᓐᓄᑦ ᓂᐊᓕ 
ᐊᐃᑦᑕᐃᓐᓇᖅ ᕿᓚᕝᕙᒻᒧᑦ. ᑖᓐᓇ 
ᐃᓐᓇᕆᔭᐅᓚᐅᖅᑐᖅ ᐃᓅᒍᓐᓃᕋᑖᓚᐅᖅᑐᖅ 
ᐊᒻᒪᓗ ᑭᖑᓂᖃᓈᖅᑕᐅᓂᐊᖅᑐᖅ ᓄᓇᓕᓕᒫᓄᑦ. 
80-ᕈᓚᐅᖅᑐᖅ ᕕᕗᐊᕆᒥ, ᐊᒻᒪᓗ 
ᐃᑲᔪᕋᓱᐊᖏᓐᓇᖃᑦᑕᓚᐅᖅᑐᖅ 
ᑕᑯᔅᓴᐅᖏᑦᑑᒐᓗᐊᒃᑯᑦ. 
 
ᓂᐊᓕ ᕿᒪᑦᑕᐅᓚᐅᖅᓯᒪᔪᖅ ᐅᐃᒋᓚᐅᖅᑕᖓᓄᑦ, 
ᐊᐃᐱᓕ ᕿᓚᕝᕙᒻᒧᑦ. ᐊᐃᐱᓕ 
ᒪᓕᒐᓕᐅᖅᑎᐅᓚᐅᖅᓯᒪᔪᖅ 
ᓂᕈᐊᖅᑕᐅᒋᐊᓐᖓᑎᓪᓗᒋᑦ ᓄᓇᑦᓯᐊᕐᒥ 1975-
ᖑᑎᓪᓗᒍ. ᑭᒡᒐᖅᑐᐃᓚᐅᖅᑐᖅ ᕿᑭᖅᑖᓘᑉ 
ᕿᑎᐊᓂ.  
 
ᓂᐊᓕ ᐊᖏᖅᓯᒪᑦᑎᐊᐸᓚᐅᖅᑐᖅ ᑖᔅᓱᒧᖓ. ᐊᒻᒪ 
ᐃᑲᔪᕋᓱᑉᐸᑦᑐᓂ ᐊᔪᖅᓴᓂᖅᓴᐅᔪᓂᑦ ᓄᑕᕋᕐᓂᓪᓗ. 
 
ᐃᓚᒋᔭᐅᒻᒪᕆᓚᐅᖅᑐᖅ ᐋᖕᓕᑲᓐᒥ ᑐᔅᓯᐊᕕᒻᒥ 
ᐸᓐᓂᖅᑑᒥ ᐃᓐᖏᖅᑎᐅᖃᑕᐅᖃᑦᑕᓚᐅᖅᑐᓂ, 
ᐊᒻᒪᓗ ᐊᕐᓇᐃᑦ ᐃᑲᔪᖅᑎᐅᖃᑕᐅᔪᓂᑦ. 
 
ᐊᒻᒪᓗ ᓂᐊᓕ ᒥᖅᓱᑲᒻᒪᕆᐋᓘᓚᐅᖅᑐᖅ 
ᐃᓕᓐᓂᐊᑎᑦᑎᖃᑦᑕᓚᐅᖅᑐᓂᓗ ᐊᑕᒍᔪᒃ 
ᐃᓕᓴᕕᒻᒥ. 
 
ᓂᐊᓕ ᐊᒥᓱᓂᑦ ᕿᑐᕐᖓᖃᓚᐅᖅᑐᖅ ᐊᒻᒪᓗ 
ᐃᕐᖑᑕᖃᖅᑐᓂ. ᑖᓐᓇᓗ ᐸᓂᒋᔭᖓ 
ᑕᕝᕙᓃᖃᑕᐅᔪᖅ ᑐᓵᔨᐅᖃᑕᐅᔪᖅ ᐊᑯᓂ 
ᓄᓇᑦᓯᐊᕐᒥ ᓄᓇᕗᒻᒥ, ᓇᐃᒥ ᕿᓚᕝᕙᖅ-ᐳᕌᓴ 
ᑕᑉᐹᓃᑦᑐᖅ ᑐᓵᔨᐅᓪᓗᓂ. 
 
ᑕᐃᒪ ᓇᓪᓕᒍᓱᖃᑎᒋᔪᒪᕙᒃᑲ ᑖᒃᑯᐊ  

ᐃᓚᒋᓚᐅᖅᑕᖓᓄᑦ ᓂᐊᓕ ᐊᐃᑦᑕᐃᓐᓇᖅ 
ᕿᓚᕝᕙᖅ ᐊᒻᒪᓗ ᐸᓐᓂᖅᑑᕐᒥᐅᓄᑦ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑐᓄᓂᕐᒧᑦ, ᒥᔅᑕ ᐊᕐᕚᓪᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 244 - 3(2): 

ᖁᑦᑎᑦᑐᒥᐅᑦ ᐊᑭᕋᖅᑐᕐᓂᖏᑦ ᖄᔫᒃᑯᑦ 
ᖃᐅᔨᓴᐃᓂᕐᒥᒃ ᑕᓪᓗᕈᑎᐅᑉ ᐃᒪᖓᓐᓂ 
(ᐊᕐᕚᕐᓗᒃ) 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖃᐅᔨᒪᑦᑎᐊᖅᑰᕋᑦᑕ ᑕᒪᑦᑕ ᑖᒃᑯᐊ High Arctic-
ᒥᐅᑦ, ᑐᓄᓂᕐᒥᐅᓪᓗ ᖄᑦᑎᑦᑎᕆᖁᔨᓐᖏᒻᒪᑕ 
ᐅᒥᐊᖅᔪᐊᒃᑯ ᑕᐃᑲᓂ ᑕᓪᓗᕈᑎᐅᑉ ᑕᕆᐅᖓᓂ 
ᐊᒻᒪᓗ ᑐᑭᓯᔪᒪᒐᓗᐊᕐᒪᑕ ᓲᖅ ᑕᒪᓐᓇ 
ᖄᑦᑎᑕᐅᔭᕆᐊᖃᑉᐸ ᖃᐅᔨᓴᖅᑕᐅᓂᐊᕐᕈᓂ 
ᐸᖅᑭᔭᐅᑦᑎᐊᖁᓗᒍ, ᓱᕈᖅᑎᖅᑕᐅᖁᓇᒍᓗ, 
ᐱᔭᐅᓂᐊᕈᓂ. 
 
ᓲᖅ ᖄᑦᑎᑕᐅᔭᕆᐊᖃᑉᐸ ᑖᒃᑯᓇᓐᖓᑦ 
ᐸᖅᑭᑦᑎᐊᕈᒪᔪᓂᒃ. ᑕᒪᓐᓇ ᑭᐅᔭᐅᓯᒪᖏᒻᒪᑦ ᓱᓕ 
ᑭᓱᖃᒻᒪᖔᑦ ᖃᐅᔨᓴᖅᑕᐅᔭᕆᐊᖃᒻᒪᒡᒎᖅ. ᐊᒡᓛᑦ 
Environment Minister Jim Prentice ᐅᖃᓚᐅᕐᒪᑦ 
Parks Canada-ᓕᕆᔨᐅᓪᓗᓂᓗ: ᑖᒃᑯᐊᒎᖅ 
ᖄᑦᑎᑦᑎᔭᕆᐊᖃᒻᒪᑕ ᖃᐅᔨᓇᓱᐊᕐᓂᐊᕐᕈᑎᒃ ᑖᓐᓇ 
Landcaster Sound - ᑕᓪᓗᕈᑎᐅᑉ ᑕᕆᐅᖓ - 
ᐸᖅᑭᔭᐅᑦᑎᐊᕐᓂᐊᖅᐸᑦ. ᑖᓐᓇ 
ᑐᑭᓯᔭᔅᓴᐅᖏᑦᑎᐊᓚᑦᑖᕐᒪᑦ. 
 
ᑖᒃᑯᐊ ᑐᓴᐅᒪᒐᓗᐊᕐᒪᑕ High Arctic-ᒥᐅᑦ, 
ᑐᓄᓂᕐᒥᐅᓪᓗ ᑖᒃᓱᒪ ᑐᑭᖓᓂᒃ 
ᑐᑭᖃᑦᑎᐊᕋᓗᐊᕐᒪᖔᑦ ᖃᓄᖅ. ᐊᒻᒪᓗ 
ᖃᐅᔨᔪᒪᒻᒪᑕ ᖃᓄᐃᒻᒪᑦ ᑕᐅᕙᓂ Germany-ᒥ,  

ᐅᒥᐊᖅᔪᐊᕐᖓ Germany-ᒥᐅᑦ ᖃᐅᔨᓴᐅᑦ, ᓲᖅ 
ᐊᑐᖅᑕᐅᔭᕆᐊᖃᒻᒪᖔᑦ. ᖃᑦᓯᑐᖅᖢᓂᓗ, 
ᖃᑦᓯᑐᕐᓗᓂᓗ ᐊᑐᖅᑕᐅᓂᐊᕐᒪᖔᑦ ᑲᓇᑕᒥᐅᑦ 
ᖃᑦᓯᓂᒃ ᑮᓇᐅᔭᐃᓐᓂᐊᖅᐸᑦ Germany 
ᐅᒥᐊᖅᔪᐊᕐᕌᓗᐊᓂᒃ ᐊᑐᕐᓗᓂ ᑕᑉᐹᓂ 
ᖄᑦᑎᑎᕆᓂᐊᖅᐸᑕ. ᑕᒪᒃᑯᐊᖑᒻᒪᑕ 
ᑭᐅᔭᐅᓯᒪᖏᑦᑐ ᓱᓕ. 
 
ᐆᑦᑐᑲᓐᓂᒐᔮᓐᓂᐊᕋᒪ ᐅᐊᑦᑎᐊᕈ ᐊᐱᖅᓱᓇᖅᓯᑉᐸᑦ 
ᐊᕙᑎᓕᕆᔨᐅᑉ ᒥᓂᔅᑕᖓᓐᓄᑦ. ᑕᒪᒃᑯᐊ 
ᑭᐅᔭᐅᑦᓯᐊᕐᕆᐊᖃᕐᓂᐊᖅᑐᑦ ᐊᒻᒪᓗ ᐅᖃᖅᓯᒪᒻᒪᑕ 
ᑐᓴᕋᓱᖅᑳᓂᐊᖅᑐᒡᒎᖅ ᑖᒃᑯᓇᓐᖓᑦ High Arctic-
ᒥᐅᓂᒃ ᖃᓄᐃᓕᐅᖅᑐᔅᓴᐅᒻᒪᖔᕐᒥᒃ 
ᖄᖅᑎᑦᑎᕆᓂᖅ ᑕᒪᓐᓇ ᐱᒋᐊᓚᐅᖅᑳᑎᓐᓇᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 245 - 3(2): 

ᖁᔭᓐᓇᒦᖅᑐᖅ ᐃᓄᐃᑦ ᓂᕿᖏᓐᓄᑦ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᐅᓪᓗᒥ ᖁᔭᓐᓇᒦᕈᒪᓪᓗᖓ 
ᐱᓗᐊᖅᑐᒥᒃ ᓂᑯᕕᑲᐃᓐᓇᕈᒪᓕᕐᒥᔪᖓ ᑖᓐᓇ 
ᐊᖅᑯᑎᒋᓪᓗᒍ. 
 
ᓂᕈᐊᖅᑕᐅᖃᑎᒋᓯᒪᔭᕗᑦ ᑲᖏᖅᖠᓂᐅᑉ ᓂᒋᐊᓄᑦ, 
ᒥᔅᑕ ᑰᓕ, ᑐᒃᑐᒥᓂᕐᒥᒃ ᐱᔪᓐᓇᓚᐅᕐᕋᒪ. 
ᑐᒃᑐᒥᓂᕐᒥᒃ ᑎᑭᓴᐃᔪᓐᓇᓚᐅᕐᕋᒪ. ᐊᒻᒪᓗ ᑖᒃᑯᐊ 
ᐃᓐᓇᑯᓗᑉᐳᑦ ᑕᒫᓂ 
ᓂᕆᖃᑎᒋᑦᑎᐊᕈᓐᓇᓚᐅᕐᕋᒃᑭᑦ ᖁᔭᓐᓇᒦᕕᔾᔪᐊᑕᒃᑲ 
ᑲᖏᖅᖠᓂᕐᒥᐅᑕᐃᑦ. ᑕᐃᒫᒃ 
ᓄᓇᖅᑲᑎᒌᖏᒃᑲᓗᐊᖅᑐᑕ ᐃᑲᔪᖃᑎᒌᑉᐸᑲᑦᑕ 
ᑕᐃᒫᒃ ᑖᒃᑯᐊ ᐃᓐᓇᑯᓗᐃᑦ ᑕᒫᓂᒥᐅᑕᐃᑦ 
ᓂᕆᖃᑎᒋᑦᑎᐊᕈᓐᓇᓚᐅᕐᕋᒃᑭᑦ 
ᖁᔭᓕᑦᑎᐊᓚᐅᖅᑐᑎᓪᓗ ᑖᒃᑯᓂᖓ 
ᓂᕆᑎᑕᐅᓐᖑᐊᑕᖅᓯᓇᕐᒥᒻᒪᑕ. 
 
ᑕᐃᒫᒃ ᑕᑯᒃᑲᓐᓂᕈᒪᒐᓗᐊᖅᑐᖓ ᓯᕗᓂᒃᑎᓐᓂ 
ᐊᑐᐃᓐᓇᐅᔾᔫᒥᖃᑦᑕᕐᓗᑎᒃ ᑕᒪᒃᑯᐊ ᓂᕿᑯᓗᐃᑦ 
ᓇᑭᑐᐃᓐᓈᕋᓗᐊᖅᑎᓪᓗᒋᑦ. ᐃᑲᔫᑎᖃᕝᕕᔾᔪᐊᐸᒻᒪᑕ  

ᓄᓇᖅᑲᑎᑯᓗᒃᑎᓐᓂᒃ. ᖁᔭᓐᓇᒦᕕᔾᔪᐊᖅ ᐊᒻᒪᓗ 
ᑖᒃᑯᐊ ᐃᓐᓇᑯᓗᑉᐳᑦ ᐃᑲᔪᒃᑲᓐᓂᕈᒥᓇᖅᐸᑦᑑᒐᓗᐊᑦ 
ᑕᒫᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ.  
 
(ᑐᓵᔨᒃᑯᑦ) ᑲᑎᒪᔾᔪᑎᔅᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑎᓄᑦ. ᒥᓂᔅᑕ ᑕᐹᕐᔪᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 348 - 

3(2): ᐃᓕᓴᐃᔨᖃᖅᑎᑕᐅᓂᖏᑦ ᓄᓇᕗᒻᒥ 
ᐃᓕᓴᐃᔨᒃᓴᐅᓂᕐᒧᑦ ᐃᓱᓕᒃᓯᒪᔪᓄᑦ 
(ᑕᐹᕐᔪᒃ) 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑕᐅᓚᐅᖅᑐᖅ 348-3(2), ᔫᓐ 1-ᖑᑎᓪᓗᒍ 
ᑖᒃᓱᒧᖓ ᒪᓕᒐᓕᐅᖅᑎᒧᑦ ᐊᑯᓪᓕᕐᒧ, ᔮᓐ ᓂᓐᖓᖅ 
ᑖᒃᑯᐊ ᐱᔾᔪᑎᒋᓪᓗᒋᑦ ᐊᐱᕆᓚᐅᕐᒪᑦ 
ᐃᑲᔪᖅᑕᐅᓂᐊᕐᕋᓗᐊᕐᒪᖔᑕ ᑖᒃᑯᐊ 
ᐃᓕᓐᓂᐊᕐᕆᐊᓂᓵᖅᑐᑦ. 
 
ᐊᒻᒪ ᐅᖃᖅᑎᓚᐅᕋᒃᑯ ᒪᓕᒐᓕᐅᕐᕕᒃ 
ᐃᓱᓕᓚᐅᖅᑳᑎᓐᓇᒍ ᑐᓴᖅᑎᑎᒃᑲᓂᕐᓂᐊᓂᕋᖅᑐᖓ 
ᑖᓐᓇ ᐃᖅᑲᓇᐃᔮᔅᓴᖅ ᑕᐃᑯᖓ ᑰᒑᖅᔪᒻᒧᑦ 
ᐃᑲᔪᕐᓂᐊᖅᑐᓂᑦ ᑖᒃᑯᓂᖓ ᐃᓕᓴᐃᔨᔅᓴᐅᓂᕐᒧᑦ 
ᐃᓕᓐᓂᐊᕌᓂᑦᑐᓄᑦ ᐃᓕᓐᓂᐊᕐᕕᓐᓂᑦ ᓴᓇᓯᒋᐊᖅᐸᑕ. 
 
ᖁᕕᐊᓱᒻᒪᕆᑉᐳᖓ ᑐᓴᖅᑎᑦᑎᔪᓐᓇᕋᒪ ᐅᓪᓗᒥ, ᑖᓐᓇ 
ᒫᓐᓇ ᐋᖅᑭᓱᖅᑕᐅᓪᓚᕆᓐᓂᐊᓕᕐᖓᑦ ᑕᐃᓐᓇ 
ᐃᓂᔅᓴᖅ, ᐃᖅᑲᓇᐃᔮᔅᓴᖅ ᑕᐃᑲᓂ ᑰᒑᖅᔪᒻᒥᑦ 
ᐃᓕᓐᓂᐊᕐᕕᒻᒥ ᐃᑲᔪᕈᓐᓇᕐᓂᐊᕐᒪᑕ. ᑖᒃᑯᓄᖓ ᓲᕐᓗ 
ᐱᔭᕆᐅᖅᓴᕙᓪᓕᐊᔪᓂᑦ ᐃᖅᑲᓇᐃᔭᖅᓯᓐᓈᑦ ᑕᕝᕙᓂ, 
ᓲᕐᓗ ᖃᐅᔨᓴᖅᑕᐅᓂᖏᓐᓂᑦ 
ᐃᑲᔪᖅᑎᖃᑦᑎᐊᕈᓐᓇᕐᓂᐊᓕᕐᒪᑕ ᐊᒻᒪᓗ ᑖᓐᓇ 
ᐃᖅᑲᓇᐃᔮᔅᓴᖅ ᓴᓐᖏᑎᑦᑎᕚᓪᓕᑎᑦᑎᒻᒪᕆᓐᓂᐊᖅᑐᖅ 
ᓂᕆᐅᒋᔭᕗᑦ. ᐃᓕᓐᓂᐊᕌᓂᓚᐅᕋᓗᐊᕐᓗᓂᔾᔪᒃ 
ᐱᓕᕆᒻᒪᕆᓕᕈᑎᑦ ᐃᓕᓐᓂᐊᑲᓐᓂᕐᓂᐊᕐᒪᑕ. ᑕᒪᓐᓇ 
ᐃᓕᓴᐃᔨᒃᓴᑦᑎᐊᕙᐅᓂᕐᒧᑦ ᐃᑲᔪᕈᒪᒻᒪᕆᒃᑲᑦᑎᒍᑦ. 
 
ᑕᒪᓐᓇ ᐃᓐᓄᔅᓯᓇᓱᐊᕐᓂᐊᓕᖅᑐᒍᑦ ᐅᖃᖅᑎᑦᑎᔩ, 
ᐱᓇᓱᐊᕈᓯᕆᓂᐊᖅᑕᑎᓐᓂᑦ ᑕᐃᔅᓱᒥᖓ  

ᐋᒡᒋᖅᑐᒥᑦ. ᐊᒻᒪᓗ ᑕᐃᒪ ᐋᒐᔅᒥᑦ ᐃᓕᓐᓂᐊᕐᓇᖅ 
ᐱᒋᐊᒃᑲᓂᖅᐸᑦ ᑕᐃᓐᓇ ᐃᓄᖃᖅᐸᒌᖁᔭᕋᓗᐊᕗᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 5. 
ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 
ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐃᓕᑕᕆᔪᒪᒐᒃᑯ ᓄᓇᕗᒻᒥᐅᖃᑎᕗᑦ, ᒥᔅᑕ 
ᐊᓇᕈᐊᖅ. ᑖᓐᓇ ᔮᒃ 
ᒪᓕᒐᓕᐅᖅᑎᐅᖃᑎᒋᓚᐅᖅᑕᑦᑕ ᐃᕐᓂᖓ ᔮᒃ 
ᐊᓇᕈᐊᖅ ᑐᓐᖓᓱᓪᓕ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᑐᓐᖓᓱᒋᑦ 
ᑕᕝᕗᖓ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᕐᕕᒻᒧᑦ 
ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 6, ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ 
ᓂᓐᖓᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 370 - 3(2): ᐊᔪᐃᓐᓇᕆᐊᕐᓂᐅᑉ 

ᐃᓕᖅᑯᓯᖓ (ᓂᓐᖓᖅ) 
 
ᓂᓐᖓᖅ (ᑐᓵᔨᑎᒍᑦ): ᐅᓐᓄᓴᑦᑎᐊᕙᒃᑯᑦ ᐅᖃᖅᑏ. 
ᖁᔭᓐᓇᒦᕆᕙᕋ ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ. 
 
ᐅᖃᖅᑏ, ᐊᐱᖅᑯᑎᒐ ᑐᕌᖓᔪᖅ 
ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᑕᐃᒫᒃ ᓇᓗᓇᐃᔭᖅᑕᐃᓯᒪᒻᒪᑦ ᒥᓂᔅᑕᖓᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑕᒪᓐᓇ ᐃᓕᓐᓂᐊᕐᓂᖅ  

ᓯᕗᒧᐊᑦᑎᐊᓚᐅᕐᓂᖓᓂᑦ. 9-ᖑᔪᑦ ᑖᒃᑯᐊ ᖁᓕᓂᑦ 
ᐃᖅᑲᓇᐃᔭᖅᑎᑖᕆᔭᐅᓚᐅᕐᖓᑕ ᑕᐃᑲᓂ ᑰᒑᖅᔪᒻᒥ 
ᐃᓕᓐᓂᐊᑎᒃᓯᓂᐊᖅᑎᓪᓗᒋᑦ. ᑕᐃᒪ ᐊᑕᐅᓯᖅ 
ᐱᓗᐊᖅᑐᒥᑦ ᑖᒃᑯᓄᖓ ᐃᓕᓐᓂᐊᖃᑕᐅᓚᐅᖅᑐᑦ, 
ᑕᓪᓕᒪᐃᖅᑲᐃ ᐊᕐᕌᒎᓕᖅᑐᑦ, ᐃᓕᓴᐃᓚᐅᕐᖓᑦ 
ᐃᓕᓴᐃᓪᓗᓂ ᑰᒑᖅᔪᓐᒻᒥᑦ ᐅᖃᐅᔾᔭᐅᓚᐅᕐᒪᑦ 
ᑖᒃᑯᓄᖓ ᐃᓕᓴᐃᔨᕈᕆᐅᖅᓴᓂᕐᒧᑦ 
ᐃᓕᓐᓂᐊᕆᐊᖅᐸᑦ, ᐊᒻᒪᓗ ᓯᕗᒧᐊᑦᑎᐊᕈᑎᖃᕐᓗᓂ 
ᑕᓪᓕᒪᓄᑦ ᐊᕐᕌᒍᓄᑦ 
ᐃᖅᑲᓇᐃᔭᖅᑎᑖᕆᔭᐅᑦᑕᐅᑎᒋᒐᔭᕐᓂᖓᓂᑦ 
ᐅᖃᐅᔾᔭᐅᓯᒪᓚᐅᕐᖓᑦ ᐊᐱᖅᓱᖅᑕᐅᓪᓗᓂ. 
 
ᐅᖃᖅᑏ, ᑕᐃᒪ ᑐᓴᕋᑖᕐᒥᒐᑦᑕ ᒫᓐᓇᐅᖅᑲᐅᔪᖅ 
ᑖᓐᓇᓴᐃᓐᓇᖅ ᐅᖃᐅᔾᔭᐅᓚᐅᖅᑐᖅ 
ᐃᖅᑲᓇᐃᔭᕐᕕᑖᕐᓂᐊᕐᓂᖓᓂᑦ 
ᐃᓕᓐᓂᐊᕌᓂᑐᐊᖅᑲᑦ. ᐃᓕᓐᓂᐊᕌᓂᓚᐅᖅᑐᓂᓗ 
ᑭᓯᐊᓂ ᖃᐅᔨᓕᖅᑲᐅᒻᒥᒐᑦᑕ, ᐃᒪᓐᓇ 
ᐊᐱᖅᓱᖅᑕᐅᓂᒃᑰᕆᐊᖃᕐᒪᑦ - ᑭᓯᐊᓂ 
ᐅᖃᐅᔾᔭᐅᓚᐅᕋᓗᐊᖅᑐᓂ 
ᐃᖅᑲᓇᐃᔮᖅᑖᖅᑕᐅᑎᒋᓂᐊᕐᓂᖓᓂᑦ. ᑖᓐᓇ ᐃᓄᒃ, 
ᑕᐃᒪ ᐃᓕᓴᕆᔭᐅᓯᒪᓪᓗᓂᓗ ᖁᓕᓄᑦ ᐊᕐᕌᒍᓄᑦ 
ᐃᖅᑲᓇᐃᔭᖅᓯᒪᓂᕐᒧᑦ ᐊᒻᒪᓗ 
ᐅᖃᐅᓯᓕᕆᔨᐅᓚᐅᖅᑐᓂ ᑰᒑᔫᑉ 
ᐃᓕᓐᓂᐊᕐᕕᖏᓐᓂ ᐃᓕᓐᓂᐊᕋᐅᓚᓂ 
ᐃᓕᓴᐃᔨᐅᓂᕐᒥᑦ. 
 
ᑕᐃᒪ ᒥᓂᔅᑕ ᐊᐱᕆᔪᒪᕙᕋ, ᐅᖃᖅᑏ, ᑕᐃᒪ 
ᐊᔪᐃᓐᓇᕆᐊᖅᕕᑕᖃᖅᑳ ᑕᒪᓐᓇ 
ᕿᒥᕈᔭᐅᒍᓐᓇᖅᐹ? ᑕᐃᒫᒃ 
ᐃᖅᑲᓇᐃᔭᖅᑎᑖᕆᔭᐅᔪᓐᓇᓂᐊᕐᒪᑦ ᑕᐃᒪᓐᓇ 
ᐅᖃᐅᔾᔭᐅᓚᐅᖅᓯᒪᒐᓗᐊᕐᖓᑦ ᐱᒋᐊᖅᑎᓪᓗᒍ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕ ᑖᓐᓂᐅᓪ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᕈᒪᕙᕋ ᑖᓐᓇ 
ᒪᓕᒐᓕᐅᖅᑎ ᐊᐱᕆᕋᑖᕐᖓᑦ ᐃᓱᒫᓘᑎᒥᓂᒃ. ᐄ, 
ᑕᐃᒪ ᑖᒃᑯᐊ ᐅᖃᖅᓯᒪᒋᐊᖃᖏᒃᑲᓗᐊᕐᖓᑕ 
ᓇᓕᐊᓐᓂᑐᐃᓐᓇᖅ ᖃᓄᐃᓐᓂᐊᕐᓂᕋᖅᑕᒥᓂᒃ. ᐄ, 
ᑕᒪᓐᓇ ᖃᐅᔨᒋᐊᒻᒪᕆᓐᓂᐊᖅᑕᕋ  

ᑕᐃᒪᓐᓇᐃᒍᓐᓇᑎᒃᑯᕕᓐᖓ ᐅᓂᒃᑲᐅᑎᒍᕕᓐᖓ 
ᖃᓄᐃᓕᖓᓂᖓᓂᒃ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 
ᖁᔭᓐᓇᒦᖅᐸᕋ ᒥᓂᔅᑕ. ᑕᕝᕙ ᐱᓯᒪᒐᒃᑭᑦ 
ᑎᒍᒥᐊᖅᑕᒃᑲ ᑎᑎᖅᑲᐃᑦ ᑕᕝᕙᓐᖓᑦ ᐃᓄᒻᒥᒃ 
ᑎᑎᕋᓚᐅᖅᑕᖏᑦ ᑐᑭᒧᐊᑦᑎᑦᓯᔨᖓᓄᑦ 
ᐃᖅᑲᓇᐃᔭᖅᑐᓕᕆᔩᑦ ᓄᓇᓖᑦ ᐊᐅᓚᑦᔪᑎᖏᓐᓄᑦ 
ᑲᒪᔪᖅ. ᓇᓗᓇᐃᔭᐃᓪᓗᓂ ᑕᐃᒫᒃ 
ᐃᒪᓐᓇᐃᓂᐊᕐᓂᕋᖅᑕᐅᓚᐅᕐᕋᓗᐊᕐᕋᒥ 
ᐃᓕᓐᓂᐊᕐᕌᓂᑉᐸᑦ 
ᐃᖅᑲᓇᐃᔭᖅᑎᑕᐅᑦᓴᐅᑎᒋᓕᕐᓗᓂ. ᐄ, ᑕᐃᒪ 
ᖁᕕᐊᓱᑐᐃᓐᓇᓂᐊᖅᐳᖓ ᑖᓐᓇ ᑎᑎᖅᑲᖅ 
ᒥᓂᔅᑕᒨᕐᓗᒍ ᑲᑎᒪᖃᑎᒋᓗᒍᖃᐃ ᖃᖓᑭᐊᖅ. 
ᖃᐅᑉᐸᓘᓐᓃᑦ ᑲᑎᒪᖃᑎᒋᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᖃᐅᑉᐸᑦ 
ᑲᑎᖃᑎᒋᓛᓕᖅᐸᑦ. 
 
ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 
ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 371 - 3(2): ᖄᔫᒃᑯᑦ ᖃᐅᔨᓴᐃᓂᖅ 

ᑕᓪᓗᕈᑎᐅᑉ ᐃᒪᖓᓂ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔪᖓ 
ᒥᓂᔅᑕ ᐊᕙᑎᓕᕆᔨᒧᑦ, ᐊᕙᑎᓕᕆᓂᕐᒧᑦ. 
 
ᑖᓐᓇᐃᓛᒃ ᑐᑭᓯᔪᒪᒐᒃᑯ, 
ᐅᖃᐅᓯᕆᐱᓪᓚᖅᑳᕐᓗᒍᖃᐃ, ᑖᒃᑯᐊᒎᖅ 500-ᓂᒃ 
ᐃᑲᕐᕋᓂᒃ ᖄᖅᑎᑎᕆᓂᐊᕐᒪᑕ. 1-ᒥᓂᑦ 
ᐊᓂᒍᑐᐊᕐᕌᖓᑦ ᖄᑦᑐᖃᑉᐸᓪᓗᓂ ᐃᑲᕐᕋᓄᑦ 500-
ᓚᓄᑦ. ᑕᐃᒪ ᓇᐃᓴᐃᒍᒪ 1-ᒥᓂᑦ 500x60 
ᖃᑦᓰᓱᕐᓗᓂᑭᐊᖅᑕᐃᒪ ᖄᑦᑎᑎᕆᓇᔭᖅᐸᑦ? 
ᖃᐅᔨᒪᓇᑲᐅᑎᒋᖅᑰᖅᑐᖅ, ᑕᒫᓂᖃᐃ 30,000-
ᖏᓐᓂ ᖄᑦᑎᑎᕆᓇᔭᖅᑐᑦ ᑕᒫᓂ Lancaster 
Sound and Davis Strait.  

ᐅᓇ ᑐᑭᓯᔪᓐᓇᖏᓐᓇᑦᑎᒍᓈ, ᓇᓐᓄᒐᔅᓴᐃᑦ ᖃᓄᖅ 
ᓇᓄᐃᒡᒎᖅ ᐅᓗᕆᐊᓇᖅᑐᒦᒻᒪᑕ ᐲᖅᓯᓂᐊᕐᒪᑕ 
ᖁᓕᓂᒃ, ᐊᕐᕌᒍ ᐊᑕᐅᓯᖅ, ᐊᕐᕌᒍᓄᑦ ᑎᓴᒪᓄᑦ. 
ᐅᓗᕆᐊᓇᕐᓂᖅᓵᓘᖏᓚᕐᓖ ᑕᐃᒪᓐᓈᓗᒃ 
ᖄᑦᑎᑎᕆᖃᑦᑕᓂᐊᖅᑎᓪᓗᒋᑦ ᑕᒪᐅᖓ 
ᐃᒪᕐᒥᐅᑕᓄᑦ Lancaster Sound ᐃᓗᐊᓂ. ᑖᓐᓈ 
ᖃᐅᔨᓴᖅᑕᐅᓯᒪᕙ ᖃᓄᖅ 
ᐅᓗᕆᐊᓇᖅᑎᒋᓂᐊᕐᒪᖔᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᐊᕙᑎᓕᕆᓂᕐᒧᑦ, ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐊᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᕋ 
ᐊᐱᕆᕋᑖᕐᒪᑦ. 
 
ᑐᑭᓯᐅᒪᔭᒃᑯᓪᓕ, ᑖᒃᑯᐊ ᐊᑭᐊᔪᓄᑦ 
ᖃᐅᔨᓴᕐᓂᐊᖅᑐᐃᑦ ᐃᒪᐅᑉ ᐃᖅᑲᖓᓄᑦ ᑖᒃᑯᐊ 
150 decibel, ᑖᒃᑯᐊ ᐆᑦᑑᑎᒋᑐᐃᓐᓇᕈᒪᔭᒃᑲ 
ᐃᒫᓂ 80 decibel-ᓂᒃ ᓂᐱᖃᑦᑎᒋᒻᒪᑦ 110 
ᑕᐃᒃᑯᐊ ᐊᐅᓚᐅᑎᖏᑦ ᖃᔭᕆᐊᓄᑦ. ᑕᐃᒃᑯᐊ 
ᐅᒥᐊᖅᔪᐊᑦ ᑕᑯᖃᑦᑕᖅᑕᕗᑦ 200 decibel-ᓂᒃ 
ᓂᐱᖃᑦᑎᒋᒻᒪᑕ. ᑖᒃᑯᐊ ᓂᐱᖏᑦ ᐊᑭᐊᔪᓄᑦ 
ᖃᐅᔨᓴᕈᑕᐅᓂᐊᖅᑐᑦ ᑐᑭᓯᐅᒪᔭᒃᑯᓪᓕ 600 
ᒦᔅᑕᓂᒃ ᓂᐱᖃᕈᓐᓃᖃᑦᑕᖅᑐᖅ. ᑕᒪᓐᓇ ᓂᐱᖓ 
ᓄᖑᑦᓴᐅᑎᒋᔭᖅᑐᖅ. 
 
ᑖᒃᑯᐊ ᐊᔾᔨᒌᖏᑦᑐᓂᒃ ᐱᑦᔪᑎᖃᐅᖅᑐᑦ. ᐄ, ᑕᐃᒫᒃ 
ᒪᓕᒋᐊᓕᓐᓂᒃ ᒪᓕᒃᑎᑦᑎᖃᑦᑕᖅᑐᑦ. ᑭᓯᐊᓂ, 
ᐃᑉᐸᔅᓴᖅ ᐅᖃᓚᐅᕐᕋᒪ ᑕᒪᒃᑯᐊ 
ᐃᓱᒫᓘᑎᒋᔭᐅᖏᓐᓇᕐᒪᑕ ᒫᓐᓇᓗ 
ᐋᔩᖃᑎᒌᒍᑕᐅᖏᓐᓇᖅᖢᑎᒃ. ᑖᒃᑯᐊ ᓄᓇᓕᓐᓄᑦ 
ᐱᖓᔪᐊᓄᑦ ᑎᓴᒪᖓᓅᖅᓯᒪᓕᖅᑐᑦ ᒫᓐᓇ ᑭᓯᐊᓂ  

ᕿᒥᕐᕈᓂᐊᖅᑕᕗᑦ ᑖᒃᑯᐊ ᐱᐊᓂᒃᐸᑕ 
ᐋᔩᖃᑎᒌᒍᑕᐅᔪᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐆᑦᑐᕋᐅᑎᒋᓗᒋᑦ 30,000-ᓂᒃ ᐅᒥᐊᓄᑦ 
ᐊᐅᓚᐅᑎᑕᖃᖏᒻᒪᑦ, 30,000-ᓂᓪᓗ 
ᐅᒥᐊᖅᔪᐊᖅᑕᖃᖏᒻᒪᑦ ᐆᑦᑐᕋᐅᑎᔅᓴᓂᒃ. ᑕᒪᒃᑯᐊ 
ᐅᒥᐊᖅᔪᐊᑦ ᐊᖏᔫᑏᑦ ᐃᖏᕐᕋᔭᕋᔭᖅᑐᑦ 200 
decibal-ᓂᒃ ᓂᐱᖃᒻᒪᑦ 1 ᒥᓂᑦ ᐊᓂᒍᑐᐅᕌᖓᑕ 
ᖄᑦᑎᑕᐅᖃᑦᑕᓂᐊᖅᑐᑦ. ᑖᒃᑯᐊ ᖃᓄᖅ 
ᐆᒃᑑᑎᒋᓗᒋᑦ ᓈᒻᒪᖅᑰᖏᒻᒪᑕ. 
 
ᐅᖃᓚᐅᕐᒪᑦ ᑕᐃᒪ ᒥᕐᖑᐃᓯᕐᕕᓕᕆᓂᕐᒧᑦ ᑖᓐᓇ 
ᖃᐅᔨᓴᕈᑕᐅᓂᐊᖅᑐᖅ ᓴᐳᔾᔭᐅᓯᒪᓂᖓᓂ ᑖᓐᓇ 
Lancaster Sound. ᒥᓂᔅᑕ ᐅᖃᐅᑎᒍᓐᓇᖅᐹᖓ 
ᑕᐃᑲᓂ ᐱᓕᕆᓯᒪᑉᐸᑕ ᓴᐳᔾᔭᐅᓯᒪᓂᐊᖅᑐᓂ4. 
ᓱᓇᓂᖏᒃᑯᐊ ᓇᓂᓯᒐᓱᑦᑐᑦ ᖃᐅᔨᓴᕐᓂᒃᑯᑦ, ᑕᐃᒫᒃ 
ᖃᑯᖅᑎᕆᓪᓗᑎᑦ ᐊᑭᐊᔪᓄᑦ ᖃᐅᔨᓴᕋᓱᐊᖅᑐᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇᓗ ᐅᖃᐅᓯᕆᕋᑖᖅᑕᖓ 
ᒪᓕᒐᓕᐅᖅᑎᐅᑉ.  
 
ᐃᓚᒋᓪᓗᓂᐅᒃ, ᐋᖅᑭᔅᓱᐃᕙᓪᓕᐊᓪᓗᑕ ᐃᒪᕐᓂ 
ᑕᒫᓂ ᓴᐳᔾᔭᐅᓯᒪᓂᐊᖅᑐᓂᑦ ᒥᕐᖑᐃᓯᕐᕕᓐᓂᓘᓐᓃᑦ 
ᑕᒪᒃᑯᐊ ᑐᑭᓯᒋᐊᕈᑎᔅᓴᐅᒋᐊᓖᑦ. ᓄᓇᒦᒃᑲᓗᐊᖅᑲᑕ 
ᐃᒪᕐᒦᒃᑲᓗᐊᖅᑲᑕ ᖃᐅᔨᓴᖅᑳᕆᐊᖃᕐᒪᑕ ᑭᓱᓂᑦ 
ᐃᓗᓕᖃᕐᒪᖔᑕ. ᑕᐃᒃᑯᐊ ᓴᐳᔾᔭᐅᓯᒪᒍᒪᔪᑦ 
ᐱᔾᔪᑎᒋᓪᓗᖏᑦ. ᑕᒪᓐᓇ ᐊᑐᖅᑕᐅᒐᔪᑦᑐᖅ ᑭᓱᓂᑦ  

ᓴᖅᑭᑦᑎᔪᖃᕐᓂᐊᓕᕌᖓᑦ. ᐊᒻᒪᓗ, ᐱᒻᒪᕆᐅᓪᓗᓂ 
ᑕᐃᒪᓐᓇᓕᐅᖅᑐᑦ ᑲᓇᑕᐅᑉ ᐃᓗᐊᓂ ᓲᕐᓗ 
ᑐᑭᓯᒐᓱᐊᖅᓱᑎᑦ ᐊᒻᒪᓗ ᓇᒻᒥᓂᕆᔭᐅᓂᖓᓄᑦ 
ᖃᐅᔨᒐᓱᐊᖅᓱᑎᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᓄᑭᐊᖅ ᑖᓐᓇ ᐃᑲᔫᑎᔅᓴᐃᑦ… ᑖᒃᑭᐊ 
ᑭᓱᑐᐃᓐᓇᐅᒍᓐᓇᕐᖓᑕ ᐃᑲᔫᑎᐅᔪᓐᓇᖅᑐᑦ 
ᓂᕆᔭᐅᒍᓐᓇᕆᓪᓗᑎᑦ. ᖃᓄᖅ ᐅᓂᒃᑳᕈᓐᓇᖅᑳ 
ᑕᐃᒫᒃ ᖃᕌᖅᑎᕆᓗᑎᑦ ᓱᓇᓂ ᖃᐅᔨᒍᓐᓇᕐᒪᑕ 
ᐃᒫᓂᑦᑐᓂᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐃᑲᔫᑕᐅᒍᓐᓇᖅᑐᓂᑦ ᐅᖃᐅᓯᖃᕋᑖᖅᑐᖓ 
ᓄᓇᒥᐅᑕᕐᓂᑦ. ᑕᒪᒃᑯᐊ ᐅᖅᓱᐋᓗᐃᑦ 
ᐅᔭᕋᓐᓂᐊᒐᔅᓴᐃᑦ ᓄᓇᓐᖑᐊᓕᐅᖅᑕᐅᓗᓂ ᑕᒪᓐᓇ 
ᐃᕐᕋᖓ ᑭᓱᑕᖃᕐᒪᖔᖅ ᑖᒃᑯᐊ ᓄᓇᐅᑉ ᐃᓗᐊᓂ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥ ᐊᒻᒪ ᐱᖓᔪᐊᓐᓂ ᐃᓚᒋᐊᕈᑦ, ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓇᓗᓕᑦᑎᐊᖅᑯᖓᓕ ᑕᒡᒐ. ᐃᓱᒪᖅᑲᐅᒐᓗᐊᕋᒪ, 
ᒥᓂᔅᑕᖓᑦ ᐊᕙᑎᓕᕆᔨᒃᑯᑦ ᔨᒻ ᐳᕆᓐᑎᔅ, ᑖᓐᓇ 
ᒐᕙᒪᑐᖃᒃᑯᓐᓂ ᐅᖃᓚᐅᕋᓂ: ᑖᒃᑯᐊ 
ᖃᕋᖅᑎᕆᓂᖅ ᐃᓱᒪᔅᓴᖅᓯᐅᕈᑕᐅᓂᐊᕐᒪᑦ 
ᑕᒪᒃᑯᓂᖓ ᓴᐳᔾᔭᐅᓯᒪᓕᕐᓂᐊᖅᑐᓂᑦ. ᓲᕐᓗ, 
ᐅᔭᕋᓐᓂᐊᓂᕐᒧᑦ ᓇᓂᔭᐅᒍᓐᓇᕐᒪᖔᑕ ᑖᒃᑯᓂᖓ 
ᖃᕋᖅᑎᕆᓗᑎᑦ ᖃᐅᔨᓴᖅᑐᓄᑦ.  
 
ᐃᒪᐃᓕᕖᑦ ᐅᖅᓱᐋᓗᔅᓴᖅᑕᖃᕐᓂᓂᔅᓴᐅᑉᐸᑦ 
ᐅᔭᕋᓐᓂᐊᕋᔅᓴᓂᓪᓘᓐᓃᑦ ᑕᓪᓗᕈᑎᒥ, ᓱᓕ 
ᒪᑐᐃᖓᑎᑕᐅᑐᐃᓐᓇᕋᔭᖅᑑᒃ ᑕᒪᒃᑯᓄᖓ 
ᐅᔭᕋᓐᓂᐊᓂᕐᒧᑦ ᐊᒻᒪᓗ ᐅᖅᓱᐋᓗᓐᓂᐊᓂᕐᒧᑦ. 
ᐃᒪᓐᓇ ᓴᐳᔾᔭᐅᓯᒪᓐᖏᓪᓗᓂ ᑕᐃᒫᒃ  

ᐊᕙᑎᓕᕆᔨᖓᑕ ᒐᕙᒪᑐᖃᒃᑯᑦ ᐅᖃᓚᐅᕋᓗᐊᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐃᒪᓐᓇᐃᓕᔪᖓ, ᑕᒪᒃᑯᐊ 
ᑐᑭᓯᒋᐊᕈᑎᔅᓴᑦ ᖃᐅᔨᓴᖅᑐᓂᑦ ᐱᔭᐅᔪᑦ 
ᐊᑐᖅᑕᐅᖃᑦᑕᕐᒪᑕ ᑐᓐᖓᕕᐅᓪᓗᑎᑦ 
ᓴᐳᔾᔭᐅᓯᒪᒋᐊᖃᕐᓂᐊᖅᑐᓄᑦ. ᑖᓐᓇ ᐅᖃᐅᓯᕆᔭᕗᑦ 
ᒫᓐᓇ ᖃᐅᔨᓴᖅᑕᐅᒻᒪᑦ, ᓄᓇᓖᓪᓗ ᐃᓚᐅᓪᓗᑎᑦ, 
ᒐᕙᒪᑐᖃᒃᑯᓪᓗ, ᐊᒻᒪᓗ ᓄᓇᕗᑦ ᒐᕙᒪᖏᑦ.  
 
ᐊᖏᖃᑎᒌᒍᑎᑕᖃᖅᑐᖅ ᑕᒪᓐᓇ ᖃᐅᔨᓴᕐᓂᖅ 
ᐱᑕᖃᕆᐊᖃᕐᒪᑦ. ᑕᐃᒪᐃᓕᐅᖅᑐᑦ ᑕᒡᒐ ᒫᓐᓇ. 
ᑖᒃᑯᐊ ᑐᑭᓯᒋᐊᕈᑎᔅᓴᑦ ᐊᑐᖅᑕᐅᒐᔭᖅᑐᑦ. ᐊᒻᒪᓗ 
ᓄᓇᓖᑦ ᓂᓪᓕᕕᖃᓪᓗᐊᑕᖅᓱᑎᑦ ᑖᔅᓱᒧᖓ 
ᓴᐳᔾᔭᐅᓯᒪᒋᐊᖃᕐᓂᐊᖅᐸᑦ, 
ᓴᐳᔾᔭᐅᓯᒪᖁᔨᒍᑎᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᓐᓄᑦ 
ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ ᐅᑲᓕᖅ.  

ᑐᓚᑦᑕᕐᕕᖓᓄᑦ ᐱᐅᓯᒋᐊᕈᑏᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᐱᕆᔪᒪᓕᕐᒥᔭᕋ ᐅᓪᓗᒥ ᑖᓐᓇ 
ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕᐅᔪᖅ.  
 
ᑕᒫᓂ ᐃᖃᓗᓐᓂ ᑕᒪᒃᑯᐊ ᐅᒥᐊᖅᑐᐸᑦᑐᑦ, ᐊᒻᒪᓗ 
ᐅᒥᐊᖅᔪᐊᒃᑯᑦ ᑎᑭᑕᐅᕙᒃᑲᑦᑕ ᐅᓄᖅᑐᓄᑦ, ᐊᒻᒪᓗ 
ᐊᔅᓱᕈᓐᓇᖅᓯᐅᖅᐸᑦᑐᑎᑦ, ᐱᓗᐊᖅᑐᒥ 
ᑎᓂᒃᑳᓘᒐᑦᑕ ᑕᒫᓂ. ᐊᒻᒪᓗ, ᐃᔅᓴᕝᕕᖃᕋᑕ 
ᑕᒪᓐᓇ ᐊᑯᓂᐅᔾᔪᑕᐅᕙᑦᑐᓂ ᐊᒻᒪᓗ  

ᐊᑭᑦᑐᕆᐊᕈᔾᔭᐅᕙᑦᑐᓂ ᑕᒫᓂᒥᐅᑕᓄᑦ 
ᐅᒥᐊᖅᔪᐊᒃᑯᑦ ᑎᑭᑕᐅᕙᒃᑲᓗᐊᖅᑐᑕ. 
 
ᑖᓐᓇ ᐊᐱᕆᔪᒪᔭᕋᓗᐊᕋ ᒥᓂᔅᑑᔪᖅ: ᐃᒫᒃ, ᑕᐅᕙᓂ 
ᐊᑲᕐᕆᔮᖅᔫᒥᔪᖃᕋᓗᐊᕐᖓᑦ ᐃᔅᓴᕕᒻᒥ. ᑕᐃᓐᓇ 
ᐃᓚᒋᐊᕌᖅᔪᑐᐃᓐᓇᕆᐊᖃᖅᑐᓂ, ᐊᒻᒪᓗ 
ᐊᑐᕈᒥᓇᖅᓯᐅᒻᒥᑐᐃᓐᓇᕆᐊᖃᖅᑐᓂ. ᑕᐃᒫᒃ 
ᑎᓂᓐᖓᒐᓗᐊᖅᑎᓪᓗᒍ ᐊᑐᕈᓐᓇᖅᓯᔪᓐᓇᕐᖓᑦ. 
ᑕᐃᒫᒃ ᑖᓐᓇ ᐋᖅᑭᒋᐊᖅᑕᐅᔪᓐᓇᕐᒪᖔᖅ 
ᓯᕗᓂᑦᑎᓐᓂ ᐊᑭᑭᓪᓕᒋᐊᕕᔾᔪᐊᕈᑕᐅᒍᓐᓇᕐᖓᑦ 
ᑕᒫᓂ ᑎᑭᑕᐅᕙᑦᑎᓪᓗᑕ ᐊᑭᑐᔪᒻᒪᕆᓐᓂᑦ. ᑖᓐᓇ 
ᒥᓂᔅᑑᔪᖅ ᐊᐱᕆᑲᐃᓐᓇᕈᒪᔭᕋ ᑕᒪᑐᒪ ᒥᔅᓵᓄᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᐅᑲᓕᖅ. 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᕆᕙᕋᑦᑕᐅᖅ ᑕᐃᓐᓇ 
ᒪᓕᒐᓕᐅᖅᑎ ᐊᐱᕆᔪᖅ. ᐅᖃᔾᔮᓐᖏᑦᑐᖓ, 
ᐃᒪᓐᓇᒃ ᑐᓚᑦᑕᕐᕕᖃᕆᐊᖓᓂᒃ ᐃᖃᓗᓐᓂ, 
ᐊᓯᖏᓐᓂᓗᑦᑕᐅᖅ ᓄᓇᓕᓐᓂ ᐱᑕᖃᕆᐊᖃᕐᒥᒻᒪᑦ. 
 
ᑎᑎᕋᐅᔭᖅᓯᒪᔪᖃᓕᖅᑑᒐᓗᐊᖅ ᑕᒪᓐᓇ ᓯᑎᒧᑦ 
ᐅᖃᐅᓯᐅᒋᐊᖃᕐᒪᑦ ᓱᓕ ᓂᕆᐅᒍᒪᒐᓗᐊᖅᑐᒍᑦ 
ᑕᕝᕙᓂ ᑕᖅᑭᒥ ᑐᓴᖅᑎᑦᑎᒍᑎᒋᓂᐊᕐᓗᒋᑦ ᑖᒃᑯᐊ 
ᖃᐅᔨᓴᕈᑕᐅᓚᐅᖅᑐᑦ ᐊᒻᒪᓗ ᐱᔾᔪᑎᑦ 
ᐱᐅᓯᕚᓪᓕᒋᐊᖅᑕᐅᒐᔭᕐᓗᓂ ᑕᐃᓐᓇ 
ᑐᓚᑦᑕᕐᕕᒋᔭᕗᑦ ᒫᓐᓂ ᐅᕝᕙᓘᓐᓃᑦ ᐊᓯᐅᓂᒃ 
ᕿᓂᕆᐊᖃᕋᔭᕐᒪᖔᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᖃᐅᔨᒪᑦᑎᐊᖅᑐᒍᑦ ᑖᒃᑯᐊ ᒐᕙᒪᒋᔭᕗᑦ  

ᐊᔅᓱᕈᓐᓇᖅᑐᖅᓯᐅᖅᑐᑦ ᑮᓇᐅᔭᖃᒡᒐᑎᓪᓗᒋᑦ. 
ᑕᐃᒪᐃᑎᓪᓗᒍ ᐊᖏᔪᐊᓗᒻᒥᒃ ᓴᓇᔪᓐᓇᔮᓐᖏᑦᑐᒍᑦ 
ᒫᓐᓇᒃᑯᑦ. ᑭᓯᐊᓂ ᑕᐅᕙᓂ ᐊᑐᖃᑦᑕᖅᓯᒪᔪᒥᒃ 
ᐊᑐᐃᓐᓇᖃᕋᓗᐊᕋᑦᑕ. ᑖᓐᓇ ᐋᖅᑭᒋᐊᖅᑕᐅᓗᓂ 
ᐊᑭᑐᓗᐊᕋᔭᓐᖏᒻᒪᑦ. 
 
ᐊᒻᒪᓗ ᑕᒪᒃᑯᓄᖓ ᓄᓇᓕᒻᒥᐅᑕᖃᑎᑯᓗᑦᑎᓐᓄᑦ 
ᐊᑐᖅᑕᐅᒍᓐᓇᖅᓯᐅᒥᒐᔭᖅᑐᓂ. ᐃᒫᒃ ᑲᓕᓕᓐᓂᑦ 
ᑲᓕᒐᔅᓴᐅᓲᓂᒃ ᐅᒥᐊᕐᓂᑦ ᐊᑲᕐᕆᔮᓕᐅᒥᒐᔭᖅᑐᓂᑦ 
ᐃᒫᓃᑎᑐᐃᓐᓇᖏᓪᓗᒍ ᐅᒥᐊᑯᓗᓂ. ᑕᒪᓐᓇ 
ᐊᑲᐅᓈᕈᓐᓇᑦᑎᐊᕐᖓᑦ ᑭᒃᑯᓕᒫᓄᑦ. ᑖᓐᓇ 
ᐸᓐᓇᑦᑕᐅᕙᓪᓕᐊᒍᓐᓇᕐᒪᖔᖅ ᓯᕗᓂᑦᑎᓐᓂ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᐅᑲᓕᖅ. ᒥᓂᔅᑐ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑕᕋ ᒪᓕᒐᓕᐅᖅᑎ 
ᐊᐱᕆᒻᒪᑦ. ᑎᑎᕋᐅᔭᖅᑕᐅᖅᑳᕆᐊᖃᕐᒪᑦ ᐊᒻᒪᓗ 
ᐃᑲᔫᑎᒋᐊᖃᖅᓱᓂ ᐃᖃᓗᒻᒥᐅᓂᒃ. ᐊᖑᓇᓱᓐᓂᒃᑯᑦ, 
ᐱᓐᖑᐊᕐᓂᒃᑯᑦ ᑕᒪᓐᓇ ᐃᓚᓕᐅᔾᔭᐅᒋᐊᖃᕐᒪᑦ. 
ᑭᓱᑐᐃᓐᓇᕐᓂᑦ ᒪᑭᑎᑦᑎᓂᐊᕐᓗᓂ 
ᐱᐅᓯᕚᓪᓕᖅᑎᑦᑎᓂᐊᕐᓗᓂᓘᓐᓃᑦ ᐅᒥᐊᖅᔪᐊᓄᑦ 
ᑎᑭᖃᑦᑕᖅᑐᓄᑦ. ᑕᐃᒫᒃ 
ᑕᑭᓪᓕᒋᐊᕈᒪᒐᓗᐊᕋᑦᑎᒍᑦ. 
 
ᑕᒪᒃᑯᐊ ᐃᑲᕐᕋᐃᑦ ᓂᐅᕋᐃᕕᐅᒍᓐᓇᖃᑦᑕᖅᑐᑦ, 
ᑖᒃᑯᐊ ᐊᑭᒋᒐᔭᖅᑕᖏᑦ ᑕᒫᓃᒻᒪᑕ $20 ᒥᓕᐊᓐ - 
$90 ᒥᓕᐊᓐ. ᐃᓱᒪᓕᐅᕆᐊᖃᕋᔭᕋᑦᑕ ᑭᓱᑦ 
ᐱᐅᓂᖅᐹᖑᒐᔭᕐᒪᖔᖅ ᑮᓇᐅᔭᖅ ᒪᓕᒡᓗᒍ, 
ᐃᖃᓗᓐᓄᑐᐃᓐᓇᐅᖏᑦᑐᖅ ᓄᓇᕗᒥᐅᓕᒫᓄᑦ. 
ᑕᐃᒃᑯᐊ ᑕᒪᐅᓐᖓ ᓂᐅᔭᐅᓚᐅᖅᓱᑎᑦ ᐃᓚᖏᑦ 
ᐊᔾᔭᖅᑕᐅᖃᑦᑕᕐᒪᑕ ᐊᓯᖏᓐᓄᑦ ᓄᓇᓕᓐᓄᑦ.  

ᑕᒪᓐᓇ ᐅᖃᐅᓯᕆᒃᑲᓐᓂᕈᒪᓂᐊᖅᑕᕗᑦ 
ᐱᖃᑎᒋᓗᒋᑦ ᓯᑎᒃᑯᑦ. ᑖᒃᑯᐊ 
ᐊᔾᔭᖅᑐᐃᕕᐅᓪᓗᐊᑕᖃᑦᑕᕐᒪᑕ ᐃᖃᓗᓐᓄᑦ 
ᓄᓇᕗᒧᓪᓗ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒫᖏᓛᖅ 
ᐊᑭᓕᖅᐸᒃᑲᑦᑎᒍ ᐅᓗᒻᒥ. ᐃᒫᒃ ᑕᒪᒃᑯᐊ ᑎᑭᑉᐸᑦᑐᑦ 
ᑕᒪᐅᓐᖓ ᐃᖃᓗᓐᓄᑦ ᐊᑭᑦᑐᕆᐊᖅᐸᒻᒪᑕ 
ᐅᑕᖅᑭᓂᖏᓐᓄᑦ ᒪᓕᑦᑐᒋᑦ. ᑕᐃᒫᒃ ᐅᕙᒍᑦ 
ᒐᕙᒪᐅᓪᓗᑕ ᐊᑭᓕᖅᐸᑦᑕᕗᑦ ᐊᕐᕌᒍᑕᒫᑦ ᑖᒃᑯᐊ 
ᐊᑭᑭᓪᓕᒋᐊᒃᑲᓐᓂᕈᓐᓇᖅᑐᑦ ᓯᕗᓂᒃᑎᓐᓂ, ᑖᓐᓇ 
ᐋᖅᑭᒋᐊᖅᑕᐅᓂᖅᐸᑦ ᓯᕗᓂᖓᒍᑦ. 
 
ᑕᐃᒫᒃ ᑖᓐᓇ ᐃᓇᒋᐊᒃᑲᓂᖅᑲᕋ ᒥᓂᔅᑑᔪᖅ 
ᐸᕐᓇᐸᓪᓕᐊᓵᖁᓪᓗᒍ. ᑖᓐᓇ ᓇᓗᓇᓐᖏᑦᑐᖅ 
ᑕᒫᓂ ᐊᕐᕌᒍᒋᓂᐊᖅᑕᑎᓐᓂ ᐊᓐᖑᑎᓐᖏᑦᑐᒍ 
ᑭᓯᐊᓂ ᓯᕗᓂᒃᑲᓂᑦᑎᓐᓂ 
ᐱᒋᐊᖅᓴᕋᐃᔾᔫᒥᔪᓐᓇᖅᑲᑦ 
ᐊᑭᑭᓪᓕᒋᐊᕈᑕᐅᓂᐊᕐᖓᑦ ᐊᐅᓚᑦᔪᑕᐅᕙᑦᑐᓂᒃ 
ᐊᕐᕌᒍᑕᒫᖅᓯᐅᑎᓂᒃ. ᑖᓐᓇ ᒥᓂᔅᑑᔪᖅ ᖃᖓᓪᓚᕆᒃ 
ᐱᔭᕇᓛᕐᒪᖔᑦ ᑕᒪᓐᓇ ᕿᒥᕐᕈᕙᓪᓕᐊᓂᖅ, 
ᐊᐱᕆᒍᒪᓕᕐᒥᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑎ. ᐄ, ᑕᐃᒪ ᖃᐅᔨᓴᖅᑕᐅᕗᖅ ᐃᓛᒃ 
ᐊᑯᓂᐅᓂᖅᓴᐅᕌᔾᔪᓕᕐᒪᑦ ᑖᓐᓇ ᖃᐅᔨᓴᕐᓂᐅᔪᖅ. 
 
ᑕᐃᒪ ᐅᖃᖅᑲᐅᒐᒪ ᐊᖏᖃᑎᒌᒍᓐᓇᕈᑦᑎᒍ ᑭᓱᒥᒃ 
ᐱᒋᐊᖃᓪᓚᑦᑖᕐᒪᖔᑕ ᑕᒪᐅᖓ ᓄᓇᓕᐸᐅᔭᕐᒧᑦ, 
ᒐᕙᒪᒃᑯᓪᓗ. ᑖᒃᑯᐊ ᐊᕐᕌᒍᑕᒫᑦ ᐅᒥᐊᖅᔪᐊᒃᑯᑦ 
ᑎᑭᖃᑦᑕᖅᑐᑦ. ᑕᒪᒃᑯᑐᐊᖑᖏᑦᑐᑦ, ᐃᑲᓗᕐᒥᐅᑕᐃᑦ 
ᐃᑲᔪᖅᑕᐅᒋᐊᖃᒻᒪᑕ ᑕᒪᒃᑯᐊ ᐊᖑᓇᓱᒃᑏᑦ,  

ᐃᖃᓗᒐᓱᐊᖅᑏᓪᓗ. ᑕᒪᒃᑯᐊᓕᒫᑦ 
ᐃᓚᓕᐅᔾᔭᐅᓂᐊᕐᖓᑕ ᑎᑎᕋᐅᔭᖅᓯᒪᔭᐅᔪᓄᑦ. ᔫᓐᒥ 
ᑖᒃᑯᐊ ᓴᖅᑭᕈᒪᔭᕋᓗᐊᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᖃᒪᓂᖅᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ 
ᐊᐅᐸᓗᒃᑐᖅ. 
 
ᐊᐱᖅᑯᑦ 373 - 3(2): ᐆᒪᔪᓕᕆᔨᒃᑲᓐᓂᖃᕐᓂᖅ 

ᖃᒪᓂᑦᑐᐊᕐᒥ (ᐊᐅᐸᓗᒃᑐᖅ) 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐊᐱᖅᑯᑎᒐ ᑐᕌᖓᔪᖅ ᑖᓂᐅ ᓯᐅᑦᓴᒃ 
ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᓄᓇᓕᕗᑦ ᐊᖏᓪᓕᕙᓪᓕᐊᒻᒪᑦ, ᓲᕐᓗ 
ᐊᖑᓇᓱᒃᕕᕗᑦ, ᐃᖃᓗᒐᓱᐊᕐᓂᕗᑦ ᖃᓂᒻᒪᑦ. ᑖᒃᑯᐊ 
ᐆᒪᔪᓕᕆᔩᑦ ᐊᒃᓱᕈᒻᒪᑦ, ᐊᒻᒪᓗ ᐃᖏᕐᕋᓯᐊᖅᓱᓂ, 
ᐃᖅᑲᓇᐃᔭᖅᓯᐊᖅᓱᓂ ᓄᓇᓕᓐᓄᑦ. 
 
ᑭᓯᐊᓂ ᓄᓇ ᐊᖏᔫᑎᓪᓗᒍ, ᑕᒪᒃᑯᐊᓗ 
ᐅᑎᖅᑕᒐᑦᑐᑦ, ᐃᓄᐃᓪᓗ ᐊᒥᓱᕈᖅᐸᓪᓕᑎᓪᓗᒋᑦ 
ᒥᓂᔅᑕ ᐊᐱᕆᒍᒪᒐᒃᑯ: ᑖᓐᓇ ᖃᒪᓂᖅᑐᐊᕐᒥᐅᑦ 
ᖃᐅᔨᒍᒪᒻᒪᑕ ᐸᕐᓇᒃᓯᒪᔪᖃᒻᒪᖔᑦ 
ᐆᒪᔪᓕᕆᔨᑖᒃᑲᓂᕐᓂᐊᕐᒪᖔᑦ ᑕᐃᒃᑲᓂ 
ᖃᒪᓂᖅᑐᐊᕐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᕙᑎᓕᕆᓂᕐᒧᑦ Honourable 
ᑖᓂᐅᓪ ᓯᐊᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᖁᔭᓐᓇᒦᕈᒪᕙᕋ 
ᐊᐱᕆᕋᑖᖅᑐᖅ. ᐄ, ᓱᓕᔪᑎᑦ. ᑖᓐᓇ ᖃᒪᓂᖅᑐᐊᖅ  

ᐱᕙᓪᓕᐊᑐᐃᓐᓇᕐᒪᑦ, ᒫᓐᓇᒫᖑᓚᐅᖅᑐᖅ 
ᐊᕐᕌᒍᓪᓗᐊᖃᐃ ᑕᐃᒪ ᐊᖏᓪᓕᒋᐊᕆᓚᐅᕐᕋᑦᑕ 
ᑖᒃᑯᐊ ᐃᖅᑲᓇᐃᔭᖅᑎᕗᑦ ᒪᕐᕉᓕᖅᑑᒃ ᑕᐃᑲᓂ 
ᐆᒪᔪᓕᕆᔩᒃ. 
 
ᒫᓐᓇ ᐃᓐᓄᒃᓯᒪᖏᑦᑐᒥᒃ ᐃᓂᑕᖃᑦᑐᖅ. ᑖᒃᑯᐊ 
ᐃᖅᑲᓇᐃᔭᖅᑎᑖᕈᒪᓂᖅ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑐᓂᔭᐅᓚᐅᖅᑐᖅ 
ᐊᒻᒪᓗ ᑕᑯᒃᓴᐅᑎᑕᐅᓂᐊᖅᑐᓂ ᒫᓐᓇᒫᖅ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒻᒪᓗ 
ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 
ᐊᐱᖅᑯᑦ 374 - 3(2): ᓄᓇᓕᓐᓂ ᐃᓱᒫᓘᑎᑦ 

ᑕᓪᓗᕈᑎᐅᑉ ᐃᒪᖓᓂ ᖄᔫᒃᑯᑦ 
ᖃᐅᔨᓴᐃᓂᕐᒥᒃ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᑖᓐᓇᓕ ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᒧᑦ 
ᓯᓚᑦᑐᔅᓴᖅᕕᓕᕆᓂᕐᒧᑦ, ᐱᓕᔾᔪᑎᖃᑦᑐᖅ 
ᐊᐱᖅᑯᑎᒋᓚᐅᖅᑕᕋᓂᒃ ᑕᐃᓐᓇ ᐊᕐᕚᓘᒃᑕᐅᖅ 
ᐊᐱᖅᑯᑎᒋᓚᐅᖅᑕᖓ, ᑕᐃᓐᓇ ᑕᓪᓗᕈᑎᐅᑉ 
ᖃᐅᔨᓴᖅᑕᐅᓂᖓ. 
 
ᒪᐃᔭᖁᑎᕗᑦ ᐅᓪᓛᖅ ᑲᑎᒪᖃᑎᒋᖅᑲᐅᒐᒃᑯ. 
ᑕᐃᒪᒎᖅ ᐃᖅᑲᓇᐃᔮᒃᓴᒥᒃ ᓴᖅᑭᑦᑐᖃᓚᐅᕐᖓᑦ 
ᐃᒃᐱᐊᖅᔪᒻᒥ ᐊᖑᓇᓱᒃᑏᓪᓗ, ᓄᓇᓕᒡᓗ, ᒪᐃᔭᓗ, 
ᑲᑎᒪᔭᖅᑐᖃᑕᐅᖅᑲᐅᒻᒪᑕ ᐃᓚᐅᔪᒪᒍᒪᔪᑦ. 
ᐊᖏᖃᑎᒌᑦᓱᑎᓪᓗᒎᖅ ᑕᒪᑐᒥᖓ ᑲᔪᓯᖁᔨᓇᑎᒃ. 
ᑖᒃᑯᐊᑦᑕᐅᖅ ᐃᓄᐃᑦ ᑲᑐᔾᔨᖃᑎᒌᖏᑦ 
ᑕᐃᒪᓐᓇᐃᖁᔨᖏᒥᒻᒪᑕᑦᑕᐅᖅ. 
 
ᐊᐱᖅᑯᑎᒐᓕ: ᐱᓕᕆᕕᓰ ᓈᓚᓚᖓᕙ ᓄᓇᓖᑦ 
ᖃᓄᐃᓕᐅᕈᑎᒋᖁᔭᖏᓐᓂᒃ? ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐱᓕᕆᐊᖃᑦᑐᖅ ᓯᓚᑦᑐᖅᓴᖅᕕᒻᒥᒃ, ᑖᓂᐅᓪ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖁᔭᓐᓇᒦᖅᐸᕋ 
ᐃᓲᒫᓘᑎᖓᓄᑦ, ᐊᐱᖅᑯᑎᖓᓄᓪᓗ. ᑕᒪᓐᓇ 
ᖄᑦᑎᑦᑎᖃᑦᑕᓂᒃᑯᑦ ᐃᖅᑲᒥᒃ ᖃᐅᔨᓴᕐᓂᖅ. 
 
ᑐᓴᖅᑎᑦᑎᒍᒪᒐᒪ ᒪᓕᒐᓕᐅᖅᑎᒥᒃ ᑕᐃᒪ 
ᐅᖃᖅᑲᐅᒐᒪ ᐅᑕᖅᑭᓚᖓᔪᒍᑦ ᑕᒪᒃᑯᐊ 
ᐋᔩᖃᑎᒌᓐᓂᓕᒫᑦ ᑭᓯᐊᓂ ᓴᖅᑭᓚᐅᖅᑎᓪᓗᒋᑦ. 
ᐊᒻᒪᓗ ᕿᒥᕐᕈᓛᕋᑦᑎᒍ ᑕᒪᒃᑯᐊ ᓄᓇᓖᑦ 
ᐅᖃᐅᓯᕆᔭᖏᑦ ᐃᓱᒫᓘᑎᖏᓪᓗ. ᑕᒪᓐᓇ 
ᖃᓄᐃᓕᐅᕆᐊᓛᕋᑦᑎᒍ ᐱᐊᓂᒃᐸᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪᑦᑕᐅᖅ ᐃᓚᖓ ᒐᕙᒪᒃᑯᓐᓂ 
ᓇᓗᓇᐃᖅᕕᐅᒍᒪᒐᓗᐊᕐᖓᑕ 
ᓇᒧᓐᖔᕙᓪᓕᐊᓕᕐᒪᖔᑕ 
ᓴᐳᔾᔭᐅᓯᒪᒋᐊᖃᖅᑐᓪᓗᐃᒃᑯᐊ. ᑖᒃᑯᐊ ᑐᓴᒐᔅᓴᑎᒍᑦ 
ᐅᖃᐅᓯᐅᕈᓘᔭᕐᒪᑎᓪᓗᖏᑦ. ᑖᒃᑯᐊ ᓄᓇᓖᑦ 
ᐃᓱᒫᓘᓚᐅᐸᓪᓕᐊᑐᐃᓐᓇᕐᖓᑕ. 
 
ᑖᒃᑯᐊ ᐃᒪᕐᒥᐅᑕᓕᕆᔨᒃᑯᓐᓄᑦ ᐱᓕᕆᐊᖑᒻᒪᑦ 
ᑲᔪᓯᑐᐃᓐᓇᕈᓐᓇᖅᑳ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ 
ᓄᓇᓖᓪᓘᓐᓃᑦ, ᓄᓇᕗᑦ ᒐᕙᒪᖏᓪᓘᓐᓃᑦ 
ᑕᒪᓐᓇᐃᓕᐅᖁᔨᓐᖏᒃᑲᓗᐊᖅᑲᑕ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᖓ 
ᐱᐅᔪᒻᒪᕆᒃ. ᑐᑭᓯᐅᒪᔭᒃᑯᓪᓕ, ᑭᓱᑐᐃᓐᓇᖅ  

ᖃᐅᔨᓴᖅᑐᖃᕐᓂᐊᖅᑲᑦ ᓄᓇᕗᒻᒥ, ᑖᒃᑯᓇᖓ 
ᓄᓇᑖᕈᑎᑎᒎᕐᓇᕐᒪᑦ. ᐊᒻᒪᓗ ᑕᐃᒃᑯᐊ 
ᐊᕙᑎᓕᕆᔨᒃᑯᓐᓂ ᑐᑭᒧᐊᑦᑎᑕᐅᔪᖅ ᑕᒪᓐᓇ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᒋᐊᕐᓗᒍ, ᑕᒫᓂ ᓄᓇᕗᒻᒥ ᒐᕙᒪᑐᖃᒃᑯᑦ 
ᐃᒪᖁᑎᖓᓂ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᔭᕗᑦ ᑕᒪᒃᑯᐊ ᓄᓇᒥ 
ᐃᒪᕐᒥᓗ ᓄᓇᕗᒻᒥ, ᐃᓚᖏᑦ ᑕᒫᓃᑦᑐᑦ ᐃᓚᖏᑦ 
ᑕᒫᓃᒐᑎᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖓᔪᐊᓐᓂ ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᕝᕗᖓ ᐃᓕᖅᑯᓯᐅᕙᑦᑐᒧᑦ NIRB-ᑯᑦ ᑕᐃᒃᑯᐊ 
ᐅᖃᖅᓯᒪᒻᒪᑕᒎᖅ ᐃᕝᕕ ᐃᓱᒪᖅᓱᕐᓂᐊᕋᕕᓪᓕ 
ᒥᓂᔅᑕᐅᓗᑎᑦ ᓯᓚᑦᑐᓴᕐᕕᒻᒧᑦ. ᑖᓐᓇ 
ᑲᔪᓯᓂᐊᕐᒪᖔᖅ ᑲᔪᓯᔾᔮᖏᒻᒪᖔᖅ. ᓱᓕᕙ? 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᔅᓱᒧᖓᓕ 
ᐃᓕᖅᑯᓯᐅᔪᒧᑦ ᑕᐃᒃᑯᐊ ᐅᖃᖅᓯᒪᔪᑦ. ᑕᐃᒃᑯᐊ  

ᐅᑎᖅᑎᔪᓐᓇᕐᒥᔭᒃᑲ ᑕᐃᒃᑯᓄᖓ ᑲᑎᒪᔨᐅᔪᓄᑦ 
ᑕᐃᒃᑯᐊ ᑲᑎᒪᖃᑎᖃᖃᑦᑕᓐᖑᓱᒻᒪᑕ 
ᑕᐃᒃᑯᓇᓐᖓᑦ. ᐄ, ᐃᓱᒪᖅᓲᑎᒋᔭᕋ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᑦ, 
ᒪᓕᒐᓕᐅᖅᑎ ᒥᔅᑕ ᓯᐊᓪ.  
 
ᐊᐱᖅᑯᑦ 375 - 3(2): ᖃᑦᑎᕆᔨᒃᑯᓐᓄᑦ 

ᐊᖓᔪᖅᑳᒃᓴᒥᒃ ᑎᒃᑯᐊᖅᓯᓂᖅ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᖅᑎ. 
 
ᒪᐃ 2010, ᓄᓇᕗᑦ ᒪᓕᒐᖏᓐᓂ 
ᐅᖃᖅᓯᒪᓚᐅᕐᖓᑕ ᑎᒃᑯᐊᖅᓯᓯᒪᓂᕋᖅᑐᑎᑦ 
ᖃᑦᑎᕆᔩᑦ ᐊᖏᔪᖅᑳᖓᓂᑦ ᐊᕐᕌᒍᒧᑦ ᐊᑕᐅᓯᕐᒧᑦ. 
ᐃᐊᑦ ᓯᐊᐱᑎᐅᕙᓪᓚᐃᔪᖅ. 
 
ᒥᓂᔅᑕᐅᔪᖅ ᐅᖃᕈᓐᓇᖅᑲ ᓴᖅᑮᓛᖅᑯᖃᐃ 
ᐃᖅᑲᓇᐃᔮᔅᓴᐅᔪᒥᑦ ᐃᓐᓄᖃᐃᓐᓇᕐᓂᐊᓕᕐᓗᓂ, 
ᐅᕝᕙᓘᓐᓃᑦ ᓄᖅᑲᖓᑎᑕᐅᓂᐊᖅᑲ. ᑖᒃᑯᐊ 
ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ 
ᐊᒥᒐᖅᑎᑦᑎᔾᔪᑎᖏᓐᓄᖅᑲᐃ ᑕᐃᒃᑯᐊ 
ᐊᑐᖅᑕᐅᕙᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᓂᕐᒧᑦ, ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ. 
ᐄ, ᓱᓕᔪᖅ. ᒥᔅᑕ ᓯᐊᐱᑎ ᑕᕝᕙᓂ 
ᑕᕝᕙᓃᓐᓂᐊᖅᑐᖅ ᐃᖅᑲᓇᐃᔮᒥᑦ ᑕᐃᓐᓇ 
ᐃᓐᓄᓪᓚᕆᓚᐅᓐᖏᓐᓂᖓᓂ 
ᐃᓐᓄᑦᑕᐅᓚᐅᓐᖏᓐᓂᖓᓂ ᐃᖅᑲᓇᐃᔮᖅ. 
ᖁᔭᓐᓇᒦᒃ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒪᒐᓗᐊᖅᑯᖓ ᒥᓂᔅᑕᐅᔪᖅ 
ᓇᓗᓇᐃᖅᓯᒋᐊᕐᓂᐊᖓᓪᓕ ᓱᒻᒪᑦ ᑕᐃᓐᓇ 
ᖃᑦᑎᕆᔨᒃᑯᑦ ᐊᖏᔪᖅᑳᖓ 
ᓄᖅᑲᖅᑎᑕᐅᓚᐅᕐᒪᖔᖅ. ᐃᒫᒃ ᐊᑕᐅᓯᐅᓐᖏᑦᑐᒥᑦ 
ᑐᓴᕐᓗᓂ ᐱᐅᒐᓗᐊᕐᖓᑦ. 
 
ᑭᓯᐊᓂᓕ ᐃᓱᒪᒻᒪᑕ ᑕᖅᑲᒃᑯᐊ ᒐᕙᒪᒃᑯᑦ ᑕᐃᓐᓇ 
ᓂᓪᓕᐊᓚᐅᕐᓂᖓᓄᑦ ᐱᐅᒋᔭᐅᓚᐅᓐᖏᒻᒪᑦ. 
ᑕᐃᒪᓕ ᖃᓄᖅ ᐊᔪᓐᖏᑦᑐᓂᑦ ᐱᔪᓐᓇᓂᐊᖅᐸ 
ᑖᔅᓱᒧᖓ, ᑕᐃᒫᒃ ᓄᖅᑲᖅᑎᑕᐅᒍᓐᓇᑎᓪᓗᒋᑦ 
ᐊᖏᔪᖅᑳᕆᔭᐅᔪᖅ ᖃᑦᑎᕆᔨᒃᑯᓐᓄᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ 
ᐊᐱᖅᑯᑎᖓ. ᑕᕝᕗᖓ ᓇᓗᓇᐃᖅᓯᑦᑎᐊᕈᒪᔪᖓ 
ᑭᒡᒍᓯᖓᓄᑦ. ᑕᐃᓐᓇ ᖃᑦᑎᕆᔨᒃᑯᑦ 
ᐊᖏᔪᖅᑳᕆᓚᐅᖅᑕᖓ ᓄᖅᑲᑦᑎᑕᐅᓚᐅᖅᓯᒪᔪᖅ 
ᑕᐃᒫᒃ ᓄᖅᑲᑦᑎᑕᐅᓂᕋᓚᐅᖅᑐᖅ. 
ᑕᐃᒪᐃᓕᓚᐅᖏᑦᑐᒍᑦ, ᑕᒪᒃᑯᓂᖓ 
ᐱᔾᔪᑎᖃᕐᓂᕋᓚᐅᖏᑦᑐᒍᑦ. 
 
ᐅᖃᐅᑎᒍᒪᓪᓗᒋᑦ ᑕᖅᑲᒃᑯᐊ ᐊᔪᓐᖏᑦᑐᑦ 
ᐱᓇᓱᐊᖃᑦᑕᖁᓪᓗᒋᑦ ᒐᕙᒪᒃᑯᓂᓪᓗ 
ᐃᑲᔪᖅᑐᖅᑕᐅᒐᔭᖅᑐᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒥᓲᒻᒪᑕ 
ᐃᖅᑲᓇᐃᔮᑦ ᒐᕙᒪᒃᑯᓐᓂ ᐋᓐᓂᐊᖅᑕᐅᓕᒪᓂᕐᒧᑦ 
ᐊᑦᑕᓇᖅᑕᐃᓕᒪᓂᕐᒧᓪᓗ ᖃᐅᔨᓴᖃᑦᑕᕆᐊᖃᑦᑐᑦ.  

ᑖᓐᓇᓕ ᒥᓂᔅᑕ ᖃᓄᖅ ᐊᕙᒃᑯᑎᖃᕈᓐᓇᖅᐸ 
ᑕᒪᒃᑯᐊ ᖃᐅᔨᓴᖅᑎᐅᔪᑦ ᓄᖅᑲᑦᑎᑕᐅᒐᔭᓐᖏᒻᒪᑕ 
ᐃᒫᒃ ᓇᓗᓇᐃᖅᓯᑉᐸᑕ ᐊᑲᐅᖏᓕᐅᕈᑕᐅᔪᓂᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᖅᑐᒍ. ᐅᖃᐅᑎᑦᑎᐊᕈᒪᔭᕋ 
ᒪᓕᒐᓕᐅᖅᑎᐅᔪᖅ 
ᓄᖅᑲᑦᑎᑕᐅᔪᖃᓚᐅᖅᓯᒪᖏᑦᑐᖅ ᐃᒫᒃ 
ᐱᑦᑎᐊᕐᓂᖓᓄᑦ ᐱᓕᕆᐊᒃᓴᖓᓄᑦ. 
ᑕᐃᒪᐃᓕᖓᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐱᖓᔪᐊᓂ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᐄ, ᖃᐅᔨᒪᒐᓗᐊᖅᑐᖓ ᒐᕙᒪᒃᑯᑦ 
ᐱᑦᔪᑎᖃᑦᑎᐊᑐᔅᓴᐅᔪᑦ. ᑕᐃᓐᓇ ᖃᑦᑎᕆᔨᒃᑯᑦ 
ᐱᓕᕆᓚᐅᕐᓂᖓᓄᑦ ᒥᓂᔅᑕᐅᔪᖅ 
ᐋᖅᑭᒋᐊᕆᔪᒫᓐᓂᐊᖅᑳ ᐃᑭᑦᑕᐃᓕᒪᑎᑦᑎᓂᕐᒧᑦ 
ᐱᖁᔭᕐᒧᑦ? ᑕᐃᒪᐃᓐᓂᐊᖅᑲᑦ ᖃᖓ ᓴᖅᑭᓛᖅᑲ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): 
ᓇᓗᓇᐃᕆᐊᒃᑲᓂᕐᓕᐅᒃ ᑖᓐᓇ ᐊᐱᖅᑯᑎᖓ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑖᓐᓇ 
ᐊᐱᖅᑯᑎᒋᔭᐃᑦ ᓇᓗᓇᐃᕆᐊᒃᑲᓐᓂᓚᐅᕐᕈᒃ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᑦ 
ᐱᑦᔪᑎᖃᑦᑎᐊᑐᔅᓴᐅᓚᐅᖅᑐᖅ 
ᓄᖅᑲᑦᑎᑕᐅᓂᖓᓄᑦ ᑕᐃᓐᓇ. 
ᐱᑦᔪᑎᒋᓚᐅᖅᑕᔅᓴᕆᔭᖓ ᑖᓐᓇᖃᐃ 
ᐃᑭᑦᑕᐃᓕᒪᑎᑦᑎᓂᕐᒧᑦ ᐱᖁᔭᕐᒥᒃ. ᑖᓐᓇᖃᐃ  

ᐊᓯᔾᔨᖅᑕᐅᔪᒫᓐᓂᐊᖅᐸᑦ ᐋᖅᑭᒋᐊᖅᑕᐅᓂᐊᖅᐸ 
ᖃᖓᐅᒐᔭᖅᐸ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᐅᖃᖅᑏ, 
ᑖᓐᓇ ᐅᖃᐅᓯᕆᔭᖓ ᓄᖅᑲᑦᑎᑕᒥᓂᐅᓂᕋᖅᑐᒍ. 
ᐅᖃᖅᑏ, ᑕᐃᓐᓇ ᓄᖅᑲᑎᑦᑎᓚᐅᖏᑦᑐᒍᑦ 
ᐱᔨᑦᑎᐊᕐᓂᖓᓄᑦ. 
 
ᑖᓐᓇ ᐃᑭᑦᑕᐃᓕᒪᑎᑦᑎᓂᕐᒧᑦ ᐱᖁᔭᖅ 
ᐋᖅᑭᒃᓯᒪᔪᖅ ᓇᓗᓇᐃᖅᓯᒪᑦᑎᐊᖅᑐᖅ ᐊᒻᒪᓗ 
ᒪᓕᒃᑕᐅᓪᓗᓂ. ᒫᓐᓇᒫᒃᑯᑦ ᐊᓯᔾᔨᕐᓂᐊᖅᑐᒋᖏᑕᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ, 
ᒥᔅᑕ ᐅᑲᓕᖅ. 
 
ᐊᐱᖅᑯᑦ 376 - 3(2): ᐋᓐᓂᐊᓯᐅᖅᑎᐅᓂᒃᓴᒧᑦ 

ᐃᓕᓐᓂᐊᖅᑏᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ 
ᐊᐱᕆᔪᒪᓕᕐᒥᔭᕋ ᒥᓂᔅᑑᔪᖅ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ. 
 
ᖁᕕᐊᓱᖃᑎᒋᑦᑎᐊᖅᑲᐅᔭᕋ ᑖᓐᓇ 
ᓇᓗᓇᐃᖅᓯᖃᐅᒻᒪᑦ ᐱᔭᕇᖅᐸᓪᓕᐊᔪᑯᓗᓐᓂᒃ 
ᑖᒃᑯᓂᖓ ᐋᓐᓂᐊᓯᐅᖅᑎᕈᕋᓱᒃᑐᓄᑦ. ᐊᒻᒪᓗ ᑖᒃᑯᐊ 
ᐅᓄᕐᓂᖅᓴᑯᓘᔮᖅᑐᑦ ᑭᒡᒐᑐᖅᑐᒋᑦ 
ᖁᕕᐊᒋᑦᑎᐊᖅᑲᐅᔭᒃᑲ ᐱᔭᕇᖅᑐᑯᓗᐃᑦ. 
ᑐᓴᕐᓇᖃᐅᓪᓗᓂ ᑖᒃᑯᐊᒎᖅ ᑕᓪᓕᒪᐃᑦ 
ᐱᔭᕇᓐᓂᐊᕐᖓᑕ ᑕᒫᓂ 
ᐋᓐᓂᐊᓯᐅᖅᑎᕈᓐᓂᐊᖅᑐᑎᒃ. 
 
ᑭᓯᐊᓂᓕ ᐊᐱᕆᔪᒪᓕᕐᒥᔭᕋ ᑖᓐᓇ ᒥᓂᔅᑑᔪᖅ 
ᖃᑦᑎᑦ ᐃᓕᓐᓂᐊᕐᓕᕐᒪᖔᑕ ᓯᕗᓂᒃᑎᓐᓂ, ᖃᑦᑎᑦ 
ᐱᔭᕇᖅᕕᒃᓴᖃᕐᓂᐊᕐᒪᖔᑕ ᐊᕐᕌᒍᒋᓛᖅᑕᑎᓐᓂ 
ᐊᒻᒪᓗ ᖃᐅᔨᒪᓇᕐᒪᖔᑦ ᖃᑦᑎᑦ 
ᐱᒋᐊᕈᓱᓐᓂᐊᕐᒪᖔᑕ ᑕᒫᓂ ᐊᕐᕌᒍᓂᐊᖅᑐᒥ?  

ᑖᒃᑯᐊ ᓯᕗᓪᓕᕐᒥ ᐊᐱᖅᑯᑎᒋᑲᐃᓐᓇᕈᒪᔭᒃᑲ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑑᔪᖅ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ, 
(ᑐᓵᔨᑎᒍᑦ) ᒥᓂᔅᑕ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑕᐃᒪ ᐅᑭᐅᖅ ᑲᑎᒪᓪᓗᑕ, ᐅᑭᐊᔅᓵᕐᓗ ᑲᑎᒪᓪᓗᑕ 
ᑕᐃᒃᑯᐊ ᐱᒋᐊᕋᒥᒃ ᐃᓕᓐᓂᐊᖅᑐᑦ ᑕᐃᒃᑯᐊ, ᑖᒃᑯᐊ 
ᐅᑭᐅᓂᓪᓗ ᑎᓴᒪᓃᑦᑐᑦ ᑖᒃᑯᐊ ᐱᐊᓂᖅᑳᔪᔪᑦ. 
ᑕᐃᒃᑯᐊᓕ ᐱᒋᐊᓕᓵᖅᑐᓂᒃ ᐅᑭᐅᖅ 
ᐅᓂᒃᑳᓚᐅᖅᓯᒪᓪᓗᖓ 15-16-ᖑᓚᐅᖅᓯᒪᔫᒐᓗᐊᑦ. 
ᑭᓯᐊᓂ ᖃᐅᔨᒪᔪᐃᓐᓇᐅᒐᑦᑕ ᐃᓚᖏᑦ ᑕᐃᒃᑯᐊ 
ᐃᓕᓐᓂᐊᕐᕆᐊᖅᑐᕕᓃᑦ 
ᐊᓂᒎᑎᔪᐃᓐᓇᐅᖃᑦᑕᖏᒻᒪᑕ. ᑕᐃᒪᐃᒻᒥᒻᒪᑕ 
ᑕᐃᒃᑯᐊ.  
 
ᐅᖃᖅᑏ, ᐅᖃᕈᒪᒐᓗᐊᖅᑐᖓ ᐃᒫᒃ: ᑕᐃᒃᑯᐊ 
information ᓄᑖᖑᔾᔫᒥᔪᑦ ᐱᓚᐅᕐᓗᒋᑦ, ᑖᒃᑯᐊ 
ᖃᑦᑎᐊᓚᖅᑖᕐᒪᑕ ᐃᓚᖏᑦ ᑕᐃᒃᑯᐊ 
ᐅᓂᒃᑲᐅᑎᒋᒃᑲᓐᓂᐊᕈᒪᓛᖅᑕᒃᑲ. ᒫᓐᓇ ᐃᓚᖏᑦ 
ᐃᓚᖓᖅᓯᒪᓕᕐᒪᑕ ᑕᐃᒃᑯᐊ ᐅᑭᐊᒃᓵᖅ 
ᐱᒋᐊᓚᐅᖅᓯᒪᔪᑦ ᑕᕝᕗᖢᖓ ᑎᑭᑦᑐᒍ. ᑕᐃᒫᒃ 
ᑭᓯᐊᓂ ᐅᖃᕈᓐᓇᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᑦ 
ᐃᓚᒋᐊᕈᑦ ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᖁᕕᐊᓱᖅᑲᐅᔪᖓᓗ ᑖᒃᑯᐊ ᐃᓚᖏᑦ 
ᐃᖅᑲᓇᐃᔭᕐᓂᐊᖅᑐᑯᓗᐃᑦ ᑕᒫᓂ ᓄᓇᑦᑎᓐᓂ 
ᐊᒻᒪᓗ ᓄᓇᕗᒻᒥ. ᑕᐃᒫᒃ ᑭᓯᐊᓂᑦᑕᐅᖅ 
ᑐᓴᕐᓇᖃᑦᑕᒥᒻᒪᑦ ᑖᒃᑯᐊ ᐱᔭᕇᖅᓯᒪᓕᖅᑐᑦ ᑕᒫᓂ 
ᓄᓇᕗᒻᒥ ᐃᖅᑲᓇᐃᔭᕈᓐᓃᖃᑦᑕᕐᖓᑕ 
ᓯᓚᑎᖔᑦᑎᓐᓄᑦ. ᐃᒫᒃ 
ᐋᓐᓂᐊᓯᐅᖅᑎᐅᓕᖅᐸᑦᑐᑎᑦ ᑕᒫᓂ 
ᐊᑑᑎᖃᕐᓂᖅᓴᐅᕕᔾᔪᐊᕋᓗᐊᖅᑎᓪᓗᒋᑦ. 
 
ᑖᓐᓇ ᐊᐱᕆᒃᑲᓐᓂᕈᒪᓕᕐᒥᔭᕋ ᒥᓂᔅᑕᐅᔪᖅ. ᑖᓐᓇ 
ᐃᓇᓚᐅᖅᓯᒪᒐᑦᑎᒍᑦ ᐊᖏᕈᑎᓂᑦ ᑖᒃᑯᐊ  

ᐊᖏᖅᑎᖃᑦᑕᕐᓗᑎᒍᑦ ᐃᓕᓐᓂᐊᕇᖅᑎᑕᑯᓗᑉᐳᑦ 
ᑕᒫᓂ ᓄᓇᕗᒻᒥ ᐃᖅᑲᓇᐃᔭᖁᓪᓗᑎᒍᑦ. ᑖᓐᓇ 
ᖃᓄᐃᓕᖓᓕᕐᒪᖔᑦ ᐊᐱᖅᑯᑎᒋᔪᒪᓕᕐᒥᔭᕋ 
ᒥᓂᔅᑑᔪᒧᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᑖᓐᓇ ᐊᐱᖅᑯᑎᒋᔭᖓ ᑐᑭᓯᓇᑦᑎᐊᖅᑐᖅ. ᑭᓯᐊᓂ 
ᐱᔭᕆᐊᑭᑦᑑᖏᒻᒥᒻᒪᑦ ᑖᓐᓇ ᑲᓇᑕᒥ, ᓲᕐᓗ 
ᐃᓄᖁᑎᕗᑦ ᓇᓂᑐᐃᓐᓈᕈᑎᑦ ᐃᓕᓐᓂᐊᕆᐊᖃᕐᒪᑕ 
ᐃᓕᓐᓂᐊᕈᓐᓇᕆᐊᖃᕐᖢᑎᓪᓗ, ᐊᒻᒪᓗ ᐊᒥᓱᑦ 
ᑕᐅᓄᖓ ᐃᓕᓐᓂᐊᕐᖢᑎᑦ 
ᐊᖏᖃᑎᒌᔾᔪᑎᖃᖃᑦᑕᕐᒪᑕ College-ᑯᓪᓗ 
Department Education-ᑯᓪᓗ 
ᐃᖏᑲᔪᖅᑎᒌᓚᖓᓪᓗᑎᑦ. ᐊᒻᒪᓗ ᑕᐃᒃᑯᐊ 
ᒪᓕᒐᖅᑕᖃᖅᑐᓂ ᓇᒧᑐᐃᓐᓇᖅ 
ᐃᖅᑲᓇᐃᔭᕆᐊᕈᒪᒍᑎ ᐃᖅᑲᓇᐃᔭᕆᐊᕈᓐᓇᖅᖢᑎᑦ 
ᑲᓇᑕᒥ. 
 
ᑖᓐᓇ ᐱᔾᔪᑎᒋᓪᓗᒍ ᐱᔭᕆᐊᑭᑦᑑᖏᓐᓂᖓ 
ᐱᐊᓂᒃᓯᒪᖏᑕᕗᑦ. ᑭᓯᐊᓂᓕ ᐅᓪᓗᒥ ᑕᐃᒃᑯᐊ 
ᑕᐅᑐᖅᑲᐅᔭᕗᑦ ᒫᓂ ᐱᐊᓂᑦᑎᓪᓗᒋᑦ, ᓲᕐᓗ 
ᐅᑭᐅᓄᑦ ᓯᑕᒪᓄᑦ ᐱᐊᓂᒻᒪᑕ 
ᐃᖅᑲᓇᐃᔭᓚᖓᔪᐃᓈᕐᓂᖏᑦ ᑕᐅᑐᖅᑲᐅᓪᓗᑎᒍᑦ. 
ᐊᒻᒪ ᑕᐃᓐᓇ ᐊᖏᔪᖅᑳᕆᔭᕗᑦ nursing 
recruitment officer-ᒋᔭᕗᑦ, ᕗᕆᐊᑦ ᒫᓐᑎᐱᐊᑦ, 
ᑕᒫᓃᖃᑕᐅᖅᑲᐅᓪᓗᓂ. ᑕᐃᓐᓇ 
ᓇᓗᓇᖅᑲᐅᖏᑦᑐᖅ ᑎᒍᐊᓂᔅᒥᒪᔭᖏᑦ 
ᐃᖅᑲᓇᐃᔭᓚᖓᓪᓗᑎᑦ ᓄᓇᕗᒻᒥ.  
 
ᑕᐃᒪ Voluntarily ᐃᖅᑲᓇᐃᔭᕈᒪᒍᓐᓇᖅᑐᑎᑦ 
ᐱᐅᔪᖅ, ᑭᓯᐊᓂᓕ, ᐅᖃᖃᑎᒋᓚᖓᔭᒃᑲ ᓱᓕ 
ᑖᒃᑯᐊ ᐱᐊᓂᔅᓯᒪᖏᑦᑐᒍᑦ Department 
Education-ᑯᓪᓘᑕ, ᐃᓕᓐᓂᐊᖅᑐᓕᕆᔨᑦ. ᑕᐃᒃᑯᐊ 
Grants-ᓂ ᑐᓂᔭᐅᖃᑦᑕᖅᑲᑕ ᐃᓚᖏᑦ, ᐃᒻᒪᖃ 
commitment-ᖃᕋᔭᕐᓂᖏᓐᓂᑦ ᐆᑦᑐᕈᓐᓇᖅᑐᒍᑦ. 
ᒫᓐᓇᒧᑦ ᑭᓯᐊᓂ ᑎᑭᑦᑐᒍ ᓱᓕ ᑕᕝᕗᖓᒧᑦ 
ᑎᑭᐅᑎᓪᓚᕆᖏᓇᑦᑕ. ᐅᑭᐅᖅ  

ᑐᐊᕕᕐᓇᖅᔪᑎᓕᕆᔨᕗᑦ ᐊᒥᓱᒐᓚᐅᖏᓐᓇᕐᖓᑕ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᑦ 
ᐃᓚᒋᐊᕈᑦ, ᖁᔭᓐᓇᒦᒃ ᒥᔅᑕ ᐅᑲᓕᖅ. ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᐸᓐᓂᖅᑑᒧᑦ ᒪᓕᒐᓕᐅᖅᑎ, ᒥᔅᑕ 
ᖁᒻᒧᐊᑦᑐᖅ.  
 
ᐊᐱᖅᑯᑦ 377 - 3(2): ᐸᕐᓇᐅᑎᑦ 

ᐋᓐᓂᐊᕕᑐᖃᕐᒧᑦ ᐸᓐᓂᖅᑑᒥ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐊᐱᕆᔪᒪᔭᕋᓕ ᑖᓐᓇ ᒥᓂᔅᑕᐅᔪᖅ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ, (ᑐᓵᔨᑎᒍᑦ) ᒥᓂᔅᑕ ᓗᐊᓐ 
ᑯᓱᒐᖅ. 
 
(ᑐᓵᔨᒃᑰᕈᓐᓃᖅᑐᖅ) ᑕᐃᒪᐃᓛᑦ ᓄᓇᑦᑎᓐᓂ 
ᐸᓐᓂᖅᑑᒥᑦ ᓂᓪᓕᐅᑎᒋᕙᔪᒻᒥᔭᕗᑦ 
ᑐᓴᒐᓚᔅᓯᒪᓕᖅᑐᓯ ᐋᓐᓂᐊᕕᔅᓴᐅᓂᐊᓚᐅᖅᓯᒪᔪᖅ 
ᑕᖅᑮᑦ 16-ᖑᕙᓪᓚᐃᔪᑦ ᐱᔭᕇᖅᓯᒪᓕᖅᑎᓪᓗᒋᑦ 
ᒪᑐᐃᓛᓕᑕᐃᓐᓇᕐᖓᑦ. ᑖᓐᓇ ᑕᖅᑭᕗᑦ 
ᓄᖑᓕᖅᑲᖅᑲᐃ ᑖᓐᓇ ᐊᑐᖅᑕᐅᒋᐊᓕᕐᓗᓂ 
ᐊᑐᖅᑕᐅᑦᑎᐊᓛᓕᕐᖓᑦ ᐃᓄᖃᑦᑎᐊᕐᓗᓂᓗ. ᑖᓐᓇ 
ᖁᕕᐊᓇᖅᑐᖅ ᐅᑕᖅᑮᓇᖅᑕᕋᓗᐊᕗᑦ ᑭᓯᐊᓂ 
ᒪᑐᐃᑦᑎᐊᓛᕐᖓᑦ ᑖᓐᓇ ᖁᕕᐊᓇᕐᓂᓴᒻᒪᕆᐅᒻᒥᔪᖅ 
ᐊᑐᓛᓕᕋᑦᑎᒍᑦ. 
 
ᑖᓐᓇᓕ ᐊᐱᖅᑯᑎᒋᔪᒪᔭᕋ ᐊᐱᕆᔭᐅᓯᒪᕙᓪᓚᐃᒻᒪᑦ 
ᕼᐊᒻᓚᒃᑯᓐᓂᑦ ᓄᓇᑦᑎᓐᓂ. ᑖᓐᓇ 
ᐋᓐᓂᐊᕕᑐᖃᐅᓚᐅᖅᑐᖅ, ᐃᓄᓕᐅᒐᓗᐊᖅ ᓱᓕ 
ᓇᔪᖅᑕᐅᒐᓗᐊᖅ ᓱᓕ 
ᐃᒋᑕᐅᑐᐃᓐᒻᓇᖁᔭᐅᖏᑦᑎᐊᕋᓗᐊᕐᖓᑦ 
ᓄᓇᑦᑎᓐᓂᑦ ᐱᕕᑭᒃᓯᕕᔾᔪᐊᕋᑦᑕ ᒪᑯᓂᖓ 
ᐊᓪᓚᕕᔅᓴᕈᔪᓐᓂᑦ. ᐱᓗᐊᖑᐊᖅᑐᖅ 
ᐃᓪᓗᓕᕆᔨᒃᑯᑦᑕᐅᖅ ᐊᓪᓚᕕᖃᕐᖓᑕ 
ᐊᖏᕐᕋᕆᔭᓪᓚᑦᑖᔅᓴᔭᒥᑦ. 
 
ᐊᓂᐸᑦᑕ ᓇᔪᖅᑕᖏᓪᓗ 
ᑕᐃᒪᓐᓇᐅᒐᔭᕋᓗᐊᕆᓪᓗᓂ ᓇᑎᖃᖅᑐᓂᖃᐃ 
ᐱᖓᓱᓂᑦ ᑕᐃᒫᒃ ᐊᒡᒍᑐᖅᓯᒫᖅᔪᑦᑐᑦ ᑕᑉᐸᐅᖓ 
ᐊᓪᓚᕕᖃᕐᒥᒻᒪᑕ ᐊᒻᒪᓗ ᑎᒥᐅᔪᑦ 
ᖃᑎᑲᓪᓚᒻᒪᕇᒃᑭᐊ ᐱᓗᐊᖑᐊᖅᑐᑎᑦ 
ᐃᒻᒥᓃᖅᑕᐃᓕᓂᕐᒧᑦ, mental health, youth, 
elders, ᑖᒃᑯᐊ ᑎᒥᒐᓚᐃᑦ ᓄᓇᑦᑎᓂᑦ 
ᑭᓱᑐᐃᓐᓇᕐᒥᑦ ᑕᒪᓯᕿᒻᒪᑕ ᑖᔅᓱᒥᖓᔅᓴᐃᓐᓇᖅ 
ᐃᓚᖓᒍᑦ ᑲᑐᔾᔨᖃᑎᒌᑦᑎᐊᕈᑎ  

ᐱᓕᕆᓯᓐᓈᕋᓗᐊᖅᑐᑎᑦ. ᐊᑕᐅᓯᕐᒨᕈᑎᒃ 
ᐱᓕᕆᑦᑎᐊᓂᖅᓴᐅᒐᔭᖅᑑᑎᒋᓪᓗᑎᑦ. 
 
ᑖᓐᓇ ᐃᓪᓗ ᑕᐃᒪᑦᑐᓄᑦ ᑖᒃᑯᓄᖓ 
ᐊᑐᖅᑕᐅᒍᓐᓇᖅᓯᖁᒐᓗᐊᕋᑦᑎᒍᑦ ᐃᓚᖏᑦ ᑖᒃᑯᐊ 
ᓇᔪᕐᖓᑕ ᐃᓪᓗᓂᑦ ᐃᒪᖃᑦᑎᐊᖏᑦᑐᓂᑦ 
ᐃᖏᕋᑎᐊᖅᑐᓂᑦ ᖁᕝᕕᖃᑦᑎᐊᓚᕆᑦᑐᑯᓘᖏᑦᑐᒥᑦ 
ᐃᓚᖏ ᐊᓪᓛᑦ ᑕᐃᒪᐃᑦᑐᒦᒻᒪᑕ. ᑖᓐᓇ 
ᐊᑐᖅᑕᐅᒍᓐᓇᕋᔭᕐᒪᖔᑦ ᓇᔪᖅᑕᐅᒍᓐᓃᖅᑲᖅ 
ᑖᒃᑯᓄᖓ ᐋᓐᓂᐊᖅᑐᓕᕆᔨᒃᑯᓐᓂ ᓄᓇᑦᑎᓐᓄᖔᖅ 
ᑐᓂᔭᐅᓗᓂ ᑖᒃᑯᓇᓐᖓᑦ ᑎᒥᐅᔪᓂᒃ 
ᐊᔾᔨᒌᓐᖏᑦᑐᓂᒃ ᐊᑐᖅᑕᐅᔪᓐᓇᖅᓯᒐᔭᖅᑑᑎᒋᒐᒃᑯ. 
ᑖᔅᓱᒧᖓᖃᐃ ᖃᐅᔨᒋᐊᖅᓯᒪᕙ ᑖᓐᓇ ᒥᓂᔅᑑᔪᖅ 
ᒐᕙᒪᓕᕆᔨᒃᑯᓐᓄᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒻᒧᐊᒃᑐᖅ. 
ᒥᓂᔅᑕᐅᔪᖅ ᓄᓇᓕᓐᓄᑦ ᒐᕙᒪᓕᕆᓂᒻᒧᑦ 
ᐱᔨᑦᑎᕋᓐᓂᒧᓪᓗ, ᐊᖓᔪᖅᑳᖅ ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᑉᓱᒥᖓ ᐊᐱᕆᒐᕕᑦ. 
ᖁᕕᐊᓱᖃᑎᒋᕙᒋᑦ ᐸᓐᓂᖅᑑᒻᒥᐅᓪᓗ ᓄᑖᒥᒃ 
ᐋᓐᓂᐊᕐᕕᒻᒧᑦ ᐃᑎᓐᓂᐊᓕᕋᔅᓯ. ᑭᓯᐊᓂ ᑖᓐᓇ 
ᐊᐱᖅᑯᑎᒋᔭᐃᑦ ᐊᐱᖅᑯᑎᑦᑎᐊᕙᒃ. 
 
ᑕᒪᒃᑯᐃᓛᒃ ᓄᑖᑦ ᐃᒡᓗᒃ ᓇᑉᐸᖅᑕᐅᔭᕌᖓᑕ 
ᒐᕙᒪᒃᑯᑦ ᐱᖁᑎᖏᑦ, ᐊᑐᖅᑕᐅᕙᓚᐅᖅᓯᒪᔪᑦ 
ᓱᓇᒧᑦ ᐊᑐᕆᐊᖃᒻᒪᖔᑕ ᐊᑐᕆᐊᖃᓐᓂᐊᓕᒻᒪᖔᑕ 
ᐊᑐᒐᔅᓴᐅᒻᒪᖔᑕᓗ ᐃᓱᒪᓕᐅᕆᐊᖃᓲᖑᒐᑦᑕ. 
ᑖᒃᑯᐊ ᒪᓕᒐᐃᑦ ᐊᑐᖅᐸᒃᑕᕗᑦ ᑕᒪᑐᒪ ᒥᒃᓵᓄᑦ 
ᐃᒪᓐᓇᐃᑦᑑᒻᒪᑕ ᓲᕐᓗ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐊᑐᖅᑕᐅᓂᐊᕈᓐᓃᖅᐸᑦ ᖃᐅᔨᒋᐊᓚᐅᓪᓗᑕ 
ᐊᓯᖏᓐᓄᑦ ᐃᒻᒪᖄ ᐋᓐᓂᐊᖅᑐᓕᕆᓂᐅᑉ ᐃᓗᐊᒍᑦ 
ᐅᕝᕙᓘᓐᓃᑦ ᐊᓯᖏᓐᓄᑦ ᒐᕙᒪᒃᑯᑦ ᐃᓗᐊᓃᑦᑐᓄᑦ 
ᐊᑐᖅᑕᐅᔪᓐᓇᕋᔭᒻᒪᖔᑦ.  
 
ᐊᑐᒐᔅᓴᐅᒃᑲᓐᓂᕋᔭᒻᒪᖔᓪᓘᓐᓃᑦ ᒪᒃᑯᐊ 
ᕿᒥᕐᕈᔭᐅᓚᐅᖅᖢᑎᒃ, ᐅᖃᖃᑎᒋᓪᓗᑎᒍᓪᓗ 
ᑕᒪᒃᑯᐊ ᕼᐋᒻᓚᑦ ᑐᓂᔾᔪᑕᐅᔪᓐᓇᖅᓯᓕᓴᓲᖑᒻᒪᑦ 
ᑕᐃᑰᓇ. ᒪᓕᒐᖅᑕᖃᐅᒻᒪᓂᓛᒃ ᖃᓄᖅ 
ᐋᓐᓂᐊᕝᕕᕕᓂᓪᓘᓐᓃᑦ ᐃᓕᓐᓂᐊᕝᕕᓪᓘᓐᓃᑦ,  

ᓱᓇᕕᓂᖅ ᐊᑐᒐᔅᓴᓐᖑᕈᓐᓇᒻᒪᖔᑦ ᑭᓇᒧᑦ. ᑕᐃᒃᑯᐊ 
ᒪᓕᓪᓗᑎᒍᑦ ᑕᒪᓐᓇ ᕿᒥᕐᕈᓂᐊᖅᐸᕗᑦ, 
ᐅᖃᖅᑎᑦᑎᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᖁᒻᒧᐊᒃᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪᓗ 
ᖁᔭᓐᓇᒦᒃ ᒥᓂᔅᑐ ᑭᐅᑦᑎᐊᕋᕕᖓ. ᑕᐃᒪᖃᐃ 
ᑕᒪᓐᓇ ᖃᖓᐸᓗᒃ ᑕᒪᓂᐅᓐᓃᑦ ᐊᕐᕌᒍᑦᑎᓐᓂ 
ᐱᓕᕆᐊᖑᓂᐊᒻᒪᖔᑦ ᐃᓱᓕᕝᕕᖃᖅᑑᔭᓐᖏᑉᐸᑦ 
ᐊᕗᖓᑰᔨᑐᐃᓐᓇᓐᓂᐊᒻᒥᔪᖅ ᖃᐅᔨᒪᒐᒃᑯ. 
ᐅᖃᐅᑎᔪᓐᓇᖅᐹᖓᖃᐃ ᖃᖓᐸᓗᒃ 
ᑐᓴᖅᑎᑦᑎᔪᓐᓇᕋᔭᕐᒪᖔᑦ ᑖᔅᓱᒪ ᒥᔅᓵᓄᑦ 
ᓄᓇᑦᑎᓐᓂᒥᐅᑕᓂᒃ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒻᒧᐊᒃᑐᖅ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᑎᔩ, ᖁᔭᓐᓇᒦᒡᓗ ᑕᒪᑐᒧᖓ 
ᐊᐱᕆᒃᑲᓐᓂᕋᕕᑦ. ᑐᓴᐅᒪᑎᒋᐊᓐᓂᐊᖅᐸᒋᑦ ᑕᒪᑐᒪ 
ᒥᒃᓵᓄᑦ ᒪᐃᔭᒋᔭᓯᓗ ᑐᓴᐅᒪᑎᒋᐊᓐᓂᐊᖅᐸᒃᑲ 
ᖃᓄᖅ ᑕᒪᓐᓇ ᐱᓕᕆᐊᖑᓂᐊᒻᒪᖔᑦ. ᑕᒡᕙᓂ 
ᑕᖅᑭᒥᒃ ᐱᓕᕆᐊᖑᓂᐊᖅᑑᓐᓂᖅ 
ᐊᔪᑐᐃᓐᓇᖅᐳᖓ, ᑭᓯᐊᓂ ᖃᓄᖅ 
ᑐᐊᕕᓐᓇᖅᑎᒋᔪᒥᒃ ᑕᒪᒃᑯᐊ 
ᐱᓕᕆᐊᖑᕙᓪᓕᐊᓂᐊᒻᒪᖔᑕ ᓴᖅᑭᑉᐸᓪᓕᐊᓕᖅᐸᑕ 
ᑐᓴᐅᒪᑎᔅᓯᐊᓐᓂᐊᖅᐸᒋᑦ ᑎᑎᖅᑲᑎᒍᑦ 
ᐅᖃᓘᑎᑎᒍᓪᓘᓐᓃᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᖁᔭᓐᓇᒦᒃ ᒥᔅᑕ 
ᖁᒻᒧᐊᒃᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᒻᒧᑦ 
ᒪᓕᒐᓕᐅᖅᑎ, ᒥᔅᑕ ᓂᐅᖏᐅᖓᓐ. 



ᕿᑎᖅᑰ, ᔫᓂ 3, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᐃᓂᖅ ᐊᓐᓂᑭᑦᑐᕐᕕᓐᓄᑦ 
(ᓂᖏᐅᖓᓐ) 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᓂᐊᖅᑕᕋ 
ᑐᕌᖅᑎᒍᒪᓪᓗ ᒥᓂᔅᑕᐅᔪᒧᑦ ᑖᒃᑯᓄᖓ ᓄᓇᓕᓐᓄᑦ 
ᒐᕙᒪᒧᓪᓗ ᐱᔨᑦᑎᕋᓐᓂᒻᒧᑦ. ᐊᕐᕕᐊᓪᓗ ᓴᓪᓖᓪᓗ 
ᓯᑯᓐᖑᐊᖑᖏᑦᑐᒥᒃ ᓯᐊᕐᕆᔮᕝᕕᒻᒥᑦ 
ᖃᐅᔨᓴᖅᑕᐅᓂᐊᓚᐅᒻᒪᑕ. 
ᖃᐅᔨᓴᖅᑕᐅᓚᐅᒻᒪᑕᐃᓛᒃ ᐅᑭᐅᖅ. ᑕᒪᓐᓇ 
ᐊᑭᑭᓐᓂᖅᓴᐅᓗᒍ ᑖᒃᑯᐊ 
ᓯᐊᕐᕆᔮᕝᕕᐅᖃᑦᑕᖅᑐᐃᓂᓛᒃ ᑕᐃᒪᐃᑦᑐᓂᒃ 
ᐱᑖᖅᑎᑕᐅᔫᓪᓗᐊᑳᓪᓚᒐᔭᒻᒪᖔᑎᒃ 
ᖃᐅᔨᓴᕈᑕᐅᓯᓐᓇᓪᓗᑎᒃ. ᑕᒪᓐᓇ ᐅᑉᓗᒥ 
ᓇᒦᓕᒻᒪᖔᑦ ᒥᓂᔅᑕ ᐊᐱᕆᔪᒪᔭᕋ ᑖᒃᑯᐊ ᒥᒃᓵᓄᑦ. 
ᖁᔭᓐᓇᒦᒃ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑑᔪᖅ 
ᓄᓇᓕᓐᓂᑦ ᒐᕙᒪᓕᕆᓂᒻᒧᑦ ᒐᕙᒪᒃᑯᓪᓗ 
ᐱᔨᑦᑎᕋᖅᑎᖏᓐᓄᑦ, ᒥᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᕕᐊᓇᖅ. 
ᖁᔭᓐᓇᒦᒡᓗ ᐊᐱᕆᒐᕕᑦ ᑕᒪᑐᒪ ᒥᒃᓵᓄᑦ. ᑕᐃᒪ, 
ᐅᑭᐅᖅ ᑲᑎᒪᑎᓪᓗᑕ ᓴᖅᑭᓚᐅᕋᑉᑎᒍ ᑖᒃᑯᐊ 
ᕿᒥᕐᕈᓂᐊᓚᐅᖅᑐᑦ ᖃᓄᖅ ᐃᖢᐊᓛᒥᒃ 
ᓯᑯᑖᖅᓵᓕᔪᓐᓇᒻᒪᖔᑕ ᓄᓇᓖᑦ. 
ᕿᒥᕐᕈᓇᒃᑎᖃᓚᐅᕋᑦᑕ, ᐊᐅᔭᓪᓗ, ᒪᒥᐊᓇᖅ, 
ᐅᐱᓐᖔᖅ ᐅᒡᒍᐊᓐᓇᖅᑑᒐᓗᐊᖅ 
ᐃᓚᐅᔪᓐᓇᓚᐅᓐᖏᒻᒪᑕ ᐃᓚᖏᑦ ᖃᐃᖁᔭᕗᑦ 
ᕿᒥᕐᕈᔭᖅᑐᖅᑎᓪᓗᑕ ᐊᔾᔨᒌᖏᑦᑐᓂᒃ ᓯᑯᓕᐅᕈᑎᓂᒃ 
ᐊᑐᕈᓐᓇᕋᔭᖅᑐᓂᒃ ᑕᒫᓂ ᐅᑭᐅᖅᑕᖅᑐᒥ. 
 
ᑕᒪᓐᓇ ᕿᒥᕐᕈᓇᖅᑎᓚᐅᖅᑐᑎᒍ 
ᐅᖃᐅᑎᔪᓐᓇᖅᐸᕋ ᑖᓐᓇ ᐊᑐᖅᑕᐅᓂᐅᔭᕐᒪᑦ 
ᓯᑯᓵᖅᑖᓕᔪᓐᓇᕐᓂᑦ Thermal Siphon System 
ᖃᓪᓗᓈᑎᑐᑦ ᓯᑯᓐᖑᐊᖑᓐᖏᑦᑑᒐᓗᐊᖅ ᑭᓯᐊᓂ 
ᓄᓇᒥ ᒪᓂᖅᑲᒥ ᖁᐊᖅᑎᑎᓯᒪᖅᓲᔭᕈᓐᓇᕐᓂᒥᑦ 
ᑖᔅᓱᒪᓗ ᖄᖓᒍᑦ ᓯᑯᓕᐅᕈᓐᓇᖅᓯᓗᑎᐅᓂᐊᕐᒪᑦ. 
ᑕᐃᒪᓐᓇᐃᑦᑐᒥᑦ ᐊᑐᕆᐊᕐᓂᐊᖅᑐᒍᑦ ᑕᒫᓂ 
ᐅᖃᖅᑎᑦᑎᔩ. ᖁᔭᓐᓇᒦᒃ.  
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᔪᒪᔪᖓ ᒥᓂᔅᑕᒧᑦ ᑖᓐᓇ 
ᖃᐅᔨᓴᖅᑕᐅᓂᐊᓚᐅᖅᑐᖅ ᑖᒃᑯᐊᖏᓛᒃ ᓄᓇᓖᑦ 
ᐊᕐᕕᐊᑦ, ᐊᒻᒪ ᓴᓪᓕᖅ. ᑖᒃᑯᐊ ᑲᔪᓰᓐᓇᕋᓗᐊᕐᒪᖔᑦ 
ᑕᒪᓐᓇ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᑕᒪᓐᓇ 
ᑲᔪᓰᓐᓇᖅᑑᒐᓗᐊᖅ ᑭᓯᐊᓂ ᑕᒪᒃᑯᐊ ᓄᓇᓕᓐᓂ 
ᒪᕐᕉᓐᓂᒃ ᐊᐅᔭᖅ ᑕᒪᑐᒥᖓ ᐃᓕᓯᓂᐅᔭᖅᖢᑕᐅᒻᒪᑦ 
ᐅᒡᒍᐊᕐᓇᖅᑑᒐᓗᐊᖅ ᑖᒃᑯᐊ ᓄᓇᓖᑦ 
ᖃᐅᔨᓴᖅᑕᐅᓚᐅᖅᑐᑦ ᓯᕗᓪᓕᔾᔮᖏᒻᒪᑎᒃ ᑕᕝᕙᓂ 
ᐊᐅᔭᖅ ᑭᓯᐊᓂ ᑕᒪᓐᓇ ᐱᓕᕆᐊᕆᔭᐅᓂᐅᔭᖅᑐᓂ 
ᑕᐃᒃᑯᐊ ᓴᓂᑭᓗᐊᕐᒥᓗ ᐃᒡᓗᓕᒥᓗ ᐊᐅᔭᖅ 
ᑕᒪᓐᓇ ᐃᓕᔭᐅᓂᐅᔭᖅᖢᑎᑦ ᑕᐃᒃᑯᓇᓂ 
ᐸᕐᓇᒃᓯᒪᓂᖏᑦ ᓯᑯᓕᐅᕈᑎᒃᑯᑦ ᑕᒪᒃᑯᐊ 
ᐊᑐᐃᓐᓇᐅᓂᖏᑦ ᒪᓕᑦᑐᑎᒍ 
ᐱᔭᕆᐊᑭᓚᐅᕐᓂᖏᓐᓃᖅᑕᐅᓯᒪᔪᑦ ᑖᒃᑯᐊ ᓄᓇᓖᑦ. 
ᐅᖃᖅᑎᑦᑎᔩ, ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 
ᖃᐅᔨᓴᕐᕕᐅᔫᒃ ᓂᕆᐅᓕᖅᑎᑕᐅᔪᑎᑐᑦ 
ᑕᐃᒪᐃᓚᐅᕐᒪᑎᖏᓛᒃ ᖃᐅᔨᓴᖅᑕᐅᒐᒥ 
ᖃᐅᔨᔭᐅᔪᓪᓗ ᖃᐅᔨᑉᐸ 
ᑲᔪᓯᕐᕕᐅᓂᐊᓐᖑᐊᖅᓱᑎᑦᑕᐅᖅ ᓲᖃᐃᒻᒪ. ᒥᓂᔅᑕ 
ᐊᐱᕆᒃᑲᓐᓂᕈᒪᓕᖅᑕᕋ ᖃᑯᒍᓪᓕ ᑖᒃᑯᐊ 
ᖃᐅᔨᓴᖅᑕᐅᓚᐅᖅᑑ ᑲᔪᓯᕝᕕᐅᒋᐊᕋᔭᖅᑑᔮᓕᖅᐸᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐃᓛᒃ, ᐅᒡᒍᐊᖅᐳᖓ 
ᑕᐃᒪᓐᓇ ᐃᓱᒪᓕᖅᑎᑦᑎᓚᐅᕋᒪ ᑕᐃᒪᓐᓇᑦᑕᐅᖓᐃ 
ᐃᓱᒪᖃᕐᓇᓲᖑᒻᒪᑦ ᐃᓱᒪᓚᐅᕋᑦᑕ ᑕᐃᒪᓐᓇ ᑭᓯᐊᓂ 
ᑕᒪᒃᑯᐊ ᓴᖅᑭᑲᓪᓚᓲᖑᒻᒪᑕ ᐱᔾᔪᑎᔅᓴᐃᑦ 
ᑕᐃᒪᓐᓇᒧᑦ ᑖᒃᑯᐊ ᓯᕗᓪᓕᐅᑎᒋᓚᐅᕋᑦᑎᒍ 
ᐊᔪᕐᓇᕈᓐᓃᑐᐊᖅᐸᑕ ᑖᒃᑯᐊ ᓄᓇᓖᑦ 
ᐅᖃᐅᓯᕆᖅᑲᐅᔭᕗᑦ, ᓴᓪᓖᓪᓗ ᐊᕐᕕᐊᓪᓗ ᑖᒃᑯᐊ 
ᓴᖅᑭᓯᕕᒋᒋᐊᕐᓂᐊᖅᑐᑎᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. (ᑐᓵᔨᑎᒎᓕᖅᑐᖅ) ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ 
ᐃᐊᓕᐊᑦ.  
 
ᐊᐱᖅᑯᑦ 379 - 3(2): ᐃᖅᑲᓇᐃᔭᖅᑎᖃᕐᓂᕐᒧᑦ 

ᐊᑭᒋᔭᖅ ᓄᓇᕗᑦ ᐃᒡᓗᓕᕆᓂᕐᒧᑦ 
ᐸᐸᑦᑎᔨᒃᑯᓐᓄᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒧᑦ ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᓐᓄᑦ. 
 
ᑕᐃᒪ ᐅᓪᓘᓐᓂᒃ ᒪᕐᕉᓐᓂᒃ 
ᑐᓴᖅᑎᑕᐅᖃᑦᑕᕋᑦᑕᐃᓛᒃ ᑕᕝᕙᓐᖓᑦ ᐊᒻᒪᓗ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖏᓐᓂ ᑲᑎᒪᔨᕋᓛᑦ 
ᑐᓴᖅᑎᑕᐅᕙᒃᑲᑦᑕᐃᓛᒃ.  
 
ᑖᒃᑯᐊ ᐊᐱᖅᑯᑎᒋᔪᒪᔭᒃᑲ ᐊᐱᕆᖅᑳᕈᒪᔭᕋ 
ᒥᓂᔅᑕᐅᔪᖅ ᐅᖃᓚᐅᕐᒥᒻᒪᑦ 72%-ᒡᒎᖅ ᐊᑭᖏᑕ 
ᐊᑐᓗᐊᖅᑐᒥᓂᐅᔪᑦ ᐃᖅᑲᓇᐃᔮᖅᑕᐅᓂᖏᓐᓄᑦ. 
ᑖᒃᑯᐊ ᑮᓇᐅᔭᑦ ᐊᑐᖅᑕᐅᓚᐅᖅᑐᑦ 
ᓄᓇᓕᓐᓃᓚᐅᖅᑳ? ᓄᓇᓕᓐᓃᓪᓗᓂ ᑖᒃᑯᐊ  

ᑮᓇᐅᔭᑦ ᑕᐃᒃᑯᐊ ᓄᓇᓕᓐᓅᖃᑦᑕᓚᐅᖅᑲᑦ 
ᑮᓇᐅᔭᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᓐᓄᑦ, 
ᒥᓂᔅᑕ ᕼᐊᓐᑐ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓱᖅᑯᐃᓱᑦᑎᐊᕈᒪᐃᓛᒃ ᑕᒻᒪᐸᓪᓚᐃᖏᑦᑐ 
ᑕᒪᒃᑯᐊ ᑳᓐᑐᕌᖑᔪᑦ ᓴᓇᔾᔪᑎᔅᓴᐅᒐᔭᖅᑐᑦ 
ᑕᕝᕙᓐᖓᑦ ᐃᓪᓗᓕᐅᕈᑕᐅᓂᐊᖅᑐᓂᑦ 
ᐊᒥᓲᓂᖅᓴᐃᑦ ᐅᑭᐅᖅᑕᖅᑐᒥ ᓄᓇᓕᒻᒥᐅᑕᐅᔪᓄᑦ  
ᑳᑦᑐᓛᒃᑕᐅᓛᖅᑐᑦ ᐊᒥᓲᖏᑦᑐᑯᓗᐃᑦ ᐃᓚᖏᓪᓗ 
ᐃᓪᓗᓕᕆᔨᒃᑯᖏᓐᓂᒃ ᑲᒪᒋᔭᐅᓪᓗᑎᒃ. 
 
ᖃᐅᔨᒪᔪᖓ ᓇᓕᐊᖑᓐᓂᖅᑲᑦ ᑳᑦᑐᓛᒃᑕᐅᓯᒪᔪᖅ 
ᐃᓄᐃᑦ ᐃᖅᑲᓇᐃᔭᖅᑎᑕᐅᔭᕆᐊᖃᓚᐅᖅᑐᖅ 60-
ᐳᓴᒋᔭᖏᑦ ᐃᖅᑲᓇᐃᔭᖅᑎᐅᓗᑎᒃ ᑕᕝᕙᓂ 
ᐃᒡᓗᓕᐅᖅᑎᓪᓗᒋᑦ. ᑕᐃᒪᓐᓇᐅᔭᕆᐊᖃᓚᐅᕐᒐᑕ 
ᑭᓯᐊᓂ ᑕᒫᓂ ᓄᓇᕗᑦᒥ 60-ᐳᓴᓐᒥᒃ ᐃᓄᓐᓂᒃ 
ᐃᖅᑲᓇᐃᔭᖅᑎᖃᓚᐅᕐᖓᑕ ᑳᑦᑐᓛᒃᑕᐅᓯᒪᔪᑦ. 
ᑕᐃᒃᑯᐊ 40-ᐳᓴᓐᖏᑦ ᐊᒥᐊᒃᑯᖏᑦ 
ᓄᓇᓕᓐᓃᖔᖅᓯᒪᓗᑎᒃ ᐅᕝᕙᓘᓐᓃᑦ ᒪᑯᓂᖓ 
ᓴᓇᔨᓪᓚᕆᐅᔪᑦ ᐸᐃᑉᐹᖃᑦᑐᓂᒃ ᐃᓚᖏᑦ 
ᑎᑭᑎᑕᐅᕙᒃᑲᓗᐊᖅᑐᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐊᒡᒍᖅᓯᒪᔪᓃᒃ ᖃᐃᑦᑎᒍᓐᓇᓛᖅᑭᑦ ᑕᐃᒃᑯᐊ 
ᑮᓇᐅᔭᑦ ᓇᒧᓪᖔᓪᓚᕆᓐᓂᕐᒪᖓᑕ ᑐᓴᖅᓯᒪᔭᓐᓂ  

ᐊᔾᔨᒌᖏᑦᑐᓂ ᐊᐱᖅᓱᖅᑐᖓᐃᓛᒃ 
ᐊᔾᔨᒌᖏᕈᔪᒃᑐᓂᒃ ᑐᓴᖃᑦᑕᖅᓯᒪᓪᓗᖓ. 
 
ᐃᓕᓐᓂᐊᖅᑎᑦᑎᓚᐅᖅᑐᑦ ᑲᒪᔨᐅᓚᐅᖅᑐᓪᓗ 
ᓇᓕᐊᒃ ᑮᓈᐅᔾᔭᔅᓴᓂᔅᓴᐅᓚᐅᕐᒪᖔᑕ ᑕᒪᒃᑯᓄᖓ 
ᐃᓕᓐᓂᐊᖅᑐᓂ. ᐄ, ᑕᐃᒃᑯᐊ ᐃᓅᓪᓗᑎᖏᓛᒃ 
ᓄᓇᓕᓐᓃᖔᖅᓯᒪᔪᑦ ᐃᓕᓐᓂᐊᖅᓯᓐᓈᖅᑐᑦ 
ᐃᖅᑲᓇᐃᔭᖅᓯᓈᑦ ᐊᒻᒪ ᐃᓚᖏᓪᓗ ᐃᓪᓗᒧᑦ 
ᐊᑭᓕᖅᓱᐃᓪᓗᑎᒃ ᓂᕿᑖᕈᑎᒧᓪᓗ. 
 
ᑕᒪᒃᑯᐊ ᐃᖅᑲᓇᐃᔭᕈᑎᒥᓃᓐᓈᓘᓗᑎᒃ 
ᐱᒐᔭᓐᖏᒻᒪᑦ. ᑕᐃᒪᓕ ᐊᖏᕈᓐᓇᖅᑮᑦ 
ᑎᑎᕋᖅᓯᒪᔪᖃᕈᓐᓇᕋᔭᕐᒪᖔᑦ 
ᐃᖅᑲᓇᐃᔭᕈᑎᒥᓂᐅᔪᑦ ᖃᑦᑎᐅᓂᖏᓐᓄᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐋᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᖁᕕᐊᓱᑦᑎᐊᕐᕋᔭᖅᑐᖓ ᑐᑭᓯᐅᒪᔭᒃᑯᑦ 
ᑖᒃᑯᐊ ᓴᓇᔭᐅᔾᔪᑎᖏᑦ ᐅᖃᐅᓯᕆᕋᑖᖅᑕᖏᑦ 
ᐱᑕᖃᓚᐅᖅᑎᓪᓗᒋᑦ ᐊᔪᓐᖏᑦᑐᓂᒃ 
ᐃᓕᓐᓂᐊᖅᑎᑦᑎᒐᔭᖅᑐᓂᒃ ᑲᒪᒐᔭᖅᑐᓂᓪᓗ 
ᐊᑐᖃᑦᑕᓚᐅᖅᑐᑦ ᑕᕝᕙᓐᖓᑦ ᓄᓇᓕᓐᓃᖔᖅᑐᓂᒃ 
ᐱᔪᓐᓇᓂᓐᖏᑉᐸᑕ ᓄᓇᓕᓐᓂ ᓯᓚᑖᓂ ᓄᓇᓕᖏᑕ 
ᐃᓚᖓᒍᓪᓗ ᓄᓇᕗᑦ ᓯᓚᑖᓃᖔᖅᑐᓂᒃ. 
 
ᑕᒪᒃᑯᐊ ᓴᓇᔨᐅᔪᑦ ᐊᔪᓐᖏᒍᑎᖃᑦᑐᑦ 
ᑮᓇᐅᔭᓕᐅᕆᐊᖃᒻᒪᑕ ᐃᒪᓐᓇᐅᔪᓂᒃ 
ᐋᖅᑭᒃᓯᒪᔪᓂᒃ. ᑕᐃᒪᓕ ᐃᒫᒃ ᐱᔭᕇᓐᓂᕈᕕᑦ 
ᐊᕐᕌᒍᒥ ᓯᕗᓪᓕᖅᐹᖓᓂ, ᐳᓴᓐᑎᖏᓐᓂ ᓲᕐᓗ 
ᐱᓗᑎᒃ ᖁᕝᕙᓯᑉᐸᓪᓕᐊᓂᖏᑦ  

ᐱᔭᕇᖅᐸᓪᓕᐊᓂᖏᑦ ᒪᓕᓪᓗᒋᑦ 
ᐊᔾᔨᒌᒍᓐᓃᐸᓪᓕᐊᒋᓪᓗᑎᒃ.  
 
ᐅᖃᕈᓐᓇᖅᑐᖓ ᐅᓯᔭᐅᔾᔪᑎᖏᑦ ᐊᒻᒪᓗ 
ᖃᖓᑦᑕᐅᑎᖏᑦ ᑐᔪᕐᒥᔾᔪᑎᖏᓪᓗ ᑐᕌᖓᔪᑦ 
ᑕᒪᒃᑯᓄᖓ ᐊᑐᖅᑕᐅᓯᒪᔭᕆᐊᖃᑦᑐᑦ 
ᐱᖃᓯᐅᔾᔭᐅᓯᒪᔭᒐᔭᖅᑐᒥᓃᑦ ᑕᕝᕙᓂ 
ᓴᓇᔭᐅᔾᔪᑎᓂ. ᓲᕐᓗ ᐆᑦᑑᑎᒋᓗᒍ, 
ᑐᔪᕐᒥᕕᒻᒦᑦᑐᖃᕐᓂᖅᐸᑦ ᐃᖅᑲᓇᐃᔮᒧᑦ 
ᑐᕌᖓᔪᒃᓴᐅᖏᑦᑑᒐᓗᐊᖅ ᑭᓯᐊᓂ ᑖᒃᑯᐊ 
ᓄᓇᓕᐅᔪᓂ ᐱᓕᕆᕕᒻᒥ ᑮᓇᐅᔭᖅ 
ᑕᕝᕗᖓᑦᑐᒥᓂᐅᒍᓂ. 
 
ᑖᓐᓇ ᓇᓗᓇᐃᖅᓯᕕᒋᑦᑎᐊᑲᓐᓂᕈᓐᓇᖅᑕᕋ 
ᑭᓱᓪᓚᑦᑖᒥᒃ ᓴᖅᑮᖁᔨᓪᓚᕆᒻᒪᖔᑦ ᐅᕙᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᑭᐅᑦᑎᐊᕐᒪᖓ. ᐅᖃᐅᓯᖃᑦᑎᓪᓗᑎᑦ 
$60 ᒥᓕᐊᓐᓂᒃ ᐃᒫᒃ ᑐᑭᓯᔭᓐᓂᖏᑦᑐᐊᓘᒻᒪᑦ. 
ᑕᐃᒪᐃᓯᒪᒻᒪᑦ ᐊᕐᕌᒍᓂᒃ ᑎᓴᒪᓂᒃ 
ᐊᑐᓗᐊᕐᓂᖏᓐᓄᑦ. ᐄ, ᐊᕐᕌᒍ ᓯᕗᓪᓕᖅᐹᖑᒻᒪᑦ, 
ᐊᐃᑉᐸᖓᓂ ᑭᓯᐊᓂ ᐱᖓᔪᐊᓂ ᑎᓴᒪᖓᓐᓂᓪᓗ 
ᖃᓄᐊᓗᑭᐊᖓᐃ ᑕᐃᒪᐃᓕᒍᓐᓇᓂᖅᐸ. 
 
ᑕᐃᒪᓕ ᐃᖅᑲᓇᐃᔭᕈᑕᐅᓪᓗᑎᒃ ᐅᖃᖅᓯᒪᔪᑦ ᑖᒃᑯᐊ 
ᐊᕐᕌᒍᓄᑦ ᑎᓴᒪᓄᑦ ᐊᑭᓕᖅᑕᐅᓚᐅᕐᓂᖏᒻᒪᑖ? 
ᑐᑭᓯᒐᒪ ᐃᒫᒃ ᑐᐊᑭᓕᖅᓱᕐᓂᕈᕕᐅᒃ ᑕᒃᓰᔭᕐᕕᐅᔪᖅ  



ᕿᑎᖅᑰ, ᔫᓂ 3, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2112

ᑲᓇᑕᒥ ᐅᕝᕙᓘᓐᓃᑦ ᑐᓂᐅᖅᑲᐃᓚᐅᖏᒻᒪᑕ 
ᐃᖅᑲᓇᐃᔭᕈᑎᒥᓂᒃ ᖃᑦᑎᓕᐅᕐᓂᕐᒪᖔᑕ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ, 
ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᕈᑎᔪᓐᓇᓐᖏᑕᕋᓗᐊᒃᑲ 
ᑳᓐᑐᕌᖅᑕᐅᓯᒪᔪᑦ. ᑕᐃᒃᑯᐊ ᐃᒡᓗᓕᕆᔨᖁᑎᕗᑦ 
ᒪᓕᒃᑐᒋᒐᔭᖅᐸᒃᑲᓕ ᑕᒃᓰᔭᖅᑐᓕᕆᔨᒃᑯᑦ 
ᐊᑐᐊᒐᖏᓐᓂᑦ ᑐᓂᐅᖅᑲᐃᓪᓗᑎᓪᓗ ᓇᓕᖅᑲᓂᑦ 
ᐃᖅᑲᓇᐃᔭᓚᐅᖅᑐᓄᑦ. 
 
ᐃᖅᑲᓇᐃᔭᕐᓂᕐᒧᐊᖓᔪᖅ ᑳᓐᑐᕌᒥ ᐃᓚᖏᑦ 
ᑕᒪᒃᑯᐊ ᐱᓕᕆᐊᓄᑦ ᐊᒻᒪ ᐊᖑᒻᒪᑎᒐᓱᐊᒡᒐᖅᑐᑎᒃ 
ᐃᓚᖏᓪᓗ ᐊᑯᓂᐅᓂᖅᓴᐅᓯᒪᓪᓗᑎᒃ 
ᐊᔾᔨᒌᖏᑦᑐᓂᒃ ᐱᔾᔪᑎᖃᖅᑐᑎᒃ ᐱᓕᓲᖑᒐᑦᑕ 
ᑭᓯᐊᓂ ᐃᖅᑲᓇᐃᔭᕈᑎᒥᓂᐅᔪᑦ ᖃᑦᑎᕋᓪᓚᕆᖕᒪᖔ 
ᐱᔭᕇᖅᓯᒪᓕᖅᑎᓪᓗᒍ ᑖᓐᓇ ᐱᓕᕆᐊᖑᔪᑦ. 
 
ᐊᒻᒪᓗ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎᓄᑦ 
ᑕᒪᒃᑯᐊ ᑭᓯᐊᓂ ᑭᖑᕐᖓᒍᑦ 
ᐱᔭᕇᖅᑕᐅᓯᒪᓕᖅᑎᓪᓗᒋᑦ 
ᖃᐅᔨᓇᓕᑕᐃᓐᓇᓲᖑᖕᒪᑕ ᐃᖅᑲᓇᐃᔭᕐᓂᕐᒨᖓᔪᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ, 
ᐱᖓᔪᐊᓐᓂ ᑭᖑᓪᓕᖅᐸᕐᓗ ᐅᐃᒍᒋᐊᕈᑦ, ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 
ᖁᔭᓐᓇᒦᒃᓗ ᑭᐅᖕᒪᖓ. ᓇᓗᓕᕋᒪ ᐅᖃᓕᒫᕈᒪ 
ᑲᑎᒪᔾᔪᑎᑦᑎᓐᓂᑦ ᖃᐅᑉᐸᑦ ᑐᑭᓯᐊᑦᑎᐊᓛᕋᒪ 
ᐅᖃᖅᑕᕐᓂᒃ. 

ᓯᕗᒧᑦ ᑕᑯᓐᓇᖅᑐᒍ ᐃᓱᒫᓘᑎᒋᒃᑲᓐᓂᓕᖅᑲᕋ NNI-
ᑯᑦ ᐅᑎᖅᑎᑦᑎᓂᐊᓚᐅᕐᓂᖏᓐᓄᑦ ᐱᔾᔪᑎᒋᓪᓗᒍ 
ᑕᒪᒃᑯᐊ ᐱᓕᕆᐊᖑᔪᑦ ᐃᓛᒃ 
ᐱᓕᕆᐊᖑᔪᐃᓐᓇᐅᓯᒪᖏᒻᒪᑕ 
ᐱᔭᕇᖅᑕᐅᓯᒪᔪᐃᓐᓇᐅᖏᒻᒪᑕ ᒫᓐᓇᒥᓪᓕ ᑕᐃᒃᑯᐊ 
ᐃᖅᑲᓇᐃᔮᖑᓚᐅᖏᓐᓂᖏᓐᓄᑦ 
ᐅᖓᑕᓅᕋᔭᖅᑯᖃᐃ $60 ᒥᓕᐊᓐ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ, 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ, ᕿᒥᕐᕈᔪᓐᓇᖃᑦᑕᕐᓂᐊᕋᑦᑕ ᑕᒪᒃᑯᓄᖓ 
ᑕᐃᒃᑯᐊ ᐅᓂᒃᑳᓕᐊᖃᑦᑕᓚᐅᖅᑐᑦ ᑮᓇᐅᔭᑦ 
ᐊᑐᖅᑕᒥᓂᐅᔪᑦ ᐱᖃᓯᐅᔾᔨᓐᓂᖏᒻᒪᑕ ᓯᕗᓂᐊᒍᑦ 
ᐊᑐᖅᑕᐅᓚᐅᖅᑐᓂᑦ ᑮᓇᐅᔭᓂᒃᓗᓐᓃᖏᓛᒃ 
ᐊᑐᖅᑕᒥᓂᐅᔪᓂᒃ.  
 
ᐄ, ᓱᓕᔪᖅᓴᑦᑎᐊᖅᑐᒍ ᑖᒃᑯᓂᖓ ᓈᓴᐅᑎᓂᒃ 
ᐱᓯᒪᔭᑦᑎᓐᓂ ᐊᒻᒪᓗᑦᑕᐅᖅ ᑖᒃᑯᐊ 
ᑳᓐᑐᕌᖑᓚᐅᖅᑐᑦ ᓴᓇᔭᐅᓂᖏᓐᓄᑦ ᖃᐅᔨᒪᔪᒍᑦ 
ᑳᓐᑐᕌᑎᒍᑦ ᖃᓄᐃᓕᐅᕆᐊᖃᕐᓂᑦᑎᓐᓄᑦ 
ᓴᓇᔭᐅᔾᔪᑎᖏᓐᓄᑦ ᐊᒻᒪᓗᑦᑕᐅᖅ 
ᖃᓄᖅᑑᖅᐸᓪᓕᐊᒐᓱᖕᒥᔪᒍᑦ ᐃᓪᓗᓕᕆᔨᖅᔪᐊᒃᑯᑦ. 
 
ᐊᓯᔾᔨᕆᐊᕈᑕᐅᔪᓂᒃᓘᓐᓃᑦ ᑕᒪᒃᑯᓄᖓ 
ᐊᓪᓚᕕᑎᒍᖅᑐᑎᒃ ᐊᖏᖅᑕᐅᔭᕆᐊᖃᖅᑐᑎᓪᓗ 
ᐊᒻᒪᓗ ᑕᐃᒃᑯᐊᓗ ᐅᔨᖅᓱᖅᑕᐅᓪᓗᑎᒃ 
ᕿᒥᕐᕈᔭᐅᔪᒥᔭᖏᓐᓇᖅᑐᑎᖏᓛᒃ 
ᑕᐃᒪᐃᑉᐸᒪᐅᖅᓯᒪᖏᒃᑲᓗᐊᕐᕐᖓᑕ ᐊᒻᒪᓗ ᑕᒪᒃᑯᐊ 
ᐃᖅᑲᓇᐃᔭᖅᑎᓕᒫᕆᔭᕗᑦ ᖃᐅᔨᒪᑎᑕᐅᓪᓗᑎᒃ  

ᑮᓇᐅᔭᓂᒃ ᐃᒪᓐᓇᓂ ᐊᑐᕆᐊᖃᖅᑕᖏᓐᓂᑦ 
ᐅᔾᔨᓱᖅᑕᐅᕙᒃᑐᑎᒃᓗ ᑕᐃᒪᓐᖓᓂᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ, 
ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ 
ᓇᑦᑎᓕᖏᒧᑦ, ᒥᔅ ᐅᒡᔪᒃ. 
 
ᐊᐱᖅᑯᑦ 380 - 3(2): ᐃᓄᐃᑦ 

ᐃᑦᑕᕐᓂᓴᒥᓂᖏᑦ ᐅᑎᖅᑎᑕᐅᓂᖏᕐ 
ᓄᐊᐅᐃᒥᒃ (ᐅᒡᔪᖅ) 

 
ᒥᔅ ᐅᒡᔪᖅ: ᖁᔭᓇᖅᐳᑎᑦ ᐅᖃᖅᑎᑦᑎᔩ, 
ᐊᐱᖅᑯᑎᒃᓴᕋ ᐃᓕᖅᑯᓯᓕᕆᓂᕐᒧᑦ ᒥᓂᔅᑕ. 
 
ᓂᕈᐊᖅᑕᐅᕼᐊᖅᑐᖓ ᐅᖅᓱᖅᑑᕆᐊᖃᑕᐅᒐᓗᐊᕋᒪ 
ᑕᐃᓐᓇ ᒪᐃᔭᒋᔭᐅᔪᖅ ᔪᐊᓂ ᕼᐊᓪᓚᕆ, ᐅᖅᓱᖅᑑᒥ 
ᐊᐱᕆᒻᒪᑦ ᐊᐅᔭᖅ ᖃᐃᖁᔨᓪᓗᓂ ᑕᐃᒃᑯᐊᓐᖒᖅ 
Norway-ᒥᐅᑕᐃᑦ ᐱᑐᖃᓕᕆᔩᑦ 
ᐅᑎᖅᑎᑦᓯᓂᐊᕐᒪᑕ ᐃᓄᖕᓄᑦ ᕼᐊᓇᐅᒐᐅᔪᕕᓂᕐᓂᒃ 
ᐱᑐᖃᒻᒪᕆᖕᓂ ᑕᐃᑯᖓ ᐅᖅᓱᖅᑑᒧᑦ. 
 
ᑖᓐᓇ ᐃᓚᐅᔪᓐᓇᕆᐊᒃᓴᖅ ᐊᐱᕆᔭᕋ ᑕᐃᑲᓂ 
ᑕᐃᒪᐃᓕᐅᖅᑎᓪᓗᒋᑦ ᐅᑎᖅᑎᑕᐅᑎᓪᓗᑦ 
ᕼᐃᐊᒪᑎᓂᓐᖒᖅ  
ᖁᕝᕙᖅᑎᕆᓂᐊᕐᒪᑕ ᐃᓕᑕᕆᔪᒥᓪᓗ ᐊᒧᕼᐅᐊᑉ 
ᒥᒃᓵᓄᑦ ᕼᐊᓇᔪᒫᕐᒪᑕ ᑖᒻᓇ ᐃᓚᐅᔪᓐᓇᕆᐊᒃᓴᖅ 
ᐊᐅᔭᖅ ᐊᐱᕆᔪᒪᔭᕋ. ᖁᔭᓇᖅᐳᑎᑦ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 
ᐃᓕᖅᑯᓯᓕᕆᔨᒃᑯᓐᓄᑦ, ᓗᐃ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒥᒃ, 
ᖁᔭᓐᓇᒦᒻᒪᕆᒃ ᐊᐱᕆᔭᐅᒐᒪ. ᑕᐃᒃᑯᓇᓐᖓᑦ 
ᑎᑎᖅᑲᑖᖅᑐᐊᕈᑦᑕ ᖃᓄᐃᓕᐅᖅᑐᖃᕐᓂᐊᕐᒪᖔᑦ 
ᐸᕐᓇᐸᓪᓕᐊᓯᒪᔪᓂᒃ ᕼᐋᒻᓚᒃᑯᓐᓂᓪᓗ 
ᐊᓯᖏᓐᓄᓪᓗ, ᐃᓛᒃ ᖃᐅᔨᒪᓪᓗᖓᓗᐃᓪᓛᒃ ᑖᒃᑯᐊ 
ᐃᓕᖅᑯᓯᓕᕆᔨᒃᑯᑦ ᑮᓇᐅᔭᒥᒃ ᐃᑲᔪᖃᑦᑕᖅᓯᒪᒻᒪᑕ 
ᑕᐃᒃᑯᓄᖓ ᐱᓕᕆᓇᓱᐊᖅᑐᓄᑦ. 
 
ᐃᓚᐅᔪᒪᑐᐃᓐᓇᑎᐊᒻᒪᕆᑦᑐᖓ 
ᖃᐃᖁᔭᐅᓯᒪᑐᐊᕐᕈᒪ ᑭᓯᐊᓂ ᑎᑎᖅᑲᓂᒃ 
ᐱᑕᖃᑉᐸᑦ ᑕᐃᒪ ᑭᐅᑦᑎᐊᕐᕈᓐᓇᕋᔭᖅᖢᖓ. ᒫᓐᓇ  

ᐃᒡᓘᑉ ᐃᓗᐊᓂ ᑎᑎᖅᑲᒥᒃ ᓵᓐᓃᑦᑐᖃᖏᑦᖢᓂ 
ᖃᐃᖁᔨᔾᔪᑎᒥᒃ, ᑎᑭᓛᖅᐳᖔᓚᒍᓐᓇᖏᑦᑐᖓ. 
 
ᑭᓯᐊᓂ ᑖᓐᓇ ᒪᓕᒐᓕᐅᖅᑎ ᐊᐱᕆᓵᖅᑐᖅ 
ᐅᖃᐅᑎᒍᓐᓇᖅᐸᕋ ᓂᕆᐅᑉᐳᖓ ᑎᑎᖅᑲᒥᒃ 
ᖃᐃᖁᔨᔾᔪᑎᒥᒃ ᑕᑯᓂᐊᕋᓱᒋᓪᓗᖓ ᐊᒻᒪᓗ 
ᑭᐅᑦᑎᐊᕐᕈᒫᖅᐸᕋ. ᖁᕕᐊᓱᒻᒪᕆᒃᑲᔭᖅᐳᖓ 
ᑎᑎᖅᑲᐅᑉ ᐃᓗᐊᓂ ᖃᓄᐃᓕᐅᓪᓚᕆᓐᓂᐊᕐᒪᖔᑕ 
ᑕᑯᒍᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅ ᐅᒡᔪᖅ. 
 
ᒥᔅ ᐅᒡᔪᖅ: ᖁᔭᓐᓇᖅᑯᑎᑦ ᐅᖃᖅᑎᑦᑎᔩ. ᐄ, 
ᑎᑎᕋᖅᕕᐅᓂᐊᖅᑯᑎᑦ ᖃᐃᖁᔭᐅᕈᑎᑦ 
ᖁᕕᐊᓇᕐᓂᐊᖅᑰᕐᒪᑦ ᑖᓐᓇ ᐊᑐᖅᑕᐅᑎᓪᓗᒍ 
ᐅᖅᓱᖅᑑᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒫᖅᑐᖓ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐅᒡᔪᖅ. 
ᐊᐱᖅᑯᓯᖅᑕᖃᖏᑦᑑᒐᓗᐊᖅ ᑭᐅᔪᒪᒍᕕᑦ 
ᐃᓱᒪᔅᓱᖅᐳᑎᑦ, ᒥᔅᑕ ᒥᓂᔅᑕ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐃᓛᒃ ᖁᔭᓐᓇᒦᒃ, 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᑦᑎᐊᖅᑐᒍ ᑕᐃᓐᓇ 
ᒪᓕᒐᓕᐅᖅᑎᓐᖑᓵᕐᓂᑯᕕᓂᖅ. ᑕᒪᓐᓇ 
ᖁᕕᐊᓇᒻᒪᕆᑉᐸᒻᒪᑦ ᑕᒪᒃᑯᓄᖓ 
ᖃᐃᖁᔭᐅᖃᑦᑕᖅᖢᓂ ᑭᒡᒐᑐᖅᑕᑎᓐᓄᑦ ᑕᒫᓂ 
ᓄᓇᕗᑦᒥ ᖃᓄᑐᐃᓐᓇᖅ ᐱᓕᕆᓂᐊᖅᑎᓪᓗᑕ 
ᐊᒻᒪᓗ ᓇᓗᓇᓐᖏᑎᐊᒻᒪᕆᑦᑐᖅ ᑕᐃᒃᑯᐊ 
ᐱᕕᔾᔪᐊᖑᓂᐊᕐᒪᑦ. 
 
ᐊᒻᒪᓗ ᑕᐃᒃᑯᐊ ᐃᒫᒍᑦ ᖃᐅᔨᓴᕈᒪᔪᑦ ᕿᓂᕈᒪᔪᓪᓗ 
ᖃᓪᓗᓈᖅ ᐅᒥᐊᖅᔪᐊᑦ ᑕᐃᒃᑯᐊ 
ᔭᒐᓚᐅᖅᓯᒪᔪᕕᓃᑦ ᐃᒻᒫᓗᒃ ᑕᒪᒃᑯᐊ ᓲᕐᓗ 
ᓄᓇᕗᒻᒧᑐᐃᓐᓇᐅᖏᑦᑐᖅ ᑕᐅᑐᒃᑕᐅᕕᔾᔪᐊᕐᒪᑦ 
ᑭᓯᐊᓂ ᑲᓇᑕᓕᒫᓪᓗ ᑕᒪᒃᑯᐊ ᓄᓇᖅᔪᐊᕐᓕᒫᓪᓗ 
ᑖᒃᓱᒥᖓ ᕿᒥᕐᕈᒻᒪᕆᒻᒪᑕ ᑕᕝᕙᓂ 
ᐃᓚᐅᔪᒪᑦᑎᐊᕋᔭᖅᐳᖓ ᐊᒻᒪᓗ 
ᐊᖏᖅᓯᒪᔪᓐᓇᖅᐳᖓ ᑎᑎᖅᑲᒥᒃ ᑕᑯᓚᐅᓱᖓᕈᒪ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᑦᑎᓐᓄᑦ 
ᐅᑎᕐᓗᑕ. (ᑐᓵᔨᒃᑯᑦ) ᑲᑎᒪᔾᔪᑎᔅᓴᑦ 7. 
ᑎᑎᕋᖅᓯᒪᔪᑦ ᐊᐱᖅᑯᑏᑦ. 8. ᑭᐅᔾᔪᑏᑦ 
ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9. ᑭᐅᔾᔪᑏᑦ 
ᐅᖃᐅᓯᕆᐊᓐᖓᐅᑎᖓᓐᓄᑦ. 10. ᑐᒃᓯᕋᐅᑏᑦ 
ᐊᑎᓕᐅᖅᓯᒪᔪᑦ. 11. ᐅᓂᒃᑳᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᑐᓪᓗ. 12. ᐅᓂᒃᑳᖏᑦ 
ᑲᑎᒪᔨᕋᓛᑦ ᐱᓪᓗᒋᑦ ᕿᒥᕐᕈᔭᐅᓂᖏᑦ ᒪᓕᒐᒃᓴᐃᑦ. 
ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ 
ᕿᒥᕐᕈᔩᑦ ᐅᓂᒃᑳᖏᑦ 

 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 009 

- 3(2): ᒪᓕᒐᒃᓴᖅ 27, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᐃᖅᑲᓇᐃᔭᖅᑎᓄᑦ 
ᐋᓐᓂᖅᑐᓕᕆᓂᕐᒧᑦ ᒪᓕᒐᕐᒥᒃ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. 
ᓇᓗᓇᐃᖅᓯᔪᒪᕗᖓ ᑖᓐᓇ ᒪᓕᒐᔅᓴᖅ 27, 
ᐋᖅᑭᒋᐊᕈᑏᑦ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ 
ᐋᓐᓂᖅᑐᓄᑦ ᑮᓇᐅᔭᖅᑖᕈᑕᐅᕙᑦᑐᒧᑦ ᒪᓕᒐᕐᒧᑦ. 
ᑖᓐᓇ ᕿᒥᕐᕈᓯᒪᓕᕋᑦᑎᒍ ᑲᑎᒪᔨᕋᓛᖑᓪᓗᑕ, 
ᒪᓕᒐᓕᕆᓂᕐᒧᑦ ᕿᒥᕐᕈᔨᐅᓪᓗᑕ. ᐊᒻᒪᓗ ᑖᓐᓇ 
ᕿᒥᕐᕈᓚᐅᖅᑎᓪᓗᑎᒍ ᑲᑎᒪᕕᑦᑎᓐᓄᑦ ᐃᓯᕈᒪᔭᕗᑦ, 
ᐃᓕᔪᒪᔭᕗᑦ. 
 
ᐊᒻᒪᓗ ᐅᖃᖅᑎᑦᑎᔩ, ᐊᖏᖅᑕᐅᔪᒪᕗᖓ ᑖᓐᓇ 
ᐊᑐᒐᕗᑦ ᓇᒻᒪᖓ 68(6) ᒪᓕᒃᑕᐅᖁᓪᓗᒍ ᑖᓐᓇ 
ᐃᓕᑦᑕᐅᑎᒋᔪᒪᓪᓗᒍ ᑕᕝᕗᖓ ᑲᑎᒪᕕᑦᓯᓐᓄᑦ, 
ᒪᓕᒐᒃᓴᖅ 27. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑖᓐᓇ 
ᒪᓕᒐᓕᐅᖅᑎ ᐊᐱᕆᒻᒪᑦ ᐃᓕᒃᓯᓐᓄᑦ ᑖᓐᓇ 
ᐊᑐᓐᖏᑲᐃᓐᓇᕈᒪᓪᓗᓂᐅᒃ ᒪᓕᒐᖅ 68(6)-ᒥ. ᑖᓐᓇ 
ᐱᖁᔭᔅᓴᖅ ᓇᐃᓴᐅᑎᓕᒃ 27-ᒥᒃ 
ᑲᔪᓯᔪᓐᓇᕈᓐᓇᖁᓪᓗᓂᐅᒃ ᒫᓐᓇᑲᐅᑎᒋ 
ᑲᑎᒪᑐᐃᓐᓇᖅᑎᑐᓄᑦ. ᐋᒡᒑᖅᑐᖃᑉᐹ? 
ᐋᒡᒑᖅᑐᖃᖏᒻᒪᑦ. ᑖᓐᓇ ᐱᖁᔭᔅᓴᖅ 27-ᒥᒃ 
ᑲᑎᒪᑐᐃᓐᓇᑎᓪᓗᒋᑦ ᑕᑯᓇᒃᑕᐅᔪᓐᓇᕐᓂᐊᓕᖅᑐᖅ. 
 
(ᑐᓵᔨᒃᑯᑦ) ᑲᑎᒪᔾᔪᑎᒃᓴᓂ 12, ᐅᓂᒃᑳᖏᑦ 
ᑲᑎᒪᔨᕋᓛᑦ ᐱᓪᓗᒋᑦ ᕿᒥᕐᕈᔭᐅᓂᖏᑦ ᒪᓕᒐᔅᓴᑦ. 
13, ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ, ᒥᔅᑕ ᐃᐊᓕᐊᑦ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 
ᓴᖅᑭᑕᐅᔪᖅ ᑎᑎᖅᑲᒃ 162 - 3(2): 

ᒥᓂᔅᑕᐅᕝᕕᓕᐅᕐᓂᖅ ᐃᑲᔪᕈᑕᐅᓂᐊᖅᑐᒥᑦ 
ᑎᒥᒥᒍᑦ ᐊᔪᕈᑎᖃᖅᑐᓄᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 
ᐅᖃᖅᑲᐅᒐᒪ ᐅᓪᓗᒥ ᓴᖅᑭᑎᑦᓯᓂᐊᓂᕋᖅᓱᖓ 
ᑖᒃᑯᐊ ᐊᔾᔨᖏᓐᓂᒃ ᖃᓄᐃᓕᐅᕈᑎᔅᓴᖏᓐᓂᒃ 
ᓄᓇᑦᑎᐊᒥ ᑎᒥᒥᒍᑦ ᐱᒡᒐᖅᑐᓂᒃ ᑖᒃᑯᐊ 
ᐊᑐᖅᑕᐅᑦᑎᐊᓐᓂᑯᐃᑦ ᑕᐃᒃᑯᓄᖓ ᐱᓕᕆᐊᓕᓐᓄᑦ 
ᑎᒥᒥᒍᑦ ᐱᒡᒐᕈᑎᖏᓐᓄᑦ. 
 
ᐃᓇᒋᐊᒃᑲᓂᖅᐸᕋ ᓯᕗᓕᖅᑎ 
ᐃᓱᒪᖅᓴᖅᓯᐅᑦᑎᐊᖁᓪᓗᒍ ᐆᑦᑑᑕᐅᔪᓐᓇᖅᑐᓂᑦ 
ᐊᒻᒪ ᐃᓕᖅᑯᓯᑦᑎᐊᕙᐅᓛᖑᔪᓂᑦ ᐊᓯᖏᓐᓂᑦ 
ᓄᓇᓂᑦ ᐊᒻᒪ ᑎᒃᑯᐊᖅᓯᖁᓪᓗᒍ ᒥᓂᔅᑕᖁᑎᖓᑕ 
ᐃᓚᖓᓐᓂᒃ ᐊᔭᐅᕆᔨᐅᓂᐊᖁᓪᓗᒍ ᓄᓴᕗᒻᒥ 
ᑎᒥᒥᒍᑦ ᐱᒡᒐᖅᑐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᑖᓐᓇ ᖃᐃᑕᐅᒍᓐᓇᖅᑳ ᑎᑎᕋᖅᓯᒪᔪᖅ. 
 
ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ, ᒥᔅᑕ ᓂᖏᐅᖓᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 163 - 3(2): 

ᑐᑭᓯᒋᐊᕈᑎᔅᓴᑦ ᐊᖓᔪᖅᑳᖓᓂ 
ᐃᓕᓐᓂᐊᕝᕕᐅᑉ ᓴᓪᓕᓐᓂ (ᓂᖏᐅᖓᓐ) 

 
ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 
ᓴᖅᑭᑎᑦᓯᒍᒪᒐᒪ ᑐᑭᓯᒋᐊᕈᑎᔅᓴᓂᒃ 
ᐱᑎᓚᐅᖅᑕᖓᓂ ᐊᖓᔪᖅᑳᖓᓂ ᐃᓕᓐᓂᐊᕝᕕᐅᑉ 
ᓴᓪᓕᓐᓂ. ᑖᒃᑯᐊ ᐱᔾᔪᑎᒋᔭᖏᑦ ᐱᔾᔪᑕᐅᔪᑦ ᐊᒥᓱᑦ 
ᓱᒻᒪ ᐃᓕᓐᓂᐊᕕᖃᕆᐊᖃᒻᒪᖔᑕ ᑖᒃᑯᐊ ᓴᓪᓕᓐᓂᑦ 
ᓄᑖᒥᒃ, ᐃᓕᓐᓂᐊᖅᑎᑦᓯᒍᓐᓇᖁᓪᓗᒋᑦ 
ᐃᓕᓐᓂᐊᕈᑎᔅᓴᓂᒃ. 
 
ᑖᒃᑯᐊ ᑎᓕᐅᖅᐸᒃᑲ ᑖᒃᑯᓄᖓ 
ᐃᓱᒪᒃᓴᖅᓯᐅᕈᑎᖃᓐᓂᐊᖁᓪᓗᒋᑦ 
ᑕᖅᑭᐅᓂᐊᖅᑐᓂᒃ ᐱᖁᑎᔾᔪᐊᓄᑦ 
ᐃᓱᒪᒃᓴᖅᓯᐅᕈᑎᖃᓚᐅᖏᓐᓂᖏᓐᓂᑦ. ᖁᔭᓐᓇᒦᒃ 
ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ, 
ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ, ᒥᔅᑕ ᑰᓕ. 
 
ᓴᖅᑭᑕᐅᔪᖅ ᑎᑎᖅᑲᒃ 164 - 3(2): 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᑯᓪᓗ ᑭᐅᔾᔪᑎᖏᑦ ᑖᒃᑯᓄᖓ 
ᓄᓇᕗᑦ ᑐᓐᖓᕕᒃᑯᑦ 
ᐅᓂᒃᑳᓕᐊᕆᓚᐅᖅᑕᖓᓂᒃ 
ᑎᒍᒥᐊᕋᓱᐊᕈᑎᓂᒃ, 
ᐃᖅᑲᓇᐃᔭᖅᑎᖃᕋᓱᐊᕈᑎᓂᓪᓗ ᐃᓄᓐᓂᒃ 
ᐋᓐᓂᐊᖅᓯᐅᑎᓂᒃ ᓄᓇᕘᒥᑦ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐅᑯᐊ ᓴᖅᑭᒍᒪᒐᒃᑭ, 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᑯᓪᓗ 
ᑭᐅᔾᔪᑎᖏᑦ ᑖᒃᑯᓄᖓ ᓄᓇᕗᑦ ᑐᓐᖓᕕᒃᑯᑦ 
ᐅᓂᒃᑳᓕᐊᕆᓚᐅᖅᑕᖓᓂᒃ ᑎᒍᒥᐊᕋᓱᐊᕈᑎᓂᒃ, 
ᐃᖅᑲᓇᐃᔭᖅᑎᖃᕋᓱᐊᕈᑎᓂᓪᓗ ᐃᓄᓐᓂᒃ 
ᐋᓐᓂᐊᖅᓯᐅᑎᓂᒃ ᓄᓇᕘᒥᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑰᓕ. 
ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. 14. ᖃᐅᔨᑲᐃᓐᓂᖅ 
ᐱᖁᔨᕗᖔᕈᑎᓕᐅᓐᓂᐊᓪᓗᓂ. 15. ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᓕᐅᓐᓂᐊᓪᓗᓂ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 16. 
ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᔅᑕ ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 33 - ᒪᓕᒐᖅ ᐋᖅᑭᒋᐊᖅᑕᐅᔪᔅᓴᐃᑦ 

ᓱᓕᑦᓯᐊᕆᐊᖃᓐᓂᒧᑦ ᒪᓕᒐᖅ - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 
ᓅᑦᓯᒋᐊᖅᐳᖓ ᐊᐃᑉᐱᖅᑕᐅᓪᓗᓂ ᐃᖃᓗᐃᑦ 
ᕿᑎᐊᓄᑦ, ᑖᒃᑯᐊ ᒪᓕᒐᒃᓴᖅ 33, 
ᐋᖅᑭᒋᐊᖅᑕᐅᔪᔅᓴᐃᑦ ᓱᓕᑦᓯᐊᕆᐊᖃᓐᓂᒻᒧᑦ 
ᒪᓕᒐᐃᑦ. ᖁᔭᓐᓇᒥᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᑖᓐᓇ ᓈᒻᒪᓈᒻᒪᑦ, ᐱᖁᔨᕗᖔᕈᒻᒧᑦ. 
ᓂᕈᐊᕈᒪᔪᖃᒻᒪᑦ. ᐊᖏᖅᑐᓕᒫᑦ ᐃᓵᓪᓕᑦ, 
ᐊᑭᕋᖅᑐᖅᑐ. ᐱᖁᔨᕗᖔᕈᑦ ᑲᔪᓯᕗᖅ. 
 
ᓯᕗᓪᓕᖅᐹᒥᒃ ᐅᖃᓕᒪᓐᓂᖅ ᒪᓕᒐᔅᓴᓂᒃ. ᒥᔅᑕ 
ᐃᐊᓕᐊᑦ. 

 
ᒪᓕᒐᒃᓴᖅ 34 - ᐋᖅᑭᒋᐊᖅᑕᐅᒐᔭᒍᑎᔅᓴᖏᑦ 

ᒪᓕᒐᓕᐅᕝᕕᒻᒥᑦ ᐊᐅᓚᑦᓯᔨᓄᓪᓗ - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 
ᓅᑦᓯᒋᐊᖅᐳᖓ ᐊᐃᑉᐱᖅᑕᐅᓪᓗᓂ ᐃᖃᓗᐃᑦ 
ᕿᑎᐊᓂᑦ, ᒪᓕᒐᔅᓴᖅ 34, ᑖᒃᑯᐊ 
ᐋᖅᑭᒋᐊᖅᑕᐅᒐᔭᒍᑎᔅᓴᖏᑦ ᒪᓕᒐᓕᐅᕝᕕᒻᒥᑦ 
ᐊᐅᓚᑦᓯᔨᓄᓪᓗ, ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒥᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᑖᓐᓇ ᓈᒻᒪᓈᒻᒪᑦ, ᐱᖁᔨᕗᖔᕈᒻᒧᑦ. 
ᓂᕈᐊᕈᒪᔪᖃᒻᒪᑦ. ᐊᖏᖅᑐᓕᒫᑦ ᐃᓵᓪᓕᑦ, 
ᐊᑭᕋᖅᑐᖅᑐ. ᐱᖁᔨᕗᖔᕈᑦ ᑲᔪᓯᕗᖅ. 
 
ᓯᕗᓪᓕᖅᐹᒥᒃ ᐅᖃᓕᒪᓐᓂᖅ ᒪᓕᒐᔅᓴᓂᒃ. ᒥᓂᔅᑕ 
ᑭᑦ ᐲᑕᓴᓐ. 
 
ᒪᓕᒐᒃᓴᖅ 28 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 1, 
2010-2011 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑭᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᓅᑦᓯᒋᐊᖅᐳᖓ ᐊᐃᑉᐱᖅᑕᐅᓪᓗᓂ 
ᑲᖏᖅᖠᓂᒻᒥ ᑎᑭᕋᖅᔪᐊᒥᑦ, ᒪᓕᒐᔅᓴᖅ 28, 
ᐋᖅᑭᒋᐊᖅᑕᐅᖁᓪᓗᒍ ᐃᓚᒋᐊᕈᑎᔅᓴᖅ 
ᐱᖁᑎᔾᔪᐊᓄᑦ #1 2010-2011 ᓯᕗᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒥᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᑖᓐᓇ 
ᓈᒻᒪᓈᒻᒪᑦ, ᐱᖁᔨᕗᖔᕈᒻᒧᑦ. ᓂᕈᐊᕈᒪᔪᖃᒻᒪᑦ. 
ᐊᖏᖅᑐᓕᒫᑦ ᐃᓵᓪᓕᑦ, ᐊᑭᕋᖅᑐᖅᑐ. 
ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᔅᓴᑦ 28 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᖅᐳᖅ. 
 
ᓯᕗᓪᓕᖅᐹᒥᒃ ᐅᖃᓕᒪᓐᓂᖅ ᒪᓕᒐᔅᓴᓂᒃ. ᒥᓂᔅᑕ 
ᑭᑦ ᐲᑕᓴᓐ. 

ᒪᓕᒐᒃᓴᖅ 29 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 2, 
2010-2011 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑭᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᓅᑦᓯᒋᐊᖅᐳᖓ ᐊᐃᑉᐱᖅᑕᐅᓪᓗᓂ 
ᑲᖏᖅᖠᓂᒻᒥ ᑎᑭᕋᖅᔪᐊᒥᑦ, ᒪᓕᒐᔅᓴᖅ 29, 
ᐋᖅᑭᒋᐊᖅᑕᐅᖁᓪᓗᒍ ᐃᓚᒋᐊᕈᑎᔅᓴᖅ 
ᐱᖁᑎᔾᔪᐊᓄᑦ #2 2010-2011 ᓯᕗᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒥᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᑖᓐᓇ 
ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 
ᓂᕈᐊᕈᒪᔪᖃᕐᒪᑦ. ᐊᖏᖅᑐᓕᒫᑦ ᐃᓵᓪᓗᓯ. 
ᐊᑭᕋᖅᑐᖅᑐᑦ. ᑲᔪᓯᕗᖅ ᐱᖁᔨᕗᖔᕈᑦ. ᐱᖁᔭᒃᓴᖅ 
29 ᓯᕗᓪᓕᖅᐹᒥ ᐅᖃᓕᒫᖅᑕᐅᕗᖅ.  
 
ᓯᕗᓪᓕᖅᐹᒥ ᐅᖃᓕᒫᕐᓂᖅ ᐱᖁᔭᔅᓴᓂᑦ. ᒥᔅᑕ 
ᐲᑕᓴᓐ.  
 
ᒪᓕᒐᒃᓴᖅ 30 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 1, 
2010-2011 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᓅᔅᓯᒋᐊᖅᐳᖓ 
ᐊᐃᑉᐱᖅᑕᐅᓪᓗᖓ ᑲᖏᖅᖠᓂᕐᒧᑦ ᑎᑭᕋᖅᔪᐊᒧᓪᓗ 
ᐱᖁᔭᓂ. ᑖᓐᓇ ᐱᖁᔭᖅ 30 ᐃᓚᒋᐊᕈᑎᔅᓴᖅ 
ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ 1, 2010-2011 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᐅᖃᖅᑏ, 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ 
ᓈᒻᒪᓈᖅᑐᖅ ᐱᖁᔨᕗᖔᕈᑦ. ᐱᖁᔨᕗᖔᕈᒻᒧᑦ. 
ᓂᕈᐊᕈᒪᔪᖃᕐᒪᑦ. ᐊᖏᖅᑐᓕᒫᑦ ᐃᓵᓪᓗᓯ. 
ᐊᑭᕋᖅᑐᖅᑐᑦ. ᑲᔪᓯᕗᖅ ᐱᖁᔨᕗᖔᕈᑦ. ᒪᓕᒐᒃᓴᖅ 
30 ᓯᕗᓪᓕᖅᐹᒥ ᐅᖃᓕᒫᖅᑕᐅᕗᖅ. 
 
ᓯᕗᓕᖅᐹᒥ ᐅᖃᓕᒫᕐᓂᖅ. ᒥᓂᔅᑕ ᐲᑕᓴᓐ.  

 
ᒪᓕᒐᒃᓴᖅ 31 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 2, 
2010-2011 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓅᔅᓯᒋᐊᖅᐳᖓ ᐊᐃᑉᐱᖅᑕᐅᓪᓗᖓ 
ᑲᖏᖅᖠᓂᕐᒧᑦ ᑎᑭᕋᖅᔪᐊᒧᓪᓗ ᐱᖁᔭᒃᓴᖅ ᑖᓐᓇ 
ᒪᓕᒐᖅ 31 ᐃᓚᒋᐊᕈᑎᔅᓴᖅ ᐊᐅᓚᔾᔪᑎᓄᑦ 
ᐋᖅᑭᐅᒪᔾᔪᑎᓄᓪᓗ 2, 2010-2011 ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᐅᖃᖅᑏ, ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 
ᓂᕈᐊᕈᒪᔪᖃᕐᒪᑦ. ᐊᖏᖅᑐᓕᒫᑦ ᐃᓵᓪᓗᓯ. 
ᐊᑭᕋᖅᑐᖅᑐᑦ. ᑲᔪᓯᕗᖅ ᐱᖁᔨᕗᖔᕈᑦ. ᒪᓕᒐᒃᓴᖅ 
31 ᓯᕗᓪᓕᖅᐹᒥ ᐅᖃᓕᒫᖅᑕᐅᕗᖅ. 
 
ᓯᕗᓕᖅᐹᒥ ᐅᖃᓕᒫᕐᓂᖅ. ᒥᓂᔅᑕ ᐲᑕᓴᓐ.  
 
ᒪᓕᒐᒃᓴᖅ 32 - ᖁᔭᓈᕆᓂᖅ ᐊᑭᓕᔅᓴᑐᖄᓗᐃᑦ 

2010 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᓅᔅᓯᒋᐊᖅᐳᖓ 
ᐊᐃᑉᐱᖅᑕᐅᓪᓗᖓ ᑲᖏᖅᖠᓂᕐᒧᑦ ᑎᑭᕋᖅᔪᐊᒧᓪᓗ 
ᐱᖁᔭᓂ ᑖᓐᓇ ᒪᓕᒐᖅ 32 ᖁᔭᓈᕆᓂᖅ 
ᐊᑭᓕᔅᓴᑐᖄᓗᐃᑦ 2010. ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᐅᖃᖅᑏ, ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 
ᓂᕈᐊᕈᒪᔪᖃᕐᒪᑦ. ᐊᖏᖅᑐᓕᒫᑦ ᐃᓵᓪᓗᓯ. 
ᐊᑭᕋᖅᑐᖅᑐᑦ. ᑲᔪᓯᕗᖅ ᐱᖁᔨᕗᖔᕈᑦ. ᒪᓕᒐᒃᓴᖅ 
32 ᓯᕗᓪᓕᖅᐹᒥ ᐅᖃᓕᒫᖅᑕᐅᕗᖅ. 
 
ᓯᕗᓪᓕᖅᐹᒥ ᐅᖃᓕᒫᕐᓂᖅ. ᒥᓂᔅᑕ ᐲᑕᓴᓐ.  

ᒪᓕᒐᒃᓴᖅ 36 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, ᓈᓴᑎᖓ 2, 
2010 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᓅᔅᓯᒋᐊᖅᐳᖓ 
ᐊᐃᑉᐱᖅᑕᐅᓪᓗᖓ ᑲᖏᖅᖠᓂᕐᒧᑦ ᑎᑭᕋᖅᔪᐊᒧᓪᓗ 
ᐱᖁᔭᓂ ᑖᓐᓇ ᒪᓕᒐᒃᓴᖅ 36 ᑭᓱᑐᐃᓐᓇᕐᓄᑦ 
ᐱᖁᔭᓄᑦ ᐋᖅᑭᒋᐊᕈᑎᔅᓴᖅ 2, 2010 ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᐅᖃᖅᑏ, ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 
ᓂᕈᐊᕈᒪᔪᖃᕐᒪᑦ. ᐊᖏᖅᑐᓕᒫᑦ ᐃᓵᓪᓗᓯ. 
ᐊᑭᕋᖅᑐᖅᑐᑦ. ᑲᔪᓯᕗᖅ ᐱᖁᔨᕗᖔᕈᑦ. ᒪᓕᒐᒃᓴᖅ 
36 ᓯᕗᓪᓕᖅᐹᒥ ᐅᖃᓕᒫᖅᑕᐅᕗᖅ. 
 
ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕ 
ᐲᑕᓴᓐ. ᑲᑎᒪᔾᔪᑎᔅᓴᓂᑦ. 18. ᐱᖃᑖᓂ 
ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕ ᐲᑕᓴᓐ.  
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 28 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 1, 
2010-2011 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑏ, ᓅᔅᓯᒋᐊᖅᐳᖓ ᐊᐃᑉᐱᖅᑕᐅᓪᓗᖓ 
ᑲᖏᖅᖠᓂᕐᒧᑦ ᑎᑭᕋᖅᔪᐊᒧᓪᓗ ᒪᓕᒐᒃᓴᖅ 
ᐃᓚᒋᐊᕈᑎᔅᓴᖅ ᐱᖁᑎᖅᔪᐊᓄᑦ 1, 2010-2011 
ᐱᖃᑖᓂ ᐅᖃᓕᒫᖅᑕᐅᖁᓪᓗᒍ. ᐅᖃᖅᑏ, 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 
ᓂᕈᐊᕈᒪᔪᖃᕐᒪᑦ. ᐊᖏᖅᑐᓕᒫᑦ ᐃᓵᓪᓗᓯ. 
ᐊᑭᕋᖅᑐᖅᑐᑦ. ᑲᔪᓯᕗᖅ ᐱᖁᔨᕗᖔᕈᑦ. ᐱᖁᔭᒃᓴᖅ 
29 ᐱᖃᑖᓂ ᐅᖃᓕᒫᖅᑕᐅᓯᒪᓕᖅᐳᖅ. 
ᑲᑎᒪᑐᐃᓐᓇᖅᑐᓅᖅᑕᐅᔪᓐᓇᖅᓯᔪᖅ.  
 

ᐱᖃᑖᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕ 
ᐲᑕᓴᓐ.  
 
ᒪᓕᒐᒃᓴᖅ 29 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 2, 
2010-2011 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᓅᔅᓯᒋᐊᖅᐳᖓ 
ᐊᐃᑉᐱᖅᑕᐅᓪᓗᖓ ᑲᖏᖅᖠᓂᕐᒧᑦ ᑎᑭᕋᖅᔪᐊᒧᓪᓗ 
ᐱᖁᔭᓂ ᑖᓐᓇ ᒪᓕᒐᒃᓴᖅ 29 ᐃᓚᒋᐊᕈᑎᔅᓴᖅ 
ᐱᖁᑎᖅᔪᐊᓄᑦ ᐱᖃᑖᓂ ᐅᖃᓕᒫᖅᑕᐅᖁᓪᓗᒍ. 
ᐅᖃᖅᑏ, ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ 
ᓈᒻᒪᒻᒪᑦ. ᐱᖁᔨᕗᖔᑎᐅᑉ ᒥᔅᓵᓄᑦ. 
ᐅᖃᐅᓯᔅᓴᖅᑕᖃᖅᑳ. ᓂᕈᐊᕈᒪᔪᖃᓕᕐᒪᑦ. 
ᓈᒻᒪᓴᖅᑐᑦ ᐱᖁᔨᕗᖔᕈᒻᒥ ᐃᓵᓪᓕᑦ. 
ᓈᒻᒪᓴᓐᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᔪᖅ 
ᐊᒻᒪ ᑖᓐᓇ ᐱᖁᔭᔅᓴᖅ 29 ᐊᐃᑉᐹᓂ 
ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪᓗ 
ᑲᑎᒪᑐᐃᓐᓇᑎᓪᓗᒋᑦ ᐱᓕᕆᐊᖑᔪᓐᓇᓛᓕᖅᑐᓂ.  
 
(ᑐᓵᔨᑎᒍᑦ) ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 
ᒥᓂᔅᑕ ᐲᑕᓴᓐ. 
 
ᒪᓕᒐᒃᓴᖅ 30 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 1, 
2010-2011 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᓅᑦᓯᒋᐊᖅᐳᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᑲᖏᕐᖠᓂᕐᒧᑦ ᑎᑭᕋᖅᔪᐊᒧᓪᓗ. 
ᐱᖁᔭᒃᓴᖅ 30 ᐃᓚᒋᐊᕈᑎᔅᓴᖅ ᐊᐅᓚᔾᔪᑎᓄᑦ 
ᐋᖅᑭᐅᒪᔾᔪᑎᓄᓪᓗ ᓈᓴᐅᑎᖓ 1 2010-11 
ᐱᖃᑖᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᐅᖃᐅᓯᒃᓴᖃᕐᕕᐅᕙ? 
ᓂᕈᐊᕈᒪᔪᖃᓕᕐᒪᑦ. ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ 
ᐃᓵᓪᓕᑦ. ᓈᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᐊᒻᒪ ᑖᓐᓇ ᒪᓕᒐᒃᓴᖅ ᓈᓴᐅᑎᓕᒃ 30-ᒥᑦ  

ᐊᐃᑉᐹᓂᑦ ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪ 
ᑲᑎᒪᑐᐃᓐᓇᖅᑎᓪᓗᒋᑦ 
ᐱᓕᕆᐊᖑᔪᓐᓇᕐᓂᐊᓕᖅᑐᓂ.  
 
ᐊᐃᐹᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ 
ᐲᑕᓴᓐ. 
 
ᒪᓕᒐᒃᓴᖅ 31 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 2, 
2010-2011 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᓅᑦᓯᒋᐊᖅᐳᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᑲᖏᕐᖠᓂᕐᒧᑦ ᑎᑭᕋᖅᔪᐊᒧᓪᓗ. 
ᒪᓕᒐᒃᓴᖅ 31 ᐃᓚᒋᐊᕈᑎᔅᓴᖅ ᐊᐅᓚᔾᔪᑎᓄᑦ 
ᐋᖅᑭᐅᒪᔾᔪᑎᓄᓪᓗ ᓈᓴᐅᑎᖓ 2 2010-11 
ᐱᖃᑖᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᐅᖃᐅᓯᒃᓴᖃᕐᕕᐅᕙ? 
ᓂᕈᐊᕈᒪᔪᖃᓕᕐᒪᑦ. ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ 
ᐃᓵᓪᓕᑦ. ᓈᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ 
ᐊᒻᒪ ᑖᓐᓇ ᐱᖁᔭᔅᓴᖅ ᓈᓴᐅᑎᓕᒃ 31-ᒥᑦ 
ᐊᐃᑉᐹᓂᑦ ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪ 
ᑲᑎᒪᑐᐃᓐᓇᖅᑎᓪᓗᒋᑦ 
ᐱᓕᕆᐊᖑᔪᓐᓇᕐᓂᐊᓕᖅᑐᓂ. 
 
ᐱᖃᑖᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ. 19. 
ᐃᖏᓱᒪᖅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᖅᑐᓂᑦ 
ᒪᓕᒐᒃᓴᓂᑦ ᐊᒻᒪᓗ ᐊᓯᖏᓐᓂᑦ. ᒪᓕᒐᒃᓴᐃᑦ 27, 
28, 29, 30 ᐊᒻᒪ 31 ᐊᒻᒪᓗ ᑎᑎᖅᑲᐃᑦ 
ᓴᖅᑭᑕᐅᔪᑦ 13-3(2), 66-3(2), 99-3(2) ᐊᒻᒪ 
100-3(2), ᒥᔅᑕ ᐅᑲᓕᖅ ᐃᒃᓯᕙᐅᑕᐅᓗᓂ. 
 
ᑲᑎᒪᑐᐃᓐᓇᕆᐊᓚᐅᓐᖏᓐᓂᖏᓐᓂ 
ᓄᖅᑲᖓᑲᐃᓐᓇᕐᓂᐊᖅᑐᒍᑦ 20 ᒥᓇᑦᑎᓂᑦ. 
 
(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑏ. 
 
>>ᓄᖅᑲᑲᐃᓐᓇᖅᑐᑦ 15:22ᒥ ᑲᔪᓯᒃᑲᓂᖅᑐᑎᓪᓗ 
15:59ᒥ 

 
ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 
ᒪᓕᒐᒃᓴᐃᑦ ᐊᓯᖏᓪᓗ 

 
ᐃᒃᓯᕙᐅᑕᖅ (ᐅᑲᓕᖅ): ᐅᓐᓄᓴᒃᑯᑦ ᖁᔭᓐᓇᒦᒃ, 
ᑕᒫᓃᑦᑐᐃᓐᓇᐅᓕᕐᒥᒐᑦᑕ ᑲᑎᒪᑐᐃᓐᓇᓂᒃᑯᑦ. ᑕᐃᒪ 
ᑲᑎᒪᑐᐃᓐᓇᕐᓗᑕ ᑖᒃᑯᐊ ᐊᓚᒃᑲᖅᓯᒪᔪᑦ, ᐅᕙᒍᑦ 
ᓵᖓᓃᑦᑐᑦ. ᕿᒥᕐᕈᒋᐊᖃᑦᑕᕗᑦ ᓇᒻᒪᓕᒃ 13-3(2), 
66-3(2), 99-3(2), 100-3(2), ᐊᒻᒪᓗ ᒪᓕᒐᒃᓴᐃᑦ 
27, 28, 29, 30, ᐊᒻᒪᓗ 31. 
ᖃᓄᐃᓕᐅᕈᒪᓂᐊᖅᑭᓯ ᑲᑎᒪᔨᐅᖃᑎᒃᑲ? ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᕿᒥᕐᕈᒍᒪᔭᕗᑦ 27 ᐊᒻᒪᓗ 
ᑖᒃᑯᐊ ᐱᐊᓂᒃᑯᑦᑎᒍ 66-3(2), 99-3(2), 100-
3(2), 13-3(2). ᑲᔪᓯᔾᔪᑎᒋᓂᐊᕋᑦᑎᒍ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᖑᓪᓕᐅᑎᓂᐊᕐᓗᑎᑦ 
ᑮᓇᐅᔭᓕᕆᔩᑦ ᒪᓕᒐᓕᕆᔨᒃᑯᓪᓗ, ᐊᕙᑎᓕᕆᔨᒃᑯᑦ. 
ᐱᕕᔅᓴᖃᕈᑦᑕ, ᐃᓕᖅᑯᓯᓕᕆᔨᒃᑯᑦ 
ᐃᓕᓐᓂᐊᖅᑐᓕᕆᔨᒃᑯᓪᓗ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 
ᑕᐃᒫᒃ ᐊᖏᖅᑭᓰ? ᑕᐃᒪ 27 ᐱᒋᐊᖅᑳᕐᓂᐊᕋᑦᑎᒍ? 
ᑲᑎᒪᔨᐅᖃᑎᒃᑳ ᐊᖏᖅᑭᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ 
ᒪᓕᒐᕐᒥᒃ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ: ᐊᓐᖔᒻᒪᑕ. ᑕᐃᒪ 
ᓇᓗᓇᐃᖅᓯᑲᐃᓐᓇᕈᒪᔪᖓ ᑖᓐᓇ ᐃᒃᓯᕙᐅᑕᐅᓂᕋ 
ᑐᓂᑲᐃᓐᓇᕐᓂᐊᕋᒃᑯ ᑖᔅᓱᒧᖓ ᒥᔅᑕ ᓂᖏᐅᒧᑦ, 
ᑖᓐᓇ ᒪᓕᒐᖅ 27 ᑲᑎᒪᔾᔪᑕᐅᓂᖓᓂ. ᒥᔅᑕ 
ᓂᖏᐅᖓᓐ ᖃᐃᑲᐃᓐᓇᕈᓐᓇᕈᕕᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ.  

ᐊᐱᕆᔪᒪᓪᓗᒍ ᒥᔅᑕ ᑰᓕ ᐅᒃᑯᐃᖅᓯᒍᑎᓂᑦ 
ᐅᖃᐅᓯᔅᓴᖃᕐᒪᖔᑦ?  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᔭᓐᓇᒦᒃ 
ᐱᕕᖃᖅᑎᒃᑲᕕᓐᖓ ᒪᑐᐃᖅᓯᔾᔪᑎᖃᖅᑐᖓ 
ᒪᓕᒐᒃᓴᖅ 27-ᒥᑦ, ᐋᖅᑭᒋᐊᕈᑎᔅᓴᖅ 
ᐃᖅᑲᓇᐃᔭᖅᑏᑦ ᐋᓐᓂᑎᓪᓗᒍᑦ 
ᓇᓪᓕᐅᒃᑯᒫᓕᕆᓂᕐᒧᑦ ᐱᖁᔭᕐᓄᑦ. ᑖᒃᑯᐊ 
ᓴᖅᑭᑎᔾᔪᑕᐅᓂᐊᕐᖓᑕ ᒪᓕᒐᕐᓂᑦ ᑕᒪᒃᑯᐊ 
ᐸᓴᒋᔭᐅᖃᑦᑕᕐᖓᑦ ᖃᑦᑎᕆᔩᑦ 
ᑳᓐᓱᑖᖃᑦᑕᕐᓂᖏᓐᓂᑦ ᐃᖅᑲᓇᐃᔭᖅᓱᑎᑦ. 
 
ᑕᒪᓐᓇ ᑲᖐᓱᓐᓂᖅ ᖃᑦᑎᕆᔩᑦ ᐅᓪᓗᒥᒫᖅᑕᖅᑐᑦ 
ᐃᓚᐃᓐᓇᖓᓗ ᐊᒻᒪᓗ ᐊᑭᓕᖅᑐᖅᑕᐅᒐᑎᑦ 
ᖃᑦᑎᕆᔨᐅᖃᑦᑕᖅᑐᑦ ᖃᓄᐃᑦᑐᓂᑦ 
ᐊᔾᔨᒌᓐᖏᑦᑐᓂᑦ ᑳᓐᓱᑖᖃᑦᑕᕐᒪᑕ. 
ᐃᖅᑲᓇᐃᔭᓚᐅᖅᓱᑎᑦ ᖃᓄᑎᒋ ᑕᐃᒫᒃ 
ᑳᓐᓱᑖᖅᓱᑎᑦ ᐃᖅᑲᓇᐃᔭᖅᓯᒪᓪᓗᓂ.  
 
ᑖᒃᑯᐊ 8-ᖑᔪᑦ ᑲᓇᑕᒥ ᐊᕕᑦᑐᖅᓯᒪᓂᐅᔪᒥ 
ᒪᓕᒐᖃᖅᑎᑎᒻᒪᑕ ᖃᑦᑎᕆᔨᓄᑦ ᓄᓇᑦᓯᐊᕐᓗ 
ᒪᓕᒐᓕᐅᕐᕕᐊ ᐊᖏᕈᑎᖃᓚᐅᖅᓱᓂ ᒪᓕᒐᕐᓂᑦ. 
ᑖᒃᑯᐊ ᐊᑐᓕᖅᑎᑕᐅᓚᐅᖅᑐᑦ ᕕᕗᐊᕆ 26, 2010. 
ᒪᓕᒋᐊᓖᑦ ᑎᑎᖅᓯᓯᒪᔪᑦ ᑳᓐᓱᑖᕆᔭᐅᒍᓐᓇᖅᑐᓂᑦ 
ᑖᒃᑯᐊ ᐃᖅᑲᓇᐃᔭᖅᑐᕕᓂᐅᑎᓪᓗᒋᑦ ᐊᑯᓂ 
ᖃᑦᑎᕆᔩᑦ. ᑖᒃᑯᐊ ᐊᑐᕋᔭᖅᑕᖏᑦ. 
 
ᐱᖃᑖᓂ ᑖᓐᓇ ᐋᖅᑭᒋᐊᕈᑕᐅᒍᒪᔪᖅ 
ᖃᓄᖅᑑᕈᓐᓇᓂᖅᓴᐅᓂᐊᕐᒪᑦ ᑎᒃᑯᐊᖅᑎᓯᓗᓂ 
ᐊᔪᓐᖏᑦᑐᓂᑦ ᑖᒃᑯᓄᖓ ᐊᐅᓚᑦᑎᔩᑦ 
ᑲᑎᒪᔨᖏᓐᓄᑦ ᐃᒃᓯᕙᐅᑕᐅᓂᐊᖅᑐᒥ. ᑖᓐᓇ 
ᐋᖅᑭᒋᐊᕈᑕᐅᒍᒪᔪᖅ ᒥᓂᔅᑕᒥᑦ 
ᑎᒃᑯᐊᖅᑎᑦᓯᒍᓐᓇᓂᐊᕐᖓᑦ ᑐᑭᒧᐊᖅᑎᑦᓯᔨᔅᓴᖏᑦᑕ 
ᑲᑎᒪᔨᓄᑦ ᐅᖓᑖᓅᖏᓪᓗᒍ 9-ᓄᑦ ᐊᕐᕌᒍᓄᑦ. 
ᑖᓐᓇ ᐃᒃᓯᕙᐅᑕᖅ ᓯᕗᓕᖅᑎᐅᒻᒪᑦ ᐊᒻᒪᓗ 
ᖃᓄᑎᒋᐅᓂᖓ ᑐᓂᓯᖃᑦᑕᖅᓱᓂ ᒥᓂᔅᑕᒧᑦ 
ᖃᓄᖅᑑᕈᑎᔅᓴᖏᓐᓂ ᑖᒃᑯᐊ 
ᓯᕗᓕᖅᑎᖃᑦᑎᐊᖁᓪᓗᒋᑦ. 

ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᑎᑦᓯᒐᓱᐊᖏᑦᑐᖅ 
ᖃᓄᖅ ᐊᑯᓂᐅᑎᒋᓂᖏᓐᓂ 
ᑲᑎᒪᔨᐅᒍᓐᓇᕐᓂᖏᓐᓂ. ᑖᓐᓇᓕ ᒥᓂᔅᑕᐅᑉ 
ᑎᒃᑯᐊᕈᓐᓇᕐᒪᒍ ᑐᑭᒧᐊᖅᑎᑦᑎᔨ ᐅᖓᑖᓅᓐᖏᓪᓗᒍ 
ᐊᕐᕌᒍ ᐱᖓᓱᑦ. ᑖᓐᓇ ᐋᖅᑭᒋᐊᕈᑕᐅᔪᖅ ᒥᓂᔅᑕᒥᑦ 
ᑎᒃᑯᐊᖅᑎᑦᑎᑲᓐᓂᕈᓐᓇᓂᐊᕐᒪᑕ ᒪᕐᕉᓐᓄᒃ 
ᐱᖓᓱᓄᓪᓘᓐᓃᑦ ᐊᕐᕌᒍᒃᑲᓂᕐᓄᑦ 
ᐱᒋᐊᓚᐅᓐᖏᓐᓂᕋᓂ.  
 
ᐅᓪᓗᒥᒃᑲᓐᓂᐅᖅᑲᐅᔪᖅ ᑲᑎᒪᔪᓃᖅᑲᐅᒐᑦᑕ 
ᐃᖅᑲᐃᑎᑦᑎᒋᐊᕈᒪᒐᒪ ᐃᓕᓐᓂᑦ ᐋᓐ ᑲᓛᒃ, 
ᑕᕝᕙᓃᒻᒪᑦ. ᑖᒃᑯᐊ ᓄᓇᕗᒻᒥ ᐊᐅᓚᔪᓂᑦ ᐊᒻᒪᓗ 
ᐳᑎᐊ, WSCC ᑖᒃᑯᓄᖓ 
ᓇᓪᓕᐅᒃᑲᒫᓕᕆᔨᓃᖔᖅᑐᑦ ᐊᒻᒪᓗ ᓲᓴᓐ ᕼᐋᖅᑎ 
ᑖᒃᑯᓂᖓ ᐱᓕᕆᐊᖃᓚᐅᖅᑐᖅ ᒪᓕᒐᒃᓴᐃᑦ 
ᐋᖅᑭᓱᖅᖢᓂᒋᑦ. ᒫᓐᓇ ᐅᓪᓗᒥ ᐱᓕᕆᐊᕆᔭᕗᑦ 
ᑲᑎᒪᔨᕋᓛᓃᑦᑐᑦ. 
 
ᐄ, ᑕᐃᒪ ᐊᐱᖅᓱᖅᑕᐅᕕᒻᒨᕈᓐᓇᓂᐊᖅᐳᒍ 
ᐊᐱᖅᑯᑎᔅᓴᖃᓐᓂᕈᑦᑎ ᑭᐅᔭᐅᖃᑦᑕᕈᒪᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᐱᖃᑎᒋᓂᐊᖅᑕᓐᓂ ᐊᐱᖅᓱᖅᑕᐅᕕᒻᒨᖃᑎᖃᕈᕖᑦ? 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᐄ., 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᑖᒃᑯᐊ ᑲᑎᒪᔨᕋᓛᓃᑦᑐᑦ ᐊᖏᖅᐹᑦ ᑖᒃᑯᐊ 
ᖃᐃᖁᔭᐅᓯᒪᔪᑦ ᑕᕝᕗᖓ 
ᐊᐱᖅᓱᖅᑕᐅᕕᒻᒨᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᖅᑎ, ᐃᑲᔪᕈᓐᓇᕈᕕᒋᑦ 
ᐃᑲᔪᖅᑎᒋᓂᐊᖅᑕᖏᑦ. 
 
ᒥᓂᔅᑕ ᑰᓕ, ᑖᒃᑯᐊ ᐊᑎᖏᑦ 
ᑕᐃᕌᓂᖅᑲᐅᔭᕋᓗᐊᑎᑦ ᑭᓇᒃᑰᒻᒪᖔᑕ 
ᓇᓗᓇᐃᖅᓯᕝᕕᒋᔪᓐᓇᕈᑦᑎᒍ ᐃᓚᒋᔭᑎᑦ. 
 



ᕿᑎᖅᑰ, ᔫᓂ 3, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑕᒫᓃᑎᓪᓗᑕ 
ᐅᕙᓂ witness stand-ᒦ, ᑖᒃᑯᐊ ᑕᒫᓃᖃᑎᒌᔮᒃᑲ, 
ᑕᓕᖅᐱᒐᓂ ᐱᒋᐊᕐᓗᒍ, ᑖᓐᓇ ᒫᑕᒻ ᐋᓐ ᑭᓛᒃ, 
President and CEO-ᖑᓪᓗᓂ WSCC ᐊᒻᒪ ᑖᓐᓇ 
ᓴᐅᒥᒐᓃᑦᑐᖅ ᐊᐃᒥ ᒎᓯᐊᔅ, General Counsel-
ᒋᔭᐅᔪᖅ ᑖᒃᑯᓄᖓ WSCC-ᑯᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᐃᒃᓯᕙᐅᑕᕆᔭᖓ ᑖᒃᑯᐊ ᑲᑎᒪᔨᕋᓛᑦ 
ᓂᓪᓕᐅᑎᔅᓴᖃᖅᑲᑦ. ᒥᔅᑕ ᐅᑲᓕᖅ, ᑲᔪᓯᓗᑎᑦ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑕᐅᓪᓗᖓ ᑖᒃᑯᓄᖓ ᑲᑎᒪᔨᕋᓛᓄᑦ 
ᒪᓕᒐᔅᓴᓄᑦ ᕿᒥᕐᕈᔨᓄᑦ, ᖁᕕᐊᓱᑉᐳᖓ ᑕᐃᒪ 
ᒪᑐᐃᕈᑎᓂᒃ ᐊᓚᒃᑲᐃᔪᓐᓇᕋᒪ ᑲᑎᒪᕕᑦᑎᓐᓄᑦ 
ᑖᒃᓱᒧᖓ ᑐᕌᖓᔪᓄᑦ ᒪᓕᒐᔅᓴᒧᑦ 27, 
ᐋᖅᑭᒋᐊᕈᑎᑦ ᑕᒪᒃᑯᓄᖓ ᐃᖅᑲᓇᐃᔭᖅᑐᓄᑦ 
ᐋᓐᓂᖅᓯᒪᔪᓄᑦ ᑮᓇᐅᔭᖅᑖᕈᑎᐅᕙᑦᑐᓄᑦ ᒪᓕᒐᕐᒧᑦ.  
 
ᐃᒃᓯᕙᐅᑖᖅ, ᖃᐅᔨᒪᔪᐃᓐᓇᐸᓘᔪᔅᓴᐅᔪᒍᑦ ᑖᓐᓇ 
ᒪᓕᒐᖅ ᑖᒃᑯᓄᖓ ᑲᔪᓯᑦᑎᐊᓚᐅᖅᓯᒪᔪᖅ 2007-ᒥᒃ 
ᐊᒻᒪᓗ ᑖᓐᓇ ᐋᖅᑭᒋᐊᖅᑕᐅᑲᓐᓂᖅᓯᒪᓪᓗᓂ 
ᖃᑦᑎᐊᑎᖅᑐᓂᑭᐊᖅ ᐊᒥᓱᐊᖅᑎᑲᓪᓚᑦᑐᓂ 
ᑲᔪᓯᑎᓯᒪᔭᕗᑦ 1999-ᖑᓚᐅᖅᓯᒪᑎᓪᓗᒍ. ᑖᒃᑯᐊ 
ᑲᑎᒪᔨᕋᓛᑦ ᐃᓕᓴᖅᓯᑎᐊᖅᑐᖅ ᑕᒪᓐᓇ 
ᐅᕙᒍᑑᓐᖏᓇᑦᑕ. ᑖᒃᑯᐊ 
ᐃᖅᑲᓇᐃᔭᖃᑎᒌᓐᓇᕋᑦᑎᒍ ᓄᓇᑦᑎᐊᕐᒥ ᒐᕙᒪᓖᑦ. 
ᑖᒃᑯᐊ ᑲᑎᒪᔩᑦ ᐋᖅᑭᓱᖅᓯᒪᔪᑦ ᐃᓕᔭᐅᓯᒪᔪᑦ 
ᑕᒪᑐᒥᖓ ᑲᒪᕙᑦᑐᑦ. ᑕᐃᒫᒃ ᑕᕝᕙ 
ᐊᔾᔨᒌᖏᔾᔪᑎᒋᒐᑦᑎᒍ ᓇᒥᓕᒫᖅ. 
 
ᑕᐃᒫᒃ ᑖᒃᑯᐊ ᐊᕐᕌᒎᓚᐅᖅᑑᑦ ᐊᓂᒍᖅᓯᒪᔪᑦ 
ᐊᔾᔨᒋᖏᑦᑐᒐᓚᐃᑦ ᐋᖅᑭᒋᐊᕈᑎᑦ ᑲᒪᒋᓯᒪᓕᖅᑕᕗᑦ 
ᐊᒻᒪᓗ ᑖᒃᑯᐊ ᓄᓇᑦᑎᐊᕐᒥ ᐊᔾᔨᒌᒥᒃ 
ᑲᒪᖃᑎᒋᕙᑦᑐᑎᒍ. ᑕᐃᒫᒃ ᑖᓐᓇ 
ᐊᔾᔨᒌᓐᖏᔾᔪᑎᑐᐊᑦᑎᐊᕗᑦ ᑕᒫᓂᓕᒫᖅ ᑳᓇᑕᒥ. 
ᑖᒃᑯᐊ ᑲᑎᒪᔨᕋᓛᑦ ᐃᒫᒃ ᒪᑐᐃᖅᓯᑲᓐᓂᕈᒪᕗᑦ 
ᖃᐅᔨᒪᖃᑎᖃᑦᑎᐊᕐᕈᒪᓪᓗᑎᒃ ᑕᐅᕙᓂ 
ᓄᓇᑦᑎᐊᕐᒥ ᓯᕗᓂᒃᑎᓐᓂ ᖃᓄᒃᑲᓐᓂᖅ 
ᐋᖅᑭᒋᐊᕈᓐᓇᓛᕐᒪᖔᑦᑎᒍ ᑖᒃᓱᒧᖓ ᒪᓕᒐᕐᒧᑦ 
ᑐᕌᖓᔪᓂᒃ ᐅᕙᑦᑎᓐᓄᓕᒫᖅ ᐊᑕᒻᒪᑦ.  
 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᑐᑎᐊᖅᑯᑦ ᑖᒃᓱᒥᖓ 
ᒪᓕᒐᒃᓴᐅᔪᒥᒃ, ᐋᖅᑭᒋᐊᕈᑎᔅᓴᒥᒃ ᑖᒃᑯᓄᖓ 
ᐃᖅᑲᓇᐃᔭᖅᑎᓄᑦ ᐋᓐᓂᖅᑐᑯᓘᕙᑦᑐᓄᑦ. ᑖᓐᓇ 
ᒥᓂᔅᑕ ᐅᕙᒍᑦ ᓵᖓᓃᑎᓪᓗᒍ ᑲᑎᒪᔨᕋᓛᖑᑎᓪᓗᑕ 
ᑖᒃᑯᐊ ᐃᓗᓕᖏᑦ ᕿᒥᕐᕈᕙᓪᓕᐊᓕᕋᑦᑎᒍᑦ ᒪᓕᒐᒃᓴᐅᑦ 
27, ᐃᒫᒃ ᓇᓗᓇᐃᖅᓯᔪᓐᓇᓯᖅᑲᐅᒐᑦᑕ 
ᐃᓱᒫᓗᒋᔭᑦᑎᓐᓂᒃ ᐊᒻᒪᓗ ᐊᐱᖅᑯᑎᔅᓴᑎᓐᓂ. 
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᕆᔭᐅᔪᑦᑕᐅᖅ 
ᓄᓇᑦᑎᐊᕐᒥ ᑲᑎᒪᔨᖏᓐᓄᑦ ᑖᒃᑯᓂᖓ 
ᕿᒥᕐᕈᓚᐅᕐᒥᒪᑕᑦᑕᐅᖅ ᓇᓗᓇᐃᖅᓯᓚᐅᖅᑐᑎᒃ ᑖᓐᓇ 
ᐱᓗᐊᖅᑐᒥᖃᐃ ᓇᓗᓇᐃᒃᑯᑕᐅᔪᖅ ᑭᓇ 
ᖃᑦᑎᕆᔨᐅᒻᒪᖔᑦ, ᖃᓄᐃᑦᑑᒪᖔᑕ 
ᓇᓗᓇᐃᖅᓯᑦᑎᐊᕐᓚᐅᕐᖓᑦ ᑖᒃᑯᐊ ᐃᓚᖏᑦ. 
ᐃᓛᓐᓂᑯᓗᑐᓐᓇᖅ ᖃᑦᑎᕆᔨᐅᔪᓐᓇᖅᐸᒻᒪᑕ ᐊᒻᒪᓗ 
ᐃᓚᖏᑦ ᐊᑭᓕᖅᓱᖅᑕᐅᒐᑎᒃ ᖃᑦᑎᕆᔨᐅᕙᖕᒪᑕ. 
ᑖᓐᓇ ᖁᕕᐊᒋᑐᐃᓐᓇᖅᑕᕗᑦ ᐊᑕᓪᓚᕆᖕᒪᑦ ᑕᒫᓂ 
ᓄᓇᕗᒻᒥᐅᑕᓄᑦ, ᐃᑲᔪᖅᑐᑦᑎᐊᖅᑐᑎᒍᓗ. ᑕᒪᒃᑯᐊ 
ᐅᓄᕐᓂᖅᓴᐃᑦ ᓄᓇᕗᒻᒥ ᐃᖅᑲᓇᐃᔭᓪᓚᕆᒃᐸᖏᒻᒪᑕ 
ᖃᑦᑎᕆᔨᐅᓂᕐᒧᑦ ᐊᒻᒪᓗ ᐊᑭᓕᖅᓱᖅᑕᐅᕙᒐᑎᒃ 
ᐃᓚᖏᑦ. 
 
ᓂᕈᐊᖅᑕᐅᖃᑎᒋᓯᒪᔭᒃᑲᓗ 
ᓇᓗᓇᐃᖅᓯᓯᐊᓕᖅᑲᐅᖕᒥᔪᑦ ᑖᓐᓇ ᒪᓕᒐᒃᓴᖅ 27 
ᐃᓗᓕᖏᑦ ᑖᒃᑯᐊ ᒥᑭᓐᓂᖅᓴᐃᑦ ᒪᓕᒐᐃᑦ 
ᕿᒥᕐᕈᔪᒪᓂᐊᕐᒥᔭᕗᑦ ᓇᓗᓇᐃᔭᐃᓂᐊᕐᖓᑕ ᓇᓕᐊᒃ 
ᓯᒡᒐᓕᐊᖅᑐᕈᓐᓇᖅᐸᖏᒻᒪᖔᑕ. ᖃᓄᑎᒋ 
ᑭᒡᓕᖃᕐᓂᐊᕐᒪᖔᑦ ᑖᓐᓇ 
ᕿᒥᕐᕈᑦᑎᐊᖅᑕᐅᖁᓂᐊᖅᑕᕗᑦ. ᐃᒫᒃ ᐅᖃᖅᓯᒪᖕᒪᑕ, 
ᐃᓚᖏᒡᒎᖅ ᓯᒡᒐᓕᐊᖅᑐᕈᓐᓇᐃᓪᓕᓲᖑᒻᒪᑕ 
ᓇᓗᓇᐃᔭᖅᑕᐅᓗᑎᒃ ᖃᖓᓪᓚᕆᓪᓕ ᓄᖅᑲᕐᓂᐊᕐᒪᖔ. 
ᖃᐅᔨᓴᐅᑎᐅᓂᐊᖅᑐᖅ ᑖᓐᓇ 
ᐃᓱᒪᖅᓴᖅᓯᐅᖅᑕᐅᖁᓂᐊᑕᕗᑦ. 
ᓂᕈᐊᖅᑕᐅᖃᑎᒋᓯᒪᔭᒃᑲ ᐊᐱᖅᓱᑦᑎᐊᖅᑲᐅᖕᒥᔪᑦ 
ᑖᔅᓱᒥᖓ ᒥᓂᔅᑑᔪᒥᒃ ᐊᒻᒪᓗ ᐃᖅᑲᓇᐃᔭᖅᑎᖏᓐᓂ. 
ᑖᒃᑯᐊ ᐊᖅᑭᒃᓱᖅᑕᐅᓕᖅᑲᑕ ᕿᒥᕐᕈᖃᑕᐅᒍᒪᓂᐊᕋᑦᑕ 
ᑕᒪᑐᒥᖓ ᐊᒻᒪᓗ ᓯᕗᓂᑦᑎᐊᑦᑎᓐᓂ ᑕᑯᔪᒪᓂᐊᖅᑐᑕ 
ᑖᒃᑯᐊ ᐋᖅᑭᔅᓱᑕᐅᓕᖅᑎᓪᓗᒋᑦ. 
 
ᐃᒃᓯᕙᐅᑕᖅ, ᑖᒃᑯᐊ ᑕᕝᕙ ᒪᑐᐃᕈᑎᒋᑲᐃᓐᓇᖅᑕᒃᑲ. 
ᓇᓗᓇᖏᑦᑐᖅ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ 
ᐊᐱᖅᓱᒃᑲᓐᓂᕈᒪᓂᐊᕐᒥᔪᑦ. ᑖᒃᑯᐊ ᑲᑎᒪᔨᐅᖃᑎᒃᑲ 
ᑲᑎᒪᔨᕋᓛᖑᓪᓗᑕ ᑖᔅᓱᒥᖓ ᒪᓕᒐᔅᓴᒥᒃ 27-ᒥᒃ 
ᑲᔪᓯᖁᔨᑦᑎᐊᖅᑯᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᑲᔪᓯᓚᐅᖏᓐᓂᑦᑎᓐᓂ ᑖᒃᑯᐊ ᐃᖅᑲᐃᑎᒋᐊᕈᒪᒐᒃᑭᑦ 
ᒪᓕᒐᓕᐅᖅᑏᑦ, ᒪᓕᒐᖅ 77(1) 10ᒥᓂᑦᔅᒥ 
ᐅᖃᕈᓐᓇᕐᓂᐊᖅᑐᓯ. ᒪᓕᒃᓗᒍ ᒪᓕᒐᖅ 77(2)  

ᐃᓱᒪᖅᓱᕐᓗᓂ ᐃᒃᓯᕙᐅᑕᖅ ᐊᑕᐅᓯᐊᖏᓪᓗᓂ 
ᐅᖃᓕᒪᒍᓐᓇᖅᑐᖅ ᒪᓕᒐᓕᐅᖅᑎᐅᖃᑕᐅᔪᖅ 
ᐱᔾᔪᑎᒋᓪᓗᒍ ᐅᖃᐅᓯᐅᔪᖅ, ᑕᐃᒃᑯᐊ ᐊᓯᖏᑦ 
ᐅᖃᓕᒪᒋᖅᓯᒪᓕᖅᐸᑕ. 
 
ᐅᖃᐅᓯᒃᓴᑐᐃᓐᓇᕐᓂᒃ ᐱᑕᖃᖅᐸ? ᒥᔅᑕ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 
ᖁᔭᓐᓇᒦᕈᒪᒐᒃᑯ ᑖᓐᓇ ᐊᖓᔪᖅᑳᖅ ᒥᓂᔅᑕ ᐊᒻᒪᓗ 
ᑖᒃᑯᐊ ᖃᐃᖁᓯᒪᔭᖏᑦ ᐊᖏᔪᖅᑲᐅᑎᖁᑎᖏᑦ. 
ᒪᑐᐃᖅᓯᕋᑖᕐᖓᑦ ᑖᒃᑯᐊ ᑭᒡᒐᑐᖅᓱᓂᒋᑦ 
ᐃᖅᑲᓇᐃᔭᖅᑐᑦ ᐋᓐᓂᖅᑎᓪᓗᒋᑦ 
ᓇᓪᓕᐅᒃᑯᒫᓕᕆᔩᑦ. 
 
ᑕᐃᒪ ᒪᑐᐃᖅᓯᔾᔪᑎᓐᓂ, ᑭᓲᕙᑦ ᑖᒃᑯᐊ 8-ᖑᔪᑦ 
ᑲᓇᑕᐅᑉ ᐊᕕᒃᑐᖅᓯᒪᓂᐊᓂ ᒪᓕᒐᖃᐅᖅᑐᑦ 
ᖃᑦᑎᕆᔩᑦ ᐱᔾᔪᑎᒋᓪᓗᒋᑦ ᓲᕐᓗ 
ᐃᑲᔪᖅᑕᐅᒍᓐᓇᖁᓪᓗᒋᑦ ᖃᑦᑎᕆᔩᑦ ᑲᓐᓴᑖᖅᓯᒪᔪᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᖅᑐᖅ, ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒐᖅ ᑰᓕ: ᑯᔭᓐᓇᒦᒃ, ᐃᒃᑯᐊ 
ᓄᓇᑦᓯᐊᑉ ᐃᓚᒋᔭᖏᑦ ᑖᒃᑯᐊ 8-ᖑᓂᕋᖅᑲᐅᔭᕗᑦ 
ᒪᓕᒐᕐᓂᒃ ᐊᖅᑭᒃᓯᓯᒪᓕᖅᑐᑦ ᑕᒪᒃᑯᐊ 
ᐃᑭᑦᑐᓕᕆᔨᐅᕙᒃᑐᑦ 
ᐃᖅᑲᓇᐃᔭᓪᓚᕆᖏᒃᑲᓗᐊᖅᖢᒍ volunteer-ᖑᔪᑦ. 
ᑕᒪᒃᑯᓂᐊ ᐅᑯᐊᖑᔪᑦ: ᐊᓐᑎᐅᕆᐅ; ᐳᕆᑎᔅ 
ᑲᓚᒻᐱᐊ; ᐊᐅᓪᐴᑕ; ᓴᔅᑳᑦᓱᐊᓐ; ᒪᓂᑑᑉᐸ; ᐊᒻᒪᓗ 
ᓅᕙᔅᑰᓴ. ᐊᒻᒪ ᑕᐃᑲᓂᓄ ᐳᕋᓐᔅᐅᐃᒃᓗ ᑖᓐᓇ 
ᐃᓚᒋᔭᐅᓪᓗᓂ. ᐊᒻᒪᓗ, ᓲᖃᐃᒻᒪ ᑖᓐᓇ, 
ᓄᓇᑦᓯᐊᖅ. ᑖᒃᑯᐊ ᑖᒃᑯᐊᖑᖅᑰᕐᒪᑕ, ᑐᒃᓯᕋᖅᑕᑎᑦ 
ᑖᒃᑯᐊᖑᖅᑲᐅᖕᒪᑕ. 
 
ᐃᒃᓯᕙᐅᑕᖅ(ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑰᓖ, 
ᒥᔅᑕ ᐊᐅᐸᓗᒃᑐᖅ. 
 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 
(ᑐᓵᔨᒃᑯᑦ ᓄᖅᑲᖅᑐᖅ) ᐅᒃᑯᐃᕐᓂᖓᓄᑦ 
ᐅᖃᓚᐅᕋᕕᑦ ᑖᒃᑯᐊ ᒪᓕᒐᐃᑦ ᐊᑐᕐᓗᖏᓐᖒᖅ 
ᑖᒃᑯᐊ ᖃᑦᓯᕆᔩᑦ ᐊᑭᓕᖅᑕᐅᕙᖏᑦᑐᑦ ᐃᓛᓐᓂᒃᑯᑦ 
ᐊᑭᓕᖅᑕᐅᒐᔮᖅᐸᒃᖢᑎᒃᑕᐅᑦ part-time-
ᖑᓂᕋᖅᑕᐅᔪᓂᒃ. ᖃᓄᖅ 
ᖃᑦᑎᕆᔨᐅᒋᐊᖃᕐᓂᐊᖅᑰᖅᐸᑦ ᑖᒃᑯᓂᖓ 
ᐃᑲᔪᖅᑕᐅᓂᐊᕐᓂᕌᖓᒥᒃ ᑖᒃᑯᓇᓐᖓᑦ 
ᓇᓪᓕᐅᒃᑯᒫᓄᓪᓘᓐᓃ ᐊᒻᒪᓗ 
ᐋᓐᓂᐊᕐᕕᒋᔭᖓᓄᓪᓘᓐᓃᑦ. ᖃᓄᖅ 
ᖃᑦᑎᕆᔨᐅᒋᐊᖃᕐᓂᐊᓕᖅᐸᑦ ᑖᑉᓱᒥᖓ 
ᐃᑲᔪᖅᑕᐅᓂᐊᕐᓂᕐᒥᒃᐸᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᖦᑕᑲ 
ᐊᐅᐸᓗᒃᑐᖅ, ᒥᓂᔅᑕ ᑰᓕ. 
 
ᐊᖓᔪᖅᑳ ᑕᒐᖅ ᑰᓕ: ᖃᓄᑎᒋ ᐊᒥᓲᑎᒋ 
ᐃᖅᑲᓇᐃᔭᖅᑎᐅᓗᓂ ᑕᒪᒃᑯᓂᖓ. 
ᐊᑭᓕᖅᑐᖅᑕᐅᓂᐊᕐᓂᖏᓐᓂᑦ ᒫᓐᓇ 
ᐊᔪᖅᑰᕋᓗᐊᖅᑐᒍ ᑭᓯᐊᓂ ᑕᐃᒃᑯᐊ, ᑖᒃᑯᐊ 
ᐅᖃᐅᓯᐅᔪᑦ ᐸᔭᒋᔭᐅᓕᖅᐸᑦ presumption 
ᐃᓄᒃᑎᑐᑦ ᖃᓄᓪᓚᑦᑖᖅ ᐱᓇᔭᕐᒪᖔᑦ ᑕᐃᓂᖅ 
ᐊᔪᕋᑦᑎᒍᑦ. ᑭᓯᐊᓂ ᐃᓚᐅᔪᓐᓇᖅᓯᔪᖅ 
ᑕᐃᑲᓐᖓᖅᑲᐃ ᐋᓐᓂᐊᓇᖅᑐᒥᒃ 
ᐱᓚᕿᔪᒥᐅᔪᓐᓇᕐᓂᖓᓄᑦ ᐃᓕᔭᐅᕙᓪᓕᐊᒻᒪᑕ 
ᑖᓐᓇ ᒪᓕᒐᖅ ᐱᓪᓗᒍ. Legal Counsel ᑖᓐᓇ 
ᐅᓂᒃᑳᑦᑎᐊᕐᓂᐊᕐᒪᒍ ᖃᓄᖅ ᐊᑯᓂᐅᑎᒋᔪᖅ 
ᐱᔪᓐᓇᕐᒪᖔᑦ. ᑭᐅᑦᑎᐊᕐᓂᐊᖅᐹ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅ ᒎᓯᐊ. 
 
ᒥᔅ ᒎᔅᓯᐊᓐ (ᑐᓵᔨᒃᑯᑦ): ᐄ, ᑖᒃᑯᐊ ᐊᑦᔨᒌᖏᒻᒪᑕ 
ᑳᓐᓱᑖᕆᔭᐅᒍᓐᓇᖅᑐᑦ ᖃᓄᑎᒋᐅᒍᓐᓇᕐᓂᖏᓪᓗ. 
ᑖᒃᑯᐊ ᐊᑐᓂᒃ ᑳᓐᓲᔪᑦ ᑭᓯᐊᓂ 
ᑎᑎᕋᖅᑕᐅᕙᓪᓕᐊᔪᑎᒍᑦ. ᖃᑦᑎᕆᔩᑦ ᓲᕐᓗ 
ᑳᓐᓱᑖᕐᓂᖅᑲᑦ ᖃᕆᑕᕐᒥᒍᑦ ᖃᓄᑎᒋᑦ ᖁᓕᓄᑦ 
ᐊᕐᕌᒍᓄᑦ ᖃᑦᑎᕆᔨᐅᓯᒪᕚᑦ. ᑕᒪᒃᑯᐊ ᖃᓄᖅ  

ᐋᓐᓂᐊᕐᓂᖏᓪᓗ ᖃᐅᔨᒪᔭᐅᒋᐊᖃᕋᔭᖅᑐᑦ. ᑭᓯᐊᓂ 
ᐃᖅᑲᓇᐃᔭᖅᓯᒪᐃᓐᓇᕆᐊᓕᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓄᑎᒋ ᖃᑦᑎᕆᔨᐅᓯᒪᒋᐊᖃᖅᑲ, ᓲᕐᓗ 
ᑐᒃᓯᕋᕐᓂᐊᕐᓗᓂ ᑖᒃᑯᓄᖓ ᐃᑲᔪᖅᑕᐅᔾᔪᑎᔅᓴᓂᒃ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᔅ ᒎᔅᓯᐊᓐ. 
 
ᒥᔅ ᒎᔅᓯᐊᓐ (ᑐᓵᔨᒃᑯᑦ): ᐄ, ᑭᐅᔾᔪᑕᐅᖅᑲᐅᔪᒥᒃ 
ᐃᓚᖓ, ᑖᒃᑯᐊ ᐸᓴᒍᓱᒃᑐᑦ ᖃᑦᑎᕆᔩᑦ 
ᑳᓐᓱᑖᖅᑐᒥᓂᐅᒋᐊᖓᓂᒃ. ᓲᕐᓗ, 
ᖃᑦᑎᕆᔨᐅᖃᑦᑕᖅᓯᒪᓗᓂ, 
ᐊᑭᓕᖅᑐᖅᑕᐅᖏᒃᑲᓗᐊᕐᕈᕕᑦ ᖃᓄᐃᖏᑦᑐᑦ ᑖᒃᑯᐊ 
ᒪᓕᓐᓂᐊᖅᑐᑦ ᖃᓄᑎᒋ 
ᖃᑦᑎᕆᔨᐅᖃᑦᑕᖅᓯᒪᓂᖏᓐᓂᒃ. ᐊᒻᒪᓗ ᑳᓐᓱᐃᑦ 
ᖃᓄᐃᑦᑑᓂᖏᑦ ᒪᓕᓪᓗᒋᑦ. ᐊᒻᒪᓗ ᖃᓄᑎᒋ 
ᓴᖅᑭᖅᕕᐅᖃᑦᑕᖅᓯᒪᓚᐅᕐᓂᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᒃᑲᓂᕐᓂᒃ 
ᐱᓯᒪᖏᓐᓇᒪ. ᑕᐃᒪᐃᒻᒪᑦ ᑲᔪᓯᓂᐊᕐᕋᑦᑕ clause 
by clause. ᒪᑉᐱᒐᖅ 1, ᐱᖁᔭᔅᓴᖅ 27, 
ᐋᖅᑭᒋᐊᕈᑎᔅᓴᑦ ᑖᒃᑯᓄᖓ ᐃᖅᑲᓇᐃᔭᖅᑐᑦ 
ᐋᓐᓂᖅᑎᓪᓗᒋᑦ ᓇᓪᓕᐅᒃᑯᒫᓕᕆᓂᕐᒧᑦ ᐱᖁᔭᖅ 
clause 1, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): Clause 2, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): Clause 3, ᐊᖏᖅᐱᓰ? 
ᒥᔅᑕ ᐊᕐᕚᓪᓗᒃ. 
 

ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
Clause 3-ᒦᒻᒪᖔᖅ ᓇᓗᒐᓗᐊᖅᑐᖓ 
ᐃᓱᒫᓘᑎᖃᖅᑲᐅᒐᒪ. ᓲᕐᓗ, ᓱᓇᒥᒃᑭᐊᖅ 
ᐋᒥᑦᑎᓯᒪᔪᖃᕐᖓᑦ ᐃᓕᓴᕆᒐᔭᖅᑕᖏᑦ ᑖᒃᑯᐊ 
ᐊᑦᔨᐅᖏᑦᑐᒃᑯᑦ ᐃᖅᑲᓇᐃᔮᖏᑦ ᒪᓕᓪᓗᒋᑦ. 
 
ᐃᓱᒫᓘᑎᖃᐃᓐᓇᔪᒃᑲᒪ ᑖᒃᑯᐊ ᐋᒥᑦᓯᓯᒪᒋᐊᖅ. 
ᐃᓚᐅᑎᑕᐅᖏᓗᐊᕐᓂᖏᓐᓄᑦ ᑕᒪᒃᑯᐊ 
ᐊᖑᓇᓱᒃᑏᑦ, ᐃᓛᒃ ᐱᓇᓱᐊᕈᓯᐅᓪᓘᓐᓂᑦ 
ᓄᓐᖑᐊᓂ ᐊᖑᓇᓱᒋᐊᖅᑎᐅᕙᑦᑐᑦ. ᑕᐃᒫᒃ 
ᐱᓇᓱᐊᕈᓯᕐᒥᒃ 9 to 5-ᒧᑦ ᑕᐃᒫᒃ 
ᐃᖅᑲᓇᐃᔭᕋᔪᒻᒪᑕ ᑕᓪᓕᒪᓄᑦ ᐅᓪᓗᓄᑦ. 
ᐱᓇᓱᐊᕈᓯᐅᓪᓗ ᓄᓐᖑᐊᓂ ᐊᖑᓇᓱᖃᑦᑕᖅᖢᑎᒃ 
ᐋᓐᓂᓂᖅᑲᑕ ᐊᖑᓇᓱᐊᕐᓗᑎᒃ 
ᐊᖑᓇᓱᒍᓐᓇᐃᓕᒐᔭᕐᒪᑕ ᐋᓐᓂᐊᕈᑎᒃ ᐊᒻᒪᓗ 
ᐱᒍᓐᓇᖅᑎᑕᐅᖏᓪᓗᑎᒃ. ᖃᓄᖅ ᑖᓐᓇ ᒪᓕᒐᑎᒍᑦ 
ᓇᐅᒃᑯᒃᑭᐊᖅ ᑖᒃᑯᐊ ᐱᒍᓐᓇᖅᑎᑕᐅᒐᔭᕆᕙᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. 
ᐅᖃᐅᓯᖃᕙᓪᓗᓗᐊᓐᓂᖅᓴᐅᒐᑦᑕ ᖃᑦᑎᕆᔨᓂᒃ. 
ᐃᒻᒪᖄ ᓇᓗᓇᐃᑦᑎᐊᕐᕆᐊᒃᑲᓐᓂᕈᕕᑦ ᒥᔅᑕ 
ᐊᕐᕚᓪᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
Clause 3-ᒥ ᐅᖃᖅᓯᒪᒻᒪᑦ, 
ᐅᖃᐅᓯᐅᓚᐅᕐᒪᓪᓘᓐᓃᑦ 
ᐱᖁᔭᑕᖃᕆᐊᕐᓂᐊᕐᓂᖓᓂᒃ ᑐᓐᖓᕕᐅᓂᐊᖅᑐᓂᒃ 
ᖃᑦᑎᕆᔨᓄᑦ ᑭᓱᓄᑦ 
ᐊᑭᓕᖅᓱᖅᑕᐅᒍᓐᓇᕐᓂᐊᕐᒪᖔᑕ. ᑕᐃᒪᖃᐃ 
ᒪᓕᒐᓕᐅᕐᓂᐊᖅᐸᑦ ᑕᕝᕗᖓ 
ᐱᔪᓐᓇᖅᑎᑦᑎᓂᐊᖅᑐᓂᒃ. 
 
ᓲᕐᓗ, ᐊᖑᓇᓱᒃᑏᑦ, ᐊᖑᓇᓱᑲᐃᓐᓇᖃᑦᑕᖅᑐᑦ 
ᐱᓇᓱᐊᕈᓯᐅᑉ ᓄᓐᖑᐊᓂᓘᓐᓃᑦ, ᐃᒪᓐᓇ 
ᑮᓇᐅᔭᓕᐅᒃᑲᓐᓂᕋᓱᐊᖅᑐᑦ ᓂᕿᑎᒍᑦ. 
ᑖᒃᑯᐊᑦᑕᐅᖅ ᓇᓕᐅᒃᑯᒫᖃᖅᑎᑕᐅᕙᑦ ᑕᐃᒪᐃᑦᑐᒧᑦ  

ᒪᓕᒐᕐᒧᑦ? (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑖᓐᓇ 
ᐃᓛᒃ ᐅᖃᐅᓯᕆᔭᑦᑕ ᓯᓚᑖᖒᖓᓕᕋᔭᕐᓂᖓᓂᒃ 
ᐅᔾᔨᕆᑎᑕᐅᒐᒪ. ᑭᓯᐊᓂ, ᒥᓂᔅᑕ ᑰᓕ, ᑖᑉᓱᒥᖓ  
ᓂᓪᓕᐅᑎᖃᕈᒪᖕᒪᖔᖅᐱᑦ. (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐊᖓᔪᖅᑳᖅ ᑕᒑᖅ ᑰᓕ: ᐄ. ᑖᓐᓇ ᑭᐅᔪᓐᓇᖅᑕᕋ 
ᐅᓪᓗᒥ. ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ ᑕᐃᑲᓂ 
ᑲᑎᒪᓪᓗᑕ, Legislation Committee-ᒦᑎᓪᓗᑕ. 
ᑕᐃᒃᑯᐊᓕ ᐊᖑᓇᓱᒃᑎᐅᑉ ᒥᒃᓵᓄᑦ 
ᐃᑲᔫᑕᐅᖃᑦᑕᖅᑐᑦ ᑖᒃᑯᓄᖓ 
ᐱᓕᕆᐊᖑᕙᒃᑑᒐᓗᐊᑦ, ᑭᓯᐊᓂ ᓄᓇᕗᑦ ᒐᕙᒪᖏᑦ 
ᐊᖏᕈᑎᒥᒃ ᐊᑎᓕᐅᖅᓯᒪᔪᕐᒥᒃ ᑕᐃᒃᑯᓄᖓ, 
ᑕᐃᑰᓇ ᐊᐅᓚᑕᐅᖃᑦᑕᕐᒪᑕ. ᐊᐅᓚᑕᐅᖕᒪᑕ MOU-
ᖑᓂᕋᖅᑕᑦᑎᓐᓄᑦ. ᑖᒃᑯᐊ ᐊᖏᖃᑎᒌᒃᖢᑎᒃ, 
ᐅᕙᒍᑦ ᓄᓇᕗᑦ ᒐᕙᒪᑦ ᑕᐃᓐᓇ ᐱᖁᑎᒋᓪᓗᑎᒍᑦ 
ᐃᑲᔫᑦ ᐊᖑᓇᓱᒃᑎᓄᑦ ᖃᓄᖅ ᐋᓐᓂᖅᑐᖃᕐᓂᖅᐸᑦ. 
 
ᑕᐃᓐᓇᓕ ᑕᐃᑲᓐᖔᖓᓂᖓᓄᑦ ᑕᐃᓐᓇ ᒪᓕᒐᒃᑯᑦ 
ᐊᐅᓚᑕᐅᓐᖏᑦᑐᖅ, ᑕᐃᒃᑯᓄᖓ ᐊᖑᓇᓱᒃᑎᓄᑦ 
ᑐᕌᖅᑐᖅ. ᐅᕙᒍᓪᓕ ᓇᖕᒥᓂᖅ ᐋᖅᑭᒋᐊᕈᒪᒍᑦᑎᒍᑦ 
ᐃᓱᒪᖅᓲᑎᒋᓪᓚᕆᒃᑕᕗᑦ ᓄᓇᕗᑦ ᒐᕙᒪᓐᖑᑎᓪᓗᑕ. 
ᑕᕝᕙᓃᓐᖏᑦᑐᕐᓕ ᒪᓕᒐᕐᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: (ᑐᓵᔨᒃᑯᑦ) ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᒃᑯᑦ) 
ᒥᓂᔅᑕ ᐊᖏᔪᖅᑲᐅᑎᖏᓪᓗ ᐅᓪᓛᖅ 
ᐅᖃᓪᓚᒋᐊᖅᓯᒪᑎᓪᓗᒋᑦ ᐅᖃᐅᔾᔭᐅᖃᐅᒐᑦᑕ 
ᑖᒃᑯᓂᖓ ᐋᖅᑭᒃᓯᓯᒪᔪᓂᒃ 
ᐋᖅᑭᒃᓯᓯᒪᔪᖃᕐᓂᐊᕐᖓᑦ, ᑭᓲᖕᒪᖔᑕ ᑕᒪᒃᑯᐊ 
ᓱᐴᖅᑐᖅᑎᐅᓐᖏᑦᑐᑦ ᑖᒃᑯᐊ ᒪᓕᖃᑦᑕᕐᓂᐊᕐᖓᑕ 
ᖃᑦᓯᓂᒃ ᓯᒡᒐᓕᐊᖅᑐᖃᑦᑕᖅᓯᒪᖕᒪᖔᑕ ᐃᓄᐃᑦ. 
 
ᓱᐴᖅᑐᖅᑎᐅᖃᑦᑕᓚᐅᖅᓯᒪᒐᓗᐊᕋᒪ 
ᖃᑦᓯᓂᒡᓘᓐᓃᑦ ᓯᒡᒐᓕᐊᖅᑐᓚᐅᖅᓯᒪᖕᒪᖔᕐᒪ 
ᖃᐅᔨᒪᓐᖏᓐᓇᒪ. ᑕᒪᓐᓇ  

ᐱᔭᕆᐊᑐᓚᖓᕙᓪᓚᐃᔪᖅ ᒪᓕᒃᑎᑕᐅᓇᓱᐊᕐᓗᒍ 
ᐊᒻᒪᓗ ᑐᑭᑖᖅᓯᒐᓱᐊᕐᓗᒍ. ᖃᑦᓯᓂᒃ 
ᓯᒡᒐᓕᐊᖅᑐᖅᓯᒪᒋᐊᖃᕐᒪᖔᑦ, ᑖᒃᑯᐊ 
ᐊᔪᓐᖏᑎᑕᐅᓂᐊᖅᑐᑦ. ᑕᒪᓐᓇ ᓇᓗᓈᕿᖕᒪᑦ, 
ᐅᕙᓐᓄᓪᓕ, ᐅᓂᒃᑳᕐᕕᐅᒃᑲᓐᓂᕈᒪᔪᖓ. ᑖᒃᑯᓂᖓ 
ᒪᓕᒐᓕᐅᕆᔭᐅᓂᐊᖅᑐᓂᒃ ᖃᓄᖅ 
ᓇᓗᓇᐃᔭᐃᔪᓂᒃ. 
 
ᐃᒃᓯᕙᐅᑕᖅ: (ᑐᓵᔨᒃᑯᑦ) ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᑭᐅᔭᐅᓂᐊᖅᑐᖅ. ᐃᓛᒃ 
ᑭᐅᔭᐅᖅᑲᐅᔫᒐᓗᐊᕐᓕ ᐃᓚᖓ ᐅᓪᓗᒥ. 
ᑎᑎᕋᖅᓯᒪᓂᐊᕐᒪᑦ, ᐅᓇ ᖃᐅᔨᓴᕐᓂᒃᑯᑦ 
ᖃᐅᔨᔭᐅᓯᒪᓕᒐᓚᖅᑰᕐᒪᑕᒎᖅ ᑕᒪᒃᑯᐊ 
ᑕᐃᒪᐃᓐᓇᐃᑦᑐᖃᕐᓂᐊᕈᑎᒃ. ᐃᒪᓐᓇ ᐊᒥᓲᑎᒋᔪᓂᒃ 
ᑭᓯᐊᓂ ᓱᐴᖅᑐᖅᓯᒪᓕᕋᒥ ᑕᐃᒪᐅᔪᒃᓴᐅᖕᒪᑦ. ᑖᓐᓇ 
ᐊᖓᔪᖅᑳᑉ ᐅᓂᒃᑳᒃᑲᓐᓂᕐᓂᐊᕐᒪᒍ, ᑖᓐᓇ 
ᖃᓄᐃᓕᖓᔫᔮᕐᒪᖔᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: (ᑐᓵᔨᒃᑯᑦ) ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅ ᑲᓛᒃ. 
 
ᒥᔅ ᑲᓛᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᒃᑯᐊ ᐋᓐᓂᐊᖅᑐᓕᕆᓂᒃᑯᑦ ᖃᐅᔨᔭᐅᓯᒪᔪᑦ ᑖᓐᓇ 
ᓱᐴᖅᑐᖅᑎᐅᒐᓚᐅᖅᐸᑦ, 
ᓱᐴᖅᑐᖅᑎᐅᓐᖏᒃᑲᓗᐊᖅᐸᑦ. ᓘᒃᑖᒧᑦ 
ᐅᓂᒃᑳᕐᕕᐅᓚᐅᕋᒪ ᑕᒪᒃᑯᓂᖓ ᓱᐴᖅᑐᖃᑦᑕᖅᐸᑦ 
ᓯᒡᒐᓕᐊᓂᒃ ᓯᒡᒑᓂᒡᓘᓐᓃᑦ. 
 
ᑐᑭᓯᒪᔭᒃᑯᓪᓕ, ᓘᒃᑖᖅ ᖃᐅᔨᓴᕋᔭᕐᖓᑦ ᐃᓄᖕᓂᒃ 
ᐊᑐᓃᖅᑐᓂᒃ, ᖃᓄᐃᑦᑐᓂᒡᓗ ᐋᓐᓂᐊᖃᕐᒪᖔᑦ, 
ᓯᒡᒐᓕᐊᖅᑐᖅᑎᐅᖕᒪᖔᓪᓘᓐᓃᑦ, 
ᓯᒡᒐᓕᐊᖅᑐᓕᕋᑖᕐᒪᖔᓪᓘᓐᓃᑦ, ᑕᒪᒃᑯᐊ 
ᕿᒥᕐᕈᔭᐅᒐᔭᖅᑐᑦ. 
 
ᑖᒃᑯᐊᓕ ᒪᓕᒋᐊᓖᑦ ᑕᐃᒫᒃ ᐋᓐᓂᐊᖅᑐᓕᕆᓂᕐᒧᑦ 
ᖃᐅᔨᓴᖅᓯᒪᓂᑯᑦ ᑐᑭᑖᖅᑎᑕᐅᓯᒪᖕᒪᑕ, ᑕᐃᒪ  

ᖃᑦᓯᓂᒃ ᓯᒡᒐᓕᐊᖅᑐᖅᓯᒪᓗᓂ 
ᐱᒍᓐᓇᖅᑎᑕᐅᒐᔭᕐᒪᖔᑦ. ᑭᓯᐊᓂ ᑕᒪᓐᓇ 
ᖃᐅᔨᓴᖅᑎᒃᑯᑦ ᖃᐅᔨᓴᖅᑎᓄᑦ ᖃᐅᔨᓴᖅᓯᒪᒻᒪᑦ. 
 
ᒪᓕᒐᓕᐊᕆᔪᒪᔭᕗᑦ ᐊᔾᔨᑐᐃᓐᓇᕆᔭᖏᑦ 
ᓄᓇᑦᑎᐊᕐᒥ ᒪᓕᒐᓕᐅᖅᑕᐅᖁᓚᐅᖅᑕᕗᑦ ᒫᓐᓇ 
ᐊᑐᓕᖅᑐᑦ ᑕᐃᕙᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᑲᓛᒃ. 
ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᒃᑯᑦ): ᖃᐅᔨᒪᖏᑦᑎᐊᕋᒪ. 
ᓇᓗᓕᕈᑎᒋᑐᐃᓐᓇᕋᒃᑯ ᓇᐃᓴᐅᑏᑦ ᓴᖅᑭᑕᐅᒻᒪᑕ. 
ᖃᓄᖅ ᓇᓗᓇᐃᖅᓯᒍᓐᓇᕐᒪᖔᑦ ᖃᓄᖅ 
ᓱᐴᖅᑐᖅᑎᐅᖏᑦᑐᒥᒃ. ᖃᓄᑭᐊᖅ 
ᓇᐃᓴᐅᓯᒪᔪᖃᖃᑦᑕᖅᑰᖏᒻᒪᑦ 
ᓯᒡᒐᓕᐊᖅᑐᖅᑎᐅᔪᓂᒃ, ᓯᒡᒐᓕᐊᖅᑐᑕᒥᓂᒃ. 
 
ᓯᒡᒐᓕᐊᖅᑐᐃᓐᓈᓗᖃᑦᑕᔪᓐᖏᓐᓇᒪ ᐊᕐᕌᒍᓂᒃ 
ᐊᒥᓲᓗᐊᖏᑦᑐᓂᒃ ᖃᐅᔨᒪᓇᖓᓗ 
ᖃᑦᓯᐅᓚᐅᕐᒪᖔᑕ ᓱᐴᖅᑐᖅᑕᒥᓂᒃᑲ. ᑕᒪᓐᓇ 
ᑐᑭᓯᒍᓐᓇᖏᓐᓇᒃᑯᑦ. ᓘᑦᑖᓕ ᐅᖃᐅᔾᔨᒍᓐᓇᖅᐹᖓ 
ᖃᑦᓯᓂᒃ ᓱᐴᖅᑐᖅᑐᒥᓂᐅᒻᒪᖔᕐᒪ 
ᖁᕕᐊᓇᕋᔭᖅᑐᖅ. 
 
>>ᐃᓪᓚᖅᑐᑦ 
 
ᖃᓄᐃᒋᖏᑦᑑᒐᓗᐊᖅ? ᖃᐅᔨᒍᒪᒐᔭᖅᑯᖓᓕ 
ᑕᒪᑐᒥᖓ. ᐄ, ᓲᕐᓗ ᖃᐅᔨᒍᑎᒋᒐᔭᕋᒃᑯᑦ 
ᐊᔪᓐᖏᑦᑎᑕᐅᒐᔭᕐᓂᕋᓂ ᑖᒃᑯᑎᒎᓇ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐊᐱᖅᑯᑎᒥᒃ ᑐᓴᕋᑖᖏᓐᓇᒪ ᑕᕝᕙᓂ. ᒥᔅ ᑲᓛᒃ 
ᑭᐅᒍᒪᕖᑦ ᐅᖃᐅᓯᐅᕋᑖᖅᑐᒧᑦ? 
 

ᒥᔅ ᑲᓛᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᒋᐊᖅᑎᑦᓯᒃᑲᓐᓂᕈᒪᖃᐃ ᓇᓗᓇᐃᔾᔫᒥᓂᐊᕐᖓᑦ. 
ᑕᐃᒃᑯᐊ ᓘᑦᑖᑦ ᓇᓗᓇᐃᖅᓯᒐᔭᖅᑐᑦ ᑖᒃᑯᓂᖓ 
ᓱᐴᖅᑐᖅᑎᒥᒃ, ᓱᐴᖅᑐᖅᑎᐅᖏᒻᒪᖔᕐᓘᓐᓃᑦ 
ᒪᓕᓪᓗᒋᑦ ᖃᑦᓯᓂᒃ ᓱᐴᖅᑐᖃᑦᑕᕐᓂᖏᑦ. 
 
ᓲᕐᓗ ᐆᑦᑑᑎᒋᓗᒍ, ᓱᐴᖅᑐᖅᑎᐅᒍᒪ 7-ᓂᒃ ᑐᖔᓂ 
ᓯᒡᒐᓕᐊᖅᑐᖃᑦᑕᕈᒪ ᐅᓪᓗᒥ, ᑖᒃᑯᐊ ᐅᓪᓗᑕᒫᑦ 6-
ᓄᑦ ᐊᕐᕌᒍᓄᑦ ᓯᒡᒐᓕᐊᖅᑐᓚᐅᖏᒃᑯᒪ, ᑕᐃᒫᒃ ᓲᕐᓗ 
ᓱᐴᖅᑐᓚᐅᖏᑦᑐᑎᑐᑦ ᐃᓱᒪᒋᔭᐅᒐᔭᖅᑐᖓ. 40-ᓂᒃ 
ᐅᓪᓗᒥ ᐊᑕᐅᓯᕐᒥᒃ ᓯᒡᒐᓕᐊᖅᑐᖃᑦᑕᕈᒪ 28 
ᐊᕐᕌᒍᓂᒃ ᓲᕐᓗ ᓱᐴᖅᑐᖐᓐᓇᕐᓗᖓ. ᑕᐃᒫᒃ 
ᓱᐴᖅᑐᕈᓐᓇᖏᓐᓂᕋᖅᑕᐅᒐᔭᖅᑐᖓ. 
 
ᑕᐃᒫᒃ ᑕᒡᒐ ᐋᖅᑭᓱᖅᑕᐅᓚᐅᖅᑐᑦ. ᐊᑯᓂᐅᓂᖅᓴᖅ 
ᓱᐴᑦᑐᕈᑦᑕ ᓲᕐᓗ ᐊᑯᓂᐅᓂᖅᓴᖅ 
ᓱᐴᖅᑐᕈᓐᓇᖏᑦᑐᑎᑐᑦ ᑐᑭᑖᖅᑎᑕᐅᒐᔭᖅᑐᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᑲᓛᒃ, 
ᑖᒃᑯᐊ ᓈᓴᖅᑐᑦ ᐊᒥᓱᐊᓘᓕᕐᒪᑕ. 
 
>>ᐃᓪᓚᖅᑐᑦ 
 
Clause 3-ᒧᑦ ᐅᑎᕐᓗᑕ ᐊᑎᕐᓂᒃ ᐱᓯᒪᒍᓐᓃᕋᒪ. 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐ ᑖᓐᓇ ᓱᐴᖅᑐᓂᕐᒨᖓᔪᖅ. 
ᓱᐴᖅᑐᖃᑦᑕᓚᐅᕐᒥᒐᒪ ᐊᕐᕌᒎᔪᓂᒃ ᐊᒻᒪᓗ ᑕᒪᒃᑯᐊ 
ᓇᐃᒪᑐᐃᓐᓇᕐᓂᖅ ᐊᓂᖅᑎᕆᓂᖅ 
ᓱᐴᖅᑐᖃᑦᑕᖅᑐᓂᒃ ᐃᖅᑲᐅᒪᒐᒪ 
ᓱᐴᖅᑐᓚᐅᖅᓯᒪᖏᒃᑲᓗᐊᖅᑐᖓ ᐃᓅᓯᓕᒫᖅ. 
ᑭᓯᐊᓂ ᐊᕙᓗᖃᑦᑎᓐᓂ ᐊᕙᓗᒐᓃᖃᑦᑕᖅᓯᒪᒻᒪᑕ  

ᑕᒪᒃᑯᐊ ᓱᐴᖅᑐᖅᓯᒪᔪᑦ. ᖃᓄᕐᓕ ᑕᒪᓐᓇ 
ᐊᒃᑐᐃᒐᔭᖅᑲ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᒪᓐᓇ 
ᑐᑭᓯᒪᔭᕆᐊᖃᕋᑦᑎᒍ ᓇᓕᐊᑐᐃᓐᓇᖅ 
ᒪᓕᒐᓕᐅᖅᑎ. ᑭᓯᐊᓂ ᑐᓴᖅᓯᒪᖏᓇᑦᑕ 
ᑳᓐᓱᖃᑦᑐᒥᒃ ᒫᓐᓇ ᒪᓕᒐᓕᐅᖅᑎᐅᖃᑎᑦᑎᓐᓂᒃ. 
ᐃᒪᓐᓇ ᓇᓗᓇᐃᖅᑕᐅᒐᓱᒃᑯᕕᑦ, ᓲᕐᓗ 
ᓱᐴᖅᑐᖅᑎᐅᒻᒪᖔᖅᐱᑦ. 
 
ᑖᓐᓇ ᐊᖓᔪᖅᑳᕗᑦ ᓂᓪᓕᑎᓐᓂᐊᕐᕋᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅ ᑲᓛᒃ. 
 
ᒥᔅ ᑲᓛᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓴᖅᑭᕝᕕᐅᓯᒪᒐᓗᐊᕐᕈᕕᑦ ᓱᐴᖅᑐᖅᑐᓄᑦ ᑖᒃᑯᓄᖓ 
ᓴᖅᑮᕕᐅᓐᓂᕈᕕᑦ ᐊᒻᒪᓗ ᐃᖅᑲᐅᒪᒋᐊᖃᕋᑦᑕ 
ᐅᖃᐅᓯᖃᕋᑦᑕ ᑖᓐᓇᐃᓛᒃ ᐋᖅᑭᒋᐊᕈᑕᐅᔪᖅ 
ᐃᒪᓐᓇ ᐸᓴᒍᓲᑐᐃᓐᓇᕐᖓᑦ. 
 
ᑳᓐᓱᑖᖅᓱᒋᑦᓯᑐᐃᓐᓇᕐᖓᑦ ᓲᕐᓗ 
ᐃᖅᑲᓇᐃᔭᕐᕕᖓᓂ. ᐊᓯᐊᓄᑦ 
ᑳᓐᓱᑖᖅᑎᑕᐅᓐᓂᕈᕕᑦ ᑕᒪᓐᓇᑦᑕᐅᖅ 
ᓴᖅᑭᑎᑕᐅᒐᔭᕐᒥᔪᖅ. ᑕᒪᒃᑯᐊᓕ ᖃᑦᑎᕆᔨᐅᔪᑦ 
ᐊᑯᓂᐋᓗᒃ ᑕᐃᒫᒃ ᑕᒪᒃᑯᓄᖓ ᐃᓚᐅᒐᔭᕐᒪᑕ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᓛᒃ. 
ᑖᒃᑯᓄᖓ ᐅᑎᕐᓗᖓ ᐅᑎᕐᓗᑕ Clause 3. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. Clause 4. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑏᑦ ᐊᖏᖅᐸᑦ ᑖᓐᓇ ᐱᖁᔭᒃᓴᖅ 27 
ᐃᓘᓐᓇᖓᓂ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 
ᑖᒃᑯᐊ ᐱᖁᔭᒃᓴᖅ 27 
ᑲᑎᒪᔾᔪᑎᔅᓴᓅᖅᑕᐅᔪᓐᓇᖅᑐᓂ ᐱᖓᔪᐊᓐᓂ 
ᐅᖃᓕᒫᖅᑕᐅᓂᐊᕐᓗᓂ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᖁᔭᓐᓇᒦᕈᒪᒐᒃᑯ ᒥᓂᔅᑕ ᐊᖏᔪᖅᑲᐅᑎᖏᓪᓗ. 
ᒥᓂᔅᑕ ᑰᓕ ᒪᑑᓯᒍᑎᖃᕐᒪᖔᑦ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᒋᔪᖓ ᑖᓐᓇ ᐃᑲᔪᖅᓯᖅᑕᐅᕐᒪᑦ. 
ᑖᓐᓇ ᐱᒻᒪᕆᐅᔪᖅ ᖃᑦᑎᕆᔨᑦᑎᓐᓄᑦ ᑕᒪᒃᑯᓄᖓᓗ 
ᐊᑭᓕᖅᓱᖅᑕᐅᒐᑎᑦ ᖃᑦᑎᕆᔨᐅᖃᑦᑕᖅᑐᓄᑦ. 
ᑕᒪᓐᓇ, ᓲᕐᓗ ᐃᓛᓐᓂᒃᑯᑦ ᑕᐃᒪᓐᓇᐃᑦᑐᒥᑦ 
ᓴᖅᑭᖅᑐᖃᑐᐃᓐᓇᕆᐊᖃᕐᓂᖓᓄᑦ ᑕᐃᒫᒃ 
ᐃᑲᔪᕈᓐᓇᕈᒪᒐᑦᑎᒍ ᐊᒃᑐᖅᑕᐅᓚᐅᓐᖏᓐᓂᖏᓐᓂ, 
ᓲᕐᓗ ᑕᐃᓐᓇ ᐱᓕᕆᐊᕆᕋᑖᖅᑕᕗᑦ. 
ᓴᐳᔾᔭᐅᓯᒪᔾᔪᑎᖃᕐᓂᐊᓕᕐᖓᑕ ᓯᕗᓂᑦᑎᓐᓂ. 
 
ᐄ, ᐃᑲᔪᖅᓱᕐᓂᓯ ᖁᔭᓐᓇᒦᕈᒪᕗᒍᑦ ᐊᒻᒪᓗ ᑖᒃᑯᐊ 
ᐊᖏᔪᖅᑳᕗᑦ ᐋᓐ ᐱᓗᐊᖅᑐᒥ ᑖᓐᓇ 
ᒪᓕᒐᓕᕆᔨᕗᓪᓗ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᑖᒃᑯᐊ ᐊᖏᔪᖅᑲᐅᔪᓯ ᑕᕝᕙᓃᕋᑖᕐᖓᑕ. 
(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑏ 
ᐃᑲᔪᑲᐃᓐᓇᕈᕕᒋᖅᑲᐃ ᑖᒃᑯᐊ. 
 
ᒫᓐᓇ ᒥᔅᑕ ᐅᑲᓕᖅ 
ᐃᒃᓯᕙᐅᑕᐅᑲᐃᓐᓇᕐᓂᐊᓕᕐᒥᒻᒪᑦ.  
 
ᐃᒃᓯᕙᐅᑕᖅ (ᐅᑲᓕᖅ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᑕᖄᖅᓯᑎᑲᐃᓐᓇᕋᕕᓐᖓ. 
ᖁᔭᓐᓇᒦᖔᓯᑦ. 
 
ᑕᐃᒪ ᐃᒃᐸᔅᓴᖅ ᑕᐃᒪ ᑲᑎᒪᔨᐅᖃᑎᒃᑲ ᑖᒃᑯᐊ 
ᐅᕙᒍᑦ ᓵᖓᓃᓚᐅᕐᖓᑕ ᐋᓐᓂᓪᐊᖃᖅᑕᐃᓕᕆᔨᒃᑯᑦ 
ᒥᓂᔅᑕᖓᑦ ᐊᒻᒪ ᐃᖅᑲᓇᐃᔭᖅᑎᖓ. ᑕᐃᒪ ᑖᓐᓇ 
ᑲᔪᓯᑐᐃᓐᓇᖁᕕᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 066 - 3(2): 2008-09 

ᐊᕐᕌᒍᑕᒫᑦ ᐅᓂᒃᑳᖓ ᓂᕈᖅᑐᓕᕆᔨᒻᒪᕆᐅᑉ 
ᓄᓇᕗᒻᒥ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᓴᖅᑭᑕᐅᔪᖅ ᑎᑎᖅᑲᒃ 099 - 3(2): ᑳᓐᑐᕌᖑᔪᑦ 

ᐊᑐᖅᑕᐅᓚᐅᖅᑐᓄᑦ ᐅᓂᒃᑳᖅ 2008-09 - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᓴᖅᑭᑕᐅᔪᖅ ᑎᑎᖅᑲᒃ 100 - 3(2): 

ᓂᐅᕕᕐᓂᕐᒧᑦ ᐊᑐᖅᑕᐅᓚᐅᖅᑐᓄᑦ ᐅᓂᒃᑳᖅ 
2008-09 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓐᖔᒻᒪᑕ. ᐃᖅᓱᒃᑏ, 
ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᒫᓃᑉᐸᑕ 
ᐊᑐᐃᓐᓇᕈᖅᑎᒍᓐᓇᕈᕕᒋᑦ ᑲᑎᒪᕕᑦᑎᓐᓄᑦ 
ᐃᓯᖅᑎᓪᓗᖏᑦ ᒥᓂᔅᑕᓗ.  
 
ᖁᔭᓐᓇᒦᑯᓗᖔᑎᑦ, ᐃᖅᓱᒃᑏ. ᑖᓐᓇ ᒥᓂᔅᑕ 
ᐅᕙᒍᑦ ᓵᖓᓃᓕᕐᖓᑦ. ᑭᒃᑰᒻᒪᖔᓯ 
ᓇᓗᓇᐃᒃᑲᓐᓂᕈᔅᓯᐅᒃ ᑖᒃᑯᐊ ᑲᑎᒪᔾᔪᑎᒥᓂᑦᑎᓐᓄᑦ 
ᓇᓗᓇᐃᑦᑎᐊᓂᐊᕐᖓᑕ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ.  
ᑖᓐᓇ ᓴᐅᒥᒐᓃᑦᑐᖅ, (ᑐᓵᔨᑎᒍᑦ) ᒥᓂᔅᑕᐅᑉ  

ᑐᖏᓕᖓ, ᐋᓕᒃᔅ ᑳᒻᐳᓪ. (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᖔᓯᑦ, ᒥᓂᔅᑕ 
ᑰᓕ. ᑖᒃᑯᐊ ᑲᑎᒪᔨᐅᖃᑎᒃᑲ 
ᐃᖅᑲᐃᑎᑲᓐᓂᑲᐃᓐᓇᕈᒪᔭᒃᑲ ᐊᑐᕐᓂᐊᑕᑦᑎᓐᓂᑦ. 
ᑖᓐᓇ ᐊᑐᕐᓗᒍ 77(1), ᖁᓕᓂᑦ ᑎᑦᑖᓂ 
ᐱᕕᖃᕐᓂᐊᕋᔅᓯ. ᐊᒻᒪᓗ, ᑖᓐᓇ ᐊᑐᒐᕗᑦ 77(2) 
ᐃᓱᒪᖅᓲᑎᒋᑦᑎᐊᕐᓂᐊᕋᓯ ᓂᓪᓕᑲᓐᓂᕈᒪᒍᔅᓯ 
ᑭᖑᓂᖓᒍᑦ ᐊᒻᒪᓗ ᑭᓯᐊᓂᑦᑕᐅᖅ 
ᖃᐅᔨᒪᑎᒍᒪᕙᔅᓯ ᐊᑕᖏᑦᑎᐊᕐᓗᓯ 
ᓂᓪᓕᖅᑎᒐᓱᒍᒪᓂᐊᕋᔅᓯ ᐱᕕᖃᕈᔅᓯ.  
 
ᑕᐃᒫᒃ ᑖᒃᑯᐊ ᑲᔪᓯᑐᐃᓐᓇᕈᑦᑎᒍ. ᓇᓕᖅᓯ ᑕᐃᒪ 
ᐊᐱᖅᓱᑲᓐᓂᕈᒪᕕᓰ? ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᖁᔭᒋᔪᒪᓪᓗᒍ ᐅᕙᓃᒻᒪᑦ ᒥᓂᔅᑕᐅᔪᖅ 
ᑐᖏᓕᖓᓗ, ᐋᓕᒃᔅ ᑳᒻᐳᓪ. ᑖᒃᑯᐊ ᐃᒃᐸᔅᓴᖅ 
ᑲᑎᒪᓂᖃᖅᑎᓪᓗᑕ ᑭᐅᖃᑦᑕᓚᐅᖅᑐᑎᒃ. ᒪᕐᕉᓐᓂᒃ 
ᐊᐱᖅᑯᑎᔅᓴᖃᕋᒪ ᑕᐃᒃᑯᓄᖓ ᑕᓚᕖᓴᒃᑯᑦ 
ᑕᑯᓐᓇᕈᑎᐅᔪᑦ. 
 
ᓂᐅᕕᖃᑦᑕᕐᓂᐅᔪᒥᑦ ᐅᓂᒃᑳᖑᔪᒡᒎᖅ. ᑕᐃᒪ 
ᑐᓂᓯᓚᐅᕐᒪᑕ $490,000-ᓂᑦ ᑳᓐᑐᕌᖑᔪᒥᑦ 
ᑕᓚᕖᓴᒃᑯᑦ ᐃᑲᔪᕈᑕᐅᖃᑦᑕᓂᐊᖅᑐᓂᑦ ᑕᐃᒪᓕ 
ᑭᓱᓪᓚᕆᒻᒥᑦ ᑖᓐᓇ, ᑭᓱᓪᓚᕆᒻᒧᑦ 
ᐊᑐᖅᑕᐅᓚᐅᖅᑲ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ ᒥᔅᑕ ᐊᐅᐸᓗᑦᑐᖅ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑕᐃᓐᓇ 
ᑭᐅᒋᐊᒃᑲᓂᕐᓂᐊᕋᑦᑎᒍᑦ. Deputy Minister-ᕗᑦ 
ᑭᐅᓂᐊᖅᑐᓂ ᑕᐃᓐᓇᖃᐃ ᑳᓐᑐᕌᖅ ᓇᒻᒪᖓ 
ᓂᓪᓕᖅᑕᐅᒃᑲᓐᓂᕈᓐᓇᖅᐸᑦ ᐃᑲᔪᕐᓂᖃᓂᐊᖅᑐᖅᔭ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪᒥᐊᓇᖅ ᒥᓂᔅᑖ, ᑖᓐᓇ 
ᓇᓗᓇᐃᔭᖅᑕᐅᓯᒪᔪᖅ 1506 I repeat C-1506.  

ᓱᓕ ᐱᓐᖑᐊᖏᒻᒪᑕ ᕿᓂᖅᑑᔮᕐᖓᑦ. C-1506. 
ᓇᓂᓯᕙᓪᓕᐊᔫᔮᖏᒻᒪᑕ ᓱᓕ. C-1506, 
ᐱᓐᖒᖅᑐᖃᖅᑲᖃᐃ. ᑖᒃᑯᐊ ᕿᓂᕐᒃᖓᑕ ᓱᓕ. 
ᓇᓂᔭᐅᖏᑐᖅᓱᓕᖃᐃ. ᑕᕝᕙᓂ, ᑖᒃᑯᐊ 
ᓂᐅᕕᖃᑦᑕᓂᕐᒧᑦ ᒪᑉᐱᒐᖅ 98-ᒦᒃᑲᔭᖅᐸᓪᓚᐃᔪᖅ. 
ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ 
ᐊᐃᕆᒻᒪᑦ ᑖᔅᓱᒥᖓ. ᑕᐃᒪ 2008-ᖑᑎᓪᓗᒍ 
ᑮᓇᐅᔭᓂᑦ ᐊᖏᖅᑕᐅᓚᐅᖅᓯᒪᒐᑦᑕ ᑲᓇᑕᒥ 
ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᑐᖅᓯᐅᑎᓂᑦ ᐊᕐᕌᒍᓂᑦ 
ᑎᓴᒪᓂᑦ ᐊᑐᖅᑕᐅᓂᐊᖅᑐᓂ. ᑕᒪᒃᑯᓂᖓ 
ᐱᕕᖃᖅᑎᑕᐅᓂᖅᓴᐅᓗᑕ ᖃᕋᓴᐅᔭᒃᑯᑦ. ᑖᓐᓇ 
ᐱᓕᕆᐊᖑᔪᖅ ᐃᓱᓕᑦᑐᒫᓐᓂᐊᖅᑐᖅ 2013-
ᖑᓕᖅᖃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ ᒥᔅᑕ ᑳᒻᐳᓪ. ᒥᔅᑕ 
ᐊᐅᐸᓗᑦᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᒥᐊᒋᒍᒪᓪᓗᒍ ᑖᓐᓇ ᑳᓐᑐᕌᖅ ᓈᓴᐅᑎᖓ 
ᑎᑎᕋᖅᑲᐅᖏᓐᓇᒃᑯ. ᐊᐱᖅᑯᓯᒋᔪᒪᒻᒥᔭᕋᑦᑕᐅᖅ. 
ᑕᒪᒃᑯᐊ ᑕᓚᕖᓴᒃᑯᑦ ᐋᓐᓂᐊᓂᕐᒧᑦ. 
 
ᑕᐃᒪ ᐱᒋᐊᓚᐅᖅᓯᒪᔪᖅ ᓯᕗᓪᓕᖅᐹᒥᑦ 
ᒪᓕᒐᓕᐅᕐᕕᒻᒥ 
ᐊᑭᑭᓈᕈᑎᐅᓂᐊᓚᐅᖅᓯᒪᒐᓗᐊᕐᖓᑦ ᐅᓪᓗᒥᒧᑦ. 
ᓇᓗᓇᐃᖅᓯᔪᓐᓇᖅᐸ ᖃᓄᑎᒋ ᐊᑭᖃᖅᐸᒻᒪᖔᖅ 
ᐊᒻᒪᓗ ᒥᔅᓴᐅᓴᔅᓯᓯᒪᒍᓐᓇᖅᑭᓰ ᖃᓄᑎᒋ ᑮᓇᐅᔭᓂ 
ᐊᑐᖏᐹᓪᓕᓚᐅᕐᒪᖔᔅᓯ ᑖᒃᑯᐊ ᐊᑐᖔᖅᑐᒋᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦ ᒥᔅᑕ ᐊᐅᐸᓗᑦᑐᖅ. ᒥᔅᑕ 
ᑳᒻᐳᓪ. 
 

ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 
ᓱᓕᔪᖅ ᒪᓕᒐᓕᐅᖅᑎ ᑖᒃᑯᐊ 
ᐊᑲᕐᕆᔾᔪᑕᐅᓂᖅᓴᐅᓕᓚᐅᖅᑐᑦ ᑕᒪᒃᓄᖓ ᐃᒫᒃ, 
ᖃᐅᔨᔾᔪᑕᐅᒍᓂ ᑭᓯᐊᓂᓕ ᐋᖅᑮᓯᒪᖏᑦᑐᒍᑦ ᓱᓕ 
ᖃᓄᑎᒋ ᐊᑐᖏᐹᓪᓕᕈᑕᐅᓚᐅᕐᒪᖔᑦ ᑮᓇᐅᔭᓂᑦ 
ᒫᓐᓇᐅᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ ᒥᔅᑕ ᑳᒻᐳᓪ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᓯᕗᓪᓕᖅᐹᖅ ᐊᐱᖅᑯᑎᒐ. ᐅᓂᒃᑳᖑᒍᒪᔪᑦ 
ᓇᓗᓇᐃᖅᓯᓯᒪᒻᒪᑕ ᑐᓂᓯᓚᐅᕐᒪᑕ $90,000 
ᑳᓐᑐᕌᒥᑦ 2008-09 ᐃᓄᒻᒧᑦ ᐅᓂᒃᑳᓕᐅᖁᓪᓗᒍ 
ᖃᓄᐃᓐᓂᖏᓐᓂᑦ ᑎᒥᓄᑦ ᓄᓇᕕᒻᒥ ᑳᓐᑐᕌᖅ C-
1373, 93-ᒦᑦᑐᖅ ᑕᕝᕙᓂ ᐅᓂᒃᑳᖑᔪᒥᑦ. C1373 
ᑕᐃᒪᓕ ᑕᕝᕙᓂ ᖃᓄᖅᑦ ᖃᐅᔨᓚᐅᖅᐱᑦ ᐊᒻᒪᓗ 
ᓴᖅᑭᑕᐅᓛᖅᑲᑦ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦ ᒥᔅᑕ ᐃᐊᓕᐊᑦ. 
ᓇᓕᖅᓯᑭᐊᖅ ᐊᑐᐃᓐᓇᐅᕗᖅ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᐊᐱᕆᒐᕕᑦ ᑖᒃᓱᒥᖓ. ᑕᐃᒪ 
ᓇᓗᓇᐃᖅᑐᐃᕙᓪᓕᐊᒐᓱᓐᓂᐊᖅᑐᒍᑦ ᑕᒪᒃᑯᓂᖓ 
ᐱᖁᑎᒋᔭᑦᑎᓐᓂᒃ ᐱᔨᑦᑎᐸᑦᑕᑎᓐᓂᒃ ᓄᓇᓕᓐᓂ 
ᐊᒻᒪᓗ ᓘᑦᑖᒥᒃ ᐃᖅᑲᓇᐃᔭᖅᑎᑦᑎᓚᐅᖅᓯᒪᔪᒍᑦ 
ᓄᓇᓕᓐᓅᖃᑦᑕᓂᐊᖅᑐᒥᒃ ᐊᓐᓂᐊᕐᕕᖏᓐᓄᑦ 
ᐳᓚᕋᖃᑦᑕᓂᐊᖅᑐᖅ ᐊᒻᒪᓗ ᐅᓂᒃᑳᖑᔪᑦ 
ᓴᓇᔭᐅᕙᓪᓕᐊᓕᖅᑐᖅ.  
 
ᐋᖅᑭᒃᓯᓯᒪᓪᓗᑎᓪᓗ ᒫᓱᖅᓴᓐ ᐳᓚᕋᖁᓪᓗᒍ 
ᓄᓇᓕᓕᒫᓄᑦ ᐱᖃᑎᖃᕐᓗᓂ. ᑕᒪᓐᓇᓗ 
ᐅᓂᒃᑳᓕᐅᖅᑕᐅᓯᔪᖅ ᒫᓐᓇ. ᓈᓴᐃᒍᑎᖃᓕᖅᐳᒍᑦ 
ᓴᓇᔭᐅᓚᐅᖅᑐᒥᒃ ᓘᑦᑖᒧᑦ. ᐅᓂᒃᑳᓕᐅᕋᔭᕐᓗᓂ 
ᑕᕝᕙᓐᖓᑦ ᐱᓕᕆᐊᕐᖑᔪᒥᒃ.  

ᑕᒪᓐᓇ ᐊᑐᓕᖁᔨᔾᔪᑕᐅᓕᓛᖅᑐᖅ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 
ᐱᓕᕆᖃᑦᑕᖅᑕᖏᓐᓂᒃ ᑐᓂᔭᐅᒐᔭᖅᑐᖅ 
ᐊᑐᖅᐸᑦᑕᑎᓐᓂᒃ ᑕᒫᓂ ᓄᓇᕗᑦᒥ. 
 
ᐊᒥᓱᐊᖅᑎᑲᓪᓚᒃᑐᑎᒃ ᐅᖃᖅᑐᖃᖃᑦᑕᖅᓯᒪᒻᒪᑦ 
ᑕᒻᒪᖅᓯᒪᔪᖅᓯᐅᖅᑎ ᐊᒻᒪᓗ ᒪᓕᒐᓕᐅᖅᑏᑦ ᐃᒫᒃ 
ᐅᐸᓗᖓᐃᔭᕈᑕᐅᔪᒥᒃ ᐱᑕᖃᖏᓐᓇᑦᑕ 
ᐱᔭᔅᓴᕆᔭᕗᑦ ᐱᔭᕇᕋᓱᓐᓂᐊᕐᓗᒋᑦ. 
ᐋᖅᑮᒍᓐᓇᖅᓯᓛᖅᑐᔅᓴᐅᒐᓗᐊᖅᑯᒍᑦ 
ᐊᐅᓚᑦᑎᔨᓅᕐᓂᐊᕐᓗᒋᑦ ᒥᓂᔅᑕᐅᔪᒧᓪᓗ. ᑖᒃᑯᐊ 
ᓴᖅᑭᑕᐅᓕᕋᔭᖅᑐᑦ ᒥᓂᔅᑕ ᑭᓯᐊᓂ ᑕᕝᕘᓇ 
ᓴᖅᑮᒍᓐᓇᕋᔭᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᓐᓇ ᑐᑭᓯᑦᑎᐊᕈᒃᑯᑦ ᐱᔭᕇᖅᓯᒪᖏᓐᓂᕋᕋᑖᖅᑕᖓ 
ᐅᓂᒃᑳᖑᔪᖅ. ᑕᐃᒪᓕ ᑖᒃᑯᐊ 2008-09-ᒨᖓᔪᑦ, 
2009-2010-ᖑᑦᑕᕆᕗᑦ. ᐊᕐᕌᒎᓗᐊᓕᕐᒪᑦ 
ᐱᓕᕆᐊᖑᓚᐅᖅᑎᓪᓗᒍ ᑕᐃᓐᓇᓗ 
ᐊᑭᓕᖅᑕᐅᓚᐅᖅᓯᒪᔪᔅᓴᐅᓪᓗᓂ. ᑕᐃᓐᓇ 
ᐱᓕᕆᓚᐅᖅᑑᒐᓗᐊᖅ ᕿᑲᑐᐃᓐᓇᓚᐅᕐᖔᑦ 
ᐱᓕᕆᐊᔅᓴᖏᑦ ᐅᓂᒃᑳᓕᐊᖑᑦᑕᓯᓐᓇᓕᓛᖅᑐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ  
ᐃᐊᓕᐊᑦ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐱᒋᐊᓚᐅᖅᓯᒪᔭᕗᑦ ᐊᕐᕌᒎᓕᖅᑐᖃᐃ ᓱᓕ ᑲᔪᓯᔪᖅ. 
ᒫᓐᓇ. ᐃᓚᖏᓐᓂᒃ ᐱᓯᒪᒐᓗᐊᖅᑐᒍᑦ ᑕᐃᒃᓱᒪᓐᖓᑦ 
ᐱᓯᒪᔪᒥᒃ ᑳᑦᑐᓛᒃᑕᐅᓯᒪᔪᓂᒃ ᐊᒻᒪᓗ 
ᑳᑦᑐᓛᒃᑕᐅᓯᒪᔪᖃᕆᓪᓗᓂ ᑕᕝᕗᖓ ᐅᓂᒃᑳᖑᔪᒥᒃ.  

ᒫᓐᓇᐅᔪᖅ ᑎᑎᕋᖅᑕᐅᕙᓪᓕᐊᔪᖅ ᑕᐃᒃᑯᐊᓗ 
ᐱᓕᕆᖃᑎᖃᑦᑐᑕ ᐱᔭᕆᐊᑭᓪᓕᑎᕆᔨᐅᔪᓂᒃ 
ᑕᕝᕙᓂ ᓴᖅᑭᑕᐅᒍᒫᓐᓂᐊᖅᑐᓂᒃ. ᑕᐃᒪ 
ᐃᓕᖅᑯᓯᕆᔭᐅᔪᖅ ᒥᓂᔅᑕᒃᑰᕆᐊᖃᕆᓪᓗᑎᒃ ᐊᒻᒪᓗ 
ᒥᓂᔅᑕᒧᑦ ᐊᖏᖅᑕᐅᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᒋᐊᒃᑲᓂᕐᓗᖓ ᑖᓐᓇ ᒥᓂᔅᑕ ᑐᖏᓕᖓ 
ᐅᖃᐅᓯᕆᔭᖓ ᐅᖃᐅᓯᖏᓐᓂᒃ ᒥᓂᔅᑕᐅᔪᖅ 
ᓇᑲᑎᕆᕙᓪᓕᐊᓂᐊᕐᓂᕋᖅᑐᓂ 
ᑳᑦᑐᓛᒃᑕᐅᖃᑦᑕᖅᑐᓂᒃ. ᐅᓂᒃᑳᓕᐅᖅᑐᔅᓴᐅᔪᒥᓂᖅ 
ᐱᓕᕆᓚᐅᕐᒪᑕ ᓄᓇᕗᑦᒥ ᖃᓄᐃᒻᒪᖔᑦ ᐊᒻᒪᓗ 
ᐱᔭᕇᖅᑐᖃᕋᓱᓕᕆᕙ ᑳᑦᑐᓛᒃᑕᐅᑲᓐᓂᖅᓯᒪᔪᒥᒃ 
ᐅᕝᕙᓘᓐᓂᑦ ᐃᖅᑲᓇᐃᔭᖅᑎᐅᔪᒥᒃ ᒐᕙᒪᒃᑯᓐᓄᑦ 
ᐱᓕᕆᔪᖃᑉᐸ ᑖᒃᓱᒥᖓ ᐅᓂᒃᑳᒥᒃ? ᑕᐃᒫᒃ 
ᐅᖃᑉᐸᓪᓚᐃᕋᑖᕐᖓᑦ 
ᐃᖅᑲᓇᐃᔭᖅᑎᐅᕙᓪᓚᐃᖏᑦᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): 
ᑐᑭᓯᓂᕐᓗᒃᑕᐅᒍᒪᖏᑦᑐᖓ ᒐᕙᒪᒃᑯᑦ 
ᐅᕙᒍᑑᖏᑦᑐᖅ ᑐᓴᖃᑦᑕᕋᑦᑕ 
ᓯᕗᓕᖅᑎᑎᓐᓂᓘᓐᓃᑦ 
ᐊᑐᓗᐊᖅᑕᐃᓕᒪᒐᓱᑦᑎᐊᖃᑦᑕᓕᕋᓗᐊᖅᑐᒍᑦ 
ᑕᒪᒃᑯᓂᖓ ᐱᔭᕆᐊᑭᓪᓕᑎᕆᔨᐅᔪᓂᒃ ᑭᓯᐊᓂ 
ᐅᖃᓚᐅᖅᑐᖓᓕ ᐃᑉᐸᔅᓴᖅ ᒪᑐᐃᖅᓯᔾᔪᑎᓂ.  

ᐃᓛᓐᓂᒃᑯᑦ ᑭᓯᐊᓂ ᑳᑦᑐᓛᒃᓯᒍᑕᐅᓕᖃᑦᑕᕐᖓᑦ 
ᑕᒪᒃᑯᓄᖓ ᖃᐅᔨᒪᔪᓄᑦ ᐱᔭᕆᐊᑐᔪᕈᓘᒻᒪᑕ 
ᐋᓐᓂᐊᖃᓐᓇᖏᑦᑐᓕᕆᔨᐅᔪᑦ 
ᖃᐅᔨᓴᓗᐊᕈᓐᓇᖏᓐᓇᑦᑕ 
ᕿᒥᕐᕈᑲᐃᓐᓇᕐᓗᑕᓘᓐᓃᑦ ᐱᓕᕆᖃᑎᖃᖅᑎᓪᓗᑕ 
ᒐᕙᒪᑐᖃᒃᑯᓐᓂ ᐊᖏᕈᑕᐅᓯᒪᔪᓂᑦ. 
 
ᐃᒪᐃᓕᒍᓐᓇᖏᑦᑐᖓ ᓯᓚᑎᑦᑎᓃᓐᖔᖅᑐᒥᑦ 
ᐱᓕᕆᑎᑦᑎᔮᓐᖏᑦᑐᒍᑦ ᑖᒃᑯᐊ ᐱᔭᕇᓚᐅᖅᑐᑦ 
ᐅᓂᒃᑳᖑᔪᑦ ᐱᓗᐊᖅᑐᒥ ᓯᕕᑦᑐᒧᑦ ᓯᕕᑐᔪᒧᓪᓗ 
ᓯᕕᑭᑦᑐᒧᓪᓗ ᖃᓄᐃᓕᖓᓂᕆᓂᐊᖅᑕᖏᓐᓂ 
ᖃᕋᓴᐅᔭᒃᑯᑦ. ᐃᓚᖏᑎᒍᑦ ᑭᖑᕙᓯᓐᓂᖅᓴᐅᔪᒍᑦ. 
 
ᑭᓯᐊᓂ ᒥᔅᑕ ᑳᒻᐳᓪ ᑭᐅᑎᒃᑲᓂᕐᓂᐊᕋᒃᑯ ᑖᔅᓱᒧᖓ 
ᑳᓐᑐᕌᖑᔪᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
C-1373-ᒦᑦᑐᒍᑦ ᓄᓇᕗᑦ ᖃᓄᐃᓐᖏᑎᐊᕐᓂᖓᓄᑦ 
ᖃᓄᐃᓕᕐᓂᖓᓄᑦ ᑐᓂᔭᐅᓚᐅᖅᑐᖅ 
ᑳᓐᑐᕌᑕᐅᓚᐅᖅᑐᖅ 
ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᓚᐅᖅᑐᖅ ᒥᓂᔅᑕ 
ᑳᒻᐳᓪ. ᑕᒪᓐᓇ ᓱᓕᕙ?  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
2008/2009-ᒧᑦ ᑳᓐᑐᕌᖑᔪᓂᑦ ᐅᖃᐅᓯᖃᕋᑦᑕ 
ᑕᒪᓐᓇ ᐱᒋᐊᓚᐅᖅᓯᒪᔪᖅ ᐊᕐᕌᒎᓕᖅᑐᖃᐃ 
ᐅᖓᑎᐊᖅᔪᐊᓂᓘᓐᓃᑦ ᒍᕆᒃ ᒪᐅᓱᑕᓐ, ᑕᐃᓐᓇ 
ᐱᓕᕆᑎᓚᐅᕋᑦᑎᒍ ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ,  

ᑕᐃᓐᓇ ᓱᓕ ᐱᔭᕇᓐᖏᒻᒪᑦ. $90,000 ᓱᓕ 
ᐊᑭᓕᖅᑕᐃᓐᓇᕆᒌᖅᓯᒪᓐᖏᑕᕗᑦ ᐅᓪᓗᒥᒧᑦ 
ᑎᑭᑦᑐᒍ.  
 
ᐊᒻᒪᓗ ᐊᑐᓕᖁᔭᐅᔪᓂᑦ ᖃᐅᔨᓴᕈᑎᒥᓂᐅᔪᓂᓪᓗ 
ᐱᑎᑕᐅᒍᒪᓯᒪᓪᓗᑕ ᐊᑐᕈᓐᓇᕋᔭᖅᑕᑎᓐᓂ ᓄᓇᕗᒻᒥ 
ᐊᒻᒪᓗ ᐊᑕᐅᑦᑎᒃᑯᑦ ᖃᐅᔨᒪᑦᑎᐊᕋᓱᑉᐸᑲᑦᑕ 
ᓄᓇᕗᒻᒧ ᑐᕌᖓᓂᐊᕐᖓᑕ ᑐᑭᓯᒋᐊᕈᑎᔅᓴᐅᔪᑦ. 
ᑖᓐᓇ ᑳᓐᑐᕌᖑᔪᖅ ᑕᕝᕙᓃᓐᖏᑦᑐᖅ 
ᑭᖑᓪᓕᕐᓃᑦᑐᖅ. ᑕᒪᒃᑯᐊ ᐃᓚᖏᑦ 
ᑎᑎᕋᖅᓯᒪᓐᖏᑦᑑᒐᓗᐊᑦ ᑳᓐᑐᕌᖑᔪᑦ. 
 
ᑭᓯᐊᓂ ᐊᕐᕌᒎᓛᖅᑐᖅ ᐅᖃᐅᓯᕆᓛᕐᒥᔭᕗᑦ ᐊᒻᒪᓗ 
ᐃᖅᑲᓇᐃᔭᖅᑎᖃᐃᓐᓇᕐᒥᒐᑦᑕ ᑕᒪᒃᑯᓂᖓ 
ᐅᔾᔨᓱᐃᓂᐊᖅᑐᒥ. ᖃᐅᔨᒪᑦᑎᐊᕋᓱᖃᑦᑕᖅᑐᖓ. 
ᑕᐃᒃᑯᐊ ᐱᔭᕇᖅᑕᐅᕙᓪᓕᐊᒐᓗᐊᕐᒪᖔᑕ 
ᑐᑭᓯᐊᒐᒃᑭᑦ ᑕᒻᒪᒃᑯᐊ ᐊᑲᐅᓐᖏᓕᐅᕈᑕᐅᔪᑦ.  
 
ᓵᔅᓯᓐᓃᖃᑦᑕᖅᓯᒪᔪᒍᑦ ᐊᒥᓱᐊᖅᑎᖅᑐᑕ 
ᐅᐸᓗᖓᐃᔭᐃᖁᔭᐅᓯᒪᓪᓗᑕ ᑕᒪᒃᑯᓂᖓ ᐊᒻᒪᓗ 
ᖃᓄᖅ ᐊᑐᓕᖁᔪᓐᓇᓂᐊᕐᒪᖔᑕ ᒥᓂᔅᑕᐅᔪᒧᑦ. 
ᑕᐃᒪᓕ ᒥᓂᔅᑕᐅᔪᖅ ᐊᕗᖓᒋᐊᒃᑲᓐᓂᖅ 
ᐱᓕᕆᐊᕆᒐᔭᖅᑳ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᖅᓯᕕᒋᒍᓐᓇᖅᐱᑎᒍᑦ ᐃᒻᒥᓂᒃ  

ᐱᓕᕆᔪᓐᓇᖏᒻᒪᖔᔅᓯ ᓱᒻᒪᑦ? ᓘᑦᑖᑦ 
ᐊᑐᐃᓐᓇᐅᖏᒻᒪᑕ? ᐊᔪᓗᐊᕐᒪᑖ? ᑖᓐᓇ 
ᑭᐅᔪᓐᓇᕈᕕᐅᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ. ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐊᒥᒐᖅᓰᓐᓇᖃᑦᑕᕋᑦᑕ 38-ᐳᓴᖑᓪᓗᑎᑦ ᐊᒻᒪᓗ 24-
ᐳᓴᒥᖃᐃ ᐃᓐᓄᓯᒪᓐᖏᒻᒪᑕ. 
 
ᑭᓯᐊᓂ ᑕᒪᒃᑯᐊ ᐱᔭᕆᐊᖑᔭᕆᐊᖃᕐᒪᑕ ᐊᒻᒪᓗ 
ᐅᐸᓗᖓᐃᔭᖅᓯᒪᔪᓂᑦ ᓂᕆᐅᒋᔭᐅᕙᑦᑐᒍᑦ 
ᓴᖅᑮᖁᔨᓯᒪᒐᑦᑕ ᐊᑐᓕᖁᔭᐅᓂᐊᖅᑐᓂᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᓇᕗᒻᒥ. 
ᓯᓚᑎᑦᑎᓃᓐᖔᖅᑐᓂᒃ ᐊᑐᕆᐊᖃᖃᑦᑕᕋᒪ 
ᑕᒪᒃᑯᓄᖓ ᒥᓂᔅᑕᐅᔪᓄᑦ ᑎᓕᔭᐅᔾᔪᓯᒋᓯᒪᔭᒃᑲ 
ᐱᓕᕆᐊᕆᓂᐊᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐊᐱᖅᑯᑎᒋᔭᕋ ᐃᓱᒪᒋᓪᓗᖓ ᑕᒪᓐᓇ 
ᐊᑐᖅᐸᓪᓕᐊᑎᓪᓗᑎᒍ ᑳᑦᑐᓛᓂᒃ 
ᕿᒥᕐᕈᓂᖃᑦᑎᓪᓗᑕ ᐃᖅᑲᓇᐃᔮᒃᓴᑲᓐᓂᕐᓂᒃ  

ᑭᓐᖒᒪᑦᑎᒐᑦᓯ. ᐊᔪᕐᓂᖏᓐᓄᖅᑲᐃ ᐃᖅᑲᓇᐃᔮᑦ 
ᑕᕝᕙᐅᔮᕋᓗᐊᖅᑎᓪᓗᒋᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐊᐱᖅᑯᑎᒋᔭᖓ 
ᖃᓄᐃᒋᖏᑕᕋᓗᐊᕋ ᑭᓯᐊᓂ ᐃᓐᓄᒋᐊᓕᓐᓂᑦ 
ᐱᓕᕆᓐᖏᓇᑦᑕ ᒫᓐᓇ. 
 
ᒥᓂᔅᑕᐅᑉ ᑐᔾᔨᐊ ᓇᓗᓇᐃᖅᓯᓚᐅᕐᖓᑦ ᑕᕝᕙᓂ 
ᐱᓕᕆᕕᒋᔭᑦᑎᓐᓂ ᒥᓂᔅᑕᐃᓐᓇᕆᖏᑕᑦᑎᓐᓄᑦ. 
ᑭᓯᐊᓂ ᑐᑭᓯᒋᐊᕆᐊᖃᒻᒥᒐᑦᑕ ᓄᓇᕗᑦ 
ᖃᓄᐃᖏᑎᐊᕐᓂᖓᓄᑦ ᑕᒪᓐᓇ ᐱᒻᒪᕆᐅᔪᖅ. 
 
ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎ ᒥᓂᔅᑕᑑᖏᑦᑐᖅ, 
ᑮᓇᐅᔭᓕᕆᔨᒃᑯᑑᖏᑦᑐᑦ, 
ᐱᔨᑦᑎᐹᓪᓕᕈᓐᓇᓂᐊᕐᖓᑕ. ᐄ, 
ᐃᑲᔪᖅᑐᕈᒪᑐᐃᓐᓇᖅᑕᕗᓪᓗ ᑕᑯᔪᓐᓇᓂᐊᕋᑦᑕ 
ᑭᓯᐊᓂ ᒫᓐᓇᐅᔪᖅ ᐊᔪᓐᖏᒐᐃᒐᑦᑕ. 
 
ᐊᒃᓱᕈᑦᑎᐊᕋᓱᖃᑦᑕᖅᑐᒍᑦ ᑕᒪᒃᑯᐊ 
ᐊᖏᔪᖅᑲᐅᑎᖃᕝᕕᐅᔪᑦ ᐃᖅᑲᓇᐃᔮᖏᑦ 
ᐃᓐᓄᒍᓐᓇᖁᓪᓗᒋᑦ. ᐃᑉᐸᔅᓴᖅ ᐅᖃᓚᐅᕐᒥᒐᒪ 
ᐊᑯᓂᐅᓂᖃᓲᖑᒻᒪᑦ ᑕᕝᕙᓐᖓᑦ ᐊᓪᓚᕕᒻᒥᒃ 
ᐋᖅᑭᒃᑕᐅᔪᑦ ᑕᖅᑭᓄᑦ 6-ᓄᑦ ᐱᔾᔪᑎᒋᓪᓗᒍ 
ᐱᔭᕆᐊᑭᑦᑐᑯᓘᖏᒻᒪᑦ ᑕᒪᓐᓇ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᐅᖃᖅᑲᐅᒐᕕᑦ ᐅᓂᒃᑳᑦ ᑎᑎᕋᖃᑦᑕᕆᐊᖃᖏᓇᑦᓯ 
ᐅᓂᒃᑳᖑᔪᓂᒃ ᑕᒪᑦᓱᒧᖓ ᐱᔨᑦᑎᓂᕐᒧᑦ ᑐᕌᖓᒐᑦᓯ  

ᑕᐃᒫᒃ ᓯᓚᑎᑦᑎᓃᓐᖔᖅᑐᓂᒃ 
ᑳᑦᑐᓛᒃᓯᒋᐊᖃᓚᐅᖅᓯᒪᕗᓯ. 
ᑕᕝᕙᓃᑉᐸᓚᐃᖅᑲᐅᒐᑦᑕ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓱᓕ ᐊᖏᓂᖅᓴᐅᓪᓗᒍ ᕿᒥᕐᕈᒐᒃᑯ ᓯᑎᐱᕆᒥᖃᐃ 
ᑕᐃᓐᓇ ᐅᕙᓃᑎᓪᓗᒍ ᑕᒪᖅᓯᒪᔪᖅᓯᐅᖅᑎ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐅᖃᐅᓯᕆᓚᐅᖅᑕᕗᑦ 
ᓱᒻᒪᑦ ᐃᓐᓄᐃᔪᓐᓇᖏᒻᒪᖔᑦᑕ.  
 
ᑕᐃᒫᒃᓴᐃᓐᓇᑲᓴᒃ ᒥᓂᔅᑕᐅᑉ ᑐᖏᓕᕆᔭᖓ 
ᐅᖃᖅᑲᐅᒻᒪᑦ ᐃᖅᑲᓇᐃᔮᔅᓴᖅ 
ᑕᕝᕙᐅᒐᓗᐊᖅᑎᑐᓪᓗᒋᑦ ᑭᓯᐊᓂ 
ᐃᖅᑲᓇᐃᔭᖅᑎᑖᕈᓐᓇᐃᓕᐅᖅᑲᒐᑦᑕ. 
ᑎᑎᕋᕆᐅᔅᓴᓂᕐᒧᑦ, ᑎᑎᕋᖅᑎᐅᓂᕐᒧᑦ 
ᐱᖁᑎᒋᔭᐅᔪᓂᒃ.  
 
ᐅᕙᒍᓪᓕ ᐱᓕᕆᓂᐊᖏᑯᑦᑕ ᓄᓇᕗᑦᒥ 
ᑐᑭᓯᓇᓱᒃᑲᓗᐊᕋᒪ ᐃᓚᖏᓐᓂᒃ ᐱᓕᕆᕕᐅᔪᓂᒃ 
ᐊᒃᓱᕈᑦᑎᐊᕋᓱᒃᑲᓗᐊᖅᑐᓂᒃ 
ᖃᓄᐃᓕᐅᕆᐊᖃᓪᓚᑦᑖᕐᒪᖔᑕ ᐊᒥᓲᓪᓗᑎᓪᓗ 
ᐃᓐᓄᒃᓯᒪᖏᑦᑐᑦ.  
 
ᐃᓱᒪᒋᔭᒃᑯᓪᓕ ᐃᓚᖏᓐᓂ ᐱᓕᕆᕕᓐᓂ ᐊᒃᓱᕈᕋᑦᑎ 
ᐊᓐᖑᑎᓇᓱᓐᓂᕐᒥᒃ ᐱᓇᓱᐊᖅᑕᓯᓐᓂᒃ ᐊᒥᓱᓂᒃ 
ᐃᓄᓐᒋᐊᓕᒃᑕᖃᕐᓗᓯ. ᐄ, ᑐᑭᓯᒃᑲᓂᖅᑐᖓᓗ ᓱᒻᒪᑦ 
ᑐᓂᓯᑲᐅᑎᒋᓲᖑᒻᒪᖔᑕ ᑕᒪᒃᑯᐊ ᐱᔭᕇᕆᐊᖃᒻᒪᑕ. 

ᐊᖏᓂᖓ ᑕᑯᓐᓇᕋᓱᒃᑲᒃᑯ ᑭᒃᑯᑦ ᐋᖅᑮᕙᒻᒪᖔᑕ 
ᐱᓕᕆᕕᒻᒥ ᐊᒻᒪ ᖃᓄᖅ ᐃᑲᔪᕈᓐᓇᕐᒪᖔᑕᑦᑕ. 
ᑕᕝᕙᓐᖔᕋᓱᒃᑲᓗᐊᖅᑐᖓ, ᖃᐅᔨᒪᖏᑦᑐᖓ 
ᒥᓂᔅᑕᐅᔪᖅ ᐅᖃᐅᓯᒃᓴᖃᕝᕕᒋᒃᑲᓂᕐᒪᖔᒍᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐄ, ᖁᔭᓕᔭᕋ ᒪᓕᒐᓕᐅᖅᑎ. 
ᑐᑭᓯᖅᑰᓕᖅᑐᑎᑦ ᐱᔭᕆᐊᑐᔫᓂᖓᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓇᓱᐊᒐᖓᑦ. 
 
ᐋᓐᓂᐊᖃᕐᓇᓐᖏᑦᑐᓕᕆᓂᑎᒍᑦ ᑕᐃᒪ ᐊᑲᐅᔪᒥᒃ 
ᐊᓯᖏᓂᒃ ᐅᓂᒃᑳᖅᓯᒪᔪᓂᒃ ᑕᖅᑲᒃᑯᓂᖓ 
ᑲᓇᑕᒥᓪᓘᓐᓃᑦ ᐱᓪᓗᒍ ᑖᓐᓇ ᐱᔭᕆᐊᑐᔪᕈᓘᒻᒪᑦ 
ᐅᕙᑦᑎᓐᓃᓐᓇᖅ ᑲᒪᒋᖏᓪᓗᑕ ᑭᓯᐊᓂᑦᑕᐅᖅ 
ᑕᑯᔪᒪᒻᒥᒐᑦᑕ ᐊᓯᑦᑎᓐᓂᒃ ᑲᓇᑕᒦᑦᑐᓂᒃ. 
 
ᑕᐃᒫᒃ ᐊᐱᖅᓱᖃᑦᑕᖅᑯᑦ ᒪᓕᒐᓕᐅᖅᑏᑦ 
ᑮᓇᐅᔭᒥᖃᐃ ᐊᑐᑦᑎᐊᓕᕋᓗᐊᕿᑕ ᑕᒪᒃᑯᓄᖓ 
ᐱᔭᑦᑎᓐᓄᑦ ᐊᓯᖏᓐᓂ ᐊᑐᖅᑕᐅᕙᑦᑐᓂᒃ ᑲᓇᑕᒥ.  
 
ᐊᐅᓪᓚᕆᐊᖃᕐᓂᕐᒧᑦ ᐊᑎᓕᐅᕆᐊᖃᓚᐅᕋᒪ. 
ᑕᑯᓐᓇᕈᒪᓚᐅᕐᒪᑕ ᐊᑯᑭᑦᑐᒥ ᐆᑦᑑᑎᒋᓗᒍ ᖃᓄᕐᓕ 
ᑲᒪᖃᑦᑕᖅᑲᑦ ᐋᓐᓂᐊᖅᑐᓕᕆᓂᒻᒧᑦ ᓄᓇᓕᓐᓂᑦ 
ᐅᖓᓯᑦᑐᓂᒃ. ᐊᒻᒪᓗ ᑕᒪᒃᑯᐊ 
ᑐᑭᓯᒋᐊᕈᑎᑦᑎᐊᕙᐅᒐᔭᕐᖓᑕ ᒥᓂᔅᑕᐅᔪᒧᑦ ᐊᒻᒪᓗ 
ᒪᓕᒐᓕᐅᑦᑎᓐᓄᑦ. 
 
ᑕᐃᒪᐃᓕᖓᑐᐃᓐᓇᑲᐃᓐᓇᓪᓗᒍ, ᖁᕕᐊᒋᓪᓗᒍᓗ 
ᐅᖃᐅᓯᕆᕋᑖᖅᑕᖓ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑰᓕ, ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᒐᕙᒪᒃᑯᑦ ᐅᓂᒃᑳᕆᔭᖏᑦ ᐊᕐᕌᒍᓐᓄᑦ ᒪᕐᕉᓐᓄᑦ 
ᑐᓂᓯᓚᐅᖅᑐᑦ $240,000 ᑳᓐᑐᕌᒥᒃ ᐊᑕᐅᓯᕐᒧᑦ 
ᐃᓄᒻᒧᑦ ᑐᓴᐅᒪᖃᑦᑕᐅᑎᓕᕆᓂᒻᒧᑦ. ᑖᓐᓇ 
ᐊᐅᓚᑦᑎᔨᒋᔭᖓ ᑐᓴᐅᒪᔾᔪᑎᓕᕆᔨᐅᒐᔭᖅᑐᒥ ᓱᒻᒪᑦ 
ᐅᓪᓗᓕᒫᖅᑐᔅᓴᒥᒃ ᐱᑕᖃᓐᖏᓚᖅ? 
 
ᐊᒥᓱᑲᓪᓚᐅᒻᒪᑕ ᑳᓐᑐᕌᒃ C173, C185, C190, 
C196, C199, C1345. ᐊᒥᓱᑲᓪᓚᕈᓘᒻᒪᑕᐃᓛᒃ 
ᑳᓐᑐᕌᖑᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑖᒃᑯᐊ ᑲᑎᑦᑐᒋᑦ 
$240,000-ᒧᑦ ᑎᑭᐅᒪᔫᖅ? ᒥᔅᑕ ᑲᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ 
ᖁᔭᓐᓇᒦᓪᓗ ᐊᐱᕆᒐᕕᑦ. ᐊᔪᓐᓇᑐᔅᓯᐅᕈᔪᖃᑦᑕᕋᑦᑕ 
ᐱᓕᕆᕝᕕᑦᑎᓐᓂ ᒐᕙᒪᒃᑯᓐᓂ, 
ᑐᓴᐅᒪᖃᑦᑕᐅᑎᓕᕆᓂᒻᒧᑦ 
ᓇᓂᓯᒍᓐᓇᖅᓯᒪᖏᓐᓇᑦᑕ 
ᐊᑭᓕᖅᑕᐅᒋᐊᖃᓐᓂᖏᓐᓄᑦ. ᑖᒃᑯᐊ 
ᑮᓇᐅᔾᔭᔅᓵᕆᔭᖏᓐᓄᑦ ᖃᐅᔨᒪᔨᑕᕐᒧᑦ 
ᑐᓴᐅᒪᒃᑲᐃᓂᒻᒧᑦ. 
 
ᑕᐃᒪᓐᓇ ᐅᖃᕋᓗᐊᖅᑎᓪᓗᖓ, 
ᓇᓗᓇᐃᒃᑲᓐᓂᓪᓗᒍ $240,000 ᑳᓐᑐᕌᖑᔪᓂᒃ 
ᐊᖏᖅᑕᐅᓚᐅᖅᓯᒪᔪᖅ ᖃᐅᔨᒐᓱᓪᓗᑕ 
ᖃᔅᓯᓪᓚᕆᓐᓂᒃ ᐊᑐᓐᓂᕐᒪᖔᑦᑕ ᑕᕝᕙᓂ 
ᑳᓐᑐᕌᖑᔪᒥᒃ. ᑖᓐᓇ ᐃᖅᑲᓇᐃᔭᓚᐅᖅᓯᒪᔪᖅ 
ᐅᕙᑦᑎᓐᓄ., ᐃᖅᑲᓇᐃᔭᖅᑎᑖᖅᓯᒪᓕᒻᒥᔪᒍᑦ  

ᑕᐃᒪᓐᖓᓂᑦ ᑐᓴᐅᒪᖃᑦᑕᐅᑎᔨᐅᔪᒥᒃ, ᐊᒻᒪᓗ 
ᐊᐅᓚᑦᑎᔨᒥᒃ ᕿᓂᒃᑲᓐᓂᒻᒥᔪᒍᑦ. ᑕᐃᓐᓇ 
ᐃᓐᓄᔅᓯᒪᖏᒻᒪᑦ ᑕᐃᓐᓇᓗ ᑭᖑᕝᕕᐅᑎᓯᒪᓪᓗᓂ 
ᐊᐅᓚᑦᑎᔨᒥᒃ ᒫᓐᓇᐅᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᓚᖓ 
ᑳᓐᑐᕌᒃᑎᒍᑦ ᓴᖅᑭᓚᐅᖅᓯᒪᔪᖅ 
ᐃᖅᑲᓇᐃᔭᖅᑎᑖᓐᓂᐊᕐᓗᓯ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᓇᓗᓇᐃᖅᓯᒻᒪᑦ ᑖᓐᓇᓗ 
ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ 
ᑲᒪᒋᔭᖃᓐᓂᐊᕋᒥᒃ ᑖᔅᓱᒥᖓ. ᑖᓐᓇ 
ᑲᑎᓚᐅᖅᓯᒪᔭᕋ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎ 
ᑳᓐᑐᕌᒃᑯᑦ. ᖃᐅᔨᒪᖃᑦᑕᓐᓂᐊᕋᑦᑕ ᑳᓐᑐᕌᑕᐅᓯᒪᔪᑦ 
ᐊᒻᒪᓗ ᐃᖅᑲᓇᐃᔭᖅᑎᐅᔪᓪᓗ. 
 
ᑕᐃᒪᓕ ᐃᒃᓯᕙᐅᑖᖅ, ᐅᑕᖅᑭᑲᐃᓐᓇᓐᓂᐊᖅᑐᖓ 
ᑖᒃᑯᐊ ᐊᓯᒃᑲ ᐊᐱᖅᑯᑎᔅᓴᖃᒻᒪᖔᑕ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᑕᕝᕙᓂ ᐱᓕᕆᕝᕕᑦ ᐱᖓᔪᖓᓃᑦᑐᒍᑦ 
ᑕᓪᓕᒪᓂᒃ ᓱᓕ ᐱᔭᔅᓴᖃᒻᒥᒐᑦᑕ ᓱᓕ. 
ᐋᓐᓂᐊᖃᓐᓇᖏᑦᑐᓕᕆᓂᒻᒧᑦ 
ᐊᐱᖅᑯᑎᔅᓴᖅᑕᖃᒃᑲᓂᖅᐹ? ᐃᓵᑦᑐᖃᖏᒻᒪᑦ, ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐊᐱᖅᓱᖅᑐᑑᔪᒪᕋᑖᖏᒃᑲᓗᐊᕋᒪ. 
 
ᑳᓐᑐᕌᖑᔪᖅ C1410, ᓄᓇᕘᑉ ᒐᕙᒪᖏᑕ 
ᓄᑖᖑᓛᖓᑦ ᐅᓂᒃᑳᖅ ᓇᓗᓇᐃᖅᓯᓯᒪᒻᒪᑕ 
ᑐᓂᓯᓚᐅᕐᖓᑕ $127,265.00. ᑐᓂᑐᐃᓐᓇᖅᑐᒍᑦ 
2008-09 ᐊᕐᕌᒍᖓᓂ. ᐃᓄᒻᒧᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑮᓇᐅᔭᖃᕐᓂᕐᒧᑦ  

ᓯᕗᓕᖅᑎᐅᓂᕐᒧᑦ, ᑭᓱᒥ ᑖᓐᓇ ᐱᔾᔪᑕᐅᓚᐅᖅᐸ 
ᐊᒻᒪᓗ ᓱᒻᒪᑦ ᐃᒻᒥᓂᒃ ᐱᓕᕆᐊᖑᔪᓐᓇᓚᐅᓐᖏᓚᖅ 
ᐃᓕᔅᓯ ᐱᓕᕆᕕᖓᓐᓂ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 
ᑕᕝᕗᖓ ᐄ, ᐃᑉᐸᒃᓴᖅ ᑭᒃᑰᓯᕆᓚᐅᕐᒥᔭᓐᓄᑦ 
ᐊᐱᖅᑯᑎᕆᔭᐅᓚᐅᕐᒥᔪᒧᑦ ᐊᔾᔨᒋᖕᒪᒍ 
ᐃᖅᑲᓇᐃᔭᖅᑎᑦᑎᓚᐅᖅᑐᒍᑦ 
ᐱᔭᕆᐊᑭᓪᓕᑎᕆᓂᐊᖅᑐᒥᒃ. ᑖᒃᑯᓄᖓ 
ᐸᐃᑉᐹᖑᔪᓄᑦ ᖃᐅᔨᒪᒐᔅᓯ ᓇᓗᓇᐃᒃᑯᑕᖅ $21 
ᒥᓕᐊᖑᓚᐅᖅᓯᒪᔪᖅ, ᑖᒃᑯᐊ ᑮᓇᐅᔭᓂᒃ 
ᐊᑐᐃᓐᓇᖃᕈᓐᓇᕐᓂᕐᒧᑦ. 
 
ᐊᖅᑮᔪᒪᓚᐅᕋᓗᐊᕋᒪ ᓇᓗᓇᐃᖅᓯᒍᓐᓇᕐᓗᑎᒃ 
ᐱᓕᕆᐊᖑᓂᐊᖅᑐᓂᒃ ᑕᕝᕙᓂ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐃᓚᖏᓐᓂᒃ ᐊᑐᕐᓗᑕ 
ᐊᒻᒪᓗ ᑕᐃᓐᓇ ᐱᔭᕆᐊᑭᓪᓕᑎᕆᔭᕗᑦ 
ᓴᖅᑮᒍᓐᓇᓚᐅᖅᑐᖅ ᑮᓇᐅᔭᑎᒍᑦ 
ᖃᓄᐃᓕᖓᓂᖏᓐᓄᑦ ᑖᒃᑯᐊ ᓄᓇᕗᒻᒥ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑮᓇᐅᔭᓂᒃ 
ᐊᑐᐃᓐᓇᖃᕐᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ ᒥᔅᑕ ᑳᒻᐳᓪ, 
ᐊᐱᖅᑯᑎᔅᓴᒃᑲᓐᓃᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 
ᑖᓐᓇ ᐊᐱᖅᑯᑕᐅᔪᖅ ᐊᐱᕆᔪᖃᓚᐅᖏᒻᒪᑦ 
ᐃᑉᐸᒃᓴᖅ C1483-ᒦᓚᐅᖅᑐᖅ ᐊᒻᒪ C201-ᒥ 
ᑐᓂᔭᐅᑐᐃᓐᓇᕐᓂᑰᒻᒥᔪᖅ $344,400. ᑖᓐᓇ 
ᐃᓛᒃᑰᖓᓚᐅᕐᒥᔪᖅ ᐃᓄᒻᒧᑦᑕᐅᖅ ᑐᓂᔭᐅᓯᒪᔪᖅ, 
ᑖᔅᓱᒧᖓᑦᑕᐅᖅ ᑕᐃᒪᐃᓕᖓᒻᒥᔪᖅ. ᑖᒃᑯᐊᓕ 
ᑮᓇᐅᔭᓕᕆᓃᓪᓚᕆᖓᓐᓄᑦ ᐱᓚᐅᖅᑐᑦ? 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ, ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 
ᒪᒥᐊᓇᐅᒐᓗᐊᖅ, ᓈᓴᐅᑎᖏᒡᒎᖅ ᑭᓱ 
ᑭᐅᑦᑎᐊᕐᓂᐊᕋᒃᑯ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐃᐊᓕᐊᑦ, ᑕᐃᒃᑯᐊ 
ᐅᖃᐅᓯᕆᓚᐅᕐᒥᒃᑭᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᐊᐱᖅᑯᑎᖃᕐᕕᒋᕋᑖᖅᑕᕋ 
ᐅᓪᓗᒥ 94-ᒦᑦᑐᖅ, ᓈᓴᐅᑎᖓ C1410, 94-ᒦᑦᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᑖᓐᓇ 
ᐃᓅᔪᖅ ᐃᖅᑲᓇᐃᔭᖅᑎᑖᖑᓚᐅᖅᑐᖅ ᑖᓐᓇ 
ᐊᔾᔨᒌᖏᑦᑐᓄᑦ ᐊᕕᒃᑐᖅᓯᒪᔪᓅᖃᑦᑕᓚᐅᖅᑐᖅ 
ᐅᐸᓗᖓᐃᔭᐃᓂᕐᒧᑦ ᑮᓇᐅᔭᐃᑦ 
ᖃᐅᔨᓴᖅᑕᐅᒋᐊᖃᕐᓂᖏᓐᓄᑦ ᐊᒻᒪᓗ 
ᑭᖑᕝᕕᐅᑎᓯᒪᑲᐃᓐᓇᓚᐅᖅᓯᒪᓪᓗᓂ 
ᐊᖓᔪᖅᑳᕆᔭᐅᓪᓗᓂ ᐊᒻᒪᑦᑕᐅᖅ ᑕᕝᕘᓇ 
ᐃᓱᒪᒋᔭᐅᒋᐊᕋᔭᖅᑐᖅ ᓄᓇᕗᒻᒥ 
ᐋᓐᓂᐊᑲᕐᓇᐃᑦᑐᓕᕆᓂᕐᒧᑦ ᑮᓇᐅᔭᓄᑦ ᐱᓕᕆᐊᒧᑦ 
ᐱᔨᑦᑎᕐᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑳᒻᐳᓪ, 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᕐᑯᑦ): ᖁᔭᓐᓇᒦᒃ. ᑖᒃᑯᐊ 
ᑲᓐᑐᕌᖑᔪᑦ ᐱᖃᑦᑕᖅᑕᑎᑦ $209,000 ᑲᓐᑐᕌᖑᔪᑦ 
ᓄᓇᓕᖕᓅᖃᑦᑕᓚᐅᖅᑐᑦ ᐊᔾᔨᒌᖏᑦᑐᓄᑦ. ᓄᓇᕗᑦ  

ᒐᕙᒪᒃᑯᖏᑦ ᑕᐃᒫᑎᒋᐊᓗᒃ ᑳᓐᑐᕌᖃᕐᓗᑎᒃ 
ᖃᖓᑦᑕᐅᑎᖃᖅᑎᑦᑎᕙᒃᑭᕚᑦ ᐊᑭᓖᕙᒃᑭᕚᑦ 
ᖃᖓᑦᑕᐅᑎᖏᓐᓂᑦ ᐅᕝᕙᓘᓐᓃᑦ ᓂᕆᔾᔪᑎᖏᓐᓂᑦ 
ᐅᕝᕙᓘᓐᓃᑦ ᑕᕝᕙᓂ ᑲᓐᑐᕌᒥᒃ ᐱᖃᓯᐅᑎᓯᒪᕙᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ, ᑐᑭᓯᓇᖅᑐᖅ 
ᑮᓇᐅᔾᔭᒃᓵᖏᓐᓇᖏᓐᓄᖅᑲᐃ, ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᓕᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᑖᒃᑯᐊ 
ᐃᓚᖏᑦ ᐊᔾᔨᒌᑉᐸᖏᒻᒪᑕ ᑳᓐᑐᕌᖑᔪᑦ. ᐃᓚᖓᒍᑦ 
ᐊᑕᖐᕙᑐᑦ ᐃᓚᖏᑦ ᐃᒻᒥᓂ ᐋᖅᑭᓱᐃᓂᐊᖅᑐᑎᑦ 
ᓄᓇᓕᓐᓅᕐᓗᑎᑦ ᐃᓚᖓᒍᓪᓗ. ᐃᓚᖏᑦ 
ᐊᑭᓕᑲᐃᓐᓇᓲᕆᔭᕗᑦ ᑐᔪᕐᒥᔾᔪᑎᖏᑦ ᐊᒻᒪᓗ 
ᓂᕆᔾᔪᑎᖏᑦ ᖃᖓᑦᑕᐅᑎᖏᓪᓗᒍ. 
 
ᒪᓕᑦᑐᒋᑦ ᖃᓄᖅ ᐋᖅᑭᓯᓯᒪᓚᐅᕐᒪᖔᑕ. 
ᐊᔾᔨᒌᑉᐸᖏᒻᒥᔪᑦ ᑕᒪᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᕆᕋᑖᕐᖓᑦ ᐅᕙᓂ ᑳᓐᑐᕌᖑᔪᒥ ᑖᒃᑯᐊ 
ᐊᑕᖐᓚᐅᖅᑲᑦ ᑐᔪᕐᒥᔾᔪᑎᖏᑦ ᖃᖓᑦᑕᐅᑎᖏᓪᓗ? 
ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᓐᖏᑕᕋ. ᑭᓯᐊᓂ ᖃᐅᔨᒋᐊᑦᑎᐊᓚᐅᕐᓗᒍ 
ᑖᓐᓇ ᑐᓂᒍᓐᓇᓛᕐᒥᔭᕋ ᑕᕝᕗᖓ ᒪᓕᒐᓕᐅᖅᑎᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ.  
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᑐᐃᓐᓇᕈᒪᕋᑖᖅᑐᖓ ᑕᕝᕙᓂ ᒥᓂᔅᑕᐅᔪᖅ 
ᐱᓯᒪᓐᖏᒻᒪᑕ. ᑳᓐᑐᕌ ᒥᔅᓵᓄᓂᓛᒃ ᑕᒪᒃᑯᐊ 
ᐱᓯᒪᖃᑦᑕᖏᒻᒪᑕ. ᑕᕝᕙᓂ 
ᐊᐱᖅᓱᕐᓂᐊᓚᐅᖅᑎᓪᓗᑕ ᐅᕙᓃᑦᑐᓂᑦ 
ᐃᓗᐊᓃᑦᑐᓂᑦ. 
 
ᐅᖃᐅᔾᔨᓂᕐᖓᑕᖃᐃ ᑐᖏᓕᕆᔭᖓ. ᑖᒃᑯᐊ 
ᐱᓯᒪᔭᕆᐊᖃᓚᐅᕐᖓᑕ ᐊᐱᖅᓱᕐᓂᐊᓚᐅᕐᖓᑕᓗ 
ᒪᓕᒐᓕᐅᖅᑎᐅᔪᖅ ᖃᐅᔨᒪᓐᖏᑦᑐᖓ. ᐃᒫᒃ 
ᑭᐅᔭᐅᑦᑎᐊᖃᑦᑕᕋᓂ ᐱᐅᓐᖏᒻᒪᑦ ᑭᐅᔪᓐᓇᕋᑎᓪᓗ. 
 
ᑕᕝᕙᓂᓕ ᑐᓂᓯᑐᐃᓐᓇᓂᕐᒧᑦ ᑳᓐᑐᕌᖑᔪᓂᑦ 
ᐅᖃᐅᔾᔭᐅᓯᒪᓪᓗᑕᓗ, ᑖᓐᓇᒎᖅ ᐊᖏᕈᓐᓇᕐᖓᑦ 
ᐋᒡᒑᕈᓐᓇᖅᑐᓂ ᒥᓂᔅᑕᐅᑉ ᑐᖏᓕᕆᔭᖓᓄᑦ.. 
 
ᑕᒪᒃᑯᐊᖑᑎᓪᓗᒋᑦ ᑐᓂᔭᐅᓯᒪᔪᑦ ᐃᕝᕕᑦ 
ᑐᖏᓕᕆᔭᐅᓪᓗᑎᑦ ᑖᒃᑯᓂᖓ 
ᐊᑎᓕᐅᖃᑦᑕᕋᔭᖅᑮᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐅᕙᖓ ᐊᑎᓕᐅᖅᑎᐅᖃᑦᑕᖅᑐᖓ ᑖᒃᑯᓂᖓ 
ᐃᓄᑑᔪᓄᑦ ᑳᓐᑐᕌᑐᓂᑦ. ᑭᓯᐊᓂ 
ᐃᓕᖅᑯᓯᐅᒋᐊᖃᖅᑐᓂᑦ ᐊᑐᖃᑦᑕᕆᐊᖃᖅᑐᑦ.  

ᑖᒃᑯᐊ ᑳᓐᑐᕌᒥᑦ ᐱᒋᐊᖅᑎᑦᑎᔪᑦ 
ᐊᑐᓕᖁᔨᖃᑦᑕᖅᑐᑦ ᐊᐅᓚᑦᑎᔨᒥᓄᑦ ᐊᐅᓚᑦᑎᔨᖓ 
ᑐᑭᒧᐊᖅᑎᑦᑎᔨᒥᓄᑦᑕᖅᑯᑦ, ᑐᑭᒧᐊᖅᑎᑦᑎᔨᖓ 
ᒥᓂᔅᑕᐅᑉ ᑐᒡᓕᐊᓅᑦᑕᖅᑯ.  
 
ᑖᒃᑯᐊᓘᓐᓃᑦ ᐊᑕᐅᓯᕐᒧᑦ ᑳᓐᑐᕌᑎᑦᑎᓂᐊᕐᒪᖔᑕ 
ᑖᒃᑯᐊ ᐱᔾᔪᑎᖏᑦ ᐋᖅᑭᑦᓯᐊᓚᐅᖅᓱᒋᑦ. ᑖᒃᑯᐊ 
ᖃᐅᔨᓴᖅᓯᒪᒋᐊᓖᑦ ᑳᓐᑐᕌᑎᑦᑎᓂᐊᕐᓗᓂ. ᑖᒃᑯᐊ 
ᕿᐱᓗᑦᑕᐅᔪᓐᓇᖅᑐᑦ ᑳᓐᑐᕌᑖᕆᔭᐅᔪᒪᔪᑦ. 
ᓱᓕᕗᑎᑦ ᑖᒃᑯᐊ ᐊᑎᓕᐅᕈᑎᖃᖃᑦᑕᖅᑐᑦ ᒥᓂᔅᑕ 
ᑐᒡᓕᐊ ᑕᒪᒃᑯᓂᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑭᖑᓪᓕᖅ ᐊᐱᖅᑯᑎᒐ, ᐃᓛᓐᓂᒃᑯᑦ 
ᐊᐱᖅᑯᓱᕌᖓᒪ, ᓲᕐᓗ ᐊᑲᐅᒍᓐᓃᖃᑦᑕᕐᖓᑕ 
ᐊᐱᖅᓱᑕᒃᑲ. ᓲᕐᓗ, ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᐅᓚᐅᖅᓯᒪᓪᓗᖓ ᐃᖅᑲᐅᒪᒐᒪ 
ᐃᖅᑲᓇᐃᔭᕐᕕᒐᓂ ᐊᑲᖅᓴᖃᑦᑕᓚᐅᓐᖏᓐᓇᒪ 
ᖃᓄᐃᓕᐅᕈᓐᓇᖏᓐᓂᒃᑲᓂᑦ ᐃᓱᓕᑦᑕᕐᕕᐅᔪᓂᓪᓗ. 
 
ᐃᒻᒪᖃ ᑖᓐᓇ ᒥᓂᔅᑕᐅᑉ ᑐᒡᓕᐊᑕ 
ᑭᐅᒍᓐᓇᑕᔅᓴᕆᔭᖓ ᑭᐅᒍᓐᓇᖏᑦᑕᖓᓘᓐᓃᑦ. 
ᐅᕙᒍᑦ ᒪᓕᒐᓕᐅᖅᑎᐅᓪᓗᑕ ᐃᑲᔪᕐᓂᐊᕈᑦᑕ 
ᒥᓂᔅᑕᓂᑦ, ᑕᐃᒪ ᐅᖃᐅᔾᔭᐅᓗᑕ ᑭᓯᐊᓂ. 
ᑮᓇᐅᔭᖅᑑᑎᔅᓴᓂᑦ ᐱᓕᕆᓕᕌᖓᑦᑕ ᑕᒪᓐᓇ 
ᐊᑲᐅᖃᑦᑕᖏᒻᒪᑦ. ᑕᒪᒃᑯᐊᓗ ᓄᓇᕗᒻᒥᐅᓄᑦ 
ᐱᔨᑦᑎᕋᐅᑎᒋᖃᑦᑕᖅᑕᕗᑦ ᑮᓇᐅᔭᕋᓛᑦ ᐱᓪᓗᒋᑦ.  
 

ᑐᓴᖅᑎᑦᑎᒍᓐᓇᕈᔅᓯ ᐅᕙᓐᓂ 
ᐃᖅᑲᓇᐃᔭᖅᑎᑖᕋᓱᐊᖔᕋᔅᓯ, ᐱᓕᕆᒐᓱᐊᕐᓗᓯᓗ 
ᑳᓐᑐᕌᒃᑯᑦ ᑭᓯᐊᓂᐅᖃᑦᑕᕐᖓᑦ. ᖃᓄᕐᓕ ᓱᓇᒥ 
ᐱᔾᔪᑎᖃᖅᓱᑎᑦ ᐊᑕᐅᓯᕐᒧᑦ 
ᑳᓐᑐᕌᑎᑦᑎᓯᖃᑦᑕᖅᑭᓯ? ᐱᓕᕆᐊᔅᓴᖃᓗᐊᕈᕕᑦ 
ᐊᒃᓱᕈᓗᐊᓕᕈᕕᓪᓘᓐᓃᑦ, ᓲᕐᓗ ᑖᒃᑯᓂᖓ, ᓲᕐᓗ 
ᐊᒥᓲᓗᐊᓂᑦ ᑳᓐᑐᕌᑎᑕᐅᔪᓂᑦ ᐊᑕᐅᓯᐅᔪᓂᑦ 
ᑕᑯᒃᑲᓐᓂᕋᔭᕋᑦᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᐄ, ᑕᐃᒪ ᐃᓱᒫᓘᑎᒋᖅᑲᐅᒻᒪᒍ ᑕᒪᒃᑯᐊ 
ᐊᑕᐅᓯᕐᒧᑦ ᑳᓐᑐᕌᑕᐅᖃᑦᑕᖅᑐᑦ. 
ᓇᓕᐊᓐᓄᑐᐃᓐᓇᖅ ᒪᑉᐱᒐᕐᒧᑦ ᒪᑐᐃᖅᓯᒍᓐᓇᖅᑐᖓ 
ᑖᒃᑯᐊ ᒥᑭᓪᓕᕙᓪᓕᐊᑎᑦᑎᓇᓱᐊᖅᑎᓪᓗᑕ. 
ᑐᑭᓯᐅᒪᔪᒍᑦ ᑕᒪᒃᑯᐊ ᑐᐊᕕᓐᓇᖅᑐᒥᒃ ᐃᓚᖏᑦ 
ᐱᓕᕆᐊᕆᔭᐅᒋᐊᖃᓲᖑᒻᒪᑕ. 
 
ᒥᓂᔅᑕ ᑰᓕ ᓂᓪᓕᑎᕐᓂᐊᕐᕋᒃᑭᓐ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓴᔨᒃᑯᑦ): ᓇᓪᓕᐊᓐᓄᑦ 
ᑭᐅᓂᐊᕐᒪᖔᕐᒪ. ᑐᑭᒧᐊᑦᑎᑖᕈᑎᔅᓴᒥᒃ 
ᐱᒋᐊᖃᖅᑰᕋᑦᑕ ᐃᓕᒃᓯᓐᓂᒃ ᓇᓗᓇᐃᖅᓯᐊᕐᓗᑎᑦ 
ᑕᕝᕙᓂ ᒪᓕᒐᓕᐅᖅᕕᒻᒥ. ᐃᕝᕕᑦ 
ᐅᖃᐅᔾᔨᒋᐊᖃᖅᑯᖓ ᐃᓕᓐᓄᓘᓐᓃᑦ 
ᓇᓗᓇᐃᖅᕕᐅᒍᒪᑐᐃᓐᓇᖅᑐᖓ. 
 
ᖃᐅᔨᒪᓚᐅᕈᑦᑕ ᑖᒃᑯᐊ, ᐊᑐᓂᒃ ᑕᐃᒫᒃ 
ᐱᖁᔨᕗᖔᕈᒻᒥᒃ ᓴᖅᑭᑦᓯᔪᖃᒻᒪᑦ, ᑖᒃᑯᐊ 
ᓂᑭᑦᑕᕐᓗᒋᑦ ᐊᐱᖅᓱᖅᑕᐅᓂᐊᖅᐸᑕ 
ᖃᐅᔨᒪᓚᐅᕐᕈᑦᑕ ᐱᑦᔪᑎᖏᓪᓗ. ᑕᐃᒪ ᐱᕕᒃᓴᕗᑦ  



ᕿᑎᖅᑰ, ᔫᓂ 3, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2136

ᐱᔾᔪᑎᒋᓪᓗᒋᑦ ᑖᒃᑯᐊ ᐃᖅᑲᓇᐃᔭᖅᑎᕗᑦ ᒥᓂᔅᑕ 
ᑭᐅᓇᓱᖃᑦᑕᖅᑑᒐᓗᐊᑦ. ᑖᒃᑯᐊ ᐱᑦᔪᑎᖏᓪᓗ 
ᐊᒻᒪᓗ ᓱᓇᒧᑦ ᑳᑦᑐᓛᒃᑎᑦᓯᓇᓱᐊᕐᖓᑦ. ᑕᒪᒃᑯᐊ 
ᖃᓄᐃᑦᑐᑯᓘᓐᓂᖏᑦ, ᖃᓄᐃᓕᖓᓂᖏᓂᓛᒃ 
ᐱᔭᕆᐊᑐᔪᕈᓘᒻᒪᑕ.  
 
ᐅᖃᖅᓯᒪᒐᑦᑕ ᒪᓕᒐᓕᐅᖅᕕᒻᒥ ᑖᓐᓇ 
ᒪᑐᐃᖅᓯᔾᔪᑎᒃᑲᓂᒃ ᓈᒻᒪᓴᓐᖏᒃᑯᕕᑦ ᑳᑦᑐᓛᒃᓂᒃ 
ᓇᓕᐊᓐᓂᒃ ᓴᖅᑭᑕᕕᓂᖓᓂᒃ ᐱᓕᕆᕕᑦᑕ. ᑖᓐᓇ 
ᓇᓗᓇᐃᖅᓯᒪᑦᑎᐊᕐᒪᑦ ᐊᒻᒪᓗ 
ᖃᓄᐃᓕᐅᕈᑎᒋᒋᐊᖅᓯᒪᓪᓗᑎᒍ. ᑕᐃᒫᒃ 
ᒐᕙᒪᒃᑯᓐᓄᑦ ᐊᑐᖅᑕᐅᖏᓐᓇᖃᑦᑕᖅᓯᒪᒻᒪᑦ. ᓲᕐᓗ 
ᑕᐃᒫᒃ ᓄᖅᑲᑎᑦᑎᒐᓱᐊᖅᑐᓂ ᐃᓕᖅᑯᓯᑐᖃᕐᓂᒃ 
ᐱᔭᕆᐊᑦᑐᖃᑦᑕᕐᒪᑦ. ᑭᓯᐊᓂ 
ᖃᓄᐃᓕᐅᕈᑎᖃᑉᐸᓪᓕᐊᔪᒍᑦ ᑖᒃᑯᓂᖓ 
ᐅᓄᕈᓐᓃᐸᓪᓕᐊᑎᑦᓯᒐᓱᐊᖅᖢᑕ. ᑖᒃᑯᐊ 
ᓇᑲᑎᖅᐸᓪᓕᐊᓪᓗᒋᑦ ᐊᑕᐅᓯᕐᒧᑦ 
ᑳᑦᑐᓛᒃᑎᑦᑎᖃᑦᑕᕐᓂᖅ, ᐅᕝᕙᓘᓐᓃᑦ 
ᓇᓪᓕᐊᑐᐃᓐᓇᖅ ᑳᑦᑐᓛᒃᑎᑦᓯᔾᔪᑕᐅᖃᑦᑕᖅᑐᑦ. ᐄ, 
ᑖᒃᑯᓂᖓ ᒪᓕᓐᓂᐊᖅᑐᒍᑦ. 
 
ᑭᓯᐊᓂ ᓇᓪᓕᐊᓐᓂᒃ ᐅᖃᐅᓯᖃᕐᓂᐊᖅᑲᑦ? ᐃᒪᓐᓇ 
ᐋᒡᒑᔾᔮᖏᑦᑐᒍᑦ ᑭᐅᒐᓱᐊᕆᐊᖅ 
ᐱᕕᒃᓴᖃᕆᐊᖃᕋᓗᐊᖅᑲᑦ ᑭᐅᓂᐊᖅᐸᕗᑦ. ᐃᓚᖏᑦ 
ᑕᒪᒃᑯᐊ ᐊᐱᖅᑯᑕᐅᔪᑦ ᑭᐅᔾᔪᑎᖏᑦ 
ᐱᓕᕆᐊᕐᕆᒋᐊᖃᖃᑦᑕᕐᒪᑕ. ᐅᑕᖅᑭᐅᒍᓐᓇᖅᑲᑦ, 
ᑕᐃᒪᓐᓇ ᐅᑕᖅᑭᐅᒍᓐᓇᖃᑦᑕᕋᑦᑕ 
ᐱᑕᖃᑦᑎᑦᓯᒍᓐᓇᖅᑐᒍᑦ ᑭᐅᔾᔪᑎᓂ, 
ᑐᑭᓯᒋᐊᕈᑎᔅᓴᓂᓂᓛᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪ ᑎᑎᕋᖅᓯᒪᔪᓂᒃ 
ᐊᐱᖅᑯᑎᔅᓴᓂᓪᓘᓐᓃᑦ ᑲᑎᒪᑐᐃᓐᓇᓕᖅᐸᑕᖃᐃ. 
ᑖᓐᓇ ᑭᖑᓪᓕᖅ ᐊᐱᖅᑯᑎᔅᓴᖓ ᒥᔅ ᐅᒡᔪᖅ,  

(ᑐᓵᔨᑎᒎᕈᓐᓃᖅᑐᖅ) ᒥᔅᑕ ᐃᐊᓕᐊᑦ, ᒪᒥᐊᓇᖅ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖃᓄᑭᐊᖅ. 
ᖃᐅᔨᒪᒐᓗᐊᖅᑐᖓ ᒥᓂᔅᑕ ᑰᓕ ᑭᐅᕋᑖᖅᑑᒐᓗᐊᖅ 
ᐅᖃᖅᑲᐅᔭᒐᓂᒃ ᖁᔭᓐᓇᒦᖅᐸᕋ ᑕᕝᕗᖓ. 
ᐃᖅᑲᐅᒪᔪᖓ ᓴᓂᖅᕙᐃᓚᐅᖅᓯᒪᒻᒪᖓ 
ᐅᖃᐅᔾᔨᒋᐊᖅᖢᓂᖓ ᑕᐃᒫᒃ 
ᖃᐅᔨᒋᐊᖃᑦᑕᖁᓪᓗᓂᖓ ᑐᑭᓯᐅᒪᔭᕋ. 
 
ᐊᐱᕆᖅᑲᐅᒐᓗᐊᕋᒪ ᑕᐃᒪ ᖃᐅᔨᑎᑕᐅᖃᑦᑕᕈᑦᑕᓗ 
ᐊᒃᓱᕉᑎᒋᓗᐊᓕᖅᑕᖏᓐᓂᒃ, 
ᑐᑭᓯᐅᒪᑎᑕᐅᓂᖅᓴᐅᒍᑦᑕᓗ ᑖᒃᑯᐊ ᒥᓂᔅᑕᐃᑦ 
ᑐᒡᓕᖏᑦ ᖃᐅᑕᒫᓅᖓᔪᓂᒃ 
ᖃᓄᐃᓕᐅᖃᑦᑕᕐᒪᖔᑕ. ᑕᒪᒃᑯᐊ ᖃᐅᑕᒫᑦ 
ᖃᐅᔨᒪᖃᑦᑕᖏᓐᓇᑦᑎᒍ ᖃᐅᑕᒫᖅᓯᐅᑏᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᐱᖅᑯᑎᔅᓴᒥᒃ 
ᑕᑯᕋᑖᖏᓐᓇᒪ. ᒥᔅ ᐅᒡᔪᖅ. 
 
ᒥᔅ ᐅᒡᔪᖅ: ᖁᔭᓐᓇᖅᑯᑎᑦ. (ᑐᓵᔨᑎᒍᑦ) ᑳᑦᑐᕌᒃ 
ᓈᓴᐅᑖᑉ 131, ᑖᒃᑯᐊ ᒐᕙᒪᒃᑯᑦ ᓂᐅᕕᕐᓂᕐᒧᑦ 
ᐱᓕᕆᐊᕐᕆᓚᐅᖅᑕᖏᑦ ᐅᖃᖅᓯᒪᒻᒪᑕ 
ᑳᑦᑐᓛᒃᑎᑦᓯᓚᐅᕐᕋᑦᓯ $1,800,000 FSC ᑖᒃᑯᓄᖓ 
ᑎᑎᕋᐅᔭᖅᑎᓄᑦ 2008-2009 
ᐊᑎᓕᐅᕆᖃᑦᑕᖅᑐᓄ ᐋᓐᓂᐊᖅᕕᓐᓄᑦ 
ᐃᖅᑲᓇᐃᔭᖅᑎᓄᓪᓗ, ᐃᖅᑲᓇᐃᔭᖅᑎᔅᓴᓂᒃ 
ᓇᐅᔮᓂ. ᑕᒪᒃᑯᐊ ᐊᑭᖏᑦ 
ᐊᑭᓕᖅᑕᐅᑲᓐᓂᕆᐊᖃᓐᓂᐊᖅᑲᑦ ᐊᓯᖏᓐᓂ 
ᓄᓇᓕᐅᔪᓂ ᓴᓂᐊᓂ ᓇᐅᔮᑦ? ᖃᓄᕐᓕ 
ᐸᕐᓇᒍᑕᐅᓯᒪᕙᑦ ᑖᒃᑯᐊ ᒪᕐᕉᒃᑕᐅᖅ 
ᐋᓐᓂᐊᖅᕕᐅᓂᐊᖅᑑᒃ. 

ᐃᒃᓯᕙᐅᑕᖅ: ᓇᓕᖅᓯ? ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᑯᑕᐅᒌᖅᑲᐅᔫᔮᓐᖓᑦ ᖁᑦᓯᑦᑐᒥ 
ᒪᓕᒐᓕᐅᖅᑎᒧᑦ. ᒥᑭᔫᑎᕈᓗᓐᓂᒃ 
ᐱᓕᕆᐊᖃᖏᓇᑦᑕ ᐅᕙᓂ. 
 
ᒥᓂᔅᑕᐅᓪᓗᖓ ᑲᒪᒋᔭᖃᑦᖢᖓ ᐊᖓᔪᖅᑲᐅᑎᓂᒃ 
ᐱᓕᕆᕕᑦᑎᓐᓂ ᑕᒪᒃᑯᐊ 
ᐅᖃᐅᓯᕆᕙᓪᓕᐊᖏᓐᓇᖅᑕᕗᑦ 
ᑮᓇᐅᔭᖅᑐᓗᐊᖅᑕᐃᓕᒪᒐᓱᒃᖢᑕ ᐊᔪᓐᓇᖏᒃᑳᖓᓐ. 
ᑕᒪᒃᑯᐊᓗ ᐊᐅᓚᑦᓯᐊᕋᓱᐊᖅᖢᑎᒍ ᑳᑦᑐᓛᑦ. ᐊᒻᒪᓗ 
ᑕᒪᒃᑯᐊ ᐃᓱᒫᓘᑎᕗᑦ ᑐᓴᖅᑎᔾᔪᑎᒋᖃᑦᑕᖅᖢᒋᑦ 
ᐊᓯᖏᓐᓄᑦ ᒪᓕᒐᓕᐅᖅᑎᓄᑦ. ᑕᐃᒪ 
ᒪᑐᐃᖅᓯᕙᓪᓕᐊᔾᔪᑎᒐᓂ ᐅᖃᖅᑲᐅᒐᒪ, ᖃᑦᓯᓂᒃ 
ᑳᑦᑐᓛᒃᑎᑦᓯᒪᒻᒪᖔᑦᑕ ᐊᑕᐅᓯᕐᒨᖓᔪᓄᑦ $5,000 
ᐅᖓᑖᓅᖅᓯᒪᔪᖅ. 
 
ᑕᐃᒫᒃ ᑲᔪᓯᓯᒪᓂᐊᖅᑐᒍᑦ ᐊᔪᓐᖏᓐᓂᓕᒫᕗᑦ 
ᑕᒪᒃᑯᐊ ᑕᑯᒃᓴᐅᑦᓯᐊᕋᓱᐊᕐᓗᑕ ᑕᒪᒃᑯᓄᖓ 
ᐅᖃᖅᓯᒪᒐᒪ ᐊᖓᔪᖅᑲᐅᑎᒃᑲᓄᑦ, ᒥᓂᔅᑕᐅᑉ 
ᑐᒡᓕᐊᓄᓪᓗ. ᖃᓄᐃᓕᐅᕈᑎᖃᑉᐸᓪᓕᐊᒐᑦᑕ 
ᑕᒪᒃᑯᐊ ᑐᑭᒧᐊᑦᓯᔨᕗᑦ ᐊᐅᓚᑦᑎᔨᕗᓪᓗ 
ᑐᑭᓯᐅᒪᑦᓯᐊᖁᓪᓗᒍ ᒪᓕᒃᑎᐊᓂᖅᓴᐅᖁᓪᓗᒋᑦ 
ᑐᓴᐅᒪᑎᑦᑎᓗᑎᒃ ᒪᓕᒐᓕᐅᖅᑎᑐᐃᓐᓇᐅᖏᑦᑐᓂᒃ, 
ᐊᐅᓚᑦᑎᔩᑦ ᑲᑎᒪᔨᖏᓐᓂᓪᓗ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. 
C131. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐊᐱᕆᕋᑖᕐᒪᑦ ᒪᓕᒐᓕᐅᖅᑎ. ᐄ, ᑭᐅᕙᕋ 
ᐊᖏᖅᑐᒍ. ᑖᒃᑯᐊ ᑎᑎᕋᐅᔭᖅᓯᒪᓂᖏᑦ ᐊᑕᐅᓯᕐᒧᑦ 
ᑖᒃᑯᐊ ᐊᑦᔨᑐᐃᓐᓇᕆᓂᐊᖅᑕᖏᑦ ᑖᒃᑯᐊ 
ᑎᑎᕋᐅᔭᖅᑕᐅᓯᒪᔪᑦ. ᑖᒃᑯᐊ ᓄᓇᓖᑦ  

ᒐᕙᒪᓕᕆᔨᖏᑎᒍᑦ ᐊᐅᓚᑕᐅᔪᑦ. ᑖᒃᑯᐊ 
ᓴᖅᑭᑕᐅᕙᓪᓕᐊᓕᖅᑐᑦ ᑐᒃᓯᕋᐅᑎᓂᒃ 
ᓴᖅᑭᑦᑎᖁᔨᓂᖅ. ᑖᒃᑯᓄᖓ ᐱᖓᓱᓄᑦ 
ᐋᓐᓂᐊᕕᓐᓄᑦ. ᑖᒃᑯᐊ ᐱᖓᓱᑦ ᐋᓐᓂᐊᕕᒃᓴᐃᑦ 
ᑖᒃᑯᐊ ᐱᖁᑎᖅᔪᐊᓄᑦ ᐃᓕᔭᐅᓯᒪᔪᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᐋᓐᓂᐊᖃᓐᓇᖏᑦᑐᓕᕆᓂᕐᒦᑲᑦᑕ. 
ᐊᐱᖅᑯᑎᔅᓴᖃᖅᑲ ᓱᓕ ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑳᑦᑐᓛᒃ C216, ᒐᕙᒪᒃᑯᑦ ᒫᓐᓇᒧᑦ ᐅᓂᒃᑳᖏᓐᓂ 
ᓂᐅᕕᕐᓂᕐᒧᑦ ᐅᖃᖅᓯᒪᒻᒪᑕ ᐱᓕᕆᕕᓯ 
ᑐᓂᓯᓚᐅᕐᒪᑕ $73,000-ᒥᒃ ᐊᑕᐅᓯᕐᒧᑦ 
ᑳᑦᑐᓛᒃᑐᒧᑦ ᑲᑉᐸᓂᒧᑦ ᑕᒪᒃᑯᐊ ᐊᐅᓚᑕᐅᖁᓪᓗᒋᑦ 
ᐊᑦᑕᑯᐃᓐ. ᑕᒪᓐᓇ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐊᑕᒻᒪᑦ ᖃᓄᕐᓗ ᖃᐅᔨᓴᕐᓂᐅᓚᐅᖅᑐᖅ 
ᖃᓄᐃᓕᒍᑕᐅᓚᐅᖅᑲ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᖃᐅᔨᒋᐊᕌᔾᔪᑲᐃᓐᓇᕐᓂᐊᕋᒃᑭᓐ. 
 
ᖁᔭᓐᓇᒦᒃ, ᑖᓐᓇᓗ ᒪᓕᒐᓕᐅᖅᑎ ᐊᐱᕆᕋᑖᓐᖓᑦ. 
ᐄ. ᑖᒃᑯᐊ ᐅᓂᒃᑳᑦ ᐱᐊᓂᒃᑕᐅᓯᒪᓕᖅᑐᑦ ᐊᒻᒪᓗ 
ᐱᔭᐅᒍᓐᓇᖅᑐᖅ ᑖᓐᓇ ᐅᓂᒃᑳᓕᐊᕆᓯᒪᔪᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᐱᖅᑯᑎᔅᓴᑲᓐᓃᑦ? ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓄᕐᓕ ᑕᐃᒃᑯᐊ ᐊᑦᑕᑯᓂᒃ ᐊᐅᓚᑦᓯᓂᕐᒧᑦ  

ᖃᐅᔨᓴᕈᑎᕕᓂᖅ ᓴᓗᒻᒪᔅᓴᐃᒋᐊᖃᓚᐅᕐᖓᑖ 
ᑯᕕᔪᖃᕐᓂᖅᑳ? ᒥᖅᑯᑎᓂᒃ ᔭᒐᐃᔪᖃᕐᓂᓐᖓᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒥᐊᒋᐊᖃᕋᒪ ᑖᒃᑯᐊ ᑎᑎᖅᑲᖁᑎᖏᑦ ᑖᔅᓱᒪ 
ᐱᓯᒪᓐᖏᓇᒃᑭᑦ ᖃᓄᐃᓕᖓᒻᒪᖔᑕ 
ᖃᐅᔨᒫᓂᓐᖏᓇᒃᑯᑦ. ᑖᒃᑯᐊ ᖃᐅᔨᓴᖅᑰᓚᐅᖅᑐᑦ. 
ᑭᓯᐊᓂ ᑖᒃᑯᐊ ᑐᑭᓯᒋᐊᕈᑎᔅᓴᐃᑦ 
ᑐᓂᒍᓐᓇᓂᐊᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑕᒪᒃᑯᐊ 
ᐊᐱᖅᑯᑎᒋᓂᐊᖅᓂᕋᖅᑐᒍ 
ᐅᖃᕇᖅᓯᒪᓚᐅᕋᓗᐊᕋᑦᑕ. ᖃᓄᒃᑲᓐᓂᖅ 
ᐱᒃᑲᓂᕐᓂᐊᕐᒪᖔᑦᑕ. ᑕᒪᒃᑯᓂᖓ 
ᐊᐱᖅᑰᑎᖃᕐᓂᐊᕐᓂᕋᖅᓱᑕ 
ᓴᖅᑮᓚᐅᖅᓯᒪᒐᓗᐊᕋᑦᑕ ᑲᐃᕙᑐᐃᓐᓇᖅᑑᔮᓕᕋᑦᑕ. 
ᒥᔅᑕ ᐃᐊᓕᐊᑦ. ᓱᓕᒃᑲᓐᓂᐅᒍᒪᕖᑦ? ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᐊᐱᕆᒃᑲᓐᓂᕈᒪᔪᖓ. ᑳᓐᑐᕌ C-1427. ᑳᓐᑐᕌ 
C-1427. ᑖᒃᑯᐊ ᒐᕙᒪᒃᑯᑦ ᐅᓂᒃᑳᕆᓚᐅᖅᑕᖏᑦ 
ᓂᐅᕕᕐᓂᕐᒧᑦ ᐅᖃᖅᓯᒪᒻᒪᑕ ᑐᓂᓯᓚᐅᕐᓂᖏᓐᓂ 
$148,800 ᐊᑕᐅᓯᕐᒧᑦ ᑳᓐᑐᕌᑎᒧᑦ 2008-09-
ᖑᑎᓪᓗᒍ. ᑖᒃᑯᐊ ᑎᑎᕋᖅᑎᑎᓂᐊᕐᓗᓂ 
ᐃᓚᐅᖃᑕᐅᔪᑦ ᐃᓚᐅᓂᖏᓐᓄᑦ ᐊᒻᒪᓗ 
ᑐᓴᖃᑦᑕᐅᑎᓕᕆᓂᕐᒧᑦ ᐸᕐᓇᐅᑏᑦ. ᑖᓐᓇ 
ᐱᓕᕆᕕᐅᔪᖅ ᖃᓄᐃᓕᓚᐅᕐᖓᑕ ᑕᒪᑐᒧᖓ 
ᐊᒻᒪᓗ ᑕᒪᓐᓇ ᓴᖅᑭᑦᑎᒋᐊᖃᖅᓯᒪᒻᒪᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᔅᑕ ᑳᒻᐳᓪ.  
 

ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐱᔭᕆᐊᑭᓪᓕᑎᕆᔨ ᖃᐅᔨᒪᔭᑎ 
ᐃᖅᑲᓇᐃᔭᑎᑖᕆᔭᐅᓚᐅᖅᑐᖅ 
ᐅᖃᐅᔾᔨᒋᐊᖅᑎᐅᓂᐊᖅᑐᓂ ᑖᒃᑯᓄᖓ 
ᓄᓇᕗᒻᒥᐅᓂᑦ, ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ 
ᐱᓕᕆᐊᖑᑲᐃᓐᓇᖅᑐᑦ. ᑖᒃᑯᓂᖓ 
ᐋᖅᑭᓯᔾᔪᑕᐅᓂᐊᖅᓱᓂ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᕋᓴᐅᔭᒃᑰᕆᐊᓖᑦ. 
ᑖᒃᑯᐊ ᐅᓪᓗᒥᒧᑦ ᐊᓐᖑᑎᒋᐊᖅᑎᑕᐅᓯᒪᔪᑦ. 
 
ᑕᒪᒃᑯᐊᓗ ᑐᑭᓯᒋᐊᕈᑎᔅᓴᑦ ᖃᕋᓴᐅᔭᕐᓃᓕᖅᑐᑎᑦ. 
ᑐᑭᓯᒋᐊᕈᑎᔅᓴᖃᕐᕕᒻᒦᓕᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᑕᐃᓐᓇ ᒥᓂᔅᑕ 
ᐅᖃᐅᓯᖃᖅᑲᐅᒻᒪᑦ, ᑖᒃᑯᐊ ᐃᓚᐅᖃᑕᐅᔪᑦ 
ᐃᓚᐅᓂᖏᓐᓂᑦ. ᑎᓯᕝᕙᒥᐅᖅᑰᖅᑐᓂᒃᑯᐊ 
ᑲᑎᒪᓚᐅᖅᑐᑦ ᐊᐱᖅᓱᑎᓪᓗᖓ, ᐊᐱᖅᓲᑎᖃᖅᑐᖓ 
ᑖᒃᑯᓂᖓ ᖃᑕᓐᖑᑎᒌᓐᓄᑦ ᐱᖁᔭᓂᑦ. ᑖᒃᑯᐊ 
ᓴᖅᑭᑎᔾᔪᑕᐅᔪᑦ ᓱᕈᓯᕐᓄᑦ ᑲᒪᕙᒻᒥᑦ. 
 
ᑖᒃᑯᐊ ᑲᑎᒪᓚᐅᖅᑐᑦ ᐃᓚᐅᓂᖃᖅᑐᑦ ᑎᓯᕝᕙᒥ. 
ᑖᓐᓇ ᐋᖅᑭᓱᖅᑕᐅᓚᐅᖅᑲ ᐱᓕᕆᕕᑦᑎᓐᓄᑦ 
ᐅᕝᕙᓘᓐᓃᑦ ᐊᑕᐅᓯᕐᒧᑦ ᑳᓐᑐᕌᑎᑕᐅᔪᒧᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᑳᓐᑐᕌ 
ᓇᓗᓇᐃᑲᐃᓐᓇᕈᖅ. ᑖᓐᓇ ᐅᖃᐅᓯᕆᔭᐃᑦ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): 2008-09-ᒦᖏᑦᑐᖅ,  

2009-2010-ᒦᑦᑐᖅ. ᐊᕐᕌᒍᓂᐊᖅᑐᖃᐃ ᑭᓯᐊᓂ 
ᓴᖅᑭᑎᑕᐅᓂᐊᖅᑐᖅ ᐅᕙᓃᓐᖏᒻᒪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᓃᓐᖏᒻᒪᑦ 
ᑎᑎᕋᖅᓯᒪᔪᓂᑦ ᐱᓕᕆᐊᕆᔪᓐᓇᖏᓐᓇᑦᑎᒍᑦ. 
ᐊᐱᖅᓲᑎᖃᒃᑲᓂᖅᑮᑦ ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᑕᐃᒪ ᐊᐱᖅᓲᑎᖃᖅᓯᒪᒐᑦᑕ 
ᑐᑭᓯᒋᐊᕈᑎᑖᖅᓯᒪᓪᓗᑕᓗ. ᑕᐃᒪ ᐊᕐᕌᒍᓄᑦ ᑕᐃᒫᒃ 
ᓄᑦᑎᖃᑦᑕᕐᓂᖏᓐᓂ ᑕᐃᒪᐃᒻᒪᑦ ᑕᐃᒫᒃ 
ᖃᓄᐃᒐᔭᖅᑲᐅᖏᒃᑲᓗᐊᕐᖓᑦ ᑐᑭᓯᒍᒪᓗᖓ. 
ᐃᒻᒪᖃ ᒥᓂᔅᑕ ᑐᒡᓕᐊᓘᓐᓃᑦ ᑕᒪᑐᒥᖓ 
ᐃᖅᑲᐅᒪᔪᖅ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑐᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᑕᐃᓐᓇ ᓯᕗᓪᓕᖅ ᐅᓪᓗᓄᑦ ᐱᖓᓱᓄᑦ ᓯᑕᒪᓪᓗᓄ 
ᓴᖅᑭᓚᐅᖅᑐᖅ. 
 
ᑕᐃᒃᑯᐊ ᓄᓇᓖᑦ ᑭᒡᒐᑐᖅᑎᖏᑦ ᐱᔭᕆᐊᖃᖅᑐᑦ 
ᐃᓅᓯᓕᕆᓂᕐᒥᑦ ᐃᓕᖅᑯᓯᓕᕆᓂᕐᒨᖓᔪᓂᓪᓗ, 
ᐃᒪᓐᓇ ᐃᑲᔪᖅᑎᖃᕆᐊᖃᕐᖓᑕ 
ᖃᓪᓗᓇᐅᔭᕈᓐᓇᖅᑐᓂ ᐃᓄᑦᑎᑑᕈᓐᓇᖅᑐᓂᓪᓗ. 
ᑳᓐᑐᕌᑎᑦᑎᓚᐅᖅᑐᒍᑦ ᐊᑕᐅᓯᕐᒥ ᑕᐃᒃᑯᐊ 
ᑐᑭᓯᐅᒪᑎᒐᓱᐊᖅᑐᒋᑦ ᑕᒪᓐᓇ ᐅᖃᓕᒪᖃᑎᒌᓐᓂᖅ 
ᑲᔪᓯᖁᓪᓗᒍ. ᑕᐃᒃᑯᐊ ᐅᓂᒃᑳᑦ ᓴᖅᑭᑎᓐᓂᐊᑕᒃᑲ 
ᒫᓐᓇᕈᓗᒃ. ᑕᐃᒪ ᑐᑭᓯᕚᓪᓕᕐᓂᐊᕐᕋᑦᓯ ᑕᒪᓐᓇ 
ᐱᓕᕆᐊᕐᖑᔪᖅ ᖃᓄᐃᓕᕙᓪᓕᐊᒻᒪᖔᑦ. 
 
ᑖᒃᑯᐊ ᐊᖏᓗᐊᖏᑦᑐᑦ ᑳᑦᑐᓛᒃ ᑕᐃᓐᓇ 
ᐅᖃᐅᓯᕆᖅᑲᐅᔭᕋ ᑖᓐᓇ ᑲᔪᓯᓯᒪᖏᒻᒪᑦ, 
ᐃᓱᓕᓚᐅᕐᖓᑦ ᐱᐊᓂᑐᐊᕐᕋᒥ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᑖᒃᑯᓇᓂ ᓴᖅᑭᑕᐅᓯᒪᔪᓃᒃᑲᑦᑕ 66-3(2); 99-3(2); 
100-3(2). ᓱᓕ ᐊᐱᖅᑯᑎᔅᓴᖃᕝᕕᐅᕙᑦ ᑖᒃᑯᐊ? 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᒐᕙᒪᒃᑯᑦ ᒫᓐᓇᖓ ᓂᐅᕕᕐᓂᒃᑯᑦ 
ᐅᖃᖅᓯᒪᒻᒪᑦ, ᑐᓂᓯᓚᐅᕐᖓᑕ $117,300 2008-
09 ᐊᑕᐅᓯᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ. ᖃᐅᔨᖁᓪᓗᑎᑦ ᑕᒪᓐᓇ ᑭᓱᓂᒃ 
ᓴᖅᑭᑎᑦᑎᓚᐅᖅᑲᑦ ᐃᖅᑲᓇᐃᔭᖅᑐᓕᕆᓂᖅ 
ᐱᔾᔪᑎᒋᓪᓗᒍ ᐱᓕᕆᕕᑦᓯᓐᓂ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᒋᐊᖃᕋᒃᑭᓐ ᑭᓱᒥᒃ ᓇᓕᐊᓐᓂ 
ᒪᑉᐱᒐᕐᒦᒻᒪᖔᑦ ᐅᖃᐅᓯᕆᔭᐃᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᑖᓐᓇ ᓇᓗᓇᐃᓚᐅᕐᒥᐅᒃ, ᒥᔅᑕ ᐃᐊᓕᐊᑦ, 
ᑳᑦᑐᓛᖓ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᒫᓐᓇ ᐄ, ᓈᓴᐅᑎᖓ ᐱᓯᒪᓕᖅᑕᕋ. C228.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑖᒃᑯᓂᖓ 
ᐃᖅᑲᓇᐃᔭᖅᑎᓂᒃ ᐊᐅᓚᑦᑎᓂᕐᒨᖓᔪᑦ. ᒪᑉᐱᒐᖓ 
55. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓕᕆᐊᖑᑲᐃᓐᓇᖅᑐᓄᑦ ᖃᑦᓯᑲᓪᓚᓐᓂᒃ 
ᖃᐅᔨᒪᔨᑕᕐᓂᒃ ᐱᓕᕆᑎᑦᑎᒐᑦᑕ. ᐊᒻᒪᓗ  

ᐋᖅᑭᒃᓱᐃᑎᑦᓯᓪᓗᑕ ᐊᓪᓚᒡᕕᐊᓂᒃ 
ᐃᖅᑲᓇᐃᔭᖅᑐᓕᕆᔨᐅᓂᐊᖅᑐᑦ. 
 
ᑕᐃᒪ ᐅᖃᐃᓐᓇᕆᐊᖃᕋᒪ ᑕᐃᒃᑯᐊ 
ᐊᐅᓚᑦᓯᔨᖁᑎᒃᑲ ᐃᖅᑲᓇᐃᔭᖅᑐᓕᕆᓂᕐᒥᒃ ᑕᒪᓐᓇ 
ᑲᔪᓯᓯᒪᒋᐊᖃᒻᒪᑦ ᐱᓕᕆᕕᑦᑎᓐᓂ ᑖᒃᑯᐊ 
ᓂᕆᐅᒋᔭᐅᒻᒪᔾᔪᒃ ᐅᕙᑦᑎᓐᓄᑦ ᖃᐃᑕᐅᖃᑦᑕᕐᖓᑕ. 
ᐄ, ᑕᐃᒪᓐᓇᐃᒍᓐᓇᕋᔭᓐᖏᓐᓇᒪ 
ᐃᑲᔪᖅᑎᖃᖏᓪᓗᖓ. 
 
ᐋᓐᓂᐊᖅᑐᓕᕆᔨᒃᑯᓐᓂ 
ᐃᖅᑲᓇᐃᔭᖅᑐᖃᑦᑑᒐᓗᐊᖅ. ᑭᓯᐊᓂ ᑕᐃᒪᓐᓇ 
ᖃᐅᔨᒪᒋᐊᓕᓐᓂᒃ. ᐃᓂᒃᓴᖓ ᑕᐃᑲᓃᑦᑑᒐᓗᐊᖅ. 
ᑖᐃᒫᒃ ᑳᑦᑐᓛᒋᐊᖃᖅᓯᒪᓕᖅᑐᒍᑦ 
ᐊᐱᖅᓱᖅᓯᒪᓕᖅᑐᒍᑦ ᒪᕐᕈᐊᑎᖅᖢᑕ ᑕᐃᒃᑯᐊ 
ᐃᖅᑲᓇᐃᔭᖅᑎᑖᕆᔭᐅᖁᔫᒐᓗᐊᑦ 
ᖁᔭᓈᓕᓚᐅᕐᖓᑕ. 
 
ᑖᓐᓇᑦᑕᐅᖅ ᑲᒪᒋᔭᖃᑦᑐᖅᑦ ᐅᕙᓐᓄᑦ 
ᐅᖃᔾᔨᒋᐊᖅᑎᐅᓪᓗᓂ, ᑖᒃᑯᐊ 
ᐋᖅᑭᒋᐊᖅᑕᐅᒋᐊᓖᓪᓗ ᒪᕐᕉᒃ ᐃᓚᐅᓪᓗᑎᒃ 
ᐃᖅᑲᓇᐃᔭᖅᑑᒃ. ᑕᐃᒪᑦᑕᐅᖅ ᐊᑕᐅᓯᒃᑲᓐᓂᖅ 
ᖃᐅᔨᒪᔨᑕᐅᔪᖅ ᐃᖅᑲᓇᐃᔭᖅᑎᓕᒫᓂᒃ 
ᕿᒥᕐᕈᓚᐅᖅᑐᖅ ᐃᓂᓕᒫᖏᓐᓂᒃ. ᑖᒃᑯᐊᓗ 
ᑐᑭᓯᒋᐊᕈᑎᔅᓴᐅᒋᐊᓖᑦ ᓇᓕᒧᒌᓕᖅᑎᑕᐅᓪᓗᑎᒃ. 
ᑕᒪᓐᓇ ᐱᓕᕆᐊᕐᒋᐊᓕᒻᒪᕆᐊᓘᒻᒪᑦ ᑕᒪᒃᑯᐊ 
ᑳᑦᑐᓛᖑᔪᑦ ᑕᑯᔭᑎᑦ ᑕᑯᒃᓴᐅᖃᑦᑕᓂᐊᖅᑐᑦ, ᑖᓐᓇ 
ᐃᓄᒃ ᖃᐅᔨᒪᔨᑕᐅᓚᐅᖅᑐᖅ 
ᑳᑦᑐᓛᒃᑎᑕᐅᒍᓐᓃᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
6-ᖑᒻᒪᑕ ᓱᓕ day 3 ᐅᓪᓗᒥ 
ᐱᖓᓱᐃᓐᓇᐅᓕᕐᖓᑕ ᒪᕐᕈᐃᓐᓈᓐᓂᒃ 
ᐱᐊᓂᒃᓯᒪᒐᑦᑕ. ᓱᓕ ᐊᐱᖅᑯᑎᔅᓴᖃᑦᑐᖃᖅᑳ? 
ᑖᒃᑯᐊ ᑕᑯᒃᓴᐅᑎᑕᐅᓯᒪᔪᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᒃᔨᑯᑦ): ᖁᔭᓐᓇᒦᒃ. ᑖᓐᓇ ᑭᖑᓪᓕᖅ 
ᐊᐱᖅᑯᑎᒐ ᐱᑦᔪᑎᒋᓪᓗᒍ, ᑭᐅᕋᑖᖅᑕᐃᑦ ᐱᓪᓗᒍ 
ᐃᓛᒃ ᒪᓐᓇᒫᖅ. ᑖᒪᒃᑯᐊ ᐊᖓᔪᖅᑲᐅᑎᓄᑦ 
ᐃᓂᐅᔪᐃᑦ ᓱᓕ ᐃᓐᓄᔅᓯᒪᓐᖏᓛᑦ ᐊᒥᓱᑲᓪᓚᐃᑦ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑲᒻᐳᓪ. 
 
ᑲᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 
ᐅᖃᐅᓯᕆᔭᕗᑦ ᐊᒻᒪᓗ ᖃᔅᓯᑲᓪᓚᐅᓪᓗᑎᒃ 
ᐃᓐᓄᔅᓯᒪᖏᑦᑐᑦ. ᐃᓘᓐᓇᑲᓴᖏᑎᒍᑦ ᑖᒃᑯᐊ 
ᐃᓇᖏᑦᑕᐅᓯᒪᑲᐃᓐᓇᖅᑐᑦ 
ᐃᓂᒃᓴᖏᓐᓃᑦᑐᖃᑲᐃᓐᓇᖅᑐᖅ. 
 
ᑖᒃᑯᐊ ᐃᖅᑲᓇᐃᔭᖅᑎᒋᓐᖑᐊᑕᖅᓯᓐᓇᖅᑕᕗᑦ 
ᑕᖃᑎᓗᐊᕌᓗᒍᒪᖏᓐᓇᑦᑎᒍᑦ ᑕᐃᒫᒃ 
ᐊᑐᕆᐊᖃᓯᖃᑦᑕᖅᑐᒍᑦ. ᑕᐃᒪ ᐅᖃᖅᑲᐅᒐᒪ 
ᐃᖅᑲᓇᐃᔭᕝᕕᒃᓴᖃᕋᑦᑕ ᐃᓐᓄᒃᓯᒪᓐᖏᑦᑐᓂᒃ. 
ᑖᒃᑯᐊ 24-ᐳᓴᖑᔪᑦ ᑕᐃᒪ 
ᐃᖅᑲᓇᐃᔭᖅᑎᑖᕋᓱᐊᒻᒪᕆᒃᑲᓗᐊᖅᑐᒍᑦ 
ᑕᒪᒃᑯᓄᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑲᒻᐳᓪ. 
ᑕᐃᒪ ᐱᔭᕆᐊᑐᒻᒪᑦ. 
 
ᓱᓖ? ᐊᑎᖁᑎᖃᕈᓐᓃᕋᒪ. ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖃᓄᑭᐊᖅ, ᐃᒃᓯᕙᐅᑕᖅ ᐃᓱᒪᔪᔮᓕᕐᖓᑦ 
ᐅᕙᓐᓄᓪᓗ ᑭᐅᔭᐅᓱᕆᕋᑖᖏᓐᓇᒪᓕ 
ᐊᐱᖅᑯᑎᒐᓄᑦ. ᐱᔾᔪᑎᒋᓪᓗᒍ ᐅᖃᐅᔾᔭᐅᒐᑦᑕ 
ᑖᒃᑯᐊ ᑳᓐᑐᕌᒃᑎᑦᑎᓂᖏᓐᓄᑦ ᐊᑕᐅᓯᒻᒥᒃ 
ᐃᖅᑲᓇᐃᔭᖅᑎᒥᒃ. ᒥᓂᔅᑕᓗ ᓇᓗᓇᐃᖅᓯᓪᓗᓂ 
ᑕᒪᒃᑯᐊ ᑲᔪᓯᔾᔮᖏᓐᓂᕋᖅᓱᑎᒃ ᑕᒪᒃᑯᓂᖓ, 
ᐊᐱᖅᑯᑎᒐᓕ ᐅᓇ. ᐃᖅᑲᓇᐃᔭᖅᑎᓃᒃ ᐱᓯᒪᕕᓰ 
ᓈᒻᒪᑦᑐᓂᒃ ᖃᐅᔨᒪᒋᐊᓕᓐᓄᑦ ᐃᓄᓐᓂᒃ 
ᐅᕝᕙᓘᓐᓃᑦ ᐊᑕᐅᓯᒻᒧᑦ ᑳᓐᑐᕌᒃᑕᐅᓂᐊᕆᕙᑦ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐃᐊᓕᐊᑦ, 
ᐅᖃᐅᓯᖃᖅᐲᑦ C228-ᒥ ᐅᖃᐅᓯᖃᖅᑮᑦ? ᑖᒃᑯᓇᓂ 
ᐊᐱᖅᑯᑎᓐᓄ. ᑖᒃᑯᐊ ᐊᑕᐅᓯᒻᒨᖓᖏᒻᒪᑕ ᐊᒻᒪᓗ 
ᒥᓂᔅᑕᐅᑉ ᑐᒡᓕᖓ ᐅᖃᖅᑲᐅᒐᓗᐊᒻᒪᑦ. ᒥᓂᔅᑕ 
ᑰᓕ? 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᑖᒃᑯᐊ 
ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖏᑦ ᐃᒪᓐᓇ 
ᑐᓴᖅᑲᐅᔭᒥᓂᒃ ᐅᖃᐅᓯᖃᓯᖃᑦᑕᕐᖓᑦ ᑕᐃᒫᒃ 
ᑭᐅᑦᓯᐊᕋᓱᐊᖃᑦᑕᕋᓗᐊᕋᑦᑕ. ᑭᐅᒋᐊᖃᓕᕌᖓᑦᑕ 
ᐅᖃᐅᓯᖃᓐᖏᓐᓇᑦᑕ ᒪᓕᒐᑎᒎᖓᔪᓂᒃ. ᐃᓚᖏᑦ 
ᑭᒡᒍᑏ ᐃᓛᓐᓂᒃᑯᑦ ᐱᔭᕆᐊᑐᔪᐊᓗᒻᒧᑦ 
ᐊᐱᖅᑯᑕᐅᔪᓄᑦ. 
 
ᑕᐃᒪ ᓇᓗᓇᐃᖅᓯᒪᔪᒍᑦ 
ᒥᑭᓪᓕᒋᐊᕆᓂᐊᓐᓂᕋᖅᓱᑕ ᑳᓐᑐᕌᒃᓂ ᑕᒪᓐᓇ 
ᑕᐃᒪᐃᖁᔭᐅᓯᒪᒻᒪᑦ. ᑕᐃᒪᓐᓇ ᐱᓕᕆᕝᕕᕗᑦ 
ᐋᖅᑭᔅᓯᒪᔪᖅ ᐊᔪᓐᓇᓐᖏᑐᐊᕌᖓᑦ ᑕᒪᒃᑯᐊ 
ᐱᓕᕆᐊᖑᒋᐊᓖᑦ ᐱᓕᕆᐊᖑᒋᐊᖃᒻᒥᒻᒪᑕ 
ᓇᓗᓇᐃᖅᓯᓯᒪᒻᒥᔪᒍᑦ ᓲᕐᓗ 
ᖃᐅᔨᒪᓂᖃᕆᐊᖃᖅᑐᒥᒃ ᐱᖃᖏᒃᑳᖓᑦᑕ 
ᐃᓛᓐᓂᒃᑯᑦ ᑳᓐᑐᕌᒃᑎᑦᑎᖃᑦᑕᕆᐊᖃᕋᑦᑕ  

ᐊᑕᐅᓯᐅᔪᓂᒃ. ᑕᐃᒫᒃ ᓇᓗᓇᐃᕈᓐᓇᖏᓐᓇᑦᑎᒍᑦ 
ᑕᐃᒪᐃᓐᓂᐊᖏᓐᓂᕋᕈᓐᓇᖏᓐᓇᑦᑕ. 
 
ᓴᒡᓗᓗᑕ ᒪᓕᒐᓕᐅᕝᕕᒻᒧᑦ ᐅᖃᔾᔮᖏᓐᓇᑦᑕ 
ᑕᒪᓐᓇᓗ ᐅᖃᐅᓯᕆᔾᔮᒐᑎᒍᑦ ᐊᑐᕈᒪᓗᑎᒍᑦ, 
ᑭᓯᐊᓂ ᑲᔪᓰᓐᓇᓂᐊᖅᑐᒍᑦ 
ᒥᑭᓪᓕᕙᓪᓕᐊᑎᐊᖅᑎᒐᓱᐊᓪᓗᒋᑦ ᑕᒪᒃᑯᐊ 
ᑳᓐᑐᕌᒃᑕᐅᖃᑦᑕᖅᑐᑦ. ᐅᖃᖅᑲᐅᒐᒪ ᑕᒪᓐᓇ 
ᐃᓕᖅᑯᓯᐅᖏᓐᓇᖅᑲᑦᑕᖅᓯᒪᒻᒪᑦ 
ᑕᐃᒪᓐᓇᐃᑕᐅᖏᓐᓇᖃᑦᑕᖅᓯᒪᒻᒪᑦ 
ᓄᖅᑲᖅᑎᒐᓱᐊᒋᐊᖓ ᐱᔭᕆᐊᑐᔪᕈᓘᒻᒪᑦ. 
 
ᑭᓯᐊᓂ ᓇᓗᓇᐃᖅᓯᓯᒪᒻᒥᔪᒍᑦ ᓄᓇᕗᑦ 
ᐊᔾᔨᖃᖏᒻᒪᑦ ᓄᓇᔅᓯᐊᒥᒃ. ᑖᒃᑯᐊᓕ 
ᐋᖅᑭᒋᐊᕆᐊᒃᑲᓐᓂᕆᐊᖃᓚᐅᖏᒻᒪᑕᓕ ᑕᒪᒃᑯᓂᖓ 
ᑭᓱᑐᐃᓐᓇᓐᓂᒃ ᐱᓕᕆᐊᒃᓴᓂᒃ. ᓄᓇᕘᓕᒫᖅ 
ᐋᖅᑭᒋᐊᕆᐊᖃᖅᓯᒪᒻᒪᑦ ᓄᒃᑎᕆᓯᓪᓗᑎᒃ 
ᓯᐃᒻᒪᒃᑎᕆᓯᒪᓪᓗᑕᓗ ᐊᐅᓚᔾᔪᑎᑦᑕ ᐃᓚᖓᓂᒃ. 
 
ᐃᓚᖏᑦ ᒪᓕᒐᓕᐅᖅᑏᑦ ᐃᑉᐱᒍᓱᓐᖏᑦᑐᑦ ᐅᕝᕙᓗ 
ᑐᑭᓯᐅᒪᓐᖏᑦᑐᑦ ᑖᓐᓇ ᐊᕕᒃᑐᖅᓯᒪᓂᕗᑦ 
ᐊᖏᔪᐊᓗᒻᒥᑦ ᓴᖅᑭᕝᕕᐅᓯᒪᒻᒪᑦ. 
ᐅᑭᐅᑭᑦᑐᑯᓘᓪᓗᓂᓗ ᓄᓇᕗᑦ ᐊᒻᒪᓗ 
ᐱᔨᑦᑎᖁᔭᐅᓪᓗᑕ ᐱᐅᓂᖅᐹᖑᔪᓐᓇᖅᑐᓂᒃ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. 
 
ᑕᐃᒪᐃᓐᓇᐃᖏᓐᓇᕈᓐᓇᖏᒻᒪᑦ. ᐊᔪᓐᖏᓐᓂᓕᒫᕗᑦ 
ᑭᓯᐊᓂ ᐊᑐᕐᓗᒋᑦ ᑭᐅᑦᓯᐊᕋᓱᓐᓂᐊᖅᐳᒍᑦ 
ᓄᓇᕗᒻᒥᐅᑦ ᑭᓐᖒᒪᒋᔭᖏᓐᓄᑦ. ᐃᒪᓐᓇ 
ᐱᔭᕆᐊᑐᔪᕈᓘᒐᓗᐊᒥᑦ, ᐃᒪᓐᓇ ᐊᔪᓕᓐᖏᑕᕗᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖃᔭᓐᓇᒦᒃ ᒥᓂᔅᑐ ᑰᓕ. (ᑐᓵᔨᑎᒍᑦ) 
ᐊᐱᖅᑯᑎᒃᓴᖃᒃᑲᓐᓂᖅᐹ 
ᐋᓐᓂᐊᖅᑕᐃᓕᓕᕆᓂᕐᒧᑦ? ᐃᓵᒃᓯᒪᔪᖃᓐᖏᒻᒪᑦ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ)  

ᐊᓯᐊᓅᕈᓐᓇᖅᓯᒻᒥᔪᒍᑦ. (ᑐᓵᔨᒃᑰᕈᓐᓃᖅᑐᖅ)ᒥᓂᔅᑕ 
ᑰᓕ ᒪᑐᔾᔪᑎᒃᓴᖃᖅᐲᑦ? 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, 
ᐱᒻᒪᕆᐅᖅᑰᕐᒪᑦ ᑕᐃᒪᓐᓇᐃᓪᓗᖓ. ᑖᒃᑯᐊ 
ᓇᓗᓇᐃᕈᒪᓪᓗᒋᑦ ᐃᑲᔪᕐᓂᕋᑖᖅᑕᖏᑦ 
ᒪᓕᒐᓕᐅᖅᑏᑦ. ᑖᓐᓇ ᐅᖃᐅᓯᕆᔭᖓ 
ᐃᒃᐱᒋᑦᑎᐊᑐᓯ, ᐊᒻᒪᓗ ᑐᑭᒧᐊᒍᑎᒋᓂᐊᕋᑦᑎᒍ 
ᐱᓕᕆᕕᑦᑎᓐᓄᑦ. ᑕᒪᓐᓇᓗ ᐱᒻᒪᕆᐅᑎᓐᓂᐊᕋᑦᑎᒍ. 
 
ᖃᔅᓯᑲᓪᓚᐃᑦ ᐅᖃᐅᓯᕆᒍᒪᒐᒃᑭᑦ ᒫᓐᓇ. ᓈᓴᐅᑖᑉ 
2, ᐅᖃᕆᐊᒃᑲᓐᓂᕈᒪ ᓄᓇᕗᑦ ᒪᒃᑯᑦᑐᑯᓘᒻᒪᑦ 
ᑕᐃᒫᒃ ᐅᖃᖅᑲᐅᒐᒪ ᓱᓕ ᐋᖅᑭᓱᐃᕙᓪᓕᐊᒐᑦᑕ 
ᐃᖅᑲᓇᐃᔭᖅᑎᓂᑦ ᖃᐅᔨᒪᓂᖃᕆᐊᖃᖅᑐᓂᑦ, 
ᒪᕐᕉᓐᓂᓪᓗ ᐅᖃᐅᓯᖃᕆᐊᖃᖅᑐᓂᑦ. ᑕᒪᒃᑯᐊ 
ᐱᑕᖃᕆᐊᖃᒻᒪᕆᑦᑐᑦ ᖃᐅᔨᒪᔪᑦ ᐱᔨᑦᑎᕋᖅᑎᓪᓗᑕ 
ᓄᓇᕗᒥᐅᓂᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ.  
 
ᓱᓕ ᐊᒥᓲᒻᒪᑕ ᐱᓕᕆᕕᑦᑎᓐᓂ ᐱᔭᕆᐊᑐᔪᓂᑦ 
ᖃᐅᔨᒪᒋᐊᖃᖅᑐᑦ ᓲᕐᓗ ᐋᓐᓂᐊᓯᐅᖅᑏᑦ ᑕᒪᒃᑯᐊ 
ᓱᓕ ᓄᓇᑦᑎᓐᓂ ᓴᖅᑭᐊᓂᓐᖏᒻᒪᑕ. ᑕᒪᒃᑯᐊ 
ᖃᐅᔨᒪᒋᐊᓖᑦ ᐊᑯᓂ ᖃᐅᔨᒪᓂᕋᓱᐊᓲᖑᒻᒪᑕ 
ᐃᓕᓐᓂᐊᓚᐅᖅᓱᑎᑦ ᓲᕐᓗ ᐱᓕᒻᒪᓴᖅᓱᑎᑦ. 4 
ᒫᓐᓇᐅᔪᖅ, ᐃᒃᓯᕙᐅᑖᖅ. ᒫᓐᓇᐅᔪᖅ ᐱᓕᕆᕕᕗᑦ 
ᒪᓕᒋᐊᖃᕐᒪᑕ ᐱᓕᕆᐊᔅᓴᕆᑎᑕᐅᔪᓂᑦ ᑲᓇᑕᒥᓗ 
ᐋᓐᓂᐊᖃᕐᓇᖏᑦᑐᓕᕆᔾᔪᑕᐅᔪᓂᑦ 
ᑐᐊᕕᕐᓇᑐᓕᕆᔭᐅᓂᖏᓪᓗ ᑕᒪᒃᑯᐊ ᓄᓇᕗᑦ. 
 
ᑕᒪᒃᑯᐊ ᓴᓂᕝᕙᑐᐃᓐᓇᕈᓐᓇᖏᓐᓇᑦᑎᒍ 
ᐋᓐᓂᐊᖅᑐᓕᕆᔭᐅᒋᐊᖃᕐᓂᖏᑦ ᐃᓄᐃᑦ ᓱᕈᓰᓪᓗ 
ᐃᒪᓐᓇ ᐊᑲᐅᓐᖏᑦᑐᒦᑎᑕᐅᔪᑦ ᐃᓐᓇᖁᑎᕗᓪᓗ. 
ᑕᐃᒪ ᐊᔾᔨᐅᖏᑦᑐᒦᒃᑲᑦᑕ ᐃᓄᖁᑎᕗᓪᓗ 
ᐊᔾᔨᐅᖏᑦᑐᒦᒻᒪᑕ. 

ᐊᒻᒪᓗ ᐋᖅᑭᒍᑎᔅᓴᕗᑦ ᐊᔾᔨᐅᒐᑎᑦ. ᑖᓐᓇ 
ᐊᕕᑦᑐᖅᓯᒪᓂᕗᑦ ᐱᕈᖅᐸᓪᓕᐊᑎᓪᓗᑕ 
ᐱᓕᒻᒪᔅᓴᖅᐸᓪᓕᐊᑎᓪᓗᑕ ᐊᑐᕆᐊᖃᕋᑦᑕ ᐃᓄᐃᑦ 
ᖃᐅᔨᒪᔭᖏᓐᓂ.  
 
ᓇᒻᒪ 6. ᑖᒃᑯᐊ ᖃᐅᔨᒪᓂᕗᑦ ᐱᓕᕆᕕᑦᑎᓐᓂ 
ᒪᓕᔅᓯᒪᒻᒪᑕ ᐅᑭᐅᖅᑕᖅᑑᑉ ᖃᐅᔨᒪᓂᖏᓐᓂ. 
ᒪᓕᒐᓕᐅᕐᕕᒃ ᓇᓗᓇᐃᖅᕕᒋᒍᓐᓇᑕᒃᑲ ᑖᒃᑯᐊ 
ᑳᓐᑐᕌᑎᑦᑎᑕᐃᓕᓂᖅᓴᐅᓂᐊᕋᑦᑕ ᒫᓐᓇ 
ᓯᓚᑖᓂᒥᐅᓂᑦ. 
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᔪᓯᓯᒪᓂᐊᖅᑐᑦ 
ᒪᓕᓪᓗᑎᑦ ᑮᓇᐅᔭᖅᑐᓗᐊᖅᑕᐃᓕᒪᓗᑎᑦ. ᑖᒃᑯᐊᓗ 
ᐊᑐᖃᑦᑕᕐᓗᒋᑦ ᑳᓐᑐᕌᑎᓐᓂ ᑐᓂᓯᖁᔨᓃᑦ. ᑖᒃᑯᐊᓗ 
ᐊᑐᕐᓗᒋᑦ ᑐᑭᒧᐊᒍᑕᐅᔪᑦ ᑳᓐᑐᕌᑎᑦᑎᓂᕐᒧᑦ 
ᐊᑕᐅᓯᕐᒨᖓᔪᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ 
ᐊᒻᒪᓗ ᖁᔭᓐᓇᒦᒃ, ᒥᔅᑕ ᑳᒻᐳᓪ. ᐃᖅᓱᒃᑏ, ᑖᒃᑯᐊ 
ᐃᑲᔪᕈᓐᓇᕈᕕᒋᒃ.  
 
ᑕᐃᒪ ᐊᓯᖏᓐᓄᑦ ᓵᑉᐸᓕᐊᒍᓐᓇᓯᒻᒥᒐᑦᑕ. ᑖᓐᓇ 
ᐅᑕᖅᑭᓯᒪᔪᖅ, ᐃᓇᒍᒪᓕᕐᒥᔭᕋ ᑮᓇᐅᔭᓕᕆᔨᒃᑯᓐᓄᑦ 
ᒥᓂᔅᑕᐅᔪᖅ, ᒥᓂᔅᑕ ᐲᑕᓴᓐ. ᑕᕝᕙ 
ᐅᖃᓪᓚᒋᐊᕈᓐᓇᖅᓯᕗᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓐᓄᓴᒃᑯᑦ ᐃᒃᓯᕙᐅᑖᖅ, 
ᒪᓕᒐᓕᐅᖅᑏᓪᓗ. 2008-09-ᒧᑦ ᑳᓐᑐᕌᖑᔪᑦ 
ᑐᓂᔭᐅᓚᐅᖅᑐᑦ ᑮᓇᐅᔭᓕᕆᔨᒃᑯᓐᓂᑦ 2%-ᖓᓄᑦ 
ᒐᕙᒪᒃᑯᓕᒫᓄᑦ ᐊᐅᓚᓂᖏᓐᓄᑦ ᐃᓱᒪᒋᓪᓗᒋᑦ 
ᐊᒥᓲᓂᖏᑦ ᑳᓐᑐᕌᖑᔪᑦ ᑐᓂᔭᐅᓚᐅᖅᑐᑦ  

ᑮᓇᐅᔭᓕᕆᔨᒃᑯᑦ 5-ᐳᓴᖏᓐᓂ ᐱᓚᐅᖅᑐᑦ 
ᒐᕙᒪᒃᑯᓕᒫᓂᑦ. 
 
75 ᑳᓐᑐᕌᖑᔪᑦ ᑐᓂᔭᐅᓚᐅᖅᑐᑦ 2008-09. 6-8-
ᐳᓴᓂᑦ ᐅᕝᕙᓘᓐᓃᑦ 41-ᖑᔪᑦ ᐊᕐᕌᒍᑕᒫᑦ 
ᓇᓪᓕᐅᒃᑯᒫᓄᑦ ᓂᐅᕕᕐᓂᒧᓪᓗ ᐃᒥᐋᓗᓐᓂᑦ. 
ᓄᓇᕗᒻᒥ ᐃᒥᐋᓗᓕᕆᔨᒃᑯᑎᒍᓪᓕ ᑖᒃᑯᐊ 
ᐱᓕᕆᐊᖑᔪᑦ $3,494,870 ᑕᕝᕙᓐᖓᑦ 
$5,528,065 ᑳᓐᑐᕌᒥ ᑐᓂᔭᒥᓂᑦ.  
 
ᑖᒃᑯᐊᑦᑕᐅᖅ ᐊᓯᖏᑦ ᑐᓂᔭᐅᓚᐅᖅᑐᑦ 
ᐃᑲᔪᖅᑐᐃᓂᕐᒧᑦ ᑮᓇᐅᔭᓕᕆᔾᔪᑎᖏᓐᓄᑦ. ᑖᒃᑯᐊ 
ᑳᓐᑐᕌᖑᔪᑦ ᐊᒥᓱᑲᓪᓚᓐᓂᑦ ᐱᓕᕆᐊᖃᓚᐅᖅᑐᑦ 
ᓲᕐᓗ ᒐᕙᒪᒃᑯᑦ ᑮᓇᐅᔭᖅᑐᕈᑎᒥᓂᖏᓐᓂ ᐊᒻᒪᓗ 
ᐊᖏᔪᖅᑳᖑᔪᓄᑦ ᐃᓕᓐᓂᐊᑎᑦᑎᓂᕐᒧᑦ. 
 
ᑕᕝᕙ ᐅᖃᐅᓯᔅᓴᒃᑲ. ᖁᕕᐊᓱᓐᓂᐊᕐᒥᔪᖓ 
ᑭᐅᖃᑦᑕᕆᐊᔅᓴᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. (ᑐᓵᔨᑎᒎᕈᓐᓃᖅᑐᖅ) ᐃᓚᖃᕈᒪᓂᐊᖅᑮᑦ 
ᐅᕙᒍᑦ ᓵᖓᓅᕐᓂᐊᖅᑐᓂᑦ? ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᑲᑎᒪᔨᐅᖃᑎᒃᑳ ᐊᖏᖅᑭᓰ ᑖᒃᑯᐊ 
ᐃᓯᖅᑎᑕᐅᔪᓐᓇᖁᓪᓗᒋᑦ ᐃᓚᒋᓂᐊᖅᑕᖏᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᕐᖓᑕ. ᐃᖅᓱᒃᑏ, 
ᐃᓯᖅᑎᑲᐃᓐᓇᕈᓐᓇᕈᕕᒋᑦ ᑖᒃᑯᐊ 
ᐃᓚᒋᓂᐊᖅᑕᖏᒃ. 
 
ᖁᔭᓐᓇᒦᖔᓯᑦ, ᐃᖅᓱᒃᑏ, ᑖᒃᑯᐊ 
ᐃᓯᖅᑎᓐᖑᐊᑕᖅᓯᓐᓇᕋᕕᒋᑦ. ᒥᓂᔅᑕ ᐲᑕᓴᓐ,  

ᑭᒃᑰᒻᒪᖔᑕ ᑖᒃᑯᐊ ᐃᓚᒋᓂᐊᖅᑕᑎ 
ᓇᓗᓇᐃᕈᓐᓇᕈᕕᒋᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓕᖅᐱᓐᓄᑦ, ᒥᓂᔅᑕᐅᑉ 
ᑐᖏᓕᖓᓄᑦ, ᐲᑕ ᒫ, ᓴᐅᒥᓐᓄ ᐃᑲᔪᖅᑎ ᑯᕆᔅ 
ᑖᓯ, ᐃᑲᔪᖅᑎᖓ ᑐᖏᓕᕐᒪ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᓂᕈᐊᖅᑕᐅᖃᑎᒋᓯᒪᔭᒃᑳ ᑖᒃᑯᓄᖓ 
ᓂᓪᓕᐅᑎᔅᓴᖃᖅᑭᓰ ᐅᖃᐅᓯᐅᕋᑖᖅᑐᓄᑦ ᐊᒻᒪᓗ 
ᑖᒃᑯᓄᖓ ᐃᓗᓕᖏᓐᓄᑦ? ᐃᓵᑦᑐᖃᖅᑯ. ᒥᔅᑕ 
ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᖅᑐᒍ ᒥᓂᔅᑕᐅᔪᖅ ᑖᒃᑯᓄᖓ 
ᐅᖃᐅᓯᕆᕋᑖᖅᑕᖏᓐᓄᑦ. ᐱᖓᔪᖓᓐᓂᑦ 
ᑎᑎᕋᖅᓯᒪᔪᓂᑦ ᐊᑖᓃᓛᒃ ᐱᔾᔪᑎᖃᖅᑐᖅ 
ᑳᓐᑐᕌᖑᔪᑦ ᑐᓂᔭᐅᓯᒪᔪᖅ ᐃᑲᔪᖅᑐᐃᓂᕐᒧᑦ 
ᒐᕙᒪᒃᑯᑦ ᐱᓇᓱᑦᑕᖏᓐᓂ ᓴᓐᖓᑎᑦᑎᕚᓪᓕᓂᕐᒧᑦ 
ᑮᓇᐅᔭᑦ ᑲᒪᒋᔭᐅᓂᖏᓐᓄᑦ. ᑖᓐᓇᐅᓈ 
ᑕᒻᒪᖅᓯᒪᔪᖅᓯᐅᖅᑎᐅᔫᑉ ᐊᕐᕌᒎᓗᐊᖅᑐᒥᖃᐃ 
ᑕᐃᒪᐃᖁᓚᐅᖅᓯᒪᒻᒪᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᖁᔭᓐᓇᒦᖅᑐᒍᓗ ᒥᔅᑕ ᓂᓐᖓᖅ. ᒥᔅᑕ ᓂᓐᖓᖅ, 
ᑖᓐᓇ ᐱᒋᐊᖅᑕᐅᓚᐅᖅᓯᒪᔪᖅ 2006-ᒥ. 
ᐱᒋᐊᖅᑕᐅᓯᒪᓚᕿᕙᓪᓚᐃᔪᖅ ᐊᐱᖅᓱᖃᑦᑕᑎᓪᓗᒋᑦ 
ᑖᒃᑯᐊ ᑲᑎᒪᑐᐃᓐᓇᑎᓪᓗᒋᑦ ᐊᒻᒪᓗ 
ᑕᒻᒪᖅᓯᒪᔪᖅᓯᐅᑏᑦ ᖃᐃᑦᑎᓚᐅᕐᒪᑕ $23 ᒥᓕᐊᓐ 
ᓵᓐᖓᑦᑎᒍᑎᒋᒃᑲᓂᕐᓂᐊᑕᑦᑎᓐᓂ ᑕᒫᓂ ᓄᓇᕗᒻᒥ. 
ᖁᔭᓐᓇᒦᒃ ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᖅᑐᒍ ᒥᓂᔅᑕᐅᔪᖅ. ᑕᐃᒪᓐᖓᓕ 
ᓵᓐᖓᑎᖅᐹᓕᖅᑎᓪᓗᒋᑦ ᑕᑯᓯᒪᕕᓯ ᖃᓄᖅ 
ᐃᑲᔪᖅᐹᓕᖅᓯᒪᒻᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᔅᑕ ᓂᓐᖓᖅ. 
ᐊᓯᔾᔨᖅᓯᒪᔪᖃᖅᑐᖅ ᑕᒪᒃᑯᐊ ᑮᓇᐅᔭᖅᑐᕈᑎᒥᓃᑦ 
ᕿᓚᒥᐅᓂᖅᓴᐅᕙᓕᖅᑐᑎᑦ ᑖᓐᓇ 
ᐊᐱᖅᓱᓚᐅᖅᓯᒪᒻᒥᒻᒪᑦ ᑕᖅᑭᓂᑦ 19-ᓂᑦ 
ᕿᓚᒥᐅᓂᖅᓴᐅᖃᑦᑕᓕᖅᑐ ᐊᒻᒪᓗ 
ᑕᒻᒪᖅᓯᒪᔪᖅᓯᐅᖅᑎᐅᑉ ᖁᕕᐊᒋᓂᖅᓴᕆᓪᓗᓂᐅᒃ.  
 
ᐱᕚᓪᓕᖅᓯᒪᔪᒻᒪᕆᐅᓪᓗᑎᓪᓗ ᑮᓇᐅᔭᐃᑦ 
ᑲᒪᒋᔭᐅᓂᖏᓐᓄᑦ ᒪᓕᑦᑕᐅᔭᕆᐊᖃᖅᑐᑦ 
ᐱᓕᕆᕙᓪᓕᐊᓪᓗᑎᓪ.ᓗ ᓱᑲᓐᓂᖅᓴᐅᔪᒥᑦ 
ᓄᓇᕗᓕᒫᒧᑦ ᖃᕋᓴᐅᔭᒃᑯᑦ ᓱᑲᓐᓂᖅᓴᐅᓗᑎᑦ. 
ᐱᐅᓯᕚᓪᓕᖅᓯᒪᒻᒪᕆᓕᖅᑐᖅ ᑲᒪᒋᓇᓱᑦᑐᒋᑦ 
ᑕᒪᒃᑯᐊ ᑮᓇᐅᔭᓕᕆᓂᕐᒧᑦ ᑐᕌᖓᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐊᐱᖅᑯᓯᔅᓴᐃᑦ ᑖᒃᑯᓄᖓ 
ᒪᑐᐃᕈᑎᐅᖅᑲᐅᔪᓂᑦ. ᐃᓵᔅᓯᒪᔪᖃᕈᓐᓃᕐᖓᑦ. 
ᑖᒃᑯᓄᖓᖃᐃ ᐃᓗᓕᖏᓐᓄᑦ 
ᓵᑉᐸᓪᓕᐊᒍᓐᓇᓯᒻᒥᔪᒍᑦ. (ᑐᓵᔨᑎᒎᓕᖅᑐᖅ) 
ᐊᐱᖅᑯᓯᔅᓴᐃᑦ ᓇᓗᓇᐃᖅᓯᒪᔪᓂᑦ 
ᑮᓇᐅᔭᓕᕆᔨᒃᑯᓐᓅᖓᔪᓂᑦ. ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᒐᕙᒪᒃᑯᑦ ᐅᓂᒃᑳᖓᓂ 
ᓂᐅᕕᖃᑦᑕᓂᕐᒧᑦ ᐅᖃᖅᓯᒪᓚᐅᕐᖓᑕ  

ᑐᓂᓯᓚᐅᕐᖓᑕ $303,000 ᑳᓐᑐᕌᒥ 2008-09 
ᐃᓄᒻᒧᑦ ᐱᔭᕆᐊᑭᓪᓕᓂᐊᕐᓗᓂ. ᑖᓐᓇ 
ᐊᖏᓂᖅᐹᖑᓚᐅᖅᓯᒪᒻᒪᑦ ᒐᕙᒪᒃᑯᓕᒫᓂᑦ 2008-
09 ᐊᕐᕌᒍᖓᓂᓗ. 
 
ᑖᓐᓇ ᖃᕋᓴᐅᔭᒃᑯᑦ ᑖᒃᑯᐊ ᐃᓕᔅᓯᓐᓄᑦ 
ᐱᔨᑦᑎᕈᑎᒋᓚᐅᖅᑕᖏᑦ ᐅᖃᐅᔾᔨᒋᐊᖅᑐᓂᑦ. 
ᐊᑐᓕᖅᑎᑕᐅᓂᖏᓐᓄᑦ ᐋᑦᑭᒋᐊᕈᑕᐅᔪᓐᓇᖅᑐᑦ 
ᐊᑐᐊᒐᑦ ᐊᒻᒪᓗ ᓴᓐᖓᑎᑦᑎᓂᕐᒧᑦ 
ᑮᓇᐅᔭᓕᕆᔾᔪᑎᓄᑦ ᑕᒫᓂ ᒐᕙᒪᒃᑯᓐᓂᑦ. 
 
ᑕᐃᒪᓕ ᖃᓄᐃᓘᕋᓱᑉᐱᓯ ᐃᖅᑲᓇᐃᔭᖅᑎᑖᕋᓱᓪᓗᓯ 
ᑮᓇᐅᔭᓕᕆᔨᐅᔪᓂᑦ $300,000-ᕌᖅᑐᒥ ᐊᕐᕌᒍᒥᑦ 
ᐱᔭᕆᐊᑭᓪᓕᑎᔨᖃᑎᐊᖃᕐᓂᐊᖏᓐᓇᔅᓯ ᑕᒪᒃᑯᓄᖓ 
ᑲᒪᒋᔭᐅᔭᕆᐊᖃᖅᑐᓄᑦ ᐊᕐᕌᒍᑕᒫᑦ 
ᑮᓇᐅᔭᖅᑐᕈᑎᕕᓂᕐᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᓯᐅᓪ. 
ᑕᐃᒪ ᓇᓂᓂᐊᕋᔅᓯᐅᒃ ᑳᓐᑐᕌᖓ C-253. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᔭᓐᓇᒦᕐᓗᒍᓗ ᒥᔅᑕ ᓯᐊᓪ 
ᐊᐱᖅᑯᑎᖓᓄᑦ. ᑕᕝᕗᖓ ᐅᖃᓕᒫᕐᓂᐊᕋᒃᑭᑦ. 
 
ᐅᖃᐅᓯᒋᖅᑲᐅᔭᕋ ᑕᐃᓐᓇ ᐃᓄᒃ ᐃᓚᒋᔭᐅᓂᖓᓂᒃ 
ᑖᓐᓇ ᐊᖏᓂᖅᓴᒥᒃ ᑳᓐᑐᕌᖑᔪᒥ, 
ᑮᓇᐅᔭᓕᕆᔾᔪᑕᐅᔪᑦ ᓴᓐᖓᑎᑦᑕᐅᒋᐊᕐᓂᖏᓐᓄᑦ 
ᑮᓇᐅᔭᖃᖅᑎᑦᑎᓂᕐᒧᑦ ᐱᔭᕇᖅᑕᐅᓂᖏᓐᓄᑦ 
ᑲᑎᑕᐅᓂᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓂ. 
 
ᑳᓐᑐᕌᒃ ᑮᓇᐅᔭᑎᒍᑦ ᐃᑲᔪᕈᑕᐅᔪᒃᓴᐅᑕᐅᓚᐅᖅᐳᖅ 
ᑮᓇᐃᔭᐃᑦ ᐅᓂᒃᑳᓕᐅᖅᑕᐅᓂᖏᓐᓄᑦ  

ᑮᓇᐅᔭᓕᕆᔨᒃᑯᓐᓂ ᑕᐃᒃᑯᐊ ᑲᑎᑕᐅᓯᒪᓐᖏᑦᑐᑦ 
ᑮᓇᐅᔭᐃᑦ ᐅᓂᒃᑳᖏᓐᓄᑦ ᐊᒻᒪᓗ ᑲᑎᑕᐅᓯᒪᔪᓄᑦ 
ᑮᓇᐅᔭᐃᑦ ᐅᓂᒃᑳᖏᑦ 2006-07-ᒧᑦ. ᑕᐃᒪᓕ 
ᑲᑎᓕᒫᖅᑐᒋᑦ 2008-09 $318,000-ᖑᓚᐅᖅᑐᑦ. 
ᑖᓐᓇ ᐊᑎᖓ ᑕᕝᕙᓃᑦᑐᖅ ᑕᐃᓐᓇ 
ᑳᓐᑐᕌᖃᓚᐅᖅᑐᖅ ᐊᖏᓂᖅᓴᐅᔪᓂᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᕝᕗᖓ ᓈᓴᐅᑎᖓ C-244-ᒥᑦ ᓈᓴᐅᑎᖓ, 
ᒐᕙᒪᒃᑯᓐᓂᑦ ᐅᓂᒃᑳᓕᐊᕋᑖᕐᓂᑯᖓ ᐅᖃᖅᓯᒪᒻᒪᑦ, 
ᑖᒃᑯᐊ ᑐᓂᓯᓚᐅᕐᒥᒐᔅᓯᐅᒃ $186,180 
ᑐᓂᑐᐃᓐᓇᖅᑐᒍ 2008-09 
ᐃᖅᑲᓇᐃᔭᖅᑎᐅᓚᐅᖅᓯᒪᔪᒧᑦ ᑖᖦᓱᒧᖓ. 
ᖃᓄᐃᑦᑐᓂᓪᓕ ᑕᐃᓐᓇ ᐱᓕᕆᓚᐅᖅᐸ ᐊᒻᒪᓗ 
ᐊᑕᐅᓯᕐᒥᑦ ᒪᕐᕉᓂᓪᓘᓐᓃᑦ ᑕᐃᒃᑯᐊ 
ᐃᖅᑲᓇᐃᔭᖅᑎᑖᕈᓐᓇᓚᐅᖏᒻᒪᑎ ᑖᔅᓱᒧᖓ 
ᐃᓂᒧᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᓯᐅᓪ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᐊᐱᖅᑯᑎᖓᓄᑦ. 
ᑖᒃᑯᐊ ᐅᖓᕙᕆᐊᖅᑕᐅᑲᓐᓂᓚᐅᖅᑐᑦ ᑮᓇᐅᔭᐃᑦ 
ᐊᐅᓚᑕᐅᓂᖏᓐᓄᑦ 2006-ᒥᑦ. 
 
ᑕᐃᓐᓇ ᐃᖅᑲᓇᐃᔭᖃᑦᑕᓚᐅᖅᓯᒪᔪᖅ ᑕᒪᒃᑯᓂᖓ 
ᖃᐅᔨᒪᓂᖃᑦᑎᐊᓚᐅᖅᑐᓂ. ᐊᑎᖓ ᑕᐃᔪᒪᓐᖏᑕᕋ 
ᑭᓯᐊᓂ ᑲᒪᒋᔭᖃᓚᐅᖅᑐᖅ ᑮᓇᐅᔭᓂᑦ 
ᐊᐅᓚᑦᑎᓂᕐᒧᑦ ᐊᑐᐊᒐᕐᒥᒃ. ᐄ, 
ᖃᐅᔨᒪᓂᖃᑦᑎᐊᓚᐅᖅᑐᖅ  

ᐃᓗᓕᕆᔭᕆᐊᖃᖅᑕᖏᓐᓂᑦ 
ᐋᖅᑭᒋᐊᕆᐊᖅᑕᐅᒋᐊᖃᖅᑐᓂᑦ ᐊᒻᒪ ᑐᑭᓯᐊᓪᓗᓂ 
ᒪᓕᒋᐊᖃᖅᑐᓂᑦ ᐊᑐᐊᒐᖅ 
ᐊᓯᔾᔨᖅᑕᐅᔪᓐᓇᖅᓯᓚᐅᖅᑎᓐᓇᒍ. 
 
ᑖᓐᓇ ᑳᓐᑐᕌᒃ ᐃᓚᒋᓚᐅᖅᑕᖓ ᑕᐃᒃᑯᓄᖓ 
ᑎᓕᔭᐅᔾᔪᑎᒋᓚᐅᖅᑕᑎᓐᓄᑦ 
ᓴᓐᖓᑎᑦᑎᒋᐊᕆᐊᖃᕐᓂᑎᓐᓂᑦ 
ᑮᓇᐅᔭᓕᕆᔾᔪᑎᒋᔭᑦᑎᓐᓂᑦ. 52-ᖑᔪᑦ ᑎᓕᐅᕈᑏᑦ 
ᑎᑎᕋᕆᐊᖅᑕᐅᑲᓐᓂᓚᐅᖅᑐᑦ 2008-09. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 
ᑳᓐᑐᕌᖅ C-203 ᐊᒻᒪ C-1467. ᒐᕙᒪᒃᑯᑦ 
ᐅᓂᒃᑳᓕᐊᕆᕋᑖᕐᓂᑯᖓᓂᑦ ᓂᐅᕕᖃᑦᑕᓂᕐᒧᑦ 
ᐅᖃᖅᓯᒪᒻᒪᑕ $282,000-ᒥᑦ ᑐᓂᓯᓚᐅᖅᑐᑦ 
2008-09 ᐱᓕᕆᕕᖃᖅᑐᖅ CiRam eSolutions, 
ᖃᓄᖅ ᑮᓇᐅᔭᓕᕆᔾᔪᑎᓄᑦ. 
ᖃᓄᐃᑦᑐᓪᓚᕆᓐᓂᖏᒃᑯᐊ ᐱᔨᑦᑎᓚᐅᖅᑑᒐᓗᐊᑦ 
ᐊᒻᒪ ᓱᒻᒪᑦ ᐃᒻᒥᓂᒃ ᐱᔪᓐᓇᓚᐅᖏᓐᓂᕙᑦ 
ᑮᓇᐅᔭᓕᕆᔨᒃᑯᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᓯᐅᓪ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ. 
 
ᑖᓐᓇ ᒪᕐᕈᐃᓕᖅᑲᖓᓚᐅᖅᑐᖅ ᑳᓐᑐᕌᖑᔪᖅ C-
RAM $56,000 ᐊᒻᒪ $225,000. ᑖᒃᑯᐊ 
ᖃᕋᓴᐅᔭᒃᑯᑦ ᐊᐅᓚᔪᓐᓇᕐᓂᖏᓐᓄᑦ P2K-ᒥᑦ  

ᑕᐃᔭᐅᔪᖅ. ᑖᓐᓇ ᒐᕙᒪᒃᑯᓐᓄᑦ ᑮᓇᐅᔭᓕᕆᔾᔪᑎᓄᑦ 
ᑮᓇᐅᔾᔭᔅᓵᓄᑦ ᐊᑐᖅᑕᐅᖃᑦᑕᖅᑐᖅ. 
 
ᐊᒻᒪᓗ, ᑖᒃᑯᐊ C-RAM ᑖᒃᑯᐊ 
ᐱᓕᕆᖃᑦᑲᑕᓲᖑᒻᒪᑕ ᑕᒪᒃᑯᓄᖓ ᑮᓇᐅᔭᓂ 
ᐊᐅᓚᑦᑎᑦᑎᐊᒃᑲᓂᕈᓐᓇᓐᓂᒧᑦ ᐋᖅᑭᒋᐊᕈᑕᐅᔪᖅ  
ᐃᓚᖓᒍᓪᓗ ᐊᑭᓕᖅᓱᖅᑕᐅᓪᓗᓂ ᒐᕙᒪᑐᐊᒃᑯᓐᓄᑦ. 
 
ᐊᒻᒪᓗ ᓇᓗᓇᐃᖅᓯᒃᑲᓐᓂᓪᓗᖓ ᑕᒪᒃᑯᐊ 
ᐱᔪᓐᓇᕆᐊᖃᕋᑦᑎᒍᑦ. ᐊᖏᖅᑕᐅᓐᓂᕈᑦᑕ 
ᐃᓄᓕᕆᔨᑐᖃᒃᑯᓐᓂᑦ ᑮᓇᐅᔭᐃᑦ ᑲᒪᓂᖏᓐᓄᑦ 
ᑲᑎᒪᔨᐅᔪᑦ ᐃᓄᓕᕆᔨᑐᖃᒃᑯᓐᓄᑦ 
ᐅᓂᒃᑳᖃᑦᑕᓪᓗᑕ ᑲᓇᑕᒥ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐊᕐᕌᒍᑕᒫᖅ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ 
ᑐᓂᓯᖃᑦᑕᕐᖓᑕ ᐃᒥᐊᓗᒃᑖᕝᕕᐅᔪᓄᑦ ᐋᓐᑎᐅᕆᒥ 
ᐊᒻᒪᓗ ᑖᒃᑯᐊ ᓂᐅᕕᕈᑕᐅᖃᑦᑕᖅᑐᑦ ᒐᕙᒪᒃᑯᓐᓄᑦ 
ᓂᐅᕈᑕᐅᓪᓗᑎᒃ ᐃᖃᓗᓐᓂᑦ ᑲᖏᖅᖠᓂᒻᒥᓪᓗ. 
ᑕᐃᒪᓕ ᖃᐅᔨᒪᓂᐊᖅᐳᑦ ᑕᒫᓂ ᐊᕐᕋᒎᔪᒥᒃ 
ᑳᓐᑐᕌᒋᔭᖏᑦ ᐱᖃᓯᐅᔾᔨᔾᔮᖏᑦᑐᑦ ᑕᕆᐅᑉ 
ᐊᑭᐊᓂᒻᒥᐅᑕᐅᔪᓂᒃ ᐃᒥᐊᓗᓐᓂᒃ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᓂᕆᐅᒋᖅᑲᐅᔭᕋ ᑖᓐᓇ ᒥᔅᑕ ᓯᐊᓪᒥᑦ 
ᐊᐱᖅᑯᑦ. 

 
>>ᐃᒡᓚᖅᑐᑦ 
 
ᐅᖃᐅᑎᒍᓐᓇᖅᑕᕋ ᒥᔅᑕ ᓯᐊᓪ ᐱᑕᖃᔾᔮᓐᖏᑦᑐᖅ 
ᑕᐅᕙᓂ ᑕᕆᐅᑉ ᐊᑭᐊᓃᓐᖔᖅᓯᒪᔪᓂᒃ 
ᐅᖃᐅᔾᔭᐅᓯᒪᓪᓗᖓᓗ ᐃᖅᑲᓇᐃᔭᖅᑎᓐᓄᑦ 
ᑎᑭᓵᖑᓐᓂᖏᑦᑐᑦ ᐅᒥᐊᖅᔪᐊᒃᑯᑦ. ᖁᔭᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᖃᐅᔨᓴᐃᓂᐊᓪᓚᕆᑦᑐᖃᐃ 
ᖁᓚᓐᓇᖏᑦᑐᖅ ᑕᐃᒃᑯᐊ ᑎᑭᓯᒪᓕᖅᑲᑕ. 
 
>>ᐃᓪᓚᖅᑐᑦ 
 
ᓱᓕ ᐊᐱᖅᑯᑎᔅᓴᐃᑦ ᑮᓇᐅᔭᓕᕆᓂᒻᒧᑦ? ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᒥᓂᔅᑕ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᓂᒃ 
ᐊᐱᖅᓱᓚᐅᒻᒥᒐᒃᑯᑦ ᐊᑲᐅᓂᖅᓴᐅᓂᕋᓚᐅᕐᖓᒍᑦ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᕆᖁᓪᓗᒍ. 
 
ᐃᐳᕈ 2004-ᒥ, ᒐᕙᒪᒃᑯᑦ 
ᐊᑭᓖᑎᑦᑎᒐᓱᓚᐅᖅᓯᒪᒻᒪᑕ $7,500,000-ᓂᒃ 
ᑖᒃᑯᓇᓐᖓᑦ ᐊᑭᓕᐅᔾᔭᐅᓚᐅᖅᑐᓂᒃ ᑕᐃᔅᓱᒧᖓ 
ᒑᓯᓪᓘᑕᐅᓚᐅᖅᓯᒪᔪᒧᑦ. ᑕᐃᒪᓕ ᑐᓂᓯᓕᓚᐅᕆᕗᑦ 
ᑖᔅᓱᒪ ᒥᔅᓵᓄᑦ. 
 
ᑕᒪᒃᑯᐊ ᐅᖃᐅᓯᕆᔭᕆᓐᖏᒃᑲᓗᐊᓪᓗᒋᑦ ᑕᐃᒪᓕ 
ᖃᖓᒃᑯᑦ ᐋᖅᑭᑦᑕᐅᓯᒪᓕᕈᒫᖅᐸ ᑖᒃᑯᐊ ᒑᓯᐅᑉ 
ᐱᐅᖏᓐᓂᕆᓚᐅᖅᓯᒪᔭᖓ ᑕᕝᕙᓂ 
ᐊᑭᓖᑎᑦᑎᓇᓱᐊᓂᕐᒧᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ ᖁᔭᓐᓇᒦᖅᑐᒍᑦ ᒥᔅᑕ ᐃᐊᓕᐊᑦ 
ᐊᐱᖅᑯᑎᖓᓄᑦ. ᓂᕆᐅᒋᓚᐅᒻᒥᔭᕋ ᑖᓐᓇ 
ᐊᐱᕆᔭᐅᓂᖓ ᐅᓂᒃᑳᕝᕕᒋᓚᐅᖅᑕᕋ ᐃᐳᕈᓂᑦ 
ᑖᒃᑯᐊ ᐃᖅᑲᖅᑐᐃᓕᔨᕆᔨᒃᑯᑦ ᐊᒻᒪᓗ 
ᑮᓇᐅᔭᓕᕆᔨᒃᑯᑦ ᑐᓴᕈᒪᓯᒪᒻᒪᑕ. ᑕᐃᓐᓇ 
ᒑᓯᓪᓘᑕᐅᓚᐅᖅᓯᒪᔪᖅ ᐊᑭᓖᑎᑦᑎᒐᓱᐊᓂᒻᒧᑦ. 
 
ᑐᖏᓕᕆᔨᖓᑕ ᒪᓕᒐᓕᕆᔨᒃᑯᓐᓂᑦ ᔫᓂ 7-ᒥ 
ᐅᖄᓚᐅᑎᒃᑯᑦ ᑲᑎᒪᖃᑎᖃᓛᕋᑦᑕ 
ᒪᓕᒐᓕᕆᔨᐅᔪᓂᒃ ᖃᓄᑎᒋ ᑕᒪᓐᓇ 
ᐊᐅᓚᓂᖃᖅᐸᓪᓕᐊᒻᒪᖔᑦ. ᑭᓯᐊᓂ 
ᐅᖃᓪᓚᕆᒍᓐᓇᖏᑦᑐᖓ ᖃᖓ 
ᐱᔭᕇᖅᑕᐅᒐᔭᒻᒪᖔᖅ. ᐄ, ᐊᑯᓂᑲᓪᓚᕈᓗᒃ 
ᑕᑭᔪᑲᓪᓚᕈᓘᒻᒪᑦ, ᑐᓴᖅᑎᑕᐅᒍᑦᑕ 
ᒫᓐᓇᐅᖏᑦᑑᒐᓗᐊᖅ 
ᑐᓴᖅᑎᑦᑎᒃᑲᓐᓂᕈᓐᓇᕋᔭᖅᑐᒍᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᑖᔅᓱᒧᖓ? ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐊᓯᐊᓄᑦ. 
 
ᒥᓂᔅᑕ ᑯᓱᒐᖅ ᑕᕝᕙᓃᒻᒥᑎᓪᓗᒍ ᑐᖏᓕᕆᔭᖓ 
ᐅᖃᐅᓯᖃᓚᐅᕐᖓᑦ ᓵᑕᔅᓴᐅᒍᓐᓇᓂᖏᓐᓄᑦ ᑕᕝᕙᓂ 
ᐃᓚᒋᔭᐅᓂᕋᖅᑐᒍᑦ ᑮᓇᐅᔭᓕᕆᔨᒃᑯᓐᓄᑦ. 
ᖃᓄᑭᐊᕐᖓᐃᑦ ᐊᑦᑐᐊᓂᖃᓐᓂᖔᓯᑦ 
ᐃᓕᑉᐸᓪᓕᐊᓇᓱᒃᑲᒪ ᖃᓄᖅ ᑳᓐᑐᕌᒃ ᐱᔭᐅᓂᖏᑦ. 
 
ᑐᓂᓯᑐᐃᓐᓇᓐᓂᒻᒨᖏᑦᑐᖅ ᑭᓯᐊᓂ 
ᑮᓇᐅᔭᖃᖅᑎᑦᑎᓂᒻᒧᑦ ᓵᑕᔅᓴᐅᔪᓐᓇᒧᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᔅᑕ ᐃᐊᓕᐊᑦ. 
ᑮᓇᐅᔭᓕᕆᔨᐅᓪᓗᑕ ᑐᑦᑕᕝᕕᓪᓗᐊᑕᐅᖃᑦᑕᖅᑐᓂ 
ᒐᕙᒪᒃᑰᓪᓗᑕ ᐱᔨᑦᑎᖃᑦᑕᕋᑦᑕ ᐱᓕᕆᕕᓕᒫᖑᔪᓄᑦ. 
 
ᐅᖃᐅᔾᔨᒋᐊᖅᐸᑦᑐᑕᓗ ᐊᐅᓚᑕᐅᓂᖏᓐᓄᑦ 
ᒪᓕᑦᑕᐅᒋᐊᖃᖅᑐᓄᑦ, ᐊᒻᒪ ᑎᓕᐅᒃᑲᓂᖅᐸᕗᑦ 
ᑲᔪᖏᖅᓴᒃᑲᓂᖅᐸᑦᑐᒋᓪᓗ ᐱᓕᕆᕕᐅᔪᑦ. ᑖᒃᑯᐊ 
ᑮᓇᐅᔭᓕᕆᓃᑦ ᐱᓕᕆᓇᓱᐊᖅᑕᕗᑦ ᐊᒡᒍᖅᓯᒪᔪᒃᑯᑦ 
ᐱᖓᓱᑦᑕᖏᒍᑦ ᓇᓪᓕᐊᓂᑦ ᐃᖃᓗᓐᓃᑉᐸᑦ 
ᐊᕕᑦᑐᖅᓯᒪᔪᒥᑦ ᑲᖏᖅᓯᓂᕐᒥ ᐃᖃᓗᑦᑑᑦᑎᐊᕐᒥ 
ᐃᓪᓗᓕᒻᒥᓘᓐᓃᑦ ᑐᑦᑕᕐᕕᓪᓗᐊᑕᐅᑎᓪᓗᑕ 
ᑲᒪᔭᕆᐊᖃᖃᑦᑕᕋᑦᑕ. 
 
ᑲᒪᒋᔭᖃᕐᒥᔪᒍᑦ ᑖᓐᓇ ᑮᓇᐅᔭᐃᑦ 
ᐊᐅᓚᑕᐅᓂᖏᓐᓄᑦ ᒪᓕᒐᖓ 
ᒪᓕᑦᑕᐅᒐᓗᐊᕐᒪᖔᖅ. ᐃᓚᖏᑦ 
ᑐᑭᓯᓂᕐᓗᖃᑦᑕᕐᖓᑕ ᐊᑐᐊᒐᐅᔪᓂᑦ 
ᐱᖁᔭᖅᔪᐊᓂᓪᓘᓐᓃᑦ.  
 
ᑕᒻᒪᖅᓯᒪᔪᖅᓯᐅᑎᐅᔪᖅ ᐱᖃᑎᒋᕙᒃᑲᑦᑎᒍ 
ᖃᐅᔨᓴᖅᑕᐅᕙᒃᑭᓪᓗᑕᓗ ᑕᕝᕙᓂ 
ᐊᐅᓚᓂᕆᔭᑦᑎᓐᓄᑦ ᖃᓄᕐᓗ ᑭᓱᒧᓪᓗ 
ᐊᑐᖅᑐᒥᓂᐅᓂᖏᓐᓄᑦ. ᐊᒥᓱᐊᖅᑎᖅᑐᑕᓗ ᑕᐃᒪ  

ᐃᑲᔪᕋᓱᐊᖅᐸᑭᓪᓗᑎᒍ ᑕᒪᒃᑯᐊ ᐱᓕᕆᕕᐅᔪᑦ 
ᑮᓇᐅᔭᓕᕆᔾᔪᓯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 
ᓇᓗᓇᐃᖅᓯᒐᕕᑦ. ᓱᓕ ᐊᐱᖅᑯᑎᔅᓴᐃᑦ. 
ᑮᓇᐅᔭᓕᕆᓂᕐᒧᑦ. ᑮᓇᐅᔭᓕᕆᓂᕐᒧᑦ 
ᐊᐱᖅᑯᑎᔅᓴᖅᑕᖃᖅᑳ. ᐃᓵᓯᒪᔪᖃᕈᓐᓃᕐᖓᑦ. 
ᒥᓂᔅᑕ ᐲᑕᓴᓐ. ᒪᑐᓯᔾᔪᑎᓂᑦ ᐅᖃᕈᒪᕖᑦ? ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒋᓪᓗ. ᑕᐃᒪ 
ᓵᑕᔅᓴᐅᖏᓐᓇᕆᐊᖃᕋᑦᑕ ᐅᖃᐃᓐᓇᕋᒪ 
ᒐᕙᒪᒃᑰᓪᓗᑕ ᒪᑐᐃᖓᑦᑎᐊᕆᐊᖃᕋᑦᑕ. ᒨᓯᓯᓗ 
ᐅᖃᓚᐅᕐᒥᒻᒪᑦ ᓱᓕᑦᑎᐊᕆᐊᖃᕐᓂᑎᓐᓂ 
ᐱᓕᕆᐊᖃᕆᓪᓗᑕ ᑕᒪᒃᑯᓄᖓ ᑳᓐᑐᕌᖑᔪᑦ 
ᐅᖃᐅᓯᖃᖅᑎᓪᓗᑕ. ᑕᒪᒃᑮ 
ᐃᓕᑉᐸᓪᓕᐊᔪᐃᓐᓇᐅᒐᑦᑕ. 
 
ᒐᕙᒪᒃᑯᒥᐅᑦ ᐱᓕᕆᕕᓕᒫᓂ 
ᐱᓕᕆᓯᒪᒻᒪᕆᑦᑐᑎᓪᓗ. ᒥᓂᔅᑕᐅᔪᓂᑦ 
ᐅᓂᒃᑳᐸᑦᑐᑎᑦ ᕿᒥᕐᕈᓂᕐᒧᓪᓗ ᑳᓐᑐᕌᖑᔪᓂᑦ 
ᐅᖃᐅᔾᔭᐅᓯᒪᓪᓗᑕᓗ ᐊᑐᖅᑕᐅᖃᑦᑕᕐᓂᖏᓐᓄᑦ 
ᑐᓂᓯᑐᐃᓐᓇᖃᑦᑕᕐᓂᖏᓐᓄᑦ. 
ᑐᕚᖃᖃᑦᑕᕐᓂᐊᕋᑦᑕᐃᓛᒃ ᐊᒥᓱᑲᓪᓚᐅᔪᓂᑦ 
ᑳᓐᑐᕌᖑᔪᓂᑦ. 
 
ᑕᐃᒪᓕ ᖁᔭᓐᓇᒦᕈᒪᔭᒃᑲ ᑮᓇᐅᔭᓕᕆᔨᒃᑯᓐᓂ 
ᑖᒃᑯᐊ ᐃᑲᔪᖅᑐᐃᖃᑦᑕᖅᓯᒪᔪᑦ ᑖᔅᓱᒧᖓ 
ᐅᕙᑦᑎᓐᓄᑦ ᐋᖅᑭᓱᐃᓯᒪᒻᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᑎᑦ. ᑕᐃᒪ  

ᓄᖅᑲᕈᒪᓕᕋᒪ ᖃᐅᑉᐸᑦ ᐊᓯᖏᓐᓂ ᑲᒪᓛᕆᕗᒍᑦ.  
 
(ᑐᓵᔨᒃᑰᕈᓐᓃᖅᑐᖅ) ᐃᖅᓱᒃᑏ, ᐃᑲᔪᕈᓐᓇᕈᕕᒋ 
ᐃᖅᑲᓇᐃᔭᖅᑎᖏᑦ ᐊᓂᕙᓪᓕᐊᑎᓪᓗᒋ. 
ᖁᔭᓐᓇᒦᖔᓯᑦ. 
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᓪᓗᑕ. ᓈᓴᐅᑎᖓ 
20. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖏᑦ, ᒥᔅᑕ 
ᐅᑲᓕᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐅᑲᓕᖅ: ᖁᔭᓐᓇᒦᖓᓯᑦ ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᑲᑎᒪᔨᕋᓛᑎᑦ ᑲᑎᒪᑐᐃᓐᓇᖅᑲᐅᕗᑦ 
ᐊᒻᒪᓗ ᑲᑎᒪᔾᔪᑎᖃᖅᑲᐅᓪᓗᑎᒃ ᒪᓕᒐᔅᓴᒻᒥᑦ 27 
ᐊᒻᒪᓗ ᑖᒃᑯᐊ ᐊᓚᒃᑲᖅᑕᐅᓯᒪᔪᑦ ᓇᓗᓇᐃᒃᑯᑕᓖᑦ 
66-3(2), 99-3(2), ᐊᒻᒪᓗ 100-3(3) ᐊᒻᒪᓗ 
ᑖᒃᑯᐊ ᐅᓂᒃᑳᕆᔪᒪᓕᖅᑐᑎᒍᑦ 
ᑲᑎᒪᔾᔪᑎᒋᖅᑲᐅᔭᕗᑦ. ᐊᒻᒪᓗ ᑖᓐᓇ ᒪᓕᒐᔅᓴᖅ 27 
ᑕᕝᕗᖓ ᐱᖓᔪᐊᓄᑦ ᐅᖃᓕᒫᖅᑕᐅᒍᓐᓇᔅᓯᓪᓗᓂ. 
ᐅᖃᖅᑎᑦᑎᔩ, ᓅᑦᑎᒋᐊᖅᑯᖓ ᑖᒃᑯᐊ 
ᑲᑎᒪᔾᔪᑎᒋᖅᑲᐅᔭᕗᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᐱᖁᔨᕗᖔᖅᑐᖃᕐᒪᑦ, ᑖᓐᓇ ᓈᒻᒪᒃᑐᓂ. 
ᐊᐃᑉᐱᖅᑕᐅᕚ? ᒥᔅ ᐅᒡᔪᒃ ᐊᐃᑉᐲᔪᖅ. ᑖᑉᓱᒥᖓ 
ᓈᒻᒪᒃᓴᖅᑐᑦ ᐃᓵᒡᓕᑦ. ᓈᒻᒪᒃᓴᓐᖏᑦᑐᓪᓕᑭᐊᖅ. 
ᐱᖁᔨᕗᖔᕈᑦ ᑲᔪᓯᔪᖅ. 
 
(ᑐᓵᔨᑎᒍᑦ) ᑲᑎᒪᔾᔪᑎᒃᓴ 21: ᐱᖓᔪᐊᓂ 
ᐅᖃᓕᒫᕐᓂᖅ ᒪᓕᒐᒃᓴᓂᒃ. 22 ᑲᑎᒪᔾᔪᑎᒃᓴᐃᑦ. 
ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑏ. 
ᑲᑎᒪᔾᔪᑎᒃᓴᑦ ᔫᓂ 4: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 



ᕿᑎᖅᑰ, ᔫᓂ 3, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2149

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 23 - 3(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 28 

• ᒪᓕᒐᒃᓴᖅ 29 

• ᒪᓕᒐᒃᓴᖅ 30 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒪᓕᒐᒃᓴᖅ 33 

• ᒪᓕᒐᒃᓴᖅ 34 

• ᒪᓕᒐᒃᓴᖅ 36 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᓴᖅᑭᑕᐅᔪᖅ ᑎᑎᖅᑲᒃ 13 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 66 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 99 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 100 - 3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 27 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑎᑎᕋᖅᑏ. ᑖᓐᓇ 
ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᕐᓕᕆᕗᖅ 
ᑎᑭᓪᓗᒍ ᔫᓂ 4, 10:10-ᒥ ᐅᓪᓛᒃᑯᑦ 
ᐱᒋᐊᓛᕐᒥᔪᒍᑦ.  
 
ᐃᖅᓱᒃᑎ. 
 
>>ᓄᖅᑲᖅᑐᑦ 18:01ᒥ



 

 

 


